
ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ          

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᒫᑦᓯ 12, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᐅᖃᖅᑎ ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᐲᑕ ᑲᑦᑐᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳ 
ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑦ ᓯᒪᐃᓚᒃ, 
ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳ ᔭᐃᒥᓯ ᐋᕆᐊᒃ): ᐅᓐᓄᓴᒃᑯᑦ. ᑕᐃᒪ ᐊᐱᕆᔪᒪᔭᕋ ᒥᓂᔅᑕ ᓯᒪᐃᓚᒃ ᑐᒃᓯᐊᕐᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᑦ.  
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐅᓐᓄᓴᒃᑯᑦ ᓯᕗᓕᖅᑎ, ᒥᓂᔅᑕᐃᑦ ᐊᒻᒪᓗᑦᑕᐅᖅ ᒪᓕᒐᓕᐅᖅᑏᑦ. 
(ᑐᓵᔨᑎᒍᑦ) ᓇᒻᒪ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᔅᑕ ᐊᑭᓱᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 014 - 2(4): ᓴᓇᔨᐅᓂᕐᒧᑦ ᐃᓕᓐᓂᐊᕐᓂᖅ ᓄᓇᕗᑦ ᐃᒡᓗᓕᕆᔨᕐᔪᐊᑯᑦ 

ᐸᐸᑦᑎᓂᕐᒧᑦ ᐊᐅᓚᔭᒋᐊᖅᓯᒪᔭᖓᓂᑦ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐲᑯ, ᑐᓐᖓᓱᑦᓯᐊᕆᑦ ᐊᒻᒪᓗ ᒥᔅᑕ ᑲᑦᑐᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑕᐃᒪ ᐅᓪᓗᒥ ᓂᑯᕕᑦᑐᖓ ᖁᕕᐊᓇᖅᑐᒥᑦ ᐅᖃᐅᓯᖃᕈᒪᓪᓗᖓ ᑕᒪᒃᑯᓄᖓ ᐃᓕᓐᓂᐊᖅᑐᓄᑦ ᓲᕐᓗ 
ᐃᓪᓗᓕᕆᓂᕐᒧᑦ. ᑖᒃᑯᐊ ᐃᓕᓐᓂᐊᕈᑎᒋᔭᐅᔪᑦ ᐃᓪᓗᓕᕆᔨᒃᑯᓐᓄᑦ ᓴᖅᑭᑎᑕᐅᓚᐅᖅᑐᑦ ᒪᓕᒐᓕᐅᖅᑏᑦ 
ᑲᑎᒪᑎᓪᓗᒋᑦ ᐊᕐᕌᓂ. ᐅᖃᐅᓯᖃᕐᒪᑦ ᑕᒪᒃᑯᓂᖓ ᐊᔪᓐᖏᑦᑐᓂᑦ ᐃᓕᓐᓂᐊᖅᓯᒪᔪᓂᑦ ᓲᕐᓗ 
ᐃᖅᑲᓇᐃᔭᖅᑎᒃᓴᓂᓪᓗ ᓴᓇᔨᒃᓴᓂᑦ ᐱᕙᓪᓕᐊᑎᑕᐅᓂᐊᕐᒪᑕ ᓄᓇᓕᓐᓂ, ᐊᒻᒪᓗᑦᑕᐅᖅ ᑕᒪᒃᑯᐊ ᐊᔪᓐᖏᑦᑐᑦ 
ᐃᒡᓗᕐᔪᐊᓕᐅᖃᑦᑕᖁᓪᓗᒋᑦ ᐋᖅᑭᔅᓱᐃᖃᑦᑕᖁᓪᓗᒋᓪᓗ ᓄᓇᕗᒻᒥ ᐃᓪᓗᓂᑦ. 
 
(ᑐᓵᔨᑎᒎᖅᑐᖅ ᓄᖅᑲᖅᑐᖅ) ᒪᓕᑦᑎᓪᓗᒋᑦ ᑕᒪᒃᑯᐊ ᐃᓕᓐᓂᐊᖅᓯᒪᔪᐃᑦ 35 ᑕᒪᐅᖓ 40-ᒧᓄᑦ ᓄᑖᑦ 
ᐸᐃᑉᐹᖁᑎᖃᓕᕋᔭᖅᐳᑦ ᑕᒪᔅᓱᒪᓐᖓᑦ ᐃᓪᓗᓕᐅᕐᓂᕐᒥᑦ ᐃᓕᓐᓂᐊᓚᐅᖅᑐᓂᒃ. ᑖᓐᓇ ᐃᑲᔪᖅᑐᓪᓚᕆᓐᓂᐊᕋᑦᑎᒍ 
ᑖᒃᑯᐊᓗ ᐃᓪᓗᓕᕆᔨᕐᔪᐊᒃᑯᑦ ᒪᕐᕉᓐᓂᒃ ᐊᔾᔨᒌᓐᖏᑦᑑᓐᓂᒃ ᐱᓕᕆᐊᖃᕐᓂᐊᕐᒪᑕ ᓴᓇᕙᓪᓕᐊᓂᕆᔭᒥᓐᓂᒃ 
ᑖᒃᑯᓂᖓ ᐃᓪᓘᔪᓂᑦ ᑕᒪᓐᓇ ᐋᖅᑭᑦᓯᒪᑦᓯᐊᕈᓐᓇᖁᓪᓗᒍ ᐃᓕᓐᓂᐊᑎᑦᓯᓂᐅᔪᖅ. ᑖᒃᑯᐊ ᐊᑐᕐᓗᑎᒍ 
ᐃᒃᑮᓇᕐᓂᖅᐹᖅ ᐅᑭᐅᖅ ᐊᒻᒪᓗ ᐅᐱᕐᖓᔅᓵᒃᑯᑦ ᑕᖅᑭᖏᑦ ᑖᒃᑯᐊ ᐊᑐᕐᓗᒋᑦ. ᑖᒃᑯᐊ ᓄᖅᑲᖓᑲᐃᓐᓇᓕᕋᐃᑉᐸᑕ 
ᐃᓕᓐᓂᐊᖅᑎᐅᔪᐃᑦ ᐃᓕᓐᓂᐊᑲᓐᓂᑲᐃᓐᓇᖃᑦᑕᓂᐊᕐᒪᑕ ᑖᒃᑯᓇᓐᖓᑦ ᐃᓕᓐᓂᐊᕆᐊᓕᒥᓐᓂᒃ ᑕᒪᓐᓇ 
ᑲᔪᓯᔪᓐᓇᑦᑎᐊᖁᓪᓗᒍ ᐃᓕᓐᓂᐊᕐᓂᕆᔭᖓ. ᑖᓐᓇ ᐃᒻᒪᖃ ᐊᒡᒍᑐᖅᓯᒪᓂᖓ ᐱᔭᕇᕋᔭᖅᑐᖅ ᑕᐃᑲᓂ ᐅᑭᐊᔅᓵᖅ 
2007. 

(ᑐᓵᔨᑎᒍᑦ) ᐅᑉᐱᕈᓱᒃᑲᑦᑕ ᑖᒃᑯᐊ ᐃᓕᓐᓂᐊᕈᑎᒋᔭᐅᓂᐊᖅᑐᑦ ᐊᒻᒪᓗᑦᑕᐅᖅ ᑕᒪᒃᑯᐊ ᐃᑲᕐᕋᖏᑦ 
ᐃᖅᑲᓇᐃᔭᕐᓂᕆᔭᖏᑦ, ᑮᓇᐅᔾᔭᔅᓴᐅᑎᖃᕐᓂᖏᓪᓗ ᐃᓪᓗᓕᕆᓂᕐᒧᑦ ᓴᓇᔪᓄᑦ. ᐃᖅᑲᓇᐃᔭᖅᑏᑦ ᓄᓇᓕᓐᓂᑦ 
ᐱᕙᓪᓕᐊᓂᐊᖅᐳᒍᑦ ᐃᓕᓐᓂᐊᖏᓐᓇᖃᑦᑕᖁᓪᓗᒋᓪᓗ. 
 
ᐅᖃᖅᑏ, ᐃᓪᓗᓕᕆᔨᕐᔪᐊᒃᑯᑦ ᐱᓕᕆᐊᖃᕐᓂᐊᖅᐳᑦ ᓴᓇᓂᕐᒧᑦ ᑕᒪᒃᑯᓄᖓ ᐊᑭᑐᓗᐊᓐᖏᑦᑐᓂᑦ ᐊᒻᒪᓗ 
ᐆᒻᒪᖅᑯᑎᓂᒃ ᐊᑐᑦᑎᐊᖅᑐᓂᒃ ᑕᓪᓕᒪᓂᒃ ᐃᓪᓗᓂᒃ ᑲᑎᓐᖓᔪᓂᑦ ᐊᕐᕌᒎᓐᓄᒃ ᒪᕐᕉᓐᓄᒃ. ᐊᒻᒪᓗᑦᑕᐅᖅ ᐊᑕᐅᓯᖅ 
ᑕᓪᓕᒪᓂᒃ ᐃᓪᓗᖃᖅᑐᖅ ᐃᓪᓗᔅᓴᐃᑦ ᓯᑕᒪᓂᒃ ᐃᓕᓐᓂᐊᖅᑎᑦᑎᓂᐊᖅᐳᑦ ᓯᑕᒪᓂᒃᓗ, ᐱᖓᓱᓂᓪᓘᓐᓃᑦ ᑖᒃᑯᐊ 
ᐃᖅᑲᓇᐃᔭᖅᑎᖃᕐᓂᐊᕐᓗᓕᒃ ᓴᓇᔨᖃᕐᓂᐊᕐᓗᑎᒃ ᐊᑕᐅᑦᑎᒃᑯᑦ. ᐊᒻᒪᓗᑦᑕᐅᖅ ᑖᒃᑯᐊ ᐃᖅᑲᓇᐃᔭᖅᑎᐅᓂᐊᖅᑐᑦ 
ᐃᓕᓐᓂᐊᕐᓗᑎᓪᓗ ᐃᓕᓐᓂᐊᕐᓂᐊᖅᑐᑦ ᐊᑕᐅᓯᐅᓐᖏᑦᑐᒥᑦ ᐱᓕᕆᐊᖃᖁᓪᓗᒋᑦ. ᑕᒪᕐᒥᒃ ᓄᓇᕗᒻᒥ ᐱᓕᕆᔨᐅᔪᑦ 
ᐱᓕᕆᑎᑕᐅᒍᓐᓇᓂᐊᖅᐳᑦ ᐊᕐᕌᒍᓄᑦ ᓯᑕᒪᓄᑦ ᐱᖓᓱᓄᓪᓘᓐᓃᑦ ᑕᒪᒃᑯᐊ ᐃᓕᓐᐊᓂᖅᓯᓐᓈᑦ ᓴᓇᔨᐅᔪᑦ ᑕᐃᒪᓐᓇ 
ᐃᑲᕐᕋᒥᓂᓪᓗ ᐊᒻᒪᓗᑦᑕᐅᖅ ᓇᓗᓇᐃᒃᑯᑕᔅᓴᒥᓐᓂᒃ ᐱᕙᓪᓕᐊᓂᖃᖁᓪᓗᒋᑦ.  
 
ᐃᓪᓗᓕᕆᔨᕐᔪᐊᒃᑯᑦ ᑕᐃᒪᓐᓇ ᐃᖅᑲᓇᐃᔭᖅᓯᓐᓈᑦ ᐱᓕᕆᓂᕐᒧᑦ ᓴᓇᑎᑦᓯᓂᐊᖅᐳᑦ ᐃᓕᓐᓂᐊᖅᑎᑦᑎᓗᑎᓪᓗ 
ᑕᒪᒃᑯᐊ ᑕᑯᔅᓴᐅᑎᑕᐅᓂᐊᖅᖢᑎᒃ ᑎᑎᕋᖅᓯᒪᔪᒃᑯᑦ ᐱᓕᕆᖃᑎᒋᓗᒋᓪᓗ ᑕᒪᒃᑯᐊ ᐃᑲᔪᕈᓐᓇᖅᑐᑦ ᑭᒃᑯᑐᐃᓐᓇᐃᓐ 
ᓈᓚᐅᑎᒃᑰᕈᑕᐅᖃᑦᑕᕐᓗᑎᓪᓗ ᓄᓇᓕᓐᓂ ᐃᓪᓗᓕᕆᔨᒃᑯᑦ ᐊᒻᒪᓗ ᐃᓪᓗᓕᕆᔨᕐᔪᐊᒃᑯᑦ ᒫᓐᓇᐅᔪᖅ 
ᐃᓕᓐᓂᐊᕐᕈᓐᓇᕋᔭᖅᑐᓂᒃ ᑐᒃᓯᕋᐅᑎᖃᑉᐳᑦ ᐃᓪᓗᕐᔪᐊᕐᓕᐅᓂᕐᒧᑦ.  
 
ᑕᒪᒃᑯᐊ ᐃᓪᓗᕐᔪᐊᓕᐅᖃᑕᐅᔪᒪᔪᐃᑦ ᐃᓕᓐᓂᐊᕐᕈᒪᔪᓪᓗ ᑕᑕᑎᕆᒍᓐᓇᓂᐊᖅᐳᑦ ᑖᒃᑯᓄᖓ 
ᐃᓂᒃᓴᕆᔭᐅᓂᐊᖅᑐᓄᑦ. ᐃᓪᓗᓕᕆᓂᕐᒧᑦ ᑖᒃᑯᐊ ᐱᓕᕆᐊᕆᔭᐅᓂᐊᖅᑐᑦ ᖃᓪᓗᓈᑎᑐᑦ ᐃᓄᒃᑎᑐᓪᓗ 
ᐱᔭᐅᔪᓐᓇᓂᐊᖅᐳᑦ ᓄᓇᓕᓐᓂ ᐃᓪᓗᓕᕆᔨᕐᔪᐊᒃᑯᑦ ᑲᑐᔾᔨᖃᑎᒌᒃᑯᖏᑕ ᐊᓪᓚᒡᕕᖓᓐᓂ. 
 
ᐅᖃᖅᑏ, ᑕᐃᒪ ᓯᕗᒧᐊᑉᐸᓪᓕᐊᔪᒪᕗᒍᑦ ᑕᒪᒃᑯᓂᖓ ᐊᒃᓱᕉᑎᖃᕐᓗᑕ, ᐊᑐᖅᑎᑦᓯᕙᓪᓕᐊᒐᓱᓪᓗᑕᓗ 
ᐃᓕᓐᓂᐊᕐᑎᑦᓯᓂᖅ ᐊᒻᒪᓗ ᓴᓇᓂᖅ ᐃᓪᓗᓂᒃ ᐱᑦᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. (ᑐᓵᔨᒃᑯᑦ) ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᑉ ᐅᖃᐅᓯᖓ 015 - 2(4): ᐃᓕᓐᓂᐊᑎᑦᑎᔨ ᓄᑖᓄ ᐋᓐᓂᐊᓯᐅᖅᑎᓄᑦ (ᐊᒡᓗᒃᑳᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᐱᒋᕙᕗᑦ ᑕᒪᕐᒥᒃ ᑖᒃᑯᐊ ᓄᓇᕗᒥᐅᑕᐅᔪᑦ 
ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᑦ. ᐅᓪᓗᒥᐅᓕᖅᑐᒥ ᑕᐃᒪ ᐃᓕᓐᓂᐊᖅᓯᒪᓕᖅᐳᑦ Dalhousie 
ᓯᓚᑦᑐᕐᓴᖅᕕᖓᓂ ᑕᕝᕙᓂ ᐅᑭᐅᖅᑕᖅᑐᒥ ᓯᓚᑦᑐᕐᓴᖅᕕᒻᒥᓗ. ᐊᒻᒪᓗᒃᑕᐅᖅ ᑖᒃᑯᐊ ᓯᑕᒪᑦ ᐋᓐᓂᐊᓯᐅᖅᑏᑦ 
ᐃᓕᓐᓂᐊᕐᕌᓂᓐᓂᐊᖅᑐᑦ ᐊᕐᕌᒍᒥ ᐊᑐᖅᑐᒥ.  
 
ᑖᒃᑯᐊ ᐋᓐᓂᐊᓯᐅᖅᑏᑦ ᐋᓐᓂᐊᕕᒻᒥ ᐊᒻᒪᓗ ᐋᓐᓂᐊᖅᑐᓕᕆᕝᕕᓐᓂ ᑕᐃᒪᓐᓇ 
ᖃᐅᔨᒪᕚᓪᓕᕈᓐᓇᖅᓯᕙᓪᓕᐊᓂᐊᕐᒪᑕ. ᑕᒫᓐ ᐃᖅᑲᓇᐃᔭᕈᓐᓇᖅᓯᓂᐊᕐᓗᑎᓪᓗ ᐃᑲᔪᖅᑐᖅᑕᐅᓗᑎᒃ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑕᐃᒪᓐᓇ ᐃᓕᓐᓂᐊᖅᑎᑕᐅᔪᒃᓴᐅᒐᔭᖅᑐᓂᒃ ᐅᑭᐊᒃᓵᖑᓚᐅᖅᑐᓂᒃ 
ᑕᓪᓕᒪᓂ ᐃᓕᓐᓂᐊᕐᕌᓂᓚᐅᖅᑐᓂᒃ ᐃᑲᔪᓚᐅᖅᐳᓐ 2006-ᒥ ᐊᒻᒪᓗ 2005-ᒥ ᐊᑕᐅᓯᖅ.  

ᐃᒪᓐᓇ ᐃᓕᓐᓂᐊᖅᑎᑕᐅᓯᓐᓈᖅᑐᑎᒃ ᑕᐃᒪᓐᓇ ᐱᓕᕆᑎᑕᐅᖃᑦᑕᕐᒪᑕ ᖃᐅᔨᓴᖅᑕᐅᖃᑦᑕᖅᖢᑎᒃ ᑕᒪᒃᑯᐊ ᓄᑖᑦ 
ᐋᓐᓂᐊᓯᐅᖅᑏᓐ ᐃᖅᑲᓇᐃᔭᖅᖢᑎᓪᓗ ᐃᑲᔪᖅᓯᑕᐅᓪᓗᑎᓪᓗ ᐋᓐᓂᐊᓯᐅᖅᑎᓚᑦᑖᒧᑦ ᐱᖓᓲᔪᖅᑐᓄᑦ ᑕᖅᑭᓄᑦ. 
 
ᐅᖃᖅᑏ, ᑕᐃᒪ ᑐᒡᓕᕆᔭᐅᓂᐊᖅᑐᑦ ᐃᓕᓐᓂᐊᕌᓂᓐᓂᐊᖅᑐᑦ ᑎᓴᒪᐅᓂᐊᕐᒪᑕ ᑕᒪᕐᒥᒃ 
ᐃᖅᑲᓇᐃᔭᖅᑎᑖᕆᓂᐊᖅᑕᕗᑦ ᐃᓕᓐᓂᐊᖅᓯᒪᕙᓪᓕᐊᓂᐊᕐᒪᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 
ᐃᓄᓕᕆᔨᒃᑯᓂᓪᓗ.  
 
ᐊᒻᒪᓗᒃᑕᐅᖅ ᑕᒪᒃᑯᐊ ᓄᑖᑦ ᐋᓐᓂᐊᓯᐅᖅᑏᑦ ᑕᐃᒪᓐᓇ ᐃᓕᓐᓂᐊᖃᑦᑕᐅᑎᖃᑦᑕᓂᐊᕐᒪᑕ 
ᖃᐅᔨᒪᕚᓪᓕᕈᓐᓇᖁᓪᓗᒋᑦ ᐱᓕᕆᓪᓚᕆᓐᓂᕐᒧᑦ ᖃᐅᔨᒪᔭᒥᓂᓪᓗ ᐃᓕᓐᓂᐊᕐᑎᑦᑎᓗᑎᒃ ᑕᒪᒃᑯᓄᖓ 
ᐃᓕᓐᓂᐊᖅᑐᓄᑦ. 
 
ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖅᑎᑖᓂᐊᖅᐳᑦ ᐋᓐᓂᐊᓯᐅᖅᑎᓂᒃ ᑕᒫᓂ ᓄᓇᕗᒻᒥ. ᐃᖅᑲᓇᐃᔭᖅᕕᑉᐳᑦ 
ᐸᕐᓇᐅᑎᖃᑉᐳᑦ ᓯᕗᓂᒃᓴᐅᓂᐊᖅᑐᒥ ᑖᒃᑯᐊ ᐃᓕᓐᓂᐊᕐᕌᓂᑦᑐᑦ ᓄᓇᕗᒻᒥ ᐋᓐᓂᐊᓯᐅᖅᑎᐅᓂᕐᒧᑦ ᑕᐃᒪᓐᓇ 
ᐃᖅᑲᓇᐃᔭᖅᑎᑕᐅᖃᑦᑕᕐᓗᑎᒃ.  
 
ᑕᐃᒪ ᐃᓕᓐᓂᐊᕌᓂᓐᓂᐊᖅᑐᑦ ᐅᖃᓪᓚᒃᕕᒋᓂᐊᖅᑕᕗᑦ ᐊᒻᒪᓗ ᑖᒃᑯᐊ ᐋᓐᓂᐊᓯᐅᖅᑏᑦ ᓄᓇᖕᓂ 
ᐋᓐᓂᐊᖅᑐᓕᕆᓂᕐᒧᑦ ᑭᒍᓯᓕᕆᔨᐅᖃᑦᑕᑐᓪᓗ ᐊᒻᒪᓗ ᓂᐅᖁᓕᕆᔩᓪᓗ ᑖᒃᑯᐊ ᓄᓇᕗᒻᒥᐅᓄᑦ 
ᐃᓕᓐᓂᐊᕐᕈᑎᒋᔭᐅᒍᓐᓇᖅᐳᓐ. 
 
ᐅᖃᖅᑏ, ᑕᐃᒪ ᐱᓕᕆᖃᑎᒋᔭᑉᐳᑦ Dalhousie ᓯᓚᑦᑐᕐᓴᖅᕕᖓᓐ ᐅᑭᐅᖅᑕᖅᑐᒥ ᓯᓚᑦᑐᕐᓴᖅᕕᓕᕆᔨᕐᑯᑦ 
ᐊᓯᖏᓪᓗ ᑕᒪᒃᑯᐊ ᐃᓕᓐᓂᐊᕐᕈᑎᒋᔭᐅᔪᑦ, ᐃᓕᓐᓂᐊᕐᕌᓂᑦᑐᓪᓗ ᑕᐃᒪᓐᓇ ᐱᓕᕆᔪᓐᓇᖁᓪᓗᒋᑦ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᒥᔅᑕ ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 016 - 2(4): ᖁᒻᒧᐊᑦᑕᐅᓯᒪᔪᖅ ᓄᓇᓐᖑᐊᓕᕆᒍᑦ ᐱᓕᕆᐊᖅ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑐᓴᖅᑎᒍᒪᔭᒃᑯᑦ ᒪᓕᒐᓕᐅᖅᑎᑦ, 
ᐱᐊᓂᒃᑕᐅᓯᒪᓕᕐᓂᖓ ᑕᒪᓐᓇ ᐱᒻᒪᕆᐅᔪᖅ ᐃᑲᔪᓐᓂᖃᕐᓂᐊᖅᑐᖅ ᓄᓇᕗᒻᒥᐅᓄᑦ.  
 
ᐃᖅᑲᓇᐃᔭᖅᕕᒐ ᐱᓕᕆᖃᑎᖃᖅᓯᒪᓕᖅᐳᖅ ᒐᕙᒪᑐᖃᒃᑯᓐᓂᑦ Province-ᑯᓐᓂᓪᓗ ᐊᒻᒪᓗ ᐊᓯᖏᓐᓂ 
ᓄᓇᓕᐅᔪᓂᒃ ᐅᑭᐅᖅᑕᖅᑐᒥ ᑕᒪᒃᑯᓂᖓ ᑐᓴᐅᒪᑎᒍᑕᐅᔪᒃᓴᓂᒃ ᖁᒻᒧᐊᑦᑎᑕᐅᓯᒪᔪᒃᑯᑦ ᑕᕐᕆᔭᒐᒃᓴᓂᒃ.  
 
ᐅᖃᖅᑏ, ᑖᒃᑯᐊ $80,000-ᓂ ᐊᑐᕐᓗᑕ, ᐊᑐᖅᑎᑕᐅᓯᒪᕗᒍ $2.5 ᒥᓕᐊᓐᓂᑦ ᑕᒪᓐᓇ ᓄᑖᖅ ᖁᒻᒧᐊᑦᑕᐅᓯᒪᔪᖅ 
ᓄᓇᓐᖑᐊᓕᕆᒍᑦ ᓴᖅᑭᔮᕈᓐᓇᖁᓪᓗᒍ. ᑖᓐᓇ ᑕᕐᕆᔭᒐᒃᓴᐅᒐᔭᖅᑐᖅ ᓄᓇᓐᖑᐊᒥᒃ ᐊᑐᐃᓐᓇᐅᑎᑕᐅᑦᓯᐊᓕᖅᑐᖅ, 
ᐱᐅᓂᖅᐹᖑᓕᖅᖢᓂᓗ.  

ᐱᐊᓂᒃᑕᐅᓯᒪᓕᖅᐸᑦ ᑖᓐᓇ ᖁᒻᒧᐊᑎᑕᐅᓯᒪᔪᒃᑯᑦ ᑕᑯᓐᓇᒐᒃᓴᐅᒍᓐᓇᖅᑐᑦ. ᑕᒻᒪᖅᓯᒪᖏᓂᖅᓴᐅᖃᑦᑕᓂᐊᖅᐳᑦ 
ᓄᓇᐃᑦ ᓄᓇᕗᒻᒥ ᐊᒻᒪᓗᒃᑕᐅᖅ ᑕᒻᒪᕇᒃᑯᑎᒋᔭᐅᒍᓐᓇᖃᑦᑕᓂᐊᖅᖢᓂ ᕿᓂᖅᑎᓄᑦ ᐊᒻᒪᓗᒃᑕᐅᖅ 
ᐊᓯᐅᑦᑕᐃᓕᒪᖁᓪᓗᒋᑦ ᓄᓇᒥ ᐊᐅᓛᖅᓯᒪᔪᑦ. 
 
ᐊᒻᒪᓗ ᐊᐅᓚᓚᐅᖏᓐᓂᖏᓐᓂ ᖃᐅᔨᒪᖃᑦᑕᓂᐊᖅᑐᑦ ᓯᑯ ᖃᓄᐃᑦᑑᖤᒪᖔᖅ. ᐊᒻᒪᓗᒃᑕᐅᖅ ᑕᒪᒃᑯᓂᖓ ᐆᒪᔪᐃᑦ 
ᓇᒦᒻᒪᖔᑕ ᓄᓇᐃᓪᓗ ᐊᑐᖅᑕᐅᓂᐊᖅᑐᑦ ᓇᒦᓐᓂᖏᑦ. ᐊᕙᑎᒥᐅᑕᓕᕆᓂᕐᒧᑦ ᖃᓄᐃᑦᑑᒪᖔᖅ, ᒥᕐᖑᐃᓯᖅᕖᓪᓗ 
ᑲᒪᒍᓐᓇᓂᐊᖅᐳᑦ.  
 
ᑕᒪᓐᓇ ᐱᓕᕆᖃᑎᒌᓪᓗᑕ ᑕᐃᒪᓐᓇ ᐃᑲᔪᖅᑕᐅᒍᓐᓇᖃᑦᑕᓂᐊᖅᐳᒍᑦ ᑭᒃᑯᑐᐃᓐᓇᕐᓄᑦ ᐊᒻᒪᓗ ᖁᑦᓯᓂᖅᐹᒃᑯᒃ 
ᓄᓇᓐᖑᐊᓕᕆᓂᕐᒥᒃ ᑲᒪᒋᔭᖃᕈᓐᓇᕐᓗᑕ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓈᓴᐅᑎᖓ 3. ᑲᑎᒪᑦᔩᑦ ᐅᖃᐅᓯᖏᑦ. ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 026 - 2(4): ᑲᓇᑕᒥ ᐅᑭᐅᒃᑯᑦ ᐱᓐᖑᐊᕕᒃᔪᐊᖅᑐᓂᑦ ᐊᓪᓚᐃᑦ 

ᐱᓐᖑᐊᕈᓯᖏᓐᓂ ᐅᔭᒥᑕᐅᔪᑦ (ᐹᓇᐸᔅ) 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᐅᐱᒋᔭᖃᕈᒪᓪᓗᖓ ᑖᒃᑯᓄᖓ ᐃᖃᐃᓕᓴᓂᕐᒧᑦ 
ᐱᓐᖑᐊᕆᐊᖅᑐᖃᑕᐅᓚᐅᖅᑐᒥᑦ ᐃᑉᐱᐊᕐᔪᒻᒥᑦ ᑕᐃᑲᓂ Canada Winter Games-ᓂ ᐅᐊᐃᑦᕼᐅᐊᔅᒥ. 
 
ᐅᖃᖅᑏ, ᐅᐱᒋᕙᒃᑲ ᑖᒃᑯᐊ ᒪᒃᑯᑦᑐᑦ ᐱᓐᖑᐊᖃᑕᐅᔭᖅᑐᓚᐅᖅᑐᑦ 9-ᓂᑦ ᐃᔭᒥᑦᑖᓚᐅᖅᑐᑦ ᐃᖅᑭᓖᑦ 
ᐱᓐᖑᐊᕈᓯᖏᓐᓂ. ᐱᓐᖑᐊᖃᑕᐅᓪᓗᑎ.  
 
>>ᐸᑦᑕᑐᖅᑐᑦ 
 
ᕌᒃᓵᓐ ᑭᒍᑦᑕᖅ, ᒫᑎᐅ ᐊᑭᑯᓗᒃ ᑖᒃᑯᐊ ᓯᐅᕗᓚᐅᖅᑐᐳᑦ ᐊᖅᓵᕋᒪᐅᑎᓪᓗᑎ ᐊᒻᒪᓗᑕᐅᖅ ᐃᒋᐅᖃᐃᖃᑦᑕᖅᑐᑎ 
ᒪᕇ ᐹᓇᐸᔅ ᐸᓂᒐ ᒪᕐᕉᓐᓂ ᒍᓗᖅᑖᖅᑐᓂ. . . 
 
>>ᐸᑦᑕᑐᖅᑐᑦ 
 
. . .ᐸᓃᑕ ᐃᔾᔭᖏᐊᖅ ᓯᐅᕗᖅᑖᖅᑐᓂ, ᔪ ᐊᐅᓪᕿᐊᖅ ᐱᖓᔪᒋᔭᐅᓪᓗᓂ. ᑖᒻ ᓇᕿᑕᕐᕕᒃ ᒍᓗᑖᓚᐅᖅᑐᓂ 
ᑕᐃᒪᓐᓇ ᐊᖅᓵᕋᓚᐅᑎᑎᓪᓗᒋᑦ ᑕᕝᕙᓂ ᑲᑎᓐᖓᓪᓗᑎ ᕿᑎᑦᑎᓪᓗᒋ ᑕᐃᕝ ᐅᖄᓪᓚᒃ Team ᓄᓇᕗᑦᑯᓐᓂ 
ᒍᓗᑎᑖᓚᐅᖅᐳᑦ ᓲᕐᓗ ᐃᖅᑭᓖᑦ ᐱᓐᖑᖏᐊᕈᑎᓯᖏᓐᓂ ᐱᓐᖑᐊᖅᑎᓪᓗᒋᑦ ᒍᓕᑎᒥᑦ ᐊᖑᑏᑦ ᑖᒃᑯᐊ ᓱᕐᓗ 
ᐊᔭᖃᑦᑕᐅᑎᓪᓗᑎ. 
 
ᐅᖃᖅᑏ, ᐃᑉᐱᐊᕐᔪᒻᒥᐅᑦ ᐱᓐᖑᐊᖅᑎᖏᑦ ᐊᒃᓱᕈᖅᑐᑎ ᐃᓕᓐᓂᐊᓚᐅᖅᓯᒪᒻᒪᑕ ᐃᓕᓐᓂᐊᖅᑎᑕᐅᓪᓗᑎ ᑖᒪᔅ 
ᓖᕙᐃᒧᑦ. ᑕᐃᒪ ᑖᖅᑐᐊᓘᖃᑦᑕᕋᓗᐊᖅᑎᓪᓗᒍ ᖁᑦᑎᑦᑐᒥ ᐅᑭᐅᒃᑯᑦ ᓯᓚᒥ ᐃᑭᑦᑕᖅᑐᖃᖅᑐᑎ ᑕᐃᒪᓐᓇ 
ᐸᕐᓇᖃᑦᑕᓚᐅᕐᒪᑕ ᐊᒃᓱᕉᑎᒋᓚᐅᖅᑕᖏᑦ ᑕᐃᒪ ᖃᐅᔨᒪᔭᐅᓕᖅᐳᑦ. 

ᐅᐱᒋᕙᒃᑲ ᑖᒃᑯᐊ ᐊᒃᓱᒻᒪᕆᒃ ᑕᐃᒪᖓᓕᒫᖅ ᐊᒃᓱᕈᐃᓐᓇᖃᑦᑕᓚᐅᕐᒪᑕ ᐱᓐᓇᓱᐊᖏᓐᓇᖅᑐᑎᓪᓗ 
ᑲᔪᓯᒐᓱᐊᓂᕐᒧᑦ.  
 
ᑲᑎᒪᔨᐅᖃᑎᒃᑲ ᑕᐃᒪ ᐅᐱᖃᑎᒋᒍᒪᔭᒃᑲ ᑖᒃᑯᓂᖓ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐅᐱᒋᑦᑎᐊᖅᐸᕗᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 027 - 2(4): ᐊᖑᓇᓱᒋᐊᖅᓯᒪᓪᓗᓂ ᐱᕐᕈᓗᐊᕿᔪᖅ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᐊᒻᒪ ᐅᖃᖅᑎᑦᑎᔩ ᐅᐱᒍᓱᑉᐳᖓ ᒫᓃᒍᓐᓇᕋᒪ ᓇᖏᐊᓇᖏᑦᑐᒥ ᐃᓚᖓᒍᑦ 
ᐃᓚᖓᑲᓪᓚᓚᐅᕋᓗᐊᖅᑐᑕ ᖃᓄᐃᒍᓐᓇᐃᒥᒐᑦᑕ ᐃᓚᒌᑦᑎᒍᑦ ᑖᓐᓇ ᐅᐱᒍᓲᑎᒐ. 
 
ᐊᒻᒪ ᐅᐱᒍᓱᒍᒪᒻᒥᒐᒪ ᐅᑭᐅᖅ ᐊᑐᓚᐅᖅᓯᒪᖏᑕᓐᓃᕙᖓ ᐊᑐᓚᐅᕐᒥᒐᒪ ᐃᒻᒪᖃ ᓯᓚᐅᑉ ᐊᓯᔾᔨᕙᓪᓕᐊᓂᖓᑕ 
ᐊᐅᓚᑕᖓᓄᑦ ᐃᒫᒃ ᐊᑯᓂ ᑕᒪᒃᓱᒥᖓ ᒪᖃᐃᕐᓂᒥᑦ ᐊᑐᓲᖑᓕᕋᒪ ᑭᓯᐊᓂ ᐊᑐᓚᐅᖅᓯᒪᖏᑕᓐᓂᑦ ᐊᑐᓚᐅᕋᒪ. 
 
ᐅᑭᐅᖅ ᓯᓈᓂ ᓇᑦᓯᓯᐅᓲᖑᒐᒪ ᓯᓈᕐᓂᐊᑎᓪᓗᖓ ᓂᕆᐅᖏᑎᐊᖅᓯᓪᓗᖓ ᐅᐃᓴᕕᓂᐅᓚᐅᕋᒪ 
ᐅᓐᓄᒋᐊᓕᕋᓗᐊᖅᑎᓪᓗᒍ ᐅᑎᕆᐊᖃᓕᕋᒪ ᐊᖏᕋᒧᑦ ᖃᐅᔨᓚᐅᕋᒪ ᑐᕋᖅᑕᕋ ᐃᒪᑐᐃᓐᓈᓘᓕᖅᑐᖅ ᐊᒻᒪᓗ 
ᓯᑯᖓ ᑕᒪᓐᓇ ᓱᕈᑦᑎᓂᐊᓘᓕᖅᓱᓂ ᑕᐃᒪᐃᓕᖓᓕᖅᑎᓪᓗᒍ. 
 
ᑕᐃᒃᑯᐊ ᐅᕙᓐᓂ ᐊᐃᒃᓯᒪᐅᖅᑐᑦ ᐅᐱᒋᔭᒃᑲ ᖃᓚᓚᐅᒃᑯᑦ ᐊᐃᔭᐅᒋᐊᖃᒪᐅᕋᒪ ᑕᐅᕙᓐᖓ ᓯᓈᖓᑕ ᑕᐅᕙᓂ 
ᐊᑭᐊᖔᖓᓃᑦᑎᓪᓗᖓ. ᐊᒻᒪᓗ ᐅᑭᐅᒃᓴᐃᓐᓇᖅ ᐃᒫᒃ ᐱᐅᓯᖃᓕᓚᐅᕐᒥᒐᒪ ᓯᑯᖓᓂ ᖃᐅᔨᒪᔪᕆᓕᕋᒪ 
ᐊᑯᓂᐊᓗᒃ ᓯᑯᒥᑦ ᐊᑐᓲᖑᓕᕋᒪ. ᑭᓯᐊᓂ ᓂᕆᐅᒋᖏᑎᐊᖅᑕᓐᓂ ᐃᒪᕐᒧᑦ ᐃᓛᒃ ᑲᑕᓚᐅᕐᒥᒐᒪ ᓯᑯᒥᑦ. 
 
ᐃᒻᒪᖃ 10-ᒥᓂᔅᒥ ᐃᒫᓃᑦᑎᓪᓗᖓ ᑕᐃᓐᓇ ᐱᖃᑎᒐ ᓇᖏᐊᕐᓇᕋᓗᐊᖅᑎᓪᓗᒍ ᐅᕙᓐᓂ ᐊᐃᒃᓯᒪᐅᕐᒪᑦ ᑕᐃᒃᑯᐊ 
ᐅᐱᒋᔭᒃᑲ ᐅᕙᓐᓂ ᑲᒪᖃᑦᑕᓚᐅᖅᑐᑦ ᐊᒻᒪ ᐅᐱᒍᓱᑉᐳᖓ ᐅᓪᓗᒥ ᒫᓃᒍᓐᓇᕋᒪ. ᓇᖁᕐᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᑲᑎᒪᔩᑦ ᐅᖃᐅᓯᖏᑦ. ᒥᔅ ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 028 - 2(4): ᑯᐃᓐ ᑭᒐᑐᖅᑎᖓ ᑲᓇᑕᒥ ᑕᑯᒃᓴᐅᑎᑦᑎᓂᖓ ᖁᓗᑦᑕᐅᔭᕐᒥᒃ 

(ᐊᒡᓗᒃᑳᖅ) 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᔭᐅᓚᐅᖏᑦᑑᔮᖅᑑᒐᓗᐊᖅ ᑕᕝᕙᓂ 
ᐱᕙᓪᓕᐊᔪᑎᒍᑦ ᑕᑯᒃᓴᐅᔪᖃᓚᐅᕐᒪᑦ ᑲᓇᑕᓕᒫᒥᑦ ᕕᕗᐊ 16, 2007-ᖑᑎᓪᓗᒍ.  
 
ᑖᓐᓇ ᐊᔾᔨᓐᖑᐊᖏᑦ ᐊᐃᑐᕋᓐ ᑲᓛᒃᓴᓐ Governor General-ᖑᓚᐅᖅᑐᖅ Rideau Hall- 
ᑕᑯᒃᓴᕈᖅᑎᑕᐅᓚᐅᕐᒪᑕ. 

ᖃᐅᔨᒪᔪᒃᓴᐅᔪᓯ Ottawa Citizen-ᑯᓐᓂ, National Post-ᒥᓗ ᑕᑯᒃᓴᐅᓚᐅᕐᒪᑕ ᑖᒃᓱᒥᖓ ᐊᒥᐊᖅᑕᐅᓯᒪᔪᒥᑦ.  
 
ᑕᐃᓐᓇ Governor General-ᖑᓚᐅᖅᑐᖅ ᑕᐃᓐᓇ ᓄᓇᕗᖕᒥᐅᑕᐅᔪᒥᒃ ᔭᐸᒥ ᐊᑐᓚᐅᕐᒪᑦ. ᑖᓐᓇ 
ᓴᓇᔭᐅᓚᐅᕐᓯᒪᓪᓗᓂ ᑕᓗᕐᔪᐊᕐᒥ 1970-ᐅᑎᓪᓗᒍ ᑖᓐᓇ ᐊᔾᔨᖃᕐᖢᓂ.  
 
ᑖᓐᓇ ᐊᑎᒋᒋᔭᖓ ᐊᕐᓇᐅᔪᕐ ᐊᓗᑭᒧᑦ ᑕᓗᕐᔪᐊᕐᒥᐅᑕᒧᑦ ᓴᓇᔭᐅᓚᐅᕐᒪᑦ. ᐱᒻᒪᕆᐅᑎᑕᐅᓂᐊᓕᖅᐳᑦ ᑕᐃᑲᓂ 
ᐊᒥᐊᕐᓯᒪᔪᒥ ᑕᐃᑲᓂ Ridaeu Hall-ᒥ.  
 
ᐊᕐᓇᐅᔪᖅ ᑕᐃᒪ ᐅᖃᓚᐅᕐᒪ ᑕᐃᒪᓐᓇ ᐃᓄᐃᑦ ᐱᖅᑯᓯᖏᑦ ᓲᕐᓗ ᓴᓇᒍᓯᖏᓪᓗ ᐊᑐᖅᑕᐅᓪᓗᑎᒃ 
ᓴᓇᔭᐅᓚᐅᕐᓯᒪᒻᒪᑕ ᑕᐃᓐᓇ ᐊᑐᓚᐅᕐᑕᖓ Governor General-ᖑᓚᐅᖅᑑᑉ.  
 
ᑖᓐᓇ ᐊᒥᐊᕐᓯᓚᐅᕐᑐᖅ Governor General-ᒥᒃ ᐊᐃᑐᕆᐊᓐ ᑲᓛᒃᓴᓐᒧᑦ ᑐᓂᔭᐅᓚᐅᕐᒪᑦ ᑕᑯᒍᓐᓇᕈᒪᓪᓗᒋᑦ 
ᑖᒃᑯᐊ ᑲᓛᖏᑦ ᖃᓄᐃᑦᑑᓚᐅᕐᒪᖓᑖ.  
 
ᐊᒻᒪᓗ ᑭᖑᓪᓕᐹᒃᑯᑦ ᐅᖃᖅᑏ ᑖᓐᓇ ᓯᕗᓪᓕᖅᐹᒥᒃ Governor General ᐊᒥᐊᖅᑕᐅᓯᒪᒻᒪᑦ ᐃᓄᐃᑦ 
ᓴᓇᐅᒐᖏᓂᒃ ᐊᑐᖅᓯᒪᓪᓗᓂ ᑕᐃᒪᓐᓇ 1867-ᖑᓚᐅᕐᓯᒪᔪᒥ ᑖᓐᓇ ᐱᕗᓪᓕᖅᐹᐅᖃᑕᐅᓪᓗᓂ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᒥᔅᑐ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 029 - 2(4): ᒪᓕᒐᓕᐅᖅᑏᑦ ᐃᓚᐅᖃᑕᐅᓂᖏᑦ ᑕᕐᕆᔭᓕᐊᒥ “Fatal 

Passage” (ᑰᓕ)  
 
ᑰᓕ: (ᑐᓵᔨᒃᑯᑦ) ᐅᖃᖅᑏ, ᖁᕕᐊᓱᒻᒪᕆᒃᐳᖓ ᐅᓪᓗᒥ ᓂᑯᕕᒍᓐᓇᕋᒪ ᑐᓴᖅᑎᑦᓯᒍᒪᓪᓗᖓ ᑲᑎᒪᔨᓂ 
ᓄᓇᕗᒥᐅᑕᐅᔪᓂᓪᓗ ᐱᒻᒪᕆᐅᔪᓂᒃ ᐱᕚᓪᓕᕈᑕᐅᔪᒥᒃ ᑕᕝᕙᓂ ᑐᑭᓯᕙᓪᓕᐊᓂᑦᑎᓐᓂᒃ ᐃᓄᖕᓂᒃ ᐊᒻᒪᓗ 
ᐅᑭᐅᖅᑕᕐᑐᒥ ᖃᓄᐃᒍᑕᐅᓯᒪᔪᓂᒃ.  
 
ᐅᖃᖅᑏ, ᑖᓐᓇ ᐱᖓᔪᐊᑦ John Franklin-ᑯᑦ ᐃᖏᕐᕋᓂᕆᓚᐅᕐᓯᒪᔭᖓᑦ ᑕᒪᓐᓇ ᐊᐃᑦᑖᖑᓚᐅᕐᓯᒪᒻᒪᑦ 
ᖃᓄᐃᓚᐅᕐᓯᒪᒻᒪᑕ ᑎᑎᕋᕈᑕᐅᓯᒪᓪᓗᓂᓗ ᐅᖃᓕᒫᒑᒃᑯᑦ. ᐃᓚᖏᑦ ᑖᒃᑯᐊ ᐃᓕᓐᓂᐊᕐᓯᒪᔪᓄᑦ 
ᐅᖃᓕᒫᕐᓕᐅᕐᒃᑕᐅᓯᒪᓪᓗᑎᒃ ᐃᓚᖏᓪᓗ ᑐᓴᕐᓂᑐᐃᓐᓇᕐᖢᑎᒃ.  
 
ᐅᓪᓗᒥᐅᓕᖅᑐᒥ ᑕᐃᒻᒪᓇ ᐊᖅᑯᑕᐅᕙᒃᑐᖅ ᐅᑭᐅᖅᑕᖅᑐᒧᑦ ᐱᔾᔪᑎᒋᓪᓗᒍ ᐊᐱᖅᑯᑎᒋᔭᐅᓯᒪᕗᖅ, ᑖᓐᓇ ᔮᓐ 
ᐅᐊᓪᑲ ᑕᕐᕆᔭᒐᒃᓴᓕᐅᖅᑎ ᑕᐃᒪᓐᓇ ᐅᓂᒃᑳᓕᐅᕐᓯᒪᒻᒪᑦ ᑕᕝᕙᓂ ᐅᑭᐅᖅᑕᖅᑐᒃᑰᓚᐅᕐᓯᒪᔪᒧᑦ 
ᑎᑎᕋᖅᑕᐅᓯᒪᓪᓗᓂ ᑭᒻ ᒪᑯᕉᑭᓐᒧᑦ.  

ᑕᒪᓐᓇ ᖃᐅᔨᒪᓕᖅᖠᑕᐅᖅᑎᐊᕐᓯᒪᒻᒪᑦ ᓱᓕᔪᒃᑯᑦ ᐃᓄᐃᑦ ᖃᓄᐃᓕᐅᕈᑎᖃᓚᐅᕐᓯᒪᓂᖏᓐᓄᑦ. ᐅᖃᖅᑏ, 
ᑕᐃᑦᓱᒪᓂᑐᖃᒥᐅᑕᐃᑦ ᐅᖃᐅᓯᕆᔭᐅᖃᑦᑕᕐᓯᒪᒻᒪᑕ. ᓚᓐᑕᓐᒧᑦ ᐅᑎᕋᒥᒎᖅ ᑖᓐᓇ Franklin ᑕᐅᕙᓐᖓᑦ Hudson 
Bay-ᒥᖔᖅᖠᒪᓪᓗᓂ. ᑖᓐᓇ ᓗᑦᑖᖅ ᔮᓐ ᕈᐊᐃ ᑖᓐᓇ ᖃᐅᔨᒪᔪᕐᔪᐊᖅ ᑕᐃᒪᓐᓇᐃᑦᑐᓂᒃ ᓱᓕᔪᓂᒃ 
ᑐᓴᕈᒪᓚᐅᓐᖏᒻᒪᑦ Franklin-ᑯᑦ ᐅᒥᐊᕐᔪᐊᖃᑎᖏᓪᓗ ᖃᓄᐃᓚᐅᕐᓯᒪᒻᒪᖔᑕ.  
 
ᕈᐊᐃ ᑕᐃᒪᓐᓇ ᐅᖃᐅᓯᖃᓚᐅᕐᓯᒪᒻᒪᑦ ᐃᓄᖕᓂᒃ ᐊᖑᓇᓱᐊᕐᑎᐅᔪᓂᒃ ᐊᓯᖏᓐᓂᓪᓗ ᓄᓇᖃᖅᑳᖅᓯᒪᔪᓂᒃ 
ᐱᓕᕆᖃᑎᒋᓯᒪᔭᒥᓂᒃ. ᐃᒪᓐᓇ ᐃᓚᖏᒎᖅ ᑖᒃᑯᐊ ᕿᓂᓚᐅᕐᓯᒪᔪᑦ ᓇᖕᒥᓂᖅ ᐃᓅᖃᑎᒥᓂᒃ 
ᓂᕆᖃᑦᑕᕐᑐᕕᓂᐅᖕᒪᑕ. ᐅᓂᒃᑳᕈᑎᖃᕐᖢᓂᓗ ᑖᒃᑯᓄᖓ ᓚᓐᑕᓐᒥᐅᓄᑦ.  
 
ᐅᖅᖃᑏ, ᑕᐃᒃᑯᐊ ᑯᐃᓐ ᓄᓇᖓᓐᓂᒥᐅᑕᐅᔪᑦ ᑕᐃᒪᓐᓇ ᐃᒪᓐᓇᑐᐃᓐᓇᖅ ᐅᐱᒋᔭᖃᖁᔨᓚᐅᓐᖏᒻᒪᑦ ᐃᓄᖕᓂᒃ 
ᑕᐃᒪᓐᓇ ᐋᓐᓇᐅᒪᓂᐊᓚᐅᕋᓗᐊᖅᓯᒪᓪᓗᓂ.  
 
ᐅᖃᖅᑏ, ᑕᒪᒃᑯᐊ ᓴᒡᓗᑎᒋᔭᐅᓯᒪᔪᑦ ᑐᑭᖃᓐᖏᑐᓪᓗ Franklin ᓄᓕᐊᖓᓄᑦ ᐱᔾᔪᑎᒋᓪᓗᒋᑦ, ᐃᒪᓐᓇ Charles 
Dickens-ᒥ ᐅᖃᓕᒫᓕᐅᖅᑎᑦᓯᓚᐅᕐᓯᒪᕗᖅ ᑕᒪᒃᑯᓂᖓ.  
 
ᐅᖃᖅᑏ, ᑕᐃᒪ ᐊᖏᖅᑕᐅᒍᒪᒐᓗᐊᖅᑐᖓ ᐱᐊᓂᒍᒪᓪᓗᖓ ᑖᒃᑯᓂᖓ. 
 
ᐅᖃᖅᑎ: ᒫᓐᓇ ᐊᖏᖅᑕᐅᔪᒪᒻᒪᑦ ᒪᓕᒐᓕᐅᕐᑎ ᐱᔭᕇᕈᒪᓪᓗᓂ ᐅᖃᐅᓯᒃᓴᓂᒃ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᒻᒪᑦ ᑲᔪᓯᑐᐃᓐᓇᕆᑦ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑎᑎᕋᖅᓯᖃᑦᑕᓚᐅᕐᑐᖅ ᑖᒃᑯᐊ ᐃᓄᐃᑦ ᓲᕐᓗ ᑕᒪᒃᑯᓄᖓ 
ᑕᐃᒃᑯᓄᖓᐃᓛᒃ ᐱᔭᑦᓴᐅᓱᒋᓚᐅᕐᒪᑕ.  
 
ᑕᐃᒪᓕ ᓚᓐᑕᓐᒨᓚᐅᕐᓯᒪᒐᒪ ᖃᐃᖁᔭᐅᓪᓗᖓ ᑕᕐᕆᔭᐅᓯᐅᖅᑎᐅᔪᓄᑦ ᐊᐱᕐᓱᖅᑕᐅᓂᐊᕋᒪ ᐊᔾᔨᓕᐅᖅᑕᐅᓗᖓ 
ᑖᒃᑯᓄᖓ. ᓇᓗᓇᐃᕐᓯᒋᐊᖅᑐᑎᓪᓗ ᑖᒃᑯᐊ ᐃᓄᐃᑦ ᖃᓄᖅ ᐱᓕᕆᓂᕆᕙᒃᑕᖏᓐᓂᒃ ᑕᒪᒃᑯᓇᓂ ᐅᓂᒃᑖᖑᔪᓂ.  
 
ᓯᕗᓪᓕᖅᐸᐅᓪᓗᖓ ᐃᓄᓪᓗᖓ ᑕᐅᕗᓐᖓᓚᐅᕐᑐᒃᓴᐅᔪᖓ ᐃᒡᓗᒧᑦ ᓚᓐᑕᓐ ᕿᑎᐊᓂ. ᑕᐅᕙᓃᒃᑐᖓ 
ᑲᑎᒪᓚᐅᕐᒥᒐᒃᑯ Gerald Dickens. ᐃᓗᓕᕆᔭᐅᔪᑦ Charles Dickens-ᒧᑦ, ᐃᓗᐱᕈᕆᔭᐅᔪᖅ ᑖᓐᓇ 
ᒪᒥᐅᓚᐅᖅᑐᖅ ᐅᕙᓐᓄᑦ, ᐃᓄᓐᓄᓪᓗ. ᑕᐃᒃᑯᐊ ᓱᓕᓐᖏᑦᑐᑦ ᐅᖃᐅᑕᐅᖃᑦᑕᖅᓯᒪᔪᑦ ᐅᕙᒍᑦ ᒥᒃᓵᓄᑦ ᐊᒻᒪᓗ 
ᑖᓐᓇ ᒪᒥᐊᓐᓂᕆᔭᖓ ᐊᖏᓚᐅᖅᑐᒍ.  
 
ᐅᖃᖅᑏ, ᑖᓐᓇ ᐊᑦᔨᓕᐅᖅᑕᐅᓯᒪᔪᖅ ᑕᓚᕖᓴᒃᑯᑦ ᑕᑯᒃᓴᐅᓛᖅᑐᖅ BBC-ᑯᓪᓗ. ᑕᐃᒪᓗ ᐅᐱᒋᔪᒪᕙᒃᑲ ᑕᐃᒃᑯᐊ 
ᐋᖅᑭᒋᐊᖅᑐᑕᐃᓚᐅᕐᒪᑕ ᑎᑎᕋᖅᓯᒪᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᒪᓕᒐᓕᐅᖅᑎ: ᐃᓛᒃ, ᐃᓛᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔩᑦ ᐅᖃᐅᓯᖏᑦ. ᒥᔅᑕ ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 030 - 2(4): ᐊᑎᖏᑦ ᕼᐊᑭᕆᐊᖅᓯᒪᓚᐅᖅᑐᑦ ᐊᕐᕕᐊᓂᑦ (ᐊᓚᕋᓚᒃ) 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᓂᑭᓗᐊᕐᒥᐅᖅ ᖁᔭᓐᓇᒦᒃ ᐃᑲᔪᓚᐅᖅᑲᑦᓯ ᒪᓕᒐᓕᐅᖅᑎᓯᓐᓂᒃ. 
ᖁᔭᒋᕙᑦᓯ ᐊᖏᔪᒥᒃ.  
 
ᐅᕙᓂ ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑯᐊ ᐅᖃᐅᓯᕆᐊᔾᔪᒍᒪᒐᒃᑭ ᐊᒻᒪᓗ ᓇᓗᓇᐃᕐᕈᒪᓪᓗᒋᑦ ᐅᐱᒋᒐᒃᑭᑦ 
ᓄᑕᕋᑯᓗᐃᑦ ᖃᒪᓂᑦᑐᐊᒧᑦ Hᐊᑭᕆᐊᖅᑐᓚᐅᖅᑐᑯᓗᐃᓐ. ᐊᑐᖏᑦ ᑕᐃᒍᒪᒐᒃᑭᓐ. ᐊᑎᖃᐅᑦᑐᐊᓘᒻᒪᑕᐅᒃᑯᐊ 
ᐃᓐᓇᕆᓚᐅᖅᑕᑎᓐᓂᒃ ᐊᒥᓱᓂᒃ, ᑕᐃᒪᓐᓇ ᑕᒪᐅᖓᑐᐃᓐᓈᖁᖏᑦᑎᐊᕋᒃᑭᓐ.  
 
ᐊᒻᒪᓗ Hᐊᑭᕆᐊᖅᑐᑎᓪᓗᒋᑦ ᑕᑉᐱᑲᓂ Gold-ᑖᖅᑐᒥᓂᐅᓚᐅᕐᒪᑕᑦᑕᐅᖅ ᐃᑲᓂ ᐊᓛᔅᑲᒦᖏᒃᑲᓗᐊᖅᑎᓪᓗᒋᑦ 
ᔫᑳᓐᒦᖏᒃᑲᓗᐊᖅᑎᓪᓗᒋᑦ. ᑕᕝᕘᓇ ᐅᐱᓇᕐᔪᐊᕐᕆᐊᒃᑲᓂᖅᑑᔭᕐᒪᑕ. ᓇᓗᓇᐃᕈᒪᒐᒃᑭᑦ ᐅᑯᐊᖑᔪᑦ, ᐅᕙᐃᓐ ᓅᑦᓵᑦ 
ᑐᓗᒑᕐᔪᒃ, ᔫ ᑰᓕ, ᒫᑕ ᐄ ᐱᓐᖑᓵᑦ, ᐄᓕ ᓵᓐ ᐱᓐᖑᓵᑦ, ᔮᓂ ᖃᕕᐅᖅ Jr. ᔨᒥ ᑲᑎᒥ ᐄᓴᓗᒃ, ᔮᓂ ᐊᒪᕈᔾᔪᐊᒃ, 
ᑏᓴ ᖃᕆᑕᖅ, ᒫᑎᐅ ᑰᓕ, ᑕᒫᓂ ᐃᓐᓇᕆᓚᐅᖅᑕᑦᑕ ᐊᑎᕆᔭᖓ, ᐃᑦᑐᕐᒥᒃ ᑕᐅᔭᐅᕙᓚᐅᖅᑐᖅ ᔪᒐᓚᒃ. ᑕᒫᓂ 
ᐃᖃᓗᓐᓂ, ᑕᐅᕙᓂᓐᒥᐅᑕᒥᓂᒃ, ᓴᓪᓕᕐᒥᐅᑕᒥᓂᖅ. ᒫᓂᐅᓪ ᐅᒃᑯᑕᖅ, ᑯᓄᑦ ᑖᕕᓐ, ᑲᕐ ᒥᑭᒍᓂᐊᖅ. ᑖᓐᓇᓄ 
ᑖᒃᑯᓂᖓ ᑕᑉᐸᐅᖓ ᐃᑲᔪᕆᐊᓚᐅᖅᑐᖅ, ᑖᒃᑯᐊ ᒑᕕᓐ ᐊᒻᒪᓗ ᐊᓕᒃ ᐃᓴᓗᒃ ᓲᓵᓐ ᖃᕆᑕᖅ.  
 
ᓇᓗᓇᐃᕈᒪᔭᒃᑲ ᑖᒃᑯᐊ Hᐊᑭᒋᐊᖅᑐᑎᓪᓗᒋᑦ ᑕᑉᐱᑯᖓ. ᖁᕕᐊᒋᔭᐅᔪᖅᔪᐊᕌᓘᓂᕋᖅᑕᐅᓚᐅᕐᒪᑕ ᑭᕙᓪᓕᕐᒥᐅᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᑲᑎᒪᔩᑦ ᐅᖃᐅᓯᖏᑦ. ᒥᔅ ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 031 - 2(4): ᐅᐱᒍᓱᓐᓂᖅ ᐃᓄᐃᑦ ᐱᓐᖑᐊᕈᓯᖏᓐᓄ ᐃᓚᐅᖃᑕᐅᔪᓂᑦ 

(ᐸᕋᐅᓐ) 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᖁᕕᐊᓱᒃᐳᖓ ᐃᓗᐃᒃᑲᕈᑦᑐᐃᔭᑕᐃᓐᓇᕋᑦᑕ. 
ᐲᑕ ᐅᑎᕐᒪᑦ ᐊᓕᐊᓇᐃᓐ ᐊᒻᒪ ᐊᓂᒃᕕᐊ ᑕᖅᑭᐊ, ᐃᓛᒃ ᐊᓂᒃᕕᐊᖑᖅᑳᑎᓐᓇᒍ ᑕᐃᑲᓂ ᑕᖅᑭᒥ ᑲᑎᒪᓇᓱᒃᑐᑕ, 
ᑕᐃᓐᓇ ᑲᑎᒪᔨᐅᖃᑎᒐ ᑲᖏᑦᖠᓂᕐᒦᖔᖅᑐᖅ ᑕᒫᓂᓚᐅᖏᒻᒪᑦ. ᑕᒫᓃᓕᕐᒪᑦ ᖁᕕᐊᒋᕙᕋ. ᐊᓕᐊᓇᐃᑦ. ᐊᒻᒪᓗ 
ᑖᓐᓇ ᖃᓄᐃᖏᓯᐊᖅᑐᓂᓗ ᑕᒪᐅᖓ ᐅᑎᕐᒥᒻᒪᑦ ᑲᑎᒪᔨᐅᖃᑎᕗᑦᑕᐅᖅ ᒥᔅᑕ. ᐲᑯ. ᖁᕕᐊᓇᖅ ᑕᒫᓃᓕᕐᒪᑦ. 
ᓴᓐᖏᔫᕗᓯ.  
 
(ᑐᓵᔨᒃᑯᑦ) ᐅᖃᖅᑏ, ᐅᓪᓗᒥ ᓂᑯᕕᒍᒪᓪᓗᖓ ᐅᐱᒋᔪᒪᓪᓗᒍ ᐅᕕᒃᑲᐅᔪᖅ, ᑎᑭᕋᕐᔪᐊᕐᒥ ᐊᑕᐅᓯᐅᖏᑦᑐᒥᒃ, 
ᒪᕐᕉᖏᑦᑑᒃ, ᐱᖓᓱᓂᒃ ᐅᔭᒥᑦᑖᓚᐅᖅᑐᖅ ᐃᓄᐃᑦ ᐱᓐᖑᐊᕈᓯᖏᓐᓄᑦ ᔫᑳᓐᒥ. ᒪᓚᐃᔭ ᐃᓄᐊᐱᒃ, 17-ᓂᑦ 
ᐅᑭᐅᖃᑐᐃᓐᓇᖅᑐᖅ ᐃᒪᐃᑦᑐᓂᒃ ᓵᓚᖃᓚᐅᖅᑐᖅ:  
 

• Silver, ᐃᓯᒐᖏᓐᓄᑦ ᑕᒪᒃᑮᓐᓄᑦ ᕿᒡᒋᖅᑐᓂ  
• ᐊᒻᒪ ᓄᓲᕋᐅᑎᓪᓗᓂ  
• ᐊᒻᒪᓗ ᑲᔫᓂᖅᓴᒥᒃ ᐃᓪᓗᐃᓇᕐᒧᓐ ᑐᑭᖅᓯᓪᓗᓂ  

 
ᐃᓕᓴᕆᔪᒪᒻᒥᔭᕋ ᑲᒪᔨᒋᓚᐅᖅᑕᖓ ᒪᓚᐃᔭᐅᑉ ᑎᑭᕋᕐᔪᐊᕐᒥ ᐃᓕᓴᐃᔨ, ᑯᕆᔅᑕ. ᐊᑏ, ᐅᐱᒍᓱᖃᑎᒋᓚᐅᖅᓯᓐᖓ 
ᒪᓚᐃᔭ ᐃᓄᐊᐱᒻᒥᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᓇᑦᑎᖅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 032 - 2(4): ᐅᐱᒍᓱᓐᓂᖅ ᑲᓇᑕᒥ ᐅᑭᐅᒃᑯᑦ ᐱᓐᖑᐊᕕᒃᔪᐊᖅᑐᓂ 

ᓵᓚᒃᓴᖅᑐᓄᑦ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑯᑦ) ᑕᒪᒃᑯᐊ ᐅᕕᒃᑲᐅᔪᓂᓛᒃ ᐃᓪᓗᓕᒑᕐᔪᒻᒥ ᐃᓄᐃᑦ 
ᐱᓐᖑᐊᕈᓯᖏᓐᓄᑦ ᐊᔪᓐᖏᒻᒪᕆᓚᐅᕐᒪᑕ ᑕᐃᑲᓂ ᑲᓇᑕᒥ ᐱᓐᖑᐊᕕᔾᔪᐊᕐᓂᖃᑦᑎᓪᓗᒋᑦ ᐅᐊᐃᑦᕼᐅᐊᔅᒥ.  
 
ᐱᓕᐅᕐ ᑕᐅᑐᒃ, 22-ᓂᑦ ᐅᑭᐅᓕᒃ, ᒎᓗᑖᓚᐅᖅᑐᓂ. ᑐᑭᖅᓯᖃᑦᑕᓂᕐᒧᑦ ᕿᒡᒋᖅᑐᑎᒃ ᐃᓪᓗᑐᓪᓕ ᐊᒻᒪᓗ ᐊᒡᒐᒻᒧᑦ 
ᓄᓲᕋᐅᑎᓂᕐᒧᑦ. 
 
ᕆᐱᑲ ᓴᕐᒧᖅᑐᖅ, 19-ᓂᑦ ᐅᑭᐅᖃᑦᑐᖅ, ᐃᓪᓗᓕᒑᕐᒥᐅᑦᑕᐅᖅ ᓰᖁᖓᓪᓗᑎᒃ ᓂᑯᕕᑦᑐᑎᒃ.  
 
ᔭᐃᒥᓯ ᑲᔮᕐᔪᐊᖅ ᑕᐅᑐᐊ, 20-ᓂᑦ ᐅᑭᐅᓕᒃ, ᐃᓪᓗᓕᒑᕐᔪᒥᐅᖅ, ᒎᓗᑖᓚᐅᕐᒥᔪᖅ, ᐃᓪᓗᐃᓐᓇᕐᒧᑦ ᕿᒡᒋᖅᑐᑎᒃ, 
ᑐᑭᖅᓯᓪᓗᑎᒃ ᐊᒻᒪᓗ ᓰᖁᖓᓪᓗᑎᒃ ᐊᒻᒪᓗ ᐃᓪᓗᒃᑐᑦ.  
 
(ᑐᓵᔨᒃᑯᑦ ᐃᓱᓕᑉᐳᖅ) ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ. ᒪᓕᒐᓕᐅᖅᑏ ᐅᖃᐅᓯᖏᑦ. ᒥᔅᑕ ᒪᑉᓴᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 033 - 2(4): ᑲᓇᑕᒥ ᐅᑭᐅᒃᑯᑦ ᐱᓐᖑᐊᕕᒃᔪᐊᖅᑐᓂ ᓵᓚᒃᓴᖅᑐᖅ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᑯᕕᒃᔪᑎᖃᖅᑐᖓᑦᑕᐅᖅ ᐅᑉᓗᒥ ᓇᐅᔮᕐᓂᐅᑕᕐᒥᑦ 
ᕿᑎᒐᓱᐊᖅᓯᒪᒪᐅᕐᒥᔪᒻᒥᑦ ᔮᔪᐊ ᐳᕈᔅ ᑖᓐᓇ ᓵᓚᒃᓴᓚᐅᓂᕐᒪᑦ ᒍᓗᑖᖅᑐᓂ Two Foot High Kick. ᒍᑦᑖᖅᑐᓂ 
ᐊᒻᒪ ᓯᐅᕗᑖᖅᑐᓂ One Foot High Kick-ᒧᑦ. 
 
 ᑖᓐᓇ ᓴᕆᔪᒪᒋᑦᑎᐊᖅᑕᕋ ᑖᓐᓇ ᐊᔪᖏᑐᒻᒪᕆᐊᓘᒻᒪᑦ ᕿᑎᖃᑕᐅᓕᓵᖏᑦᑐᓂᓗ ᐊᓱᓂᑦ ᓵᓚᒃᓴᖅᓯᒪᓲᖑᒻᒪᑦ 
ᕿᑎᒐᓱᐊᓕᕋᖓᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᐅᑲᓕᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 034 - 2(4): ᑲᓇᑕᒥ ᐅᑭᐅᒃᑯᑦ ᐱᓐᖑᐊᕕᒃᔪᐊᖅᑐᓂ ᖁᕕᐊᓲᑎᖃᕐᓂᖅ 

(ᐅᑲᓕᖅ) 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓐᖓᓱᑦᑎᐊᕆᑦ ᑕᕝᕙᓂ ᐃᒃᓯᕚᑲᐃᓐᓇᓂᑦᑎᓐᓂ, 
ᐅᖃᖅᑎᑦᑎᔨᐅᓂᕐᓂᑦ. 
 
ᐄ, ᑖᒃᑯᐊ ᐃᖅᑯᓪᓕᐅᑎᒋᔪᒪᑐᐃᓐᓇᑕᒃᑲ ᐱᓐᖑᐊᑎᑦᑎᑎᓪᓗᒋᑦ ᑕᑯᓐᓈᕆᐊᖅᑐᑲᐃᓐᓇᓚᐅᖅᓯᒪᒐᒪ. 
ᑕᐃᑲᓃᑦᑎᓪᓗᑕ ᑕᐃᓐᓇ ᓄᓇᑦᓯᐊᕐᒥᐅᑦ ᓯᕗᓕᖅᑎᖓ bet-ᖃᑎᒋᓚᐅᖅᓯᒪᒐᒃᑯ ᐱᒋᐊᓕᕋᑖᖅᑎᓪᓗᒋᑦ ᐃᓄᐃᑦ 
ᐱᓐᖑᐊᕈᓯᖏᓐᓂᑦ. ᐅᖃᐅᔨᓚᐅᖅᓯᒪᒐᒃᑭᑦ ᑕᐃᑲᓃᑦᑐᑦ ᓄᓇᑦᓯᐊᕐᒥ ᐊᑐᖅᑎᑕᐅᑯᐅᑎᓚᐅᖅᓯᒪᒐᑦᑕ ᐊᓐᓄᕌᓂᑦ 
ᑭᒡᖓᑐᖅᑎᑕᐅᓪᓗᑕ ᑕᐃᒫᒃ ᓄᓇᑦᓯᐊᕐᒥᐅᑦ ᓯᕗᓕᖅᑎᖓ ᐊᑐᖁᓪᓗᒍ ᓄᓇᕗᑦ ᐊᓐᓄᕌᖏᓐᓂ ᓵᓚᐅᑉᐸᑕ. 
ᑕᐃᒃᑯᓂᖓ ᐃᓄᐃᑦ ᐱᓐᖑᐊᕈᓯᖏᓐᓂᑦ ᐱᖓᓱᓂᑦ ᐱᓐᖑᐊᕐᓂᐊᔪᒻᒪᑕ ᑕᐃᔅᓱᒪᓂ ᐅᓪᓘᔪᒥᑦ bet-ᖃᑎᒋᓪᓗᒍ 
ᐊᓱᐃᓪᓛᒃ ᐊᖏᕐᖓᑦ. 

ᖃᐅᓱᐊᖅᑲᑦ ᐅᓪᓛᑯᑦ ᐊᓐᓄᕌᖅᓯᒪᓂᐊᖅᑐᐃᑦ ᓇᓪᓕᐊᑐᐃᓐᓇᖅ ᐅᕙᖓ ᓄᓇᑦᓯᐊᕐᒦᓐᓂᐊᖅᑐᖓ ᑕᐃᓐᓇ 
ᓄᓇᕗᑦᒥ ᐊᑐᕐᓂᐊᖅᑐᓂ. ᑕᐃᓐᓇ ᐅᓪᓗᖅ ᐊᓂᒍᓚᐅᕐᓇᓂ ᑐᓴᓕᓚᐅᖅᓯᒪᒐᒪ ᑖᒃᑯᓂᖓᒎᖅ ᐱᖓᓱᓂ 
ᐱᓐᖑᐊᓚᐅᖅᑐᓂᑦ ᐊᔾᔨᒌᖏᑦᑐᓂ ᒍᓗᑖᖅᑐᐃᓴᐅᒻᒪᑕ ᓄᓇᕗᑦᑯᑦ ᓄᓇᑦᓯᐊᒃᑯᑦ ᓵᓚᒋᓪᓗᑎᒍᑦ. ᐊᓱᐃᓪᓛᒃ 
ᐊᓄᕌᖅᓯᒪᕕᒃᔪᐊᖅᑐᓂ ᓴᖅᑭᓕᓚᐅᖅᓯᒪᒻᒪᑦ. 
 
ᓄᓇᑦᓯᐊᕐᒥᐅᑦ ᓯᕗᓕᖅᑎᖓ ᓄᓇᕗᒻᒥ ᑭᒡᒐᑐᖅᑐᓂ ᑕᑯᒥᓇᑦᑎᐊᓚᐅᖅᓯᒪᒻᒪᑦ ᑕᐃᒃᑯᐊᓗ ᐊᕐᓇᑯᓗᐃᑦ 
ᐱᓐᖑᐊᖅᑐᑦ ᖁᕕᐊᓱᕕᒃᔪᐊᓕᓚᐅᖅᓯᒪᒻᒪᑕ ᑕᐃᒃᓱᒪᓂ ᐅᓪᓛᒃᑯᑦ ᑕᑯᓈᕆᐊᖅᓯᒪᑎᓪᓗᑕ ᒍᓗᑖᑦᑕᖅᑯᑦ 
ᓯᐅᕗᑦᑖᑦᑕᖅᑯᑦ ᐳᕋᓐᔅᑖᑕᖅᑯᑦ ᑖᒃᑯᐊ ᐱᔭᐃᓐᓇᕆᑦᑎᐊᓚᐅᖅᓯᒪᒻᒪᒋᑦ ᖁᕕᐊᓱᑦᑐᑎᑦ, 
ᐅᐱᒋᕕᒃᔪᐊᑲᓐᓂᓚᐅᖅᓯᒪᔭᒃᑲ ᓄᓇᕗᒻᒥᐅᑕᐃᑦ ᐊᔪᖏᑎᐊᕐᖓᑕ ᐊᒻᒪ ᐅᐱᓐᓇᕕᒃᔪᐊᓚᐅᖅᑐᑦ ᑕᓈᖅᑐᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐊᓕᐊᓇᐃᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 035 - 2(4): ᖁᔭᓕᔪᖅ ᐃᖃᓗᒻᒥᐅᑕᓂᑦ ᐊᒻᒪ ᐊᓯᖏᓐᓂ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᒃᑲ ᖁᔭᓐᓇᒦᕈᒪᓪᓗᒋ ᑕᐃᒃᑯᐊ 
ᐃᖃᓗᒻᒥᐅᑕᐅᔪᑦ ᒪᓕᒐᓕᐅᕐᕕᓪᓗ ᐊᒻᒪᓗ ᑕᖅᑲᒃᑯᐊ ᐃᖅᑲᓇᐃᔭᖅᑏᓪᓗ ᒪᓕᒐᓕᐅᕐᕕᒻᒥ. ᑎᑎᕋᖃᑦᑕᓚᐅᖅᑐᑦ 
ᖃᓄᐃᖏᖁᔨᓪᓗᑎ ᐊᒻᒪᓗ ᑐᒃᓯᐅᔾᔨᖃᑦᑕᓚᐅᖅᑐᑦ ᐱᓚᑦᑕᐅᕋᑖᖅᑎᓪᓗᖓ.  
 
ᐊᒻᒪᓗ ᖁᔭᒋᔪᒪᓗᐊᖅᑐᒋᑦ ᐅᖄᓚᖃᑦᑕᓚᐅᕐᖓᑦ ᒥᔅᑕ ᐹᓇᐸᔅ ᐊᒥᓱᐊᖅᑎᖅᑐᑎ ᖃᐅᔨᓴᖅᑐᓂ ᐊᒻᒪᓗ 
ᑕᕝᕙᓐᖓᑦ ᓯᕗᓕᖅᑎᐅᔪᒥᑦ ᐊᒻᒪᓗ ᖃᐃᑦᑎᓚᐅᕐᒥᒻᒪᑦ ᐱᐅᔪᒻᒪᕆᐊᓗᒻᒥᑦ 30 ᐸᐅᓐᔅᓂᖅᑲᐃ 
ᐅᖁᒪᐃᓐᓂᖃᓚᐅᖅᓯᒪᔪᖅ ᐅᖁᒪᐃᑦᑐᒻᒪᕆᐊᓘᕗᕗᖅ ᖁᔭᓐᓇᒦᖅᑐᒍ. 
 
ᑖᒃᑯᐊᓗ ᐋᓐᓂᐊᕕᒻᒥ ᐃᖅᑲᓇᐃᔭᖅᑐᑦ ᐱᓗᐊᖅᑐᑦ ᑕᐃᒃᑯᐊ ᐊᔪᖏᑦᑎᐊᓚᐅᕐᖓᑕ ᐱᓴᕋᐃᑦᑐᑎᓪᓗ 
ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ. ᐅᖃᖅᑏ, ᑕᕿᑦ ᐊᒥᓱᑲᓪᓚᐅᔪᑦ ᐅᑕᒻᑭᓪᓗᖓ ᐊᔪᓐᓇᕈᓗᖃᑦᑕᖓᕐᖓᑦ 
ᐊᒃᓱᕈᓐᓇᖅᑐᓂᓗ.  
 
ᖁᔭᓐᓇᒦᕈᒪᔭᕋ ᐃᖅᑲᓴᐃᔭᖅᑎ ᒪᓕᒐᓕᐅᕐᕕᒻᒥ ᓗᐊᕆᐋᓐ ᐊᒻᒪ ᓲᓯ, ᐊᖏᔪᖅᑲᐅᑎᐅᔪᓪᓗ 
ᐅᑕᖅᑭᑦᑎᐊᕈᓐᓇᓚᐅᕐᒪᑕ ᐃᑲᔪᖅᑐᐃᓪᓗᑎᓪᓗ. ᐱᓚᑦᑕᑲᐅᕋᑖᖅᓯᒪᓕᖅᑎᓪᓗᖓᓗ ᐃᒫᓗ ᐃᕿᐊᖑᖅᓯᒪᕈᔪᑦᑐᓂ 
ᑕᒪᒃᑯᐊ ᐃᒫᒃ ᐱᐅᒋᓗᐊᖏᑕᒃᑲ ᒥᑕᐅᑎᒃᓴᕈᔪᑦᑏᑦ ᐅᖃᐅᓯᐅᔪᑦ, ᐅᖃᖅᑏ.  
 
>>ᐃᓪᓚᖅᑐᑦ 
 
ᐅᖃᖅᑏ, ᖁᔭᓐᓇᒦᕈᒪᒻᒥᔭᕋ ᓄᓕᐊᕐᒪ ᐊᓈᓇᖓ ᑲᖏᖅᑐᒑᐱᒻᒦᑦᑐᖅ ᓴᑭᒃᑲ, ᑲᖏᖅᑐᒑᐱᒻᒥᐅᓪᓗ ᐊᒻᒪᓗ 
ᓴᓂᕋᔭᒻᒥᐅᑦ ᑐᔅᓯᐅᔾᔨᕙᓚᐅᖅᑐᑦ ᐊᒻᒪᓗ ᓴᓪᓕᕐᒥ. ᐊᒻᒪᓗ ᓄᓕᐊᕋ ᐆᐸ  

ᐃᑲᔪᑦᑎᐊᖃᑦᑕᓚᐅᕐᖓ ᐱᖓᓱᓄᑦ ᑲᒪᔨᐅᔪᓄᑦ ᐅᐊᓕ, ᑑᕋ ᐊᒻᒪ ᐸᑲᒃ ᐅᕙᓐᓄᑦ ᐊᔅᓱᐊᓗᒃ ᐃᑲᔪᖃᑦᑕᓚᐅᖅᑐᖅ.  
 
ᑕᐃᒃᑯᐊ ᐋᓐᓂᐊᕕᒻᒥ ᐃᖅᑲᓇᐃᔭᖅᑐᑦ ᐊᔅᓱᕈᑦᑎᐊᓚᐅᖅᑐᑦ, ᐃᓛᓐᓂᒃᑯᑦ ᖃᕿᐊᖅᑕᐅᕙᒻᒥᔪᑦ ᑭᓯᐊᓂ 
ᐅᖃᐅᓯᕆᔪᒪᔭᒃᑲ ᐊᖏᖅᓯᒪᓂᖏᑦ ᐱᔪᓐᓇᕐᓂᖏᓪᓗ ᐋᓐᓂᐊᕕᒻᒦᓚᐅᖅᑐᖓ ᐊᑯᓂᑲᓪᓚᒃ. 
 
ᐅᓪᓘᓐᓂᒃ ᒪᕐᕉᓐᓂᒃ ᐃᒫᒃ ᐊᔾᔨᒋᓐᖏᑕᖓᓂ ᓯᓚᑖᓂᐅᓐᖏᑦᑐᖅ ᑕᑯᓐᓈᑲᐃᓐᓇᖅᑐᒋᑦ ᖃᐅᔾᔨᐊᓪᓚᓐᓇᖅᑐᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᕕᐊᓱᑉᐳᖓ ᑕᕝᕗᖓ ᐅᑎᕋᕕᑦ. ᑲᑎᒪᔩᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᕗᑦ 4. (ᑐᓵᔨᑎᒎᖅᑐᖅ 
ᓄᖅᑲᖅᑐᖅ) ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᕗᑦ 5. ᐃᓕᓴᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᖅᓯᒪᔪᑦ. ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᒪᑉᓴᓛᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 031 - 2(4): ᓇᓛᒍᖅᑐᑦ ᒪᓕᑦᑕᐅᔭᕆᐊᓖᑦ ᐱᕙᓪᓕᐊᓂᖓ ᓄᓇᕗᒻᒥ (ᒪᑉᓴᓚᒃ) 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᐅᓪᓗᒥ ᑐᕌᖅᑎᑕᕋ ᒥᓂᔅᑕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ.  
 
ᐅᖃᖅᑏ, ᐃᓱᒫᓘᑏᑦ ᐅᓄᑲᓪᓚᑦᑐᑦ ᐅᕙᓐᓄᑦ ᓴᖅᑭᑕᐅᖃᑦᑕᖅᓯᒪᓕᕐᒪᑕ ᐱᔾᔪᑎᒋᓪᓗᒍ ᐊᑯᓂᑲᓪᓚᕈᓗᒃ 
ᐊᖏᖅᑕᐅᓇᓱᖃᑦᑕᕐᒪᑕ ᑎᒥᐅᔪᓂᑦ ᓲᕐᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᕿᒥᕐᕈᔩᑦ ᑲᑎᒪᔨᖏᑦ, 
ᑭᖑᕙᕆᐊᕈᓘᔭᖃᑦᑕᕐᓂᖏᓐᓂᓪᓗ. ᓇᓛᒎᓐᖏᑦᑐᖅ ᐊᑦᑐᐃᓂᖃᕐᒪᑕ ᓴᓇᔭᐅᓂᖏᓐᓄ ᐱᕙᓪᓕᐊᔭᐅᓂᖏᓐᓄᑦ 
ᐅᔭᕋᓐᓂᐊᕐᕖᑦ. ᑐᑭᓯᔪᖓ ᓄᓇᕗᑦ ᒐᕙᒪᒃᑯᖏᓐᓂᑦ ᓄᑖᓂᒃ ᑎᒃᑯᐊᖅᓯᓚᐅᕐᒪᑕ ᑕᐃᒃᑯᓄᖓ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐅᓪᓗᒥ ᑭᓇᒃᑯᓐᓂᒃ ᓄᓇᕗᑦ ᒐᕙᒪᒃᑯᑦ ᑎᒃᑯᐊᖅᓯᓐᓂᕐᒪᖔᑕ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ. ᐊᒻᒪᓗᑦᑕᐅᖅ ᓇᓗᓇᐃᖅᓯᓗᑎᒃ ᑎᒃᑯᐊᖅᓯᔾᔪᑎᐅᔪᖅ ᑖᓐᓇ 
ᐋᖅᑭᔅᓯᔾᔪᑕᐅᓂᐊᕐᒪᖔᑦ ᓴᖅᑭᓚᐅᖅᑕᓐᓄᑦ ᐃᓱᒫᓘᑎᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐊᖓ ᑮᓇᐅᔭᓕᕆᔨᒃᑯᑦ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᒫᓐᓇᐅᔪᖅ ᓄᑖᕐᒥᑦ ᑲᑎᒪᔨᑕᖃᓕᕐᒥᔪᖅ ᑕᐃᑲᓂ NIRB-ᑯᓐᓂ 
ᑖᓐᓇᓗ ᒐᕙᒪᒃᑯᓂᓐᖔᖅᑐᓂ, ᓄᓇᕗᑦ ᒐᕙᒪᒃᑯᖏᓐᓃᓐᖔᖅᑐᓂ, ᒋᓕᓐ ᒪᒃᓚᐃᓐ ᖃᒪᓂᖅᑐᐊᕐᒥᐅᑕᖅ. 
ᒪᕐᕉᔫᒐᓗᐊᒃ ᑭᓯᐊᓂ ᐱᖃᑖ ᐃᓐᓄᓚᐅᓐᖏᑦᑐᖅ ᓱᓕ ᕿᓂᓚᐅᕋᑦᑕ ᑭᒃᑯᑦ ᑲᑎᒪᔨᓐᖑᒐᔭᕐᒪᖔᑕ. 
 
ᑕᒪᓐᓇ ᐱᐊᓂᓐᖏᒻᒪᑦ ᓱᓕ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓛᒃ: ᐄ, ᐃᓛᒃ ᑕᐃᓐᓇ, ᑕᒪᓐᓇ ᐱᕚᓪᓕᕈᑕᐅᕚᓪᓕᕈᓐᓇᕋᔭᕐᒪᖔᖅ ᐊᐱᕆᖅᑲᐅᒐᓗᐊᕐᒥᔭᕋ. (ᑐᓵᔨᑎᒍᑦ) 
ᐱᓇᓱᐊᕈᓯᐅᓚᐅᖅᑐᒥᑦ ᒥᓂᔅᑕ ᓴᖅᑭᑦᑎᓚᐅᕐᒪᑦ ᑐᕌᓐᑐᒥ ᓄᓇᕗᑦ ᒐᕙᒪᒃᑯᖏᑕ ᐅᔭᕋᓐᓂᐊᕐᓂᕐᒧᑦ 
ᐅᐸᓗᖓᐅᑕᐅᑎᒃᓴᐅᓂᐊᖅᑐᖅ. ᐅᖃᐅᔾᔨᔪᓐᓇᖅᐹ  



ᓇᒡᒐᔾᔭᐅ, ᒫᑦᓯ 12, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᒪᓕᒐᓕᐅᕐᕕᒻᒥ ᑖᒃᑯᐊ ᐅᐸᓗᖓᐃᔭᐅᑎᐅᔪᑦ ᖃᓄᖅ ᑭᐅᓂᐊᕐᒪᖔᑕ ᐋᖅᑭᒋᐊᕈᑎᐅᓂᐊᕐᓗᑎᒃ ᒪᓕᒐᖅᑎᒍᑦ 
ᑕᐃᒃᑯᐊ ᑲᒪᒋᔭᐅᔭᕆᐊᖃᖅᐸᑦᑐᑦ ᓄᓇᕗᒻᒥ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ.  
 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᒪᒥᐊᓇᖅ ᐅᕙᑦᓯᐊ ᑭᐅᕙᓂᓐᖏᓐᓂᕋᒃᑯ ᐊᐱᖅᑯᓯᕆᔭᐃᑦ 
ᒫᓐᓇᓕ ᑐᑭᓯᑕᐃᓐᓇᕋᒃᑯ.  
 

ᑖᓐᓇ ᑐᕌᓐᑐᒥ ᓴᖅᑭᑦᑎᓚᐅᖅᑕᕋ ᐃᑲᔪᕐᓂᖃᕐᓂᐊᖅᑐᖅ ᓄᓇᕗᒧᑦ ᐋᖅᑮᓯᒪᒻᒪᑦ ᖃᓄᖅ ᑕᒪᓐᓇ ᐅᔭᕋᓐᓂᐊᕐᓂᖅ 
ᓄᓇᕗᒻᒥ ᐱᕚᓪᓕᕈᑕᐅᔪᓪᓗᐊᕐᒪᖔᑦ, ᐱᕚᓪᓕᕈᑕᐅᔪᓐᓇᕐᒪᖔᕐᓗ. ᓯᑕᒪᓂᒃ ᐃᓱᒪᒋᔭᖃᓗᐊᖅᑐᒍᑦ ᑕᕝᕙᓂ 
ᓴᖅᑭᑎᓚᐅᖅᑕᑎᓐᓂᒃ. ᐅᔭᕋᓐᓂᐊᕐᓂᖅ ᑮᓇᐅᔭᓕᐅᕈᑕᐅᔪᐊᕐᓂᐊᕐᓗᓂ, ᓄᓇᒥᓪᓗ ᒥᐊᖅᓯᐊᖅᑑᓪᓗᐊᕐᓂᐊᕐᓗᓂ. 
ᐊᒻᒪᓗ ᑕᕝᕙᓂ ᓄᓇᓕᓐᓂᑦ ᐊᑦᑐᖅᑕᐅᔪᓂᒃ ᐃᑲᔪᕐᓂᖃᕈᓐᓇᕐᓂᐊᕐᓗᓂ ᓲᕐᓗ ᐱᖁᑎᓄᑦ ᐊᑭᑐᔫᑎᓄᓪᓘᓐᓃᑦ 
ᓴᓇᔭᐅᔭᕆᐊᖃᖅᑐᓄᑦ ᐃᑲᔪᕐᓂᖃᑦᑎᐊᕐᓗᓂ. 
 

ᑕᒪᒃᑯᓂᖓ ᒫᓐᓇ ᐃᓱᒪᒋᔭᖃᖅᓯᒪᓗᐊᖅᐳᒍᑦ ᑖᓐᓇ ᐅᕙᓂ ᐃᑲᔪᕐᓂᖃᕐᓂᐊᕋᓱᒋᓪᓗᒍ. ᒪ’ᓇ, ᐅᖃᑦᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᓯᒪᐃᓚᒃ. ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ. 
 

ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᐸ ᒪᓕᒐᓕᐅᖅᕕᒻᒧᑦ 
ᖃᓄᐃᓕᐅᖅᓯᒪᓕᕐᒪᖔᖅ ᐱᓕᕆᕕᒋᔭᖓ ᓄᓇᕘᑦ ᒐᕙᒪᒃᑯᖏᑕ ᐱᓕᕆᓇᓱᒃᑕᖏᓐᓂᒃ ᓯᐊᒻᒪᖅᑎᕆᓂᕐᒧᑦ ᐊᒻᒪᓗ 
ᓂᖏᖅᑕᓂᕐᒧᑦ ᐊᖏᖃᑎᒌᒍᑎᑖᕆᔭᐅᓇᓱᒃᑐᓂ ᑲᓇᑕᐅᑉ ᒐᕙᒪᒃᑯᖏᓐᓂ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 
 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯ `ᔨ. ᐄ, ᑖᒃᓱᒪ ᓯᕗᓕᖅᑎᒋᔭᑦᑕ 
ᐅᖃᐅᓯᕆᕋᑖᓂᓵᓕᓚᐅᖅᓯᒪᔭᕋᓗᐊᖓ ᑕᕝᕙᓂ ᐃᓪᓗᒥ ᖃᓄᐃᓕᐅᖅᓯᒪᓕᕐᒪᖔᑦᑕ. ᑭᓯᐊᓂ ᐱᓗᐊᖅᑐᒥᒃ 
ᑕᕝᕙᓂ ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂᓗ ᐃᑲᔪᖅᑐᒍᑦ ᑖᒃᑯᓂᖓ ᒐᕙᒪᓕᕆᔨᒃᑯᓐᓂᒃ ᑕᒪᑐᒥᖓ 
ᐱᓕᕆᐊᖃᑦᑎᓪᓗᒋᑦ ᐃᑲᔫᑎᖃᓗᐊᖅᖢᑕᓕ ᐅᔭᕋᕐᓂᐊᓂᕐᒥᒃ, ᐅᖅᓱᐊᓗᓕᕆᓂᕐᒥᓪᓗ. ᓱᓇᓂᒃ 
ᑐᑭᓯᒋᐊᒃᑲᓐᓂᕆᐊᖃᓕᕌᖓᑦᑕ ᑖᒃᑯᐊ ᒐᕙᒪᓕᕆᔨᒃᑯᑦ ᑕᒪᑐᒥᖓ devolution-ᒥᒃ ᐱᓕᕆᐊᖃᓗᐊᖅᑎᓪᓗᒋᑦ. 
ᒪ’ᓇ, ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ. 
 

ᒪᒃᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗᒃᑕᐅᖅ ᖁᔭᓐᓇᒦᖅᐸᒋᑦ ᒥᓂᔅᑕ. ᐃᓛᒃ, ᖃᖓᑲᓪᓛᔾᔫᓕᖅᑐᖅ 
ᒥᓂᔅᑕ ᑐᓴᖅᑎᑦᑎᓚᐅᕐᒪᓐ ᐅᐸᓗᖓᐃᔭᐅᑎᒃᓴᓂᒃ, ᑐᓗᖅᑕᕈᑎᖃᖏᓂᖅᓴᐅᓕᖁᓪᓗᒋᑦ business-ᖑᔪᑦ 
ᓄᓇᕗᒻᒥ. ᑖᓐᓇ ᐸᕐᓇᐅᑎᐅᔪᖅ ᐱᖃᓯᐅᔾᔨᓯᒪᔪᖅ ᑐᓴᕋᓱᐊᕐᓗᑎᒃ business-ᖑᔪᓂᒃ ᓇᓗᓇᐃᖅᓯᖁᓪᓗᒋᑦ. ᓲᕐᓗ 
ᐸᐃᑉᐹᓕᕆᔾᔪᑏᑦ ᑐᓗᒃᑕᕈᑏᓪᓗ ᐅᓄᖏᓂᖅᓴᐅᓕᖁᓪᓗᒋᑦ. ᐃᖅᑲᓇᐃᔮᒃᓴᒥᒃ ᓴᖅᑭᑦᑎᕚᓪᓕᖁᓪᓗᒋᑦ ᐊᒻᒪ 
ᑮᓇᐅᔭᓕᐅᕈᑎᒃᓴᒥᒃ. ᒥᓂᔅᑕ ᐅᖃᐅᔾᔨᒍᓐᓇᖅᐹ ᐅᕙᑦᑎᓐᓂᒃ ᖃᓄᐃᑦᑐᓂᒃ ᑐᓗᖅᑕᕈᑎᓂᒃ ᒐᕙᒪᒃᑯᑦ 
ᐲᔭᐃᓯᒪᓕᕐᒪᖔᑕ.? ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒥᓂᔅᑕ ᓯᒪᐃᓚᒃ. 
 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑕᒪᓐᓇ ᐱᓕᕆᐊᖑᑐᐃᓐᓇᖅᑐᖅ ᓱᓕ The Buyers to 
Business Project, ᖑᑐᐃᓐᓇᑐᖅᓱᓕ. ᐋᖅᑮᓯᒪᓕᖅᑐᒍᑦ ᒫᓐᓇᐅᔪᖅ ᓇᒻᒥᓂᖅ ᐱᓕᕆᕝᕕᒃᑖᓐᓂᐊᖅᑐᓂᒃ, 
ᓇᒻᒥᓂᖅ business-ᑖᓐᓂᐊᖅᑐᑦ ᖃᓄᖅ ᐱᒋᐊᕈᓐᓇᕐᒪᖔᖅ ᑎᑎᕋᖅᓯᒪᔪᒥᒃ ᐱᔭᐅᔪᓐᓇᖅᑐᖃᓕᖅᑐᖅ 
ᑎᑎᕋᖅᕕᒋᔭᑦᑎᓐᓂ ᓇᓂᑐᐃᓐᓇᖅ ᓄᓇᕗᒻᒥ. ᐊᒻᒪᓗ ᓴᖅᑭᖅᑐᖃᖅᓯᒪᓕᖅᑐᓂ ᓇᓗᓇᐃᔭᐃᔪᓂᒃ ᓱᓇ 
business-ᖑᒻᒪᖔᖅ ᐊᑐᖅᑕᐅᔪᓐᓇᖅᑐᓂᒃ ᓄᓇᕗᒻᒥ. ᐊᒻᒪᓗ Cabinet-ᑯᓐᓂᑦ ᑎᓕᔭᐅᓕᓚᐅᖅᓯᒪᓪᓗᓂ 
ᐅᐱᓐᖔᖑᓚᐅᖅᓯᒪᔪᒥ ᔫᓐᒥ. ᑕᒪᒃᑯᐊ ᐊᓯᐊᓐᖑᖅᑎᑕᐅᕙᓪᓕᐊᓕᖅᑐᓐ, ᐊᓯᓐᖑᖅᑎᑕᐅᓕᖅᑐᓂᓛᒃ ᓚᐃᓴᑖᕈᑏᑦ, 
ᐊᖏᖅᑕᐅᔾᔪᑏᑦ, ᐊᒻᒪᓗ ᐊᑭᓕᐊᖃᔪᓐ, ᐊᑭᒋᔭᐅᓕᖅᑐᑦ ᑕᒪᒃᑯᓄᖓ ᓱᓇᑐᐃᓐᓇᕐᓄᑦ permits-ᓄᑦ.  

ᑮᓇᐅᔭᓕᕆᔨᒃᑯᑎᒍᑦ ᐋᖅᑭᒋᐊᖅᓯᒪᓕᖅᑐᑕᓗ ᑕᒪᒃᑯᐊ ᓇᒻᒥᓂᖃᑦᑐᑦ ᐊᑭᓕᖅᑕᐅᔭᕆᐊᖃᓕᕌᖓᑕ contract-
ᑐᓘᓐᓃᑦ ᖃᓄᑐᐃᓐᓇᖅ ᒐᕙᒪᒃᑯᓐᓄᑦ ᐱᓕᕆᓚᐅᖅᑎᓪᓗᒋᑦ. ᐊᑭᓕᖅᑕᐅᓴᕋᐃᓐᓂᖅᓴᐅᖅᑕᖁᓪᓗᒋᑦ 
ᐱᒋᐊᖅᓯᒪᓕᖅᑐᒍᑦ ᐊᒻᒪᓗ ᐅᖃᐅᓯᕆᓚᐅᖅᑕᕋ ᓇᒻᒥᓂᖃᕈᐊᖅᑐᑦ ᖃᓄᖅ ᐱᒋᐊᕈᓐᓇᕐᒪᖔᑦ ᐅᓂᒃᑳᖅᓯᒪᔪᓂᒃ 
ᓴᖅᑭᑦᑐᖃᖅᓯᒪᓕᖅᖢᓂ.  
 
ᑭᖑᓪᓕᖅᐹᒥ, ᑕᐃᓐᓇ ᐅᓂᒃᑳᓕᐊᖑᓂᐊᖅᑐᖅ ᑖᒃᓱᒧᖓ Barriers to Business ᐱᐊᓂᒃᓯᒪᖏᒐᔮᒻᒪᑦ ᓱᓕ 
ᖃᐅᔨᓴᖅᑕᐅᓕᖅᑑᒐᓗᐊᖅ. ᑐᓂᔭᐅᒋᐊᕐᓂᐊᖅᑐᓂ Cabinet-ᑯᓐᓄᑦ ᐱᐊᓂᒃᓯᒪᓕᖅᐸᑦ ᑕᐃᑲᓐᖓᓗ ᐃᒻᒪᖃ 
ᓴᖅᑭᑎᑕᐅᔫᓪᓗᐊᓂᐊᖅᑐᓂ ᓄᓇᕗᒻᒥᐅᓄᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᑐᑐ.  
 
ᐊᐱᖅᑯᑦ 032 - 2(4): ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔮᑦ ᓯᐊᒻᒪᑎᕐᕕᐅᒍᓐᓃᖅᑎᑕᐅᓂᖏᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᕆᔭᖓᓐᓄᑦ ᑮᓇᐅᔭᓕᕆᔨᒃᑯᓐᓄᑦ.  
 
ᐅᖃᖅᑏ, ᐱᓇᓱᐊᕈᓯᕆᓚᐅᖅᑕᑎᓐᓂ ᒥᓂᔅᑕᐃᑦ ᐅᖃᐅᓯᕆᔭᖏᓐᓂ, ᒥᓂᔅᑕᐃᑦ ᓇᓗᓇᐃᖅᓯᓚᐅᕐᒪᑕ ᑮᓇᐅᔭᐃᒎᖅ 
ᐱᕙᓪᓕᐊᔪᓕᕆᔨᒃᑯᓪᓗ, ᐃᓄᓕᕆᔨᒃᑯᓪᓗ, ᓄᑦᑎᖅᑕᐅᓂᐊᕐᒪᑕ ᐱᓕᕆᕕᒋᔭᖏᓐᓄᑦ ᑮᓇᐅᔭᓕᕆᔨᒃᑯᑦ.  
 
ᐅᖃᖅᑏ, ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᓄᑦᑎᕈᓐᓇᕐᒪᑕ ᐱᑦᔪᑎᒋᓪᓗᒋᑦ, EIA ᓄᑦᑎᓐᓂᕆᔭᖓ 
ᓇᒧᓐᖓᐅᒻᒪᖔᖅ ᓇᓗᓇᕐᓂᖅᓴᐅᓗᓂ ᑕᒫᓂ ᐃᖃᓗᓐᓂ.  
 
ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᓇᓗᓇᐃᖅᓯᕕᒋᔭᐅᖁᓪᓗᒍ ᖃᓄᐃᒻᒪᑦ ᐃᓱᒪᓕᐅᕐᓂᕐᒪᖔᑕ. ᐱᔪᒪᔭᕗᓂᓐᓇ, 
ᐱᔪᒪᖏᑕᕗᑦ ᐃᒪᓐᓇ ᓄᑦᑎᖅᑕᐅᓕᕐᓖᓐᓇ. ᓇᓗᓇᐃᖅᓯᕕᐅᔪᒪᑦᑕᕋᓗᐊᖅᐳᖓ ᖃᓄᖅ ᑖᓐᓇ 
ᑕᐃᒪᐃᓕᔭᐅᓐᓂᕐᒪᖔᖅ. 
 
ᐅᖃᖅᑎ: ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ. ᑖᒃᑯᐊ ᑎᓴᒪᑦ ᐱᓕᕆᔨᒋᔭᖏᑦ ᑮᓇᐅᔭᓕᕆᓂᕐᒧᑦ, ᐅᕙᒍᑦ ᐱᓕᕆᕕᒋᔭᑦᑕ 
ᑮᓇᐅᔭᓕᕆᓂᕐᒧᑦ ᓄᑦᑎᕋᔭᖅᑐᑕ. ᐱᕚᓪᓕᕈᑕᐅᓂᐊᕋᓱᒋᓪᓗᑎᒍᑦ ᑖᒃᑯᓄᖓ ᑎᓴᒪᓄᑦ ᐱᓕᕆᔨᓄᑦ. ᐊᒥᓲᓂᖅᓴᓂᒃ 
ᑮᓇᐅᔭᓕᕆᓂᕐᒥᒃ ᐱᓕᕆᐊᖃᑦᑐᓂᒃ ᐱᓕᕆᖃᑎᖃᑦᑑᓗᐊᕐᓗᑎᒃ, ᐃᓕᓐᓂᐊᕐᐹᓪᓕᖅᑑᓗᐊᕐᓗᑎᓪᓗ 
ᑮᓇᐅᔭᓕᕆᓂᐅᑉ ᒥᒃᓵᓄᑦ. ᑕᒪᓐᓇ ᐃᓱᒪᒋᓗᐊᖅᖢᒍ ᑕᐃᒪᓐᓇ ᐋᖅᑭᒃᑕᐅᓚᐅᖅᐳᖅ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦ, ᒥᓂᔅᑕ. (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᐱᒋᕙᒋᑦ ᑕᑉᐱᑲᓂ ᐃᒃᓯᕚᖅᑐᐊᓐᓅᓕᕋᕕᓐ. ᐅᖃᖅᑎᕗᑦ 
ᐲᔪᓐᓃᑲᐅᑎᒋᖁᔭᕋᓗᐊᕋᑦ. 

ᐅᖃᖅᑏ, ᐅᓂᒃᑳᓕᐊᕆᔭᖏᓐᓄᑦ ᒪᓕᒐᓕᐅᖅᕕᒻᒧᓐ ᑕᒻᒪᖅᓯᒪᔪᖅᓯᐅᖅᑎ ᑮᓇᐅᔭᖅᑐᕈᑎᕕᓂᕐᓄᑦ 
ᓇᓗᓇᐃᖅᓯᓚᐅᖅᓯᒪᒻᒪᓐ. ᓯᐊᒻᒪᖅᑎᕆᔨᐅᑉᒎᖅ ᐱᓕᕆᐊᒃᓴᖏᑦ ᑮᓇᐅᔭᓕᕆᔨ ᓲᕐᓗ ᐊᑲᐅᖏᓕᐅᕈᑎᖃᓕᕐᒪᑕ 
ᑮᓇᐅᔭᓄᑦ, ᑮᓇᐅᔭᓕᕆᔾᔪᑎᖏᓐᓄᑦ. ᓄᓇᕗᑦ ᒐᕙᒪᒃᑯᖏᑦ ᓇᓗᓇᐃᖅᓯᓚᐅᕐᒪᑕ ᑕᐃᒪᓐᓇᐃᑦᑐᓂᒃ 
ᐊᑲᐅᖏᓕᐅᕈᑎᖃᒻᒪᑕ ᓱᒃᑲᔪᓂᒃ ᖃᕋᓴᐅᔭᒃᑯᑦ. ᐱᓇᓱᐊᕈᓯᕆᓚᐅᖅᑕᑎᓐᓂ ᑐᓴᓚᐅᕐᕋᑦᑕ ᓄᓇᓕᓐᓂᕐᒥᐅᑕᖅ 
ᑖᓐᓇ ᑮᓇᐅᔭᓕᕆᔨ ᑲᒪᒋᔭᐅᖔᖅᑐᓂ, ᓯᐊᒻᒪᑎᖅᑕᐅᓯᒪᔪᒦᑦᑐᖅ ᑲᒪᒋᔭᐅᖏᖔᖅᑐᓂ ᒐᕙᒪᒃᑯᑦ ᐊᒻᒪᓗ 
ᑕᒻᒪᖅᓯᒪᔪᖅᓯᐅᖅᑎ ᐅᖃᓚᐅᒻᒪᑦ ᐊᑲᐅᖏᓕᐅᕈᑎᖃᕐᓂᕋᐃᓪᓗᑎᒃ ᑮᓇᐅᔭᓕᕆᔾᔪᑎᓂᒃ ᓯᐊᒻᒪᖅᓯᒪᓂᖏᓐᓄᑦ. 
ᖁᔭᓐᓇᒦᒃ. 
 
ᐅᖃᖅᑎ: ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑕᐃᓐᓇ ᐆᑦᑐᕆᐊᓕᓚᐅᖅᑐᒍᑦ ᑕᕝᕙᓂ ᐃᖃᓗᓐᓂ. ᑖᒃᑯᐊ 
ᓄᑦᑎᖅᑕᐅᓚᐅᖅᑐᑦ ᑮᓇᐅᔭᓕᕆᔨ, ᐱᓕᕆᕕᒋᔭᑦᑎᓐᓄᑦ. ᑕᒪᒃᑯᐊ ᐊᓯᖏᑦ ᐊᔪᓕᒻᒥᔾᔪᑕᐅᑦᑕᖅᑐᑦ 
ᖃᖓᑦᑕᖅᑎᑕᐅᓯᒪᔪᒃᑰᕈᑎᓪᓘᓐᓃᑦ ᐊᔪᓐᓇᕈᑕᐅᓗᐊᖅᑎᓪᓗᒋᑦ ᑕᐃᒃᑯᐊ ᐋᖅᑭᓱᖅᑕᐅᓂᓗᒻᒪᑕᓱᓕ. 
ᐱᓕᕆᐊᖑᒻᒪᑕ ᓱᓕ. ᑕᒪᒃᑯᓂᖓ ᐱᑦᓯᕆᐊᖅᑐᓂᒃ ᐱᒋᐊᕈᑎᖃᕈᒪᓚᐅᖅᑐᒍᑦ ᐃᓕᓐᓂᐊᕐᕈᑎᒋᒻᒫᓐᓂᐊᕐᓗᒍ 
ᑕᒪᓐᓇ ᖃᓄᐃᓐᓇᔭᕐᒪᖔᖅ. ᑕᒪᒃᑯᐊ ᐃᓚᖏᑦ ᐅᑎᖅᑎᑎᕋᔭᖅᐸᑕ ᑮᓇᐅᔭᓕᕆᔨᒃᑯᑦ, ᐱᓕᕆᕕᒋᔭᑦᑎᓐᓄᑦ. 
 
ᐱᓕᕆᐊᕐᓂᒃ ᐊᓯᐅᔪᖃᖏᑦᖢᓂ, ᑖᒃᑯᐊ ᑕᕝᕙᓂ ᐱᓕᕆᔪᓐ ᓄᑦᑎᖅᓯᓐᓇᕐᒪᑕ ᑮᓇᐅᔭᓕᕆᔨᒃᑯᑦ ᐱᓕᕆᕕᐊᓄᑦ. 
ᑕᒪᓐᓇ ᑕᐃᒪᓐᓇ ᐆᑦᑐᕈᑎᒋᓇᓱᐊᓚᐅᖅᐸᕗᓐ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ) ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖄ ᐅᖃᕋᓱᒃᑐᖓ ᑕᒻᒪᖅᓯᒪᔪᖅᓯᐅᖅᑎ ᒐᕙᒪᒃᑯᓪᓗ 
ᓇᓗᓇᐃᖅᓯᓚᐅᖅᓯᒪᒻᒪᑕ ᐊᑲᐅᖏᓕᐅᕈᑎᖃᓐᓂᖅᐹᖑᔪᒡᒎᖅ ᓴᓐᖐᑦᑐᒥᒃ ᑮᓇᐅᔭᓕᕆᔾᔪᓯᖃᒻᒪᑕ ᑮᓇᐅᔭᐃᑦ 
ᑲᒪᒋᔭᐅᔾᔪᑎᖏᑦ ᓯᐊᒻᒪᑎᖅᑕᐅᓯᒪᑎᓪᓗᒋᑦ ᑮᓇᐅᔭᓕᕆᔾᔪᑏᓐ. ᓄᓇᓕᓐᓂ 
ᓯᐊᒻᒪᖅᑎᕆᕝᕕᐅᓯᒪᔪᓄᐊᖅᑕᐅᑎᓪᓗᒋᑦ. 
 
ᐊᐱᖅᑯᑎᒐ ᒥᓂᔅᑕᒧᓐ ᑭᓱᒥᒃ ᕿᒥᕐᕈᓇᑉᐸᑦ ᑖᒃᓱᒥᖓ ᐊᑲᐅᖏᓕᐅᕈᑎᒥᒃ ᐋᖅᑭᒃᓯᐃᓇᓱᒃᑎᓪᓗᒋᑦ. ᓇᒻᒥᓂᖅ 
ᐅᖃᖅᓯᒪᒻᒪᑕ ᐊᑲᐅᖏᓕᐅᕈᑎᒋᒻᒪᒡᒎᖅ ᐃᓚᖓᓐ. ᐃᖅᑲᓇᐃᔮᓐ ᐃᓚᖏᑦ ᑕᐃᒃᑯᐊ ᑮᓇᐅᔭᓕᕆᔩᑦ 
ᑕᒫᓃᓕᕇᕋᓗᐊᖅᑎᓪᓗᒋᑦ ᐃᖃᓗᓐᓂ ᐃᓚᖏᓐ. ᖁᔭᓐᓇᒦᒃ. 
 
ᐅᖃᖅᑎ: ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᒪᒃᑯᐊ ᐃᓛ, ᑕᕝᕙᓂ ᐃᖃᓗᓐᓂ ᑕᐃᒃᑯᐊ ᐱᔪᒪᑎᓪᓗᒋᑦ 
ᑖᒃᑯᐊ ᒐᕙᒪᓕᕆᔨᒃᑯᓪᓗ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ, ᑕᒪᕐᒥᒃ ᐆᑦᑐᕋᐅᑎᒋᓯᒪᓚᐅᕐᕋᑦᑎᒍ ᑕᒫᓂ ᐃᖃᓗᐃᑦ 
ᐃᓗᐊᓂ. ᑕᒪᒃᑯᐊ ᐊᓯᖏᑦ ᖃᓄᖅᑑᕈᑎᒋᑐᐃᓐᓇᕋᑦᑎᒍ ᓱᓕ ᒐᕙᒪᒃᑯᑦ ᐃᓗᐊᓂ. ᐃᖃᓗᒻᒥᐅᑕᐅᖏᑦᑐᓂᒃ 
ᑕᕝᕗᖓ ᐃᖃᓗᓐᓄᑦ ᓄᑦᑎᖅᑐᖃᕋᔭᖅᐸᑦ ᐊᓯᖏᓐᓂᒃ ᐱᓕᕆᐊᔅᓴᓂᒃ ᓴᖅᑭᑦᓯᔭᕆᐊᖃᕋᔭᕋᑦᑕ ᒐᕙᒪᐅᓗᑕ 
ᑕᐃᑲᓂ ᓄᓇᒋᐅᔪᒥ. ᑕᐃᒪᓐᓇᐃᓕᐅᓕᕋᔭᓐᓂᕈᑦᑕᐃᓛᒃ.  
 
ᓲᕐ, ᑕᒪᓐᓇ ᖃᓄᖅᑑᕈᑎᒋᑐᐃᓐᓇᕋᑦᑎᒍ ᓱᓕ ᑖᒃᑯᐊᓗ ᖃᐅᔨᓴᖅᑎᐅᔪᑦ Auditors General ᑕᒪᑐᒥᖓ 
ᐅᖃᖃᑎᒋᑦᑕᑐᐃᓐᓇᖅᑐᒍ ᓱᓕ ᐃᖅᑲᓇᐃᔭᖅᑎᖏᓪᓗ ᑕᒪᓐᓇ ᖃᓄᐃᓕᐅᕈᑎᒋᓂᐊᖅᒪᖔᑦᑎᒍ 
ᓄᑦᑎᖅᑎᕋᔭᕆᐊᕈᐊᕐᓂᕈᑦᑕ ᐃᖃᓗᓐᓄᑦ ᐊᓯᐊᓄᓪᓘᓐᓃᑦ, ᓇᒧᒃᑭᐊᖅ. ᖃᓄᑐᐃᓐᓇᖅ ᑕᒪᒃᑯᓂᖓ 
ᐱᓕᕆᔪᔭᑦᑎᓐᓂᒃ. ᐃᓛᒃ ᐱᓕᕆᕝᕕᐅᔪᓂᖏᓛᒃ ᑮᓇᐅᔭᓕᕆᓂᕐᒧᑦ ᐋᖅᑭᒌᐊᖅᑕᕆᐊᕋᔭᓐᓂᕈᑦᑕ ᑕᒪᒃᑯᐊ 
ᖃᓄᖅᑑᕈᑎᒋᒐᑦᑎᒍ ᓱᓕ. ᒪ’ᓇ, ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᕙᓐᓄᓪᓕ ᒐᕙᒪᒃᑯᑦ ᑭᐅᓇᓱᒻᒪᑕ ᐊᑲᐅᖏᓕᐅᕈᑎᒥᒃ. 
ᑭᐅᔭᐅᓚᕆᖏᑦᑑᒐᓗᐊᖅ ᐊᑲᐅᖏᓕᐅᕈᑎᐅᒻᒪᒡᒎᖅ ᓯᐊᒻᒪᖅᑎᕆᖃᑦᑕᕐᓂᖅ ᑮᓇᐅᔭᓕᕆᔾᔪᑎᓂᒃ ᐃᖅᑲᓇᐃᔮᓂᒃ. 
ᐊᐅᓚᓂᖓ ᑕᒫᓂ ᐊᑲᐅᖏᓕᐅᕈᑎᐅᖏᑦᑑᒐᓗᐊᖅ ᐃᖃᓗᓐᓂ. ᒥᓂᔅᑕ ᐊᒃᓱᕈᓪᓗᓂ ᓴᓐᖏᔪᒃᑯᑦ 
ᕿᒥᕐᕈᓇᖁᔭᕋᓗᐊᕐᕋ. ᐃᒻᒪᖃ ᐸᕐᓇᐅᑎᔅᓴᕆᔭᖏᑦ ᑕᑯᔪᒪᑦᑎᐊᓕᖅᑕᕋᓗᐊᒃᑲ ᖃᓄᖅ 
ᐱᓕᕆᐊᔅᓴᕆᔭᐅᔪᓐᓇᕐᒪᖔᑕ.  
 
ᑭᖑᓪᓕᖅᐹᖅ ᐊᐱᖅᑯᑎᒐ ᐃᓚᒋᐊᕈᑎᓐᓄᑦ ᐃᓚᒋᐊᕈᑎᒐ ᐊᐱᖅᑯᑎᓐᓄᑦ ᐱᓇᓱᐊᕈᑎᓯᒋᓚᐅᕐᑕᑎᓐᓂ 
ᓇᓗᓇᐃᕐᓯᓚᐅᕐᒪᑦ ᐃᐳᕈ 1-ᒥ ᑮᓇᐅᔭᓕᕆᔨᒃᑯᒡᒎᖅ ᐃᓗᐊᓄᑦ ᓅᑕᐅᓂᐊᕐᒪᑕ ᐱᓇᓱᐊᕈᓰᑦ ᐱᖓᓱᑦ ᐊᓂᒍᖅᐸᑕ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᐸᕐᓇᐅᖃᑎᕐᒪᖔᑕ ᓄᑦᑎᕆᓕᕐᐸᑕ ᑕᐃᑦᓱᒧᖓ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᓯᒪᐃᓚᒃ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᑕᐃᒃᑯᐊ ᓄᑦᑎᓐᓂᐊᖅᑐᑦ ᐱᓕᕆᔪᑦ ᐃᖅᑲᓇᐃᔭᕐᑎᐅᔪᑦ 
ᑲᑎᒪᖃᑎᒋᔭᐅᑦᑕᕐᓯᒪᓕᖅᑐᑦ ᑐᓪᓕᕆᔭᑉᑎᓐᓂᒃ, ᑐᓪᓕᕆᔭᑉᓂᓂᓛᒃ. ᐊᒻᒪᓗ ᐋᖅᑭᒃᓱᐃᕙᓪᓕᐊᓪᓗᑎᒃ ᖃᓄᖅ 
ᓇᒧᓪᓗᐊᕕᒃ ᐃᓕᓂᐊᕐᒪᖓᑖ ᑐᑭᓯᐅᒪᑎᑕᐅᑐᐃᓐᓇᓂᐊᕐᖢᑎᒃᓗ ᖃᓄᐃᓕᐅᕐᓂᐊᕐᒪᖔᑦᑕ ᐱᓕᕆᐊᖏᓪᓗ ᖃᓄᖅ 
ᓄᑦᑎᕐᓂᐊᕐᒪᖔᑕ. ᑕᒪᒃᑯᐊᓗᑦᑖᑦ ᖃᐅᑕᒫᑦ ᐱᓕᕆᐊᖑᔪᑦ ᑕᐃᑯᖓ ᐸᕐᓇᑎᓪᓗᑕ ᓄᑦᑎᕐᕕᐅᓂᐊᕐᑐᒧᑦ. ᒪ'ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᓰᑦ. ᒥᔅᑐ ᐹᓇᐸᔅ. 
 
ᐊᐱᖅᑯᑦ 033 - 2(4): ᐊᖑᓇᓱᒃᑐᓕᕆᔨᒃᑯᑦ ᑎᑎᕋᕐᕕᖏᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᐊᐱᖅᑯᑎᒃᓴᖃᖅᑐᖓ ᑖᑦᓱᒧᖓ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 
(ᑐᓵᔨᒃᑯᑦ) 25-ᖑᔪᑦ ᐊᖑᓇᓱᒃᑏᑦ ᓄᓇᕘᒥ ᑎᒥᒋᔭᖏᑦ ᐃᖅᑲᓇᐃᔭᖃᖃᑎᖃᖃᑦᑕᕐᒪᑕ ᐊᓯᖏᓐᓂᒃ ᑎᒥᐅᔪᓂᒃ. 
ᓲᕐᓗ ᓄᓇᕗᑦ ᒐᕙᒪᒃᑯᖏᓐᓂᒃ, ᑲᓇᑕᐅᑉ ᒐᕙᒪᒃᑯᖏᓐᓂᒃ, ᐊᒻᒪ ᓄᓇᕘᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ.  
 
ᐅᖃᖅᑏ, ᑐᑭᓯᔪᖓ ᐱᓕᕆᕕᖓ ᐊᕙᑎᓕᕆᔨᒃᑯᑦ ᐊᐅᓚᔾᔪᑎᓂᒃ ᑮᓇᐅᔭᖃᑦᑎᑎᖃᑦᑕᕐᒪᑕ ᑖᒃᑯᓄᖓ ᑎᒥᐅᔪᓄᑦ. 
ᐅᖃᖅᑏ ᒥᓂᔅᑐ ᐅᖃᐅᑎᔪᓐᓇᕐᐹᖓ ᐱᓕᕆᕕᒃ ᐊᑭᑐᔪᕐᑐᕈᑎᒃᓴᓂᒃ ᑐᓂᓯᓯᒪᒻᒪᖔᑕ ᓴᓇᔾᔪᑕᐅᓂᐊᕐᑐᓂᒃ 
ᓄᑖᕈᕆᐊᖅᑕᐅᓂᐊᕐᑐᓂᒃ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᓐᓄᑦ ᓄᓇᓕᖕᓂ ᐊᖑᓇᓱᒃᑎᑦ ᐃᑲᔪᕈᑎᖏᑎᒍᑦ 
ᐱᔭᐅᔪᕕᓂᕐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐹᓇᐸᔅ. ᐊᕙᑎᓕᕆᔨᒧᑦ ᒥᓂᔅᑐ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᕙᑎᓕᕆᔨᒃᑯᑦ ᑮᓇᐅᔭᖁᑎᖃᓐᖏᑦᑐᑦ 
ᐊᑭᑐᔪᕐᒃᑐᕈᑎᒃᓴᓄᑦ ᐊᑐᖅᑐᒃᓴᓂᒃ ᓄᑖᓐᖑᕆᐊᖅᑎᑕᐅᔪᓐᓇᓂᐊᕐᒪᑕ ᐊᕙᑎᓕᕆᔨᒃᑯᑦ ᐱᖁᑎᖏᑦ ᓄᓇᓕᖕᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᓰᑦ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑐ ᐹᓇᐸᔅ. 

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᖃᐃ ᒥᓂᔅᑕ ᖃᐅᔨᒪᕗᖅ ᑭᒃᑯᑦ ᑮᓇᐅᔭᖃᑎᑎᓐᖓᕐᓚᐅᕐᒪᖔᑕ 
ᓴᓇᓚᐅᕐᒪᖔᖏᓪᓗ ᐊᖑᓇᓱᒃᑐᓕᕆᔨᒃᑯᑦ ᑎᑎᕋᕐᕕᖏᑦ ᓄᓇᕗᖕᒥ. ᖁᔭᓐᓇᒦᒃ. 
 
ᐅᖃᖅᑎ: ᐊᕙᑎᓕᕆᓂᕐᒧᑦ ᒥᓂᔅᑐ, ᒥᔅᑐ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑮᓇᐅᔭᖅᑖᖅᑎᑕᐅᖃᑦᑕᕐᑐᒍᑦ 
ᐅᒪᔪᓕᕆᔨᒃᑯᓐᓂᒃ ᑲᑎᒪᔨᕌᓛᓅᖅᑕᐅᓪᓗᑎᓄᒡᓗ. ᑕᐃᒪᓐᓇ ᐋᖅᑭᒃᓯᒪᖃᑦᑕᕐᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᐃᒃᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᖅᑕᐅᔪᒪᔪᖓ ᑕᐃᒫᑐᐃᓐᓇᖅ ᑮᓇᐅᔭᖃᑦᑎᑕᐅᖃᑦᑕᕐᒪᖔᑦ 
ᓄᓇᓕᖕᓂ ᖁᐊᖅᓰᕖᑦ, ᐊᕙᑎᓕᕆᔨᒃᑯᑦ ᑮᓇᐅᔭᖅᑖᖅᑎᑦᑎᖃᑦᑕᕐᐹ ᐊᖑᓇᓱᒃᑐᓕᕆᔨᒃᑯᓂᒃ ᓴᓇᔪᓐᓇᕐᓂᐊᕐᒪᑕ 
ᖁᐊᖅᓰᕕᓐᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑲᑎᒪᔨ. ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᒐᕙᒪᓕᕆᔨᒃᑯᓐᓄᑦ ᑲᒪᒋᔭᐅᖃᑦᑕᕐᐸᓪᓚᐃᔪᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑐ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᓄᓇᕗᑦ ᑐᓐᖓᕕᒃᑯᑦ ᒪᓐᓇᕈᓘᓚᐅᖅᑐᖅ ᐅᒪᔪᓕᕆᓂᕐᒧᑦ ᑎᑎᕋᕐᕕᓕᐅᓚᐅᕐᒪᑕ 
ᑲᖏᖅᖠᓂᕐᒥ ᐃᑲᔪᕐᓱᖅᑕᐅᔪᓐᓇᓂᐊᕐᒪᑕ ᐊᕕᒃᑐᕐᓯᒪᔪᓂᒃ ᐅᑲᔪᓕᕆᔨᑦ ᐊᖑᓇᓱᒃᑐᓕᕆᔨᒃᑯᓪᓗ. ᖃᓄᖅ 
ᐃᖅᑲᓇᐃᔭᖅᐱᓯ ᐅᓪᓗᒥ? ᐃᖅᑲᓇᐃᔭᖃᑎᒋᔭᐅᔪᓐᓇᓂᐊᕐᒪᑦ ᑕᐃᓐᓇ ᑎᑎᕋᕐᕕᒃ ᑐᑭᒧᐊᒃᑎᑕᐅᓇᓱᒃᑎᓪᓗᒋᑦ 
ᐊᖑᓇᓱᒃᑏᑦ ᐊᖑᓇᓱᒃᑐᓕᕆᔨᒃᑯᓪᓗᑦ. ᖁᔭᓐᓇᒦᒃ. 
 
ᐅᖃᖅᑎ: ᐊᕙᑎᓕᕆᓂᒃᒧᑦ ᒥᓂᔅᑕᖓᑦ, ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᐅᒪᔪᓕᕆᔨᒃᑯᑦ ᑎᑎᕋᕐᕕᖓᑦ ᑮᓇᐅᔭᑖᖅᑎᑕᐅᓚᐅᕐᓯᒪᔪᑦ ᓄᓇᕗᑦ 
ᒐᕙᒪᒃᑯᓐᓄᑦ. ᑭᓯᐊᓂ ᐃᖅᑲᓇᐃᔭᖃᑎᖃᖃᑦᑕᕐᑐᒍᑦ ᑕᐃᒃᑯᓂᖓ ᑮᓇᐅᔭᖃᖅᑎᑕᐅᔪᓐᓇᕐᓂᐊᕐᒪᑕ 
ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ ᐊᕕᒃᑐᕐᓯᒪᔪᓂ ᐊᖑᓇᓱᒃᑐᓕᕆᔩᖅ. ᖁᔭᓐᓇᒦᒃ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᓰᑦ. ᒥᔅᑐ ᐲᑕᓴᓐ 
 
ᐊᐱᖅᑯᑦ 034 - 2(4): ᑎᓴᒪᑦ ᐃᖅᑲᓇᐃᔮᑦ ᓅᑦᑕᐅᔪᑦ ᐋᓐᓂᐊᖅᑐᓕᕆᔨᒃᑯᓐᓂ ᐃᓄᓕᕆᔨᒃᑯᓐᓂ 

ᑮᓇᐅᔭᓕᕆᔨᒃᑯᓐᓂᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᒥᓂᔅᑕ ᐅᖃᓚᐅᕐᒪᑦ ᐃᖅᑲᓇᐃᔭᖃᑎᖃᕐᓗᓂᒎᖅ. . . 
 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᕌᖓᔪᑦ ᑮᓇᐅᔭᓕᕆᔨᒃᑯᓪᓗ ᐃᖅᑲᓇᐃᔮᓂᒡᒎᖅ ᔭᒐᐃᔪᖃᔾᔮᓐᖏᒻᒪᑦ. 
ᐃᖅᑲᓇᐃᔮᒥᖃᐃ ᔭᒐᑦᑐᖃᕐᓂᐊᖅᐸᑦ. 

ᐅᖃᖅᑎ: ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑖᒃᑯᐊ ᒫᓐᓇ ᐱᓕᕆᔨᐅᔪᑦ ᑕᐃᑲᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᑮᓇᐅᔭᓕᕆᔨᒃᑯᓐᓄᑦ ᓄᑦᑎᖅᑐᕐᓇᕐᓂᐊᖅᑐᑦ. ᓄᑦᑎᖅᓯᕐᓇᕐᓂᐊᖅᑐᑦ 
ᐱᓕᕆᐊᒃᓴᓂᒃ ᐊᓯᐅᔨᔪᖃᕐᓂᐊᖏᒻᒪᑦ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᖅᑐᒍᓗ ᑖᓐᓇ ᒥᓂᔅᑕᕆᔭᐅᔪᖅ ᑕᐃᒪᐃᓕᒻᒪᑦ. ᑖᓐᓇᖃᐃ 
ᐊᖏᕈᓐᓇᖅᐸ ᐅᕙᑦᑎᓐᓄᑦ ᐃᖅᑲᓇᐃᔮᑦ ᔭᒐᑕᐅᓂᐊᓐᖏᓐᓂᖏᓐᓂ ᑲᑎᑎᑕᐅᑉᐸᑦ ᐊᒻᒪᓗ 
ᐋᓐᓂᐊᖃᕐᓇᖏᑦᑐᓕᕆᔨᓕᒃᑯᓐᓄᑦ ᐋᖅᑭᑦᑕᐅᓯᒪᔪᑦ ᑮᓇᐅᔭᓕᕆᔨᒃᑯᓐᓄᑦ ᓄᑦᑎᖅᑕᐅᑉᐸᑕ. ᖁᔭᓐᓇᒦᒃ.  
 
ᐅᖃᖅᑎ: ᑮᓇᐅᔭᓕᕆᓂᕐᒧᒥᑦ ᒥᓂᔅᑕ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑲᒪᒋᔭᖃᖅᑐᒍᑦ ᑕᒫᓂ ᐃᖅᑲᓇᐃᔭᖅᑏᑦ ᓇᓪᓕᐊᓂᓘᓐᓃᑦ 
ᐱᓕᕆᐊᖓᓂ ᐊᓯᐅᔨᔪᖃᕐᓂᐊᓐᖏᑦᑐᖅ. ᑕᒪᒃᑯᐊ ᐃᓱᒪᒋᔭᑐᐊᕗᑦ ᕿᑭᖅᑖᓗᒻᒥ ᑕᒪᓐᓇ ᑮᓇᐅᔭᓕᕆᓂᖅ 
ᐋᓐᓂᐊᖃᕐᓇᖏᑦᑐᓕᕆᔨᒧᑦ ᑕᕝᕙᓂ ᐃᖃᓗᓐᓂ ᐱᓕᕆᐊᖑᓂᐊᕈᓇᖅᑐᖅ, ᑲᖏᖅᖠᓂᕐᒥ ᐊᒻᒪᓗ 
ᐃᖃᓗᑦᑑᑦᑎᐊᕐᒥ ᑕᒪᒃᑯᐊ ᐊᕕᑦᑐᖅ. . . ᕿᑎᕐᒥᐅᓂᓗ ᑭᕙᓪᓕᕐᒥᐅᓂᓗ ᑕᒪᒃᑯᐊ ᐱᓕᕆᐊᖃᕐᓂᐊᖅᑐᓂᒃ. ᒪ’ᓇ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᑭᐅᔪᓐᓇᕐᒪᑦ ᑖᔅᓱᒥᖓ 
ᐃᓱᒫᓘᑎᖃᐅᕈᓘᔭᕐᓚᑕᐃᒃᑯᐊ ᐃᖅᑲᓇᐃᔭᖅᑏᑦ.  
 
ᐃᒻᒪᖃᓗ ᐃᓚᖏᑦ ᓅᒍᒪᕙᓪᓚᐃᓐᖏᑦᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓃᖏᓐᓇᕈᒪᕙᓪᓚᐃᒐᓗᐊᕐᒪᑕ. ᑖᒃᑯᐊ 
ᐊᓯᖏᓐᓄᑦ ᐃᖅᑲᓇᐃᔮᓄᑦ ᐃᓕᔪᓐᓇᖅᑎᑕᐅᓂᐊᖅᐹᑦ ᑮᓇᐅᔭᓕᕆᔨᒃᑯᓐᓄᑦ ᓄᑦᑎᕈᒪᓐᖏᒃᑯᑎᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑕᐃᒃᑯᐊ ᐱᓕᕆᕝᕕᖏᑦ ᓄᑦᑎᕐᓂᐊᖅᑐᑦ 
ᑲᑎᒪᖃᑎᒋᔭᐅᓗᑦᑖᖅᓯᒪᓕᕐᒪᑕ. ᑭᓯᐊᓂ ᑐᓴᓚᐅᓐᖏᑦᑎᐊᖅᐳᖓ ᓱᓕ ᓇᓕᐊᓐᓂᓪᓘᓐᓃᑦ 
ᓄᑦᑎᖏᑦᑐᖃᕈᐊᕐᒪᖔᑦ.  
 
ᑭᓯᐊᓂ ᑕᐃᒪᓐᓇᐃᑦᑐᖃᖅᐸᑦ ᓇᓗᓇᓐᖏᑦᑐᖅ ᑲᑎᒪᖃᑎᒋᔭᐅᑦᑎᐊᕋᔭᖅᑐᑦ ᐃᖅᑲᓇᐃᔭᖅᑎᖁᑎᖏᑦ, 
ᖃᓄᑐᐃᓐᓇᕐᓗ ᐃᑲᔪᒐᐅᒐᔭᑦᑑᓪᓗᐊᖅᑐᑎᒃ ᑕᐃᒪᓐᓇ ᐱᓯᒪᕐᓗᐊᕕᒻᒪᑕ. ᒪ’ᓇ, ᐅᖃᑦᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᒥᓂᔅᑕ ᑕᐃᒪᓐᓇ ᑭᐅᔪᓐᓇᕐᒪᑦ.  
 
ᑖᓐᓇ ᒥᓂᔅᑕᕆᔭᐅᔪᖅ ᑲᑎᑎᑦᑎᓂᐊᕐᓂᕋᓕᕐᒪᑦ ᖃᑦᑎᑖᓚᕌᕋᔭᕐᒪᖔᖅ ᑐᑭᓯᐅᒪᔪᒃᓴᐅᕗᖅ.  
 
ᐊᐱᖅᑯᑎᒋᓂᐊᖅᑕᕋ ᑖᒃᓱᒧᖓ ᒥᓂᔅᑕᒧᑦ ᑮᓇᐅᔭᖅᑐᖏᓐᓂᖅᓴᐅᓕᕈᑕᐅᓂᐊᖅᐹ ᒐᕙᒪᒃᑯᓐᓄᑦ ᑖᒃᑯᐊ 
ᑲᑎᑦᑕᐅᑉᐸᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓃᑦᑐᑦ ᑮᓇᐅᔭᓕᕆᔨᒃᑯᓐᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖃᓄᓪᓗᐊᕕ ᐊᑭᑐᑎᒋᓂᐊᕐᒪᖔᑦ ᒫᓐᓇ ᐅᖃᕈᓐᓇᖏᑦᑐᖓ ᑭᓯᐊᓂ 
ᓇᓗᓇᓐᖏᑦᑐᖅ ᑮᓇᐅᔭᓕᐅᖅᐹᓪᓕᕈᑎᒋᓕᕐᓂᐊᖅᑕᕗᑦ. ᑕᒪᒃᑯᐊ ᓄᑦᑎᕐᓂᐊᖅᑐᑦ ᐱᓕᕆᔨᐅᓂᐊᖅᑐᑦ, 
ᐱᓕᕆᔨᐅᔪᓂᓛᒃ ᐃᑲᔪᓘᓪᓕᖅᐹᓪᓕᕐᓂᐊᕐᒪᑕ ᑮᓇᐅᔭᓕᕆᔨᐅᖃᑎᒥᓐᓂᒃ. ᑕᐃᒃᑯᐊᓗ ᕿᒪᑦᑕᐅᔫᒐᓗᐃᑦ 
ᐱᓕᕆᐊᒃᓴᕆᔭᒥᓐᓂᒃ ᐱᓕᕆᓪᓗᐊᑦᑕᒥᖅᓴᐅᓕᕐᓂᐊᕐᒪᑕ ᑮᓇᐅᔭᓕᕆᓂᐊᖅᓯᓐᓇᕈᓐᓃᕐᓗᑎᒃ.  
 
ᑕᒪᒃᑯᐊ ᐱᕚᓪᓕᕈᑕᐅᓂᐊᖅᑐᖅ ᓇᓗᓇᓐᖏᑦᑐᖅ, ᑕᒪᓐᓇ ᐱᔪᓐᓇᖅᓯᓯᒪᒋᐊᑭᒃᑐᖅ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᓰᑦ. ᒥᔅᑕ ᐊᓚᕋᓚᒃ. 
 
ᐊᐱᖅᑯᑦ 035 - 2(4): ᓴᓇᔨᐅᓂᕐᒧᑦ ᐃᓕᓐᓂᐊᕐᓂᖅ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓚᖓᔭᕋ ᑖᑦᓱᒧᖓ ᒥᓂᔅᑕ ᐱᓕᕆᐊᖃᖅᑐᒧᑦ ᐃᒡᓗᓕᕆᓂᕐᒧᑦ.  
 
ᓯᕗᓪᓕᖅᐹᒥ, ᖁᔭᓐᓇᒦᒃ ᐅᖃᖅᑎᑦᓯᔩᑦ, ᐊᐱᕆᔪᒪᓪᓗᒍ ᑕᐃᓐᓇ ᐅᖃᐅᓯᕆᖅᑲᐅᔭᖓ ᐅᐊᑦᑎᐊᖅ ᑕᒪᓐᓇ 
ᐃᓕᓐᓂᐊᖅᑎᑦᑎᖃᑦᑕᕐᓂᖅ ᕿᔪᓕᕆᔨᐅᓂᕐᒧᑦ ᐱᔾᔪᑎᒋᓪᓗᒍ. ᑐᓴᐅᒪᓇᖅᑐᑐᖃᒐᓚᐅᓪᓗᓂ ᑕᐃᒪᓕ 
ᒪᕐᕈᐃᓕᖓᔫᔮᖃᑦᑕᕐᒪᑕ, ᑕᒪᒃᑯᐊ ᒪᕐᕉᖏᓛᒃ, ᑎᓕᔭᐅᔪᓇᖅᑐᔭᖃᑦᑕᕐᒪᑕ ᓄᓇᕗᑦ ᐃᓗᐊᓂ. ᑕᒪᒃᑯᐊᓗ 
ᓇᖕᒥᓂᑲᖅᑐᐃᑦ ᐃᒡᓗᖅᔪᐊᓕᐅᓲᑦ ᑳᓐᑐᕌᖅᑎᐅᓂᕋᖅᑕᐅᔪᑦ ᐊᒻᒪᓗ ᐃᒡᓗᓕᕆᔨᒃᑯᑦ ᑕᒪᒃᑯᐊ association-ᖑᔪᑦ 
ᐃᓚᒃᑰᖅᖢᑎᒃᑕᐅᖅ ᒪᑭᑕᓇᓱᐊᖅᖢᑎᒃ ᓇᖕᒥᓂᖅ ᑎᒥᐅᔪᑦ. ᑕᐃᒪᓕᑭᐊᖅ ᓇᓕᐊᖕᓄᑦ ᐃᓕᓐᓂᐊᖅᑎᑦᑎᓂᕐᒧᑦ 
ᑐᕌᖓᓗᐊᖅᑐᒥᒃ ᐃᒡᓗᖅᔪᐊᓕᐅᖅᑎᐅᓚᖓᕙᑦ? ᖁᔭᓐᓇᒦᒃ, ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᒡᓗᓕᕆᓂᕐᒧᑦ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᐃᒡᓗᓕᕆᔨᖅᔪᐊᒃᑯᑦ ᐊᒻᒪ ᑕᒪᒃᑯᓂᖓ 
ᐃᖅᑲᓇᐃᔭᖃᑎᖃᖅᓱᑎᒃ ᐊᒡᒍᖅᑐᖅᓯᒪᔪᓂᑦ ᐱᓕᕆᕕᐅᔪᓂᑦ ᑕᒫᓐᖓᑦ ᒐᕙᒪᒃᑯᓐᓂᑦ ᐃᓕᓐᓂᐊᖅᑕᐅᓂᐊᖅᑐᐃᑦ 
ᑖᒃᑯᐊ ᐃᒻᒪᖄ ᓱᓪᓗᓕᕆᔩᑦ ᑕᒪᒃᑯᐊ ᕿᔪᓕᕆᔩᓪᓗ dry wall ᐊᑭᓐᓇᓕᐅᖅᑎᐅᔪᐃᑦ ᑖᒃᑯᐊ ᐅᖅᑰᓴᐅᓯᕆᔩᑦ. 
 
ᑕᒪᒃᑯᓇᓐᖓᑦ ᐱᓕᕆᐊᖃᓪᓚᕆᖕᓂᐊᖅᑐᒍᑦ ᑖᒃᑯᐊᓗ ᐃᒻᒪᖄ ᐅᐊᔭᓕᕆᔩᑦ 
ᐃᖅᑲᓇᐃᔭᖅᑎᑦᓯᐊᕋᓱᐊᕐᓂᐊᕆᓪᓗᑎᒍᑦ ᐃᖅᑲᓇᐃᔮᒃᓴᖏᑦᑕᐅᖅ ᑕᐅᑐᑦᓯᐊᕐᓗᑎᒍᑦ ᑭᓯᐊᓂᐅᒋᐊᖃᕐᓂᐊᕐᒪᑕ 
ᐃᓕᓐᓂᐊᕐᓂᕆᔭᖏᑦ ᒪᓕᒃᓗᑎᒍᑦ. ᑖᒃᑯᐊ ᐃᓕᓐᓂᐊᖅᑕᐅᓪᓚᑦᑖᕐᓂᐊᖅᑐᐃᑦ ᑕᒫᓐᖓᑦ ᓄᓇᕘᒥᑦ ᓄᓇᓕᖕᓂᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐱᖅᑯᑎᒐ ᑭᐅᒐᓛᖏᑦᓯᐊᒻᒪᕆᖕᒪᒍᑦ. ᑖᓐᓇ ᐃᑲᕐᕋᒐᓛᕈᓗᖅ 
ᒥᑭᒡᓕᒋᐊᕈᑕᐅᓚᖓᓐᖏᑕᕋ. ᑕᐃᒃᑯᐊ ᐊᐱᕆᖅᑲᐅᒐᒃᑯ. ᓇᓕᐊᒃ (ᑐᓵᔨᒃᑯᑦ) ᓇᓕᐊᒃ ᐃᓕᓐᓂᐊᖅᑎᑦᑎᖃᑕᐅᕙᑦ 
ᐃᒻᒥᒃᑰᖅᑐᑦ ᐅᕝᕙᓘᓐᓃᑦ ᐃᒡᓗᓕᕆᔨᒃᑯᑦ ᐅᕝᕙᓘᓐᓃᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᐃᒡᓗᓕᕆᓂᕐᒧᑦ ᒥᓂᔅᑕ, ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᒪᓕᒐᓕᐅᖅᑎᐅᖃᑎᒋᕙᒋᑦ. (ᑐᓵᔨᒃᑯᑦ) ᑕᐃᒃᑯᐊ 
ᑳᓐᑐᕌᒃᓕᒫᑦ ᐃᖅᑲᓇᐃᔭᖃᑎᒋᓂᐊᖅᑕᕗᑦ ᑭᒃᑯᑐᐃᓐᓇᐃᑦ ᑖᒃᑯᐊ ᑳᓐᑐᕌᖅᑖᖅᑐᑦ ᐃᒡᓗᓕᐅᕐᓂᐊᓕᕈᑦᑕ 
ᓄᓇᓕᖕᓂᑦ. ᐃᒡᓗᓕᕆᔨᒃᑯᑦ ᓯᓚᑦᑐᖅᓴᕐᕕᒃᑯᓪᓗ ᐊᖅᑯᑎᒋᓪᓗᑎᒃᑯᑦ ᓴᓇᔨᒃᓴᓐᖑᕆᐅᖅᓴᖅᑐᓂᒃ ᑕᐃᒃᑯᓂᖓ 
ᐱᖃᑦᑕᕐᓂᐊᖅᑐᒍᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᕐᓂᐊᖅᑐᓂᒃ. ᑕᐃᒃᑯᐊ ᑳᓐᑐᕋᖅᑏᑦ ᐃᖅᑲᓇᐃᔭᖃᑎᒋᓂᐊᖅᑕᕗᑦ 
ᐃᓕᓐᓂᐊᖅᑎᑦᑎᓇᓱᒃᑎᓪᓗᑕ ᑕᒪᒃᑯᓂᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᒪᓕ ᖃᐅᔨᒪᓇᓲᖑᓐᓇᕐᒪᑦ, ᑕᒪᒃᑯᐊ ᐊᓕᔫᑎᑖᕋᓱᐊᖅᖢᓂ 
ᐸᐃᑉᐹᖅᑕᕋᓱᖕᓂᕐᒧᑦ ᑕᒪᒃᑯᓂᖓ ᐱᔭᕆᐅᖅᓴᕐᓂᕐᒧᑦ ᐊᒻᒪᓗ ᐃᓗᐃᑦᑐᒥᒃ 
ᐃᓕᓐᓂᐊᖅᑎᑕᐅᓯᒪᓂᕋᖅᑕᐅᓕᕈᑎᒃᓴᐅᓇᔭᖅᑐᓂᒃ ᓯᒪᑕᓂᒃ ᐅᑭᐅᓂᒃ ᓲᕐᓗ trade-ᖑᔪᑦ ᑕᒪᒃᑯᐊ 
ᐱᓕᕆᔭᕆᐅᖅᓴᓂᕐᒧᑦ ᑐᕌᖓᓗᐊᖅᑐᐃᑦ ticket-ᑖᕐᓗᑎᒃᓗ ᑎᓴᒪᑦ ᐅᑭᐅᑦ ᑐᖓᐅᑦᑐᓐᓇᖏᑦᑎᐊᓪᓚᑦᑖᕐᒪᕆᖕᒪᑕ 
ᐃᓕᓐᓂᐊᖅᓯᒪᓂᑰᓐᖏᑐᐊᕋᒥᒃ ᐱᒋᐊᓕᓵᕐᓂᑯᕕᓂᐅᓗᓂ.  
 
ᑕᐃᒪᓕ ᑖᒃᑯᐊ ᐅᑭᐅᓂᒃ ᒪᕐᕈᒃᑲᓐᓃᕐᓂᒃ ᐃᒡᓗᖅᔪᐊᓕᐅᓐᓇᐅᓚᖓᖕᒪᑦ ᐅᖃᐅᓯᑎᑦ ᒪᓕᒃᓱᒋᑦ. ᑕᐃᒪᓕᑭᐊᖅ 
ᑕᐃᒃᑯᐊ ᐅᑭᐅᒃ ᒪᕐᕉᒃ ᑖᒃᑯᐊ ᐱᐊᓂᒃᑕᐅᓯᒪᓕᖅᑎᓪᓗᒋᑦ ᐃᒡᓗᖅᔪᐊᑦ, ᓇᓂᓕᑭᐊᖅ 
ᐃᓕᓐᓂᐊᕆᐊᓪᓚᒃᑲᓐᓂᕋᔭᖃᑦ ᑕᒪᒃᑯᐊ ᐃᓕᓐᓂᐊᖅᑎᑕᐅᕋᑖᖅᑐᕕᓃᑦ ᐅᑭᐅᓂᒃ ᒪᕐᕉᖕᓂᒃ? ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᐃᒡᓗᓕᐅᕐᓂᕆᔭᕗᑦ ᑲᔪᓯᓂᖃᑦᑎᐊᕋᔭᕐᓂᖅᐸᑕ ᐃᒻᒪᖄ 
ᐊᕐᕌᒍᓂᒃ ᐱᖓᓱᓂᒃ ᓯᑕᒪᓂᒃᓘᓐᓃᑦ ᐃᒡᓗᓕᐅᕐᓂᐊᕋᑦᑕ ᑕᐃᒃᑯᐊᓗ ᒐᕙᒪᑐᖃᒃᑯᑦ ᐊᒃᓱᕈᕐᕕᒌᓐᓇᕐᓂᐊᖅᓱᑎᒍᑦ 
ᐃᒡᓗᓕᐅᒃᑲᓐᓂᕈᓐᓇᕐᓂᐊᕐᒪᖔᑕ ᓯᕗᓂᒃᓴᑦᑎᓐᓂᑦ ᑖᒃᑯᐊ ᐃᒡᓗᐃᑦ ᐱᔭᕇᖅᓯᒪᓕᕋᓗᐊᕈᑦᑎᒍᑦ. ᑕᒪᓐᓇ 
ᐊᒃᓱᕉᑎᒌᓐᓇᕐᓂᐊᕋᑦᑎᒍᑦ ᓄᖅᑲᕈᒪᖏᓐᓇᑦᑕ.  
 
ᐅᖃᖅᓯᒪᒐᑦᑕ ᑖᒃᑯᐊ ᐃᒡᓗᐃᑦ 3,000-ᖑᒐᔭᕐᓂᖅᐸᑕ ᓴᓇᔭᐅᒐᔭᖅᑐᐃᑦ ᐊᓐᖑᑎᔫᒥᒐᔭᕋᑦᑕ ᑲᓇᑕᒥᐅᑦ 
ᐃᒡᓗᖃᖏᓐᓂᖏᑦ ᐊᒡᒍᖅᓯᒪᔪᐃᑦ ᐊᑐᕐᓗᑎᒍᑦ. ᑖᒃᑯᐊ ᐊᒃᓱᕈᕐᕕᒌᓐᓇᕐᓂᐊᕋᑦᑎᒍᑦ ᑖᒃᑯᐊ ᐃᒡᓗᐃᑦ 
ᐱᔭᕇᓕᕈᑦᑎᒍᑦ ᑕᐃᒃᑯᐊ ᐃᒡᓗᓂᒃ ᓴᓇᒃᑲᓐᓂᕈᓐᓇᕐᓂᐊᕐᒪᖔᑕ ᕿᒥᕐᕈᒋᐊᖃᕐᓂᐊᕋᑦᑕ ᐊᒻᒪ ᑕᒪᓐᓇ 
ᕿᒥᕐᕈᑦᓯᐊᕋᓱᐊᖏᓐᓇᕐᓗᑎᒍ ᑐᑭᓯᖏᓐᓂᖏᒃᑯᑦᑕ ᐅᕝᕙᓗ ᑮᓇᐅᔭᒥᒃ ᐱᑎᑕᐅᓇᓱᐊᕐᓂᖏᒃᑯᑦᑕ ᐃᒻᒪᖃ ᑖᒃᑯᐊ 
ᐃᓪᓗᓕᕆᔨᕐᔪᐊᒃᑯᑦ ᕿᒥᕐᕈᒋᐊᒃᑲᓐᓂᕆᐊᖃᕐᓂᐊᕐᒪᑕ ᑖᒃᑯᐊ ᖃᓄᖅ ᑲᔪᓯᒋᐊᒃᑲᓐᓂᕈᓐᓇᓂᐊᕐᒪᖔᑕ ᑕᒪᓐᓇ 
ᐱᓕᕆᐊᕆᑦᓯᐊᕋᓱᐊᕐᓂᐊᖅᑲᕗᓐ, ᐃᓕᓐᓂᐊᕐᑎᑦᑎᓂᕆᒐᓱᐊᖅᑕᕗᑦ ᑕᒫᓂ ᓄᓇᕗᒻᒥᐅᑕᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑏᑦᑎᔩ. ᐃᓚᖓ ᐊᐱᖅᑯᑎᔅᓴᕋ. ᑖᓐᓇ ᑕᐃᒪ ᑖᒃᑯᐊ ᐃᓛᒃ ᖃᖓᑕᔫᔭᐃᓐᓇᓚᖓᒻᒪᑕ 
ᓇᓗᓇᓐᖏᒻᒪᓐ ᑐᑭᓯᓇᑦᓯᐊᕋᓂᓗ ᑕᐅᕗᖓ ᐅᑭᐅᓄᑦ ᑎᓴᒪᓂᒃ, 35-40-ᑲᓪᓚᐅᓚᖓᒻᒪᑕ  

ᑕᐃᒃᑯᐊ ᐃᓕᓐᓂᐊᖅᑎᑕᐅᒐᔭᓐᖑᐊᖅᑐᑦ ᐅᑭᐊᒃᓵᖅ ᐱᒋᐊᕐᓗᑎᒃ. ᐱᒋᐊᕈᑎᒋᒐᔭᓐᖑᐊᖅᑐᐃᓐ ᑕᐅᕗᖓᓗ 
ᓯᕗᓂᒃᓴᑎᓐᓄᑦ ᓇᓗᓇᒐᓚᒃᑐᓂ ᓴᓇᔭᒃᓴᖅᑕᖃᑦᑎᐊᓛᕋᓗᐊᕐᒪᖔᑦ.  
 
ᑭᓯᐊᓂ ᑕᐃᒪ ᐅᖃᖅᑲᐅᒻᒥᒐᕕᑦ ᑕᕝᕙᓂ ᐅᑭᐅ, ᐃᒃᑮᓇᓗᐊᖅᑐᐊᓘᑎᓪᓗᒍ ᓄᖅᑲᖓᕕᖃᑲᐃᓐᕈᒫᒻᒪᑕ ᐃᒻᒪᖄ 
ᑖᒃᑯᐊ ᐃᒃᑮᓇᕈᓐᓃᑎᓪᓗᒍᓕ ᐃᓪᓗᕐᔪᐃᑦ ᓯᓚᑎᖏᑦ ᐱᐊᓂᒃᓯᒪᓕᖅᑎᓪᓗᒋᑦ ᐃᓗᖏᑦ ᐅᑭᐅᒃᑯᑦ ᓴᓇᔭᐅᖃᑦᑕᕐᒪᑕ 
ᐅᖅᑰᓂᖅᓵᐱᐅᓕᖅᑐᓂ ᐃᓗᐊ. ᐃᒃᑮᓇᓗᐊᖅᑎᓪᓗᒍᒎᖅ ᑕᕝᕙᓂ ᐃᓪᓗᕐᔪᐊᓕᐅᖏᑲᐃᓐᓇᕈᒫᖅᖢᑎᒃ. ᑕᐃᒪᓕ 
ᑕᕝᕙᓂ ᓄᖅᑲᖓᑎᓪᓗᒋᑦ ᐅᖃᒻᒥᒐᕕᓐ ᑕᐃᒃᑯᐊ ᑕᒪᒃᑯᐊ ᓲᕐᓗ ᐊᓕᔫᒃᑯᑦ, ᐸᐃᑉᐹᒃᑯᑦ 
ᐃᓕᓐᓂᐊᕐᕋᓱᐊᕐᓂᐅᒐᔭᖅᑐᖅ, ᖃᐅᔨᓴᖅᑕᐅᓃᓪᓗ. ᑕᒪᒃᑯᐊ ᐱᓇᔭᒻᒪᑕ. ᑕᖅᑭᒐᓛᕌᔾᔪᕈᓗᓐᓂᒃ.  
 
ᑕᐃᒪᓕᑭᐊᖅ ᓇᒧᓐᖓᐅᑎᑕᐅᒐᔭᖅᑲᑦ ᑕᐃᒃᑯᐊ ᓄᓇᓕᓐᓂ ᐃᓕᓐᓂᐊᕐᕕᒃᓴᖃᖏᑦᑐᐃᓐ ᓇᒧᓐ 
ᐊᐅᓚᖅᑎᑕᐅᒍᑎᓪᓗ ᐅᕝᕙ ᐱᖃᑦᑕᓚᖓᕙᓐ ᐃᓛᒃ ᑲᔪᓯᑎᑕᐅᓇᓱᐊᕐᓗᑎᒃ ᐃᓕᓐᓂᐊᕐᓂᕆᔭᖏᓐᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓪᓗᓕᕆᓂᕐᒧᑦ ᒥᓂᔅᑕ, ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐊ ᐱᓕᕆᐊᕐᕆᓂᐊᖅᑲᕗᑦ ᓇᓪᓕᐊᒃ 
ᐃᓕᓐᓂᐊᕐᕈᓐᓇᕋᔭᖏᑦᑐᑦ ᓄᓇᓕᓐᓂ ᓇᓕᐊᓐᓂᒃ. ᐃᒻᒪᖃ ᑖᒃᑯᐊ ᐊᑕᐅᑦᑎᒃᑯᑦ ᐃᓕᓐᓂᐊᖃᑕᐅᒐᓚᒐᔭᓐᓂᖅᐸᑕ 
ᓇᓕᐊᓐᓄᑦ ᓄᓇᓕᓐᓄᑦ ᐊᑲᐅᓂᖅᐹᒥᒃ ᕿᒥᕐᕈᒋᐊᓐᓂᐊᖅᑲᕗᑦ. ᑖᒃᑯᐊᓗ ᓯᓚᑦᑐᕐᓴᖅᕕᓕᕆᔨᒃᑯᑦ 
ᐃᖅᑲᓇᐃᔭᖃᑎᒋᑦᓯᐊᕆᐊᖃᕐᓂᐊᕋᑦᑎᒍ ᑕᒪᓐᓇ ᖃᓄᖅ ᐋᖅᑭᒃᓯᒪᑦᓯᐊᑎᓪᓗᒍ ᐱᓕᕆᐊᕐᕆᔪᓐᓇᓂᐊᕐᒪᖔᑦᑎᒍ.  
 
ᑖᓐᓇ ᐊᕐᕌᒍ ᓯᕗᓪᓕᖅᐹᕆᒐᑦᑎᒍ ᑐᑭᓯᓇᖅᓯᔾᔫᒥᒐᔭᖅᑰᑦᑐᖅ ᖃᓄᖅ ᐊᑲᐅᓂᖅᐸᐅᓂᐊᕐᒪᖔᖅ ᑖᓐᓇ ᐊᕐᕌᒍ 
ᖄᖏᖅᓯᒪᓕᖅᑎᓪᓗᒍ. ᑭᓯᐊᓂ ᐱᐅᓂᖅᐹᒥᒃ ᐱᒐᓱᐊᒡᒐᕐᓂᐊᕆᕙᕗᑦ ᑖᒃᑯᐊ ᐃᓕᓐᓂᐊᖅᑐᐊᐲᑦ 
ᓄᖅᑲᑐᐃᓐᓇᖁᓇᒋᑦ ᐃᓕᓐᓂᐊᖅᑕᒥᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᓐ. ᒥᔅᑕ ᑰᓕ. 
 
ᐊᐱᖅᑯᑦ 036 - 2(4): ᑐᓴᒐᒃᓴᓕᐊᑦ ᖃᓐᖑᐊᓗᒃᑯᑦ ᐅᓯᓕᐅᔾᔭᐅᑐᐃᓐᓇᓚᐅᓂᖏᑦ 1945-ᒥᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᓴᖃᑦᑐᖓ ᑖᒃᑯᐊ ᐃᓅᓯᓕᕆᓂᕐᒧᑦ ᒥᓂᔅᑑᔪᒧᑦ.  
 
ᑕᐃᒃᓱᒪᓂ ᐅᓇᑕᕕᔾᔪᐊᑎᓪᓗᒋᑦ ᑭᖑᓪᓕᕐᒥ, Second World War. ᑎᒻᒥᓲᒥᒃ ᑕᐃᒪᐃᑦᑎᐊᖏᑦᑑᔮᖅᑐᒥᒃ 
ᑎᑭᑦᑐᖃᓚᐅᖅᓯᒪᓐᓂᕐᒪ ᕿᑭᖅᑖᓗᒻᒧᓐ. ᑖᒃᑯᐊᓗ ᖃᓐᖑᐊᓗᒃᑯᑦ ᐊᒻᒪᓗ ᓄᑕᕋᓕᒫᖏᑦ, ᓄᓕᐊᖓᓗ 
ᐅᓯᓕᐅᔾᔭᐅᓂᖅᖢᑎᒃ ᐊᓯᐅᓚᐅᖅᓯᒪᓐᓂᕐᒪᑕ ᑎᒻᒥᓲᒧᑦ ᐅᓯᓕᐅᔾᔭᐅᓪᓗᑎᒃ 1945-ᖑᖅᑰᑎᓪᓗᒍ, ᑭᓯᐊᓂ ᑖᓐᓇ 
ᐊᒥᐊᒃᑯᑐᐊᖑᓯᒪᔪᖅ ᐸᓂᑯᓗᐊ, teenager-ᖑᖅᑰᖅᑐᓂ 19 ᑕᒫᓂ 18-ᓂᑦ ᐅᑭᐅᖃᑦᖢᓂ, ᓘᓯᐊᑯᓗᒃ.  
 
ᐅᐃᓂᒋᐊᖅᑐᑐᐃᓐᓇᕐᒧᑦ ᑕᐃᓐᓇ ᐅᓯᓕᐅᔾᔭᐅᖃᑕᐅᓂᖏᒻᒪᓐ. ᑖᓐᓇᖃᐃ ᒥᓂᔅᑕ ᐅᓂᒃᑳᕈᓐᓇᖅᓯᕗᖅ 
ᐊᐱᖅᑯᑎᒋᓚᐅᖅᓯᒪᔭᒃᑲᓂᒃ ᐊᕐᕌᓂᐅᖅᑰᖅᑐᖅ. ᖃᐅᔨᒋᐊᖅᓯᒪᒐᑦᓯ ᑖᓐᓇ ᖃᓄᐃᓕᖓᓕᖅᐸ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑎᒪᔩ. ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐃᓛᒃ 2004-ᖑᑎᓪᓗᒍ ᑖᒃᓱᒪ ᑕᒑᒻ 
ᐊᐱᖅᑯᑎᒋᓚᐅᖅᓯᒪᔭᖏᓐ. 



ᓇᒡᒐᔾᔭᐅ, ᒫᑦᓯ 12, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᒫᓐᓇᒧᓐ ᑎᑭᑦᖢᒍ, ᑖᒃᑯᐊ ᐃᓛᒃ ᖃᐅᔨᓴᖅᑕᐅᓇᓱᐃᓐᓇᕐᒪᑕ. ᑕᒪᒃᑯᐊᓗ ᐸᓖᓯᐅᓚᐅᖅᓯᒪᔪᓐ ᑕᐃᒃᓱᒪᓂ 
ᖃᐅᔨᒋᐊᖅᑕᐅᓪᓗᑎᒃ ᐊᒻᒪᓗ ᑕᐃᒃᑯᐊ ᐃᓅᔪᑦ ᓱᓖᓚᒃ ᓂᐱᓕᐅᖅᑕᐅᓪᓗᑎᓪᓗ ᐊᐱᖅᓱᖅᑕᐅᖃᑦᑕᖅᑐᑎᓪᓗ 
ᖃᐅᔨᒋᐊᖅᑕᐅᓚᐅᖅᓯᒪᓪᓗᑎᒃ.  
 
ᐃᓛ ᒫᓐᓇ ᐅᓂᒃᑳᓕᐅᖅᓯᒪᔪᖅᑕᖃᓕᖅᑎᓪᓗᒍ ᐅᓂᒃᑳᓕᐅᖅᓯᒪᔪᖅᑕᖃᓕᖅᑐᓂ. ᐅᓂᒃᑳᓕᐅᖅᓯᒪᔪᖅᑕᖃᓕᖅᖢᓂ 
ᑕᐃᒃᑯᐊ ᖃᓄᐃᓕᖓᓚᐅᖅᓯᒪᒻᒪᖔᑕ. ᑖᒃᑯᐊᓗ ᐅᓂᒃᑳᓕᐊᕆᓯᒪᔭᕗᑦ ᑖᒃᑯᓄᖓ ᒐᕙᒪᑐᖃᒃᑯᑦ Department of 
Foreign Affairs ᐊᒻᒪᓗ International Trade. ᑖᒃᑯᐊ ᑎᑎᕋᕐᕕᒋᓯᒪᔭᕗᑦ ᑖᑦᓱᒪ ᒥᒃᓵᓄᑦ. ᑕᒪᓐᓇ ᖃᓄᕐᓕ 
ᖃᐅᔨᒪᔭᐅᑎᒋᒻᒪᖔ, ᑐᓴᐅᒪᔭᐅᑎᒋᒻᒪᖔᓪᓗ. ᑎᑎᕋᕈᑎᒋᓚᐅᕐᓯᒪᓪᓗᑎᒍ ᐊᒻᒪᓗ ᑖᑦᓱᒧᖓ Ambassador-
ᓚᐅᖅᑐᒧᑦ ᐃᓛᒃ ᑭᒡᒐᑐᖅᑎᐅᔪᒧᑦ ᑕᒪᒃᑯᓄᖓ ᖁᑦᑎᑦᑐᒧᑦ ᓄᓇᓕᖏᓐᓄᑦ Circumpolar Affairs 
ᑎᑎᕋᕐᕕᒋᓚᐅᕐᓯᒪᓪᓗᑎᒍ. ᑖᒃᑯᐊ ᐅᓂᒃᑳᓕᐊᖑᓯᒪᔪᑦ ᐸᓖᓯᐅᓚᐅᕐᓯᒪᔪᓪᓗ ᑕᐃᒃᑯᐊ ᖃᐅᔨᓴᖅᑕᐅᓪᓗᑎᒃ. ᒫᓐᓇ 
ᐅᓂᒃᑳᓂᒃ ᐱᑕᖃᓕᖅᑐᖅ.  
 
ᐊᒻᒪᓗ ᑖᒃᑯᐊ Foreign Affairs-ᑯᑦ ᐃᓛᒃ ᑎᑎᕋᕐᕕᒋᓯᒪᔫᒐᓗᐊᑦ ᓱᓕ ᑭᐅᔭᐅᓯᒪᓐᖏᓇᑦᑕ. ᑕᐃᒪᒃᑑᓂᖓᓄᑦ 
ᒫᓐᓇ ᐸᕐᓇᒍᑎᖃᓕᖅᑐᒍᑦ, ᐅᖃᖅᑎᑦᑎᔩ ᐊᒻᒪᓗ Premier-ᒧᑦ ᑎᑎᕋᖅᓯᒪᓕᖅᖢᑕ ᑖᒃᑯᐊ ᑕᐃᓐᓇᐃᓛᒃ 
ᐊᒥᐊᒃᑯᑑᓕᖅᑐᖅ ᐱᓗᐊᓐᖑᐊᖅᖢᒍ ᐊᐅᔭᐅᓂᐊᖅᑐᒧᑦ ᑕᒪᑐᒧᖓ ᑕᐃᒃᑯᐊ ᔭᒐᒃᕕᐅᓚᐅᕐᓯᒪᔪᑦ 
ᓄᓇᒋᔭᐅᓚᐅᕐᓯᒪᔪᕕᓃᑦ. 
 
ᑕᐃᑯᖓ ᓇᓗᓇᒃᑯᑦᑎᕐᓯᒋᐊᖅᑐᕈᒪᓪᓗᑕ ᐊᒻᒪ ᑖᓐᓇ ᐊᒥᐊᒃᑰᓕᖅᑐᖅ ᕈᑦ ᓯᐊᑯᓗᒃ ᑭᒃᑯᓐᓂᒃ 
ᑕᐅᓄᖓᐅᖃᑎᖃᕈᒪᒐᔭᕐᒪᖔ ᓲᕐᓗ ᑕᑎᒋᓇᓱᐊᕐᑕᕗᑦ. ᒥᑦᑎᒪᑕᓕᒡᓗ ᐃᒡᓗᓕᒡᓗ ᓴᓂᕋᔭᕐᓗ ᐊᒻᒪᓗ ᑭᒻᒥᕈᑦ 
ᑭᓐᖓᐃᓪᓗ ᑖᒃᑯᐊ ᑐᓴᐅᒪᔭᐅᑎᑕᐅᕙᓪᓕᐊᔪᑦ ᑖᓐᓇ ᐸᕐᓇᐅᑎᒋᕙᓪᓕᐊᓪᓗᑎᒍ.  
 
ᑕᐃᒪᓐᓇᐃᓕᖓᓚᐅᐱᓪᓚᒃᐳᒍᑦ ᐅᖃᖅᑎᑦᑎᔩ, ᑖᑦᓱᒪ ᔭᒐᓚᐅᕐᓯᒪᔫᑉ ᒥᒃᓵᓄᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑐ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃᖢᒍ ᒥᓂᔅᑐ. ᑕᐃᒃᑯᐊᓗ ᕈᑦ ᓯᐊᑯᓗᒃᑯᑦ ᑕᐃᓐᓇ 80 ᐅᖓᑖᓂ 
ᐊᕐᕌᒍᖃᓕᕐᒪᑦ ᓇᓗᓇᖏᑎᐊᕐᑐᖅ. ᖁᔭᓕᔪᒻᒪᕆᐊᓘᓂᐊᖅᑐᖅ ᑖᑦᓱᒥᖓ ᑕᐃᓐᓇ ᓇᓗᓇᖏᒻᒪ 
ᒪᒥᑎᕐᕕᐅᔭᕆᐊᖃᕐᒪᑦ ᑕᐃᑲᓂ ᓄᓇᒧᑦ ᑎᑭᓐᓇᔭᕐᖥᕈᑎᓪᓘᓐᓃᑦ ᓯᒪᒻᒪᑕ ᐃᓂᖃᕐᖢᓂᓘᖅᑯᒻᒪ ᐃᕐᖑᑕᖏᓪᓗ 
ᑕᐃᒃᑯᐊ ᒫᓐᓇ ᐊᒃᓱᕈᖅᑐᓪᓚᕆᑯᓘᖕᒪᑕ ᕿᓂᕐᓴᖅᑐᑦ.  
 
ᑭᓯᐊᓂ ᐅᓪᓗᒥᐅᓕᖅᑎᓪᓗᒍ ᓇᓂᓯᔪᓐᓇᖅᑰᕋᓗᐊᕋᑦᑕ ᒐᕙᒪᒃᑯᑦ record-ᖃᒐᓚᒃᑐᓴᖕᒪᑕ. 
ᐃᒃᓯᕋᕐᔪᐊᕐᑕᖃᓚᐅᕐᖢᓂᓗᒎᖅ ᑕᐃᒃᓱᒪᓂ 1945 ᑕᒃᐹᓂ, German-ᒥᐅᑕᐅᖅᑰᖅᑐᒥᒃ ᑕᐃᓐᓇ 
ᐹᓴᒋᔭᐅᒐᓚᖃᑦᑕᒥᒻᒪᑦ Spy-ᖑᓐᓂᖏᒃᑲᓗᐊᕐᒪᖔᑦ. ᑕᐃᒃᑯᐊ ᑐᑭᓗᒃᑖᕈᓐᓇᕐᓯᖅᑰᕋᓗᐊᕋᑦᑎᒍ internet-ᑯᓪᓗ 
RCMP-ᕕᓃᓪᓗ. ᑲᔪᓰᓐᓇᖁᒐᓗᐊᖅᐸᒃᑎᒋᑦ ᒥᓂᔅᑐ ᑖᑦᓱᒥᖓ ᐃᓄᐃᓐᓇᐅᖏᑦᑐᑦ ᐊᐱᖅᓱᖅᑕᐅᓗᑎᒃ. ᑕᐃᒪᐃᒻᒪ 
ᑕᐃᒪᓐᓇᐃᒍᓐᓇᕐᓂᐊᖅᐱᖅᑳᐃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑐ, ᒥᓂᔅᑐ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᐃᓕᖅᑯᓯᓕᕆᔨᒃᑯᓂᓛᒃ ᑖᒃᑯᓇᓂ 
ᑎᑎᖅᑲᖁᑎᒋᔭᐅᔪᓂ ᐸᓖᓯᒃᑯᓄᑦ archives, ᐃᓛᒃ ᑕᐃᒃᑯᓄᖓ ᑲᑎᕐᓱᕐᑕᐅᕙᓪᓕᐊᔪᓂᑦ ᐃᓛᒃ ᓄᑕᐅᓐᖏᑦᑐᓄᑦ 
ᑕᒪᒃᑯᓄᖓ ᐸᐃᒃᐹᓄᑦ ᑎᑎᖅᑲᕕᓂᕐᓄᑦ, ᑖᒃᑯᐊ ᖃᐅᔨᔭᐅᒋᐊᖅᑕᐅᓯᒪᓪᓗᑎᒃ National Archives ᑕᐃᑲᓂ 
ᐊᑑᕚᒥ. ᐊᒻᒪ ᐅᓂᒃᑳᑦ ᑕᐃᒃᑯᐊ ᒫᓐᓇ ᐃᖅᑲᓇᐃᖅᑕᐅᕙᓪᓕᐊᓕᖅᑐᓂᓛ ᐃᓚᖏᓪᓗ ᐃᓄᒃᑎᑑᕆᐊᖃᕐᖢᑎᒃ 
ᐃᓚᖏᓪᓗ ᖃᓪᓗᓈᑎᑑᕆᐊᖃᕐᖢᑎᒡᓗ ᑲᑎᕐᓱᕋᕈᓗᔭᓂ ᐅᓂᒃᑳᓂ ᑕᐃᒪᓐᓇᐃᓕᐅᕐᓯᒪᒐᑦᑕ. ᑕᐃᒃᑯᐊ 
ᐅᓂᒃᑳᓕᐊᖑᓯᒪᔪᑦ ᐃᖅᑲᓇᐃᕐᑎᐊᕐᓯᒪᓕᖅᐸᑕ ᕿᒥᕐᕈᓚᐅᕐᓗᑎᒍᑦ. ᑖᒃᑯᐊ ᒥᓂᔅᑑᖃᑎᒋᔭᒃᑲ Cabinet 
ᖃᓄᖅᑑᒃᑲᓐᓂᕆᐊᖃᓐᓂᐊᕐᒪᖔᑦᑎᓐᓂᒃ ᐃᓱᒪᒃᓴᕐᓯᐅᒃᑲᓐᓂᕆᐊᖃᓐᓂᐊᕋᑦᑕ. ᑖᓐᓇ ᑕᕝᕙ ᑭᓯᐊᓂ 
ᐊᐅᔭᐅᓂᐊᕐᑐᒧᑦ ᐸᕐᓇᐅᑎᒋᔭᕗᑦ ᒫᓐᓇ ᑖᓐᓇ ᑲᔪᓯᑎᑐᐃᓐᓇᓚᐅᐱᓪᓚᒃᑕᕗᑦ, ᐅᖃᖅᑎᑦᓯᔩ.  

ᐅᖃᖅᑎ: ᖁᔭᓐᓇᒦᒃ. ᐊᐃᒃᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑐ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑐ, ᖁᔭᓐᓇᒦᕌᓗᒃ. ᑕᐃᒃᑯᐊ ᑐᑭᓯᔪᒪᑦᑎᐊᓪᓚᕆᒻᒪᑕ. ᐃᒻᒪᖄ ᐃᓱᒪᔪᒃᓴᐅᔪᖃᕐᒪᑦ 
ᑕᕝᕙᓂ ᓲᕐᓕᑭᐊᖅ ᐊᐱᕐᓱᖅᑕᕆᕗᖓ ᑕᒪᑐᒥᖓ.  
 
ᑕᐃᒃᑯᐊ ᑕᕝᕗᖓ ᑲᑎᒪᕕᖕᒧᑦ ᐃᓕᓵᖅᑎᓪᓗᖓ ᓯᕗᓂᐊᓂᓗ ᑐᓴᐅᒪᓕᓚᐅᕐᓯᒪᓪᓗᒍ ᖃᖏᖅᖠᓂᕐᒥ ᐃᓚᖃᕐᒥᒻᒪᑦ 
ᓯᐊᑯᓘᒃ. ᑕᐃᓐᓇ ᓄᓇᓕᐊᕆᓚᐅᖅᑕᖓ ᕈᑦ ᐃᓛ ᓄᓕᐊᖓ ᑕᐃᓐᓇ ᓱᓕ ᐃᓅᖕᒪᑦ. ᐊᒻᒪ ᒥᑦᑕᕐᕕᖕᒥ 
ᑕᑯᓚᐅᕐᓯᒪᓪᓗᒋᑦ ᑕᑯᒐᒃᑭᑦ ᕿᐊᓯᑲᐅᑎᒋᓚᐅᕐᓯᒪᒻᒪᑕ. ᑕᒪᑐᒥᖓᓗ ᐅᓂᒃᑲᐅᔾᔭᐅᓪᓗᖓᓗ, ᑕᐃᒪᐃᒻᒪᑦ 
ᐃᑲᔪᕋᓱᓐᓂᐊᕐᐸᒃᓰᓚᓚᐅᕐᓯᒪᒐᒃᑭᑦ ᑖᓐᓇ ᑕᕝᕙ ᐱᔾᔪᑎᒋᔭᕋ.  
 
ᐆᒥᖓᓗ ᐅᖃᕈᒪᓪᓗᒐ for the record. Russia-ᒦᖃᑦᑕᓕᓚᐅᕐᒥᒻᒪᑕ ᐃᓄᐃᑦ ᒪᓐᖓᑦ ᑲᓇᑕᒥᑦ ᐴᓛᖅᖢᑎᒃ 
ᐃᒡᓗᓕᖕᒥᖔᖅᑐᖃᖃᑦᑕᕐᓯᒪᒻᒪᑕ ᑕᐅᕗᖓ. ᑕᐃᓐᓇ ᐃᓄᒻᒥᑦ ᑕᐅᕙᓂ ᑕᑯᔪᕕᓂᖅ 
ᑕᐃᓐᓇᐅᑐᐃᓐᓇᕆᐊᖃᕐᒪᖔᖅ ᐸᓴᒋᔭᐅᓚᐅᖅᓯᒪᒻᒪᑦ ᓇᐅᒃᑯᓪᓗᑭᐊᖅ ᐃᓐᓇ ᓂᐊᖁᐊᒍᑦ 
ᑕᖅᓴᖃᓚᐅᖅᓯᒪᓐᓂᖅᑐᓂ. ᑕᒪᓐᓇᖃᐃ ᑕᐃᒃᑯᐊ ᕌᓴᒃᑯᓐᓂ ᐃᓄᐃᑦ ᑕᑯᓚᐅᖅᓯᒪᔪᕕᓃᑦ ᐊᐱᖅᓱᕈᒫᕆᕕᓯᐅᒃ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐃᓕᖅᑯᓯᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐊ ᐅᓂᒃᑳᕐᒦᓐᖏᑦᑐᕕᓂᐅᓐᓂᖅᐸᑕ ᐄ, 
ᑖᒃᑯᓇᓃᓛᒃ ᐃᓚᐅᑎᑦᑎᐊᕐᓂᐊᖅᑕᕗᑦ. ᑕᐃᓐᓇ ᐃᓕᓴᕆᔭᐅᓚᐅᕋᓱᒋᔭᐅᔪᖅ ᑖᒃᑯᓇᓐᖓᑦ ᔭᒐᓚᐅᖅᓯᒪᔪᓂᒃ 
ᖃᓐᖑᐊᓗᒃᑯᑦ ᑎᒍᐊᖃᓚᐅᖅᓯᒪᓐᓂᕐᒪᑕ ᓂᕕᐊᖅᓯᐊᕐᒥᑦ ᑕᐃᓐᓇᐅᓇᓱᒋᔭᐅᓚᐅᖅᑐᖅ. ᑭᓯᐊᓂ ᑕᐃᒃᑯᐊ ᐅᓂᒃᑳᑦ 
ᑲᑎᑦᑎᐊᓚᐅᕐᓗᑎᒍ ᐊᒻᒪᓗ ᑕᐃᒃᑯᐊ ᑕᑯᓇᓲᔭᓚᐅᕐᓗᑎᒍ ᐅᓂᒃᑳᖏᑦ ᑲᑎᖅᓯᒪᑦᑎᐊᖅᑎᓪᓗᒋᑦ ᑖᒃᑯᐊ 
ᐃᒪᓐᓇᐃᓕᖓᑎᒋᓕᖅᐳᒍᑦ ᖃᓄᖅᑑᒃᑲᓐᓂᕆᐊᖃᕐᓂᐊᓕᖅᐱᑖᓚᔭᕆᐊᖃᕐᓂᐊᕐᒥᒐᒪ ᑖᒃᑯᓂᖓ ᒥᓂᔅᑕᐃᑦ 
ᑲᑎᒪᔨᖏᓐᓄᑦ. ᑕᒪᓐᓇ ᑲᔪᓯᑎᑕᕗᑦ ᐊᒻᒪᓗ ᐅᓂᒃᑳᑦ ᓴᖅᑭᓂᐊᖅᑕᕗ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓚᕆᑦᑕᕋ ᒥᓂᔅᑕ ᑐᑭᓯᓇᕐᒪᑕ ᑖᒃᑯᐊ ᐅᖃᐅᑎᒋᔭᑎᑦ. ᖃᐅᔨᒪᓪᓗᖓ 
ᑕᐃᒃᑯᐊ ᑖᓐᓇ ᐃᑎᔪᐊᓗᒻᒥᑦ ᒪᒥᑎᕈᑕᐅᓂᐊᕐᒪᑦ ᑕᐃᒃᑯᓄᖓ ᐃᓚᐃᖅᑐᒋᓯᒪᔪᓄᑦ. ᒥᓂᔅᑕᖃᐃ 
ᐅᓂᒃᑳᒃᑲᓐᓂᕈᒫᖅᐳᖅ ᐅᐱᕐᖔᖅ ᓇᓗᓇᐃᕐᔫᒥᑉᐸᑦ ᖃᖓᒃᑯᓪᓚᕆᒃ ᑕᐃᒪᐃᓕᔪᓐᓇᕐᒪᖔᖅ 
ᑐᓴᐅᒪᑎᑕᐅᔪᓐᓇᖅᐱᑖ ᐊᒻᒪᓗ ᓇᒻᒥᓂᖅ ᑐᓴᐅᒪᔪᒪᓂᐊᖅᐳᖓ, ᑕᐃᒪᐃᒍᓐᓇᕐᓂᐊᖅᐲᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᖅᑯᓯᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐃᖅᑲᓇᐃᔭᖅᑎᖃᕋᑦᑕ ᑕᒪᔅᓱᒧᖓ ᑲᒪᓪᓚᕆᑦᑐᒥᑦ, 
ᐃᓛᒃ ᑕᒪᓐᓇᐃᓛᒃ ᑎᓕᐅᕈᑕᐅᓚᐅᖅᓯᒪᒻᒪᑦ ᑖᒃᑯᓂᖓ ᒐᕙᒪᓕᕆᔨᓕᒃᑯᓐᓂᑦ ᐊᒻᒪᓗ ᐃᓕᖅᑯᓯᓕᕆᔨᒃᑯᑦ ᑖᓐᓇ 
ᕿᒥᕐᕈᔭᐅᖁᓪᓗᓂᐅᒃ. ᒫᓐᓇᒧᑦ ᑎᑭᑦᑐᒍ ᐃᖅᑲᓇᐃᔭᖅᑎᑦᑕ ᐃᓚᖓᑦ ᑖᔅᓱᒧᖓ ᐃᖅᑲᓇᐃᔭᓪᓚᕆᒻᒪᑦ ᑕᒪᑐᒧᖓ 
ᐸᕐᓇᑉᐸᓪᓕᐊᓇᓱᓐᓂᕐᒧᑦ. ᑐᓴᐅᒪᑎᓐᓂᐊᖅᐸᒃᑲ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ 
ᖃᓄᐃᓕᐅᖅᐸᓪᓕᐊᓂᕆᓂᐊᖅᑕᑎᓐᓂᒃ.  
 
ᑭᓯᐊᓂ ᒫᓐᓇ ᐊᐅᔭᒧᑦ ᐸᕐᓇᑉᐸᓪᓕᐊᔪᒍᑦ ᑖᒃᑯᐊ ᓲᕐᓗ ᐃᓗᐊᖅᓯᖅᐹᓪᓕᕈᓐᓇᖁᓪᓗᒋᑦ ᑖᒃᑯᐊ ᐊᒥᐊᒃᑯᑑᓕᖅᑐᑦ 
ᐊᒻᒪᓗ ᐃᕐᖑᑕᔮᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᑲᑦᑐᒃ. 
 
ᐊᐱᖅᑯᑦ 037 - 2(4): ᑐᑭᓯᒋᐊᓂᖅ ᐋᓐᓂᐊᕕᓕᐊᖅᑐᓄ ᐊᐅᓪᓚᖃᑦᑕᓂᕐᒧᑦ ᑳᓐᑐᕋᖅ (ᑲᑦᑐᒃ) 

ᑲᑦᑐᒃ (ᑐᓵᔨᑎᒍᑦ): ᓇᑯᕐᒦ, ᐅᖃᖅᑎᑦᑎᔩ. ᐊᐱᕆᑲᐃᓐᓇᕐᓂᐊᕋᒪ ᑖᔅᓱᒥᖓ ᐱᓕᕆᐊᖃᖅᑐᒥᒃ 
ᐋᓐᓂᐊᓇᖃᓐᖏᑦᑐᓕᕆᓂᕐᒧᑦ.  
 
ᑖᓐᓇ ᐱᓕᕆᐊᕆᓯᒪᔭᖓ ᖃᐅᔨᒪᔭᖓ ᐊᔅᓱᕉᑎᒋᓯᒪᔭᖓ ᖃᐅᔨᒪᖓ ᑎᒥᓕᒫᑦᑎᐊᓄᑦ ᐊᒃᓱᕉᑎᒋᓯᒪᒐᒃᑯ ᑖᔅᓱᒪ 
ᑎᒻᒥᔫᑉ ᒥᑭᓗᐊᕐᓂᖓ. ᐊᒻᒪ ᖁᕐᕕᖃᓐᖏᓐᓂᖓ ᐊᒻᒪ ᐊᑕᐅᓯᕐᒥᑦ ᐊᖁᑎᖃᖃᑦᑕᕐᓂᖓ.  
 
ᓱᓕ ᐅᓪᓗᒥᒧᑦ ᑕᑲᒃᑯᐊ ᐅᕙᓐᓂᑦ ᑭᒡᒐᑐᖅᑎᓖᑦ ᑖᔅᓱᒥᖓ ᓱᓕ ᑭᒡᒐᑐᖅᑕᐅᒍᒪᒻᒪᑕ ᑖᓐᓇ ᑕᐃᔅᓱᒪᓂ 
ᑭᖑᓪᓕᖅᐹᒥ ᒥᓂᔅᑕ ᐊᐱᕆᓚᐅᖅᑕᕋᓂᒃ ᑖᒃᑯᐊ ᐃᓱᒫᓘᑎᒋᑦᓱᒋᑦ ᑎᒻᒥᔫᑉ ᒥᑭᓗᐊᕐᓂᖓ ᐃᒫᒃ ᑕᐃᒃᑯᐊ ᐃᓚᖏᑦ 
ᐊᓇᕐᕋᒋᐊᓕᐅᒐᓗᐊᑦ ᕿᒪᑦᑕᐅᖃᑦᑕᒪᑕ ᑖᓐᓇ ᑎᒻᒥᔫᖅ ᑕᑕᒌᕐᒪᑦ ᖃᑦᑎᑐᐃᓐᓇᓄᒃᑭᐊᖅ ᐃᖏᕐᕋᒋᐊᓕᓐᓄᑦ. 
ᐊᒻᒪᓗ ᐊᑯᓂᐊᓗᒃ ᖃᖓᑕᓂᐊᖅᖢᑎᒃ ᑕᐃᒃᑯᐊ ᓇᔾᔨᔪᐃᑦ ᐃᑲᕐᕋᓂᒃ ᐱᖓᓱᓂᒃ ᐃᓛᓐᓂᒃᑯᑦ ᖃᖓᑕᕙᒻᒪᑕ ᑖᓐᓇ 
ᐊᔅᓱᕈᓐᓇᕐᒪᑦ.  
 
ᑖᓐᓇ ᒥᓂᔅᑕᖃᐃ ᑖᔅᓱᒥᖓ ᖃᓄᐃᓕᒋᐊᖅᓯᒪᓕᕐᒪᖔᖅ ᓯᕗᓪᓕᕐᒥ ᑐᓴᕈᒪᔭᕋᓗᐊᕋ. ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᒻᒪᒍ ᑲᑎᒪᔨᐅᔫ ᐅᖃᓚᐅᕋᒪ 
ᑖᓐᓇ ᑳᓐᑐᕌᒋᔭᐅᔪᖅ ᑲᒻᐸᓂᒧᑦ ᖃᖓᑕᔫᖃᖅᑐᓄᑦ ᐃᓱᓕᓐᓂᐊᕐᒪᑦ ᑕᕝᕙᓂ ᐊᕐᕌᒍᒥ ᐊᑐᖅᑐᒥ. 
ᑕᐃᔅᓱᒪᓂᐅᓂᐊᖅᑐᒥᑦ ᐃᓱᓕᑉᐸᑦ ᕿᒥᕐᕈᒐᑦᑕ.  
 
ᒫᓐᓇᐅᔪᒦᓛᒃ ᑖᓐᓇ Beachcraft 8-ᓂᒃ 9-ᑐᐃᓐᓇᓂᓪᓗ ᐃᑭᑎᑦᑎᓲᖑᒻᒪᑦ, ᖁᕐᕕᖃᒐᓛᒐᓗᐊᖅᑐᑎᒃ ᐃᓱᐊᓂ.  
 
ᑭᕙᓪᓕᖅ Air-ᑯᑦ ᑖᒃᑯᐊ ᓴᓂᑭᓗᐊᕐᒨᖃᑦᑕᕈᒪᓚᐅᕐᒪᑕ. ᐅᖃᓯᖃᕈᒪᓪᓗᑎᒃ, ᐱᔨᑦᓯᕋᖃᑦᑕᕈᒪᓪᓗᑎᒃ 
ᓴᓂᑭᓗᐊᕐᒥᐅᓂᒃ. ᑖᒃᑯᐊ ᐃᓄᐃᑦ ᑲᑎᒪᑎᑕᐅᓚᐅᕐᓂᐊᕐᒪᑕ ᑐᓴᖅᑎᑕᐅᓚᐅᕐᕋᒪ, ᖁᕕᐊᓱᓐᖏᓐᓂᕋᖅᖢᑎᒃ 
ᒫᓐᓇᐅᔪᖅ ᑭᕙᓪᓕᖅ Air-ᑯᓐᓄᑦ ᐊᑐᖅᑕᐅᖃᑦᑕᕐᓂᕆᔭᖓᓄᑦ.  
 
ᐃᑲᔪᕋᓱᐊᓪᓚᕆᒍᒪᒐᓗᐊᖅᑐᒍᑦ ᐅᐊᓇᐸᒻᒨᖃᑦᑕᖁᓪᓗᒍ, ᐅᐊᓇᐸᐃᒻᒥᑦ ᓴᓂᑭᓗᐊᕐᒧᑦ charter-ᖃᑦᑕᕈᓐᓇᖁᓪᓗᒋ 
ᒫᓐᓇᐅᔪᖅ. ᒫᓐᓇᐅᔪᖅ ᑳᑦᑐᓛᖃᒻᒪᑕ ᑕᐃᒃᑯᐊ ᖃᖓᑕᓲᖃᑦᑎᑦᑎᔨᐅᔪᓐ.  
 
ᐊᖏᓂᖅᓴᒥᒃ ᓲᕐᓗ ᐊᑐᖅᑎᑕᐅᒍᓐᓇᕋᔭᕐᒪᖔᑕ ᑭᓯᐊᓂ ᑕᐃᒪᓐᓇ ᑖᒃᑯᐊ ᖃᐅᔨᒍᓐᓇᓛᑦᑕᕗᑦ.  
 
ᐅᖃᖅᑎ: ᖁᔭᓐᓇᒦ, ᒥᓂᔅᑕ. ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᑲᑦᑐᒃ: ᖁᔭᓐᓇᒦᒃ, ᐅᖃᑦᑎᑦᓯᔩ. ᓇᑯᕐᒦᒃ, ᒥᓂᔅᑕ. ᑭᓯᐊᓂ ᐊᐱᕆᒋᐊᓪᓚᒍᒪᔭᕋ ᐅᖃᕋᑖᒻᒪᑦ ᑕᐃᓐᓇᒎᖅ ᑳᑦᑐᓛᒃ 
ᓱᓕᒎᖅ ᐅᓪᓗᒥ ᐊᑐᕐᒪᑦ. ᑭᓯᐊᓂ ᑖᓐᓇᖃᐃ ᒥᓂᔅᑕ. ᐅᖃᕋᑖᖅᑑᒐᓗᐊᖅ ᐃᓱᒪᒋᓂᐊᕐᒪᒍ ᖃᓄᐃᑦᑐᒥᒃ ᑕᐃᓐᓇ 
ᑳᑦᑐᓛᒃ ᐊᓯᔾᔨᔭᐅᒋᐊᖏᑉᐸᑦ ᖃᓄᐃᓕᒋᐊᕈᑎᒃᓴᖏᓐᓂᒃ ᐃᒻᒪᖄ ᐊᖏᓂᖅᓴᐅᑐᐃᓐᓇᕆᐊᓕᒃ ᑭᓯᐊᓂ 
ᖃᐅᔨᒪᖏᒻᒪᑦ. ᑖᓐᓇᖃᐃ ᒥᓂᔅᑕ, ᑖᓐᓇ ᑳᑦᑐᓛᒃ ᐊᓯᔾᔨᕆᐊᖅᑕᐅᓚᐅᖅᑐᓐᓇᒍ ᐋᖅᑭᒋᐊᓚᐅᖅᑎᓐᓇᒍ 
ᑖᒃᓱᒥᖓᖃᐃ ᐃᓱᒪᑦᓯᐊᓂᐊᖅᐸ ᑖᓐᓇ ᓴᓂᑭᓗᐊᖅ ᐊᐅᓚᑕᐅᓂᖓ ᐋᖅᑭᒃᓯᒪᑦᓯᐊᖅᑐᒥᒃ ᐱᔪᒪᒻᒪᑕ ᐃᓄᖏᑦ. 
ᑖᓐᓇᖃᐃ ᐃᓱᒪᒋᓂᐊᖅᐸᐅᒃ ᑖᓐᓇ ᑎᒥᕉᒃ ᐊᖏᔫᓗᓂ, ᓈᒻᒪᓪᓗᓂ ᐊᒻᒪ ᖁᕝᕕᖃᓪᓗᓂ ᐊᒻᒪ ᒪᕐᕉᓐᓂᒃ 
ᐊᖁᑎᖃᕐᓗᓂ ᑕᐃᒪᓐᖓᓐ. ᓇᖏᐊᖅᑐᑦ ᐊᒥᓲᒻᒪᑕ, ᐊᑕᐅᓯᖅ ᐊᖁᑎᐅᕙᒻᒪᑦ ᐃᓚᖓᒍᑦ.  

ᐃᓛᒃ ᐅᖃᓚᐅᕋᒪ ᐅᕙᖓ ᐊᖁᒍᓐᓇᖏᓐᓇᒪ ᑕᐃᓐᓇ ᐊᖁᑎᑐᐊᖅ ᖃᓄᒐᓚᒃ ᐱᕐᕈᓗᐊᕿᑉᐸᑦ ᓇᓗᒐᔭᕋᒪᓕ 
ᖃᖓᑕᒋᐊᒃᓴᖅ. ᑕᐃᒪᐃᒻᒪᑦ ᑖᒃᑯᓂᖓᖃᐃ ᑕᐃᓐᓇ ᑳᑦᑐᓛᒃ ᐋᖅᑭᒋᐊᓚᐅᖏᓐᓂᖏᓐᓂ ᑖᒃᑯᓂᖓᖃᐃ 
ᐃᓱᒪᓂᐊᖅᐸ ᐅᖃᐅᓯᕆᔭᓐᓂᒃ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᑖᓐᓇ ᓯᕗᓪᓕᖅᐹᒥᒃ ᐃᓚᒋᐊᕈᑎᒋᑲᐃᓐᓇᖅᑕᐃᓐ. ᒥᓂᔅᑕ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᖃᐅᓯᕆᔭᐅᓯᒪᔪᖅ ᑖᒃᑯᐊ ᖃᖓᑕᔫᒥ 
ᒥᑭᓗᐊᖅᑐᓂᒃ, ᖁᕝᕕᖃᖏᑦᑐᒥᓪᓗ ᐱᑦᔪᑎᒋᓪᓗᒍ ᐃᒪᓐᓇ ᖁᐃᔭᖅᑐᖅᕕᒻᒥᒃ ᐃᓕᓯᓚᐅᖅᑑᒐᓗᐊᑦ ᓲᕐᓗ 
ᑖᓕᓴᖅᓯᒪᔪᒥᒃ ᑕᐃᒪᓐᓇ. ᑖᓐᓇ ᐋᖅᑭᓚᐅᐱᓪᓚᓚᐅᖅᑕᕋᓗᐊᖅᐳᑦ, ᐋᖅᑭᒃᑕᐅᓚᐅᐱᓪᓚᓚᐅᖅᑑᒐᓗᐊᖅ.  
 
ᑳᓐᑐᕌᒃᑦ ᑖᓐᓇ 2008 ᑭᓯᐊᓂ ᐃᓱᓕᓐᓂᐊᕐᒪᓐ, ᑳᓐᑐᕌᒃᑐᔅᓴᓂᒃ ᕿᓂᓕᕐᒥᒍᑦᑕ ᑖᒃᑯᐊ ᕿᒥᕐᕈᓛᖅᑕᕗᓐ 
ᖃᓄᒃᑲᓐᓂᖅ ᐊᑲᐅᓂᖅᓴᒃᑯᑦ ᐱᖃᖅᑎᑕᐅᒍᓐᓇᖃᑦᑕᖁᓪᓗᒋᑦ charter-ᖃᑦᑕᕐᒪᑕ ᓴᓂᑭᓗᐊᕐᒥᑦ ᐅᐊᓇᐸᐃᒧᑦ 
ᑕᐃᒪᓐᓇᐃᑦᑐᒥᒃ. ᑖᒃᑯᐊ ᕿᒥᕐᕈᑎᐊᕐᓂᐊᖅᑕᕗᑦ ᐊᒻᒪᓗ ᐃᖅᑲᓇᐃᔭᖅᑎᒃᑲ ᐅᖃᐅᑎᓯᒪᔭᒃᑲ ᑕᐃᒪᓐᓇᐃᑦᑐᓂᒃ 
contract-ᑖᑎᑦᓯᑲᓐᓂᕐᓂᐊᓕᖅᐸᑕ ᑖᒃᑯᓂᖓ ᐃᓱᒪᔅᓯᐊᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᒥᓂᔅᑕ. ᑭᓯᐊᓂ ᑖᓐᓇ ᐋᖅᑭᒋᐊᖃᕐᓂᐊᕐᒪ. ᑐᑭᓯᔭᕋ ᑖᓐᓇ 2008 ᑕᐃᓐᓇ ᑳᓐᑐᕌᒃᑦ 
ᐋᖅᑭᒋᐊᖅᑕᐅᓛᖅᑐᖅ. ᐃᓛᒃ ᐅᓇ washroom ᐱᑕᖃᓕᕐᒪᒡᒎᖅ. ᐃᓐᓇᓕ portable toilet, ᐃᒫᒃ ᒪᖃᐃᕝᕕᒻᒥ 
ᐊᑐᖅᑕᐅᓲᖅ, ᑐᐱᐅᒻ ᐃᓗᐊᓂᖃᐃ.  
 
ᑕᐃᒪᐃᒻᒪᑦ, ᐃᓛᒃ ᑕᐃᔭᒃᓴᐅᖏᑦᑐᖅ ᑖᓐᓇ ᖁᕝᕕᒻᒥᑦ. ᑕᑯᓚᐅᕐᒥᒐᒃᑯ ᐊᒻᒪ ᒫᓂ ᐃᒃᓯᕚᓚᐅᕐᕋᒪ ᑕᐃᒃᑲᓂ 
ᑭᖑᓪᓕᖅᐹᒥ ᐃᒃᓯᕙᐅᑕᕐᒥ. ᑕᐃᓐᓇ ᖁᕝᕕᒃ ᒫᓂ, ᑐᓄᒥᐅᑕᕆᓚᐅᖅᑕᕋ ᐃᒃᓯᕙᐅᑕᒻᒪ ᓲᕐᓗ ᐊᑖᓃᑦᑐᖅ. 
ᑕᐃᒪᐃᒻᒪᑦ ᑖᓐᓇ ᖁᕝᕕᒻᒥᑦ ᑕᐃᔭᒃᓴᐅᖏᑦᑐᖅ. ᐃᓄᒃᑎᒍᑦ ᖃᐅᔨᒪᔪᖓ ᑕᐃᒃᑯᐊ ᐃᓄᐃᑦ ᐃᓚᖏᑦ 
ᑕᐃᒪᐃᓕᖓᒍᒪᖏᑦᑐ ᑕᐃᒫᒃ ᖁᕐᕕᖕᒥᑦ ᑕᐃᓯᒐᓚᖏᑦᑐᑦ ᑕᐃᒪᐃᒻᒪᑦ ᑖᓐᓇ ᐊᖏᔪᒥᒃ ᐋᖅᑭᒋᐊᒐᒃᓴᖅ ᑕᐃᒪᐃᒻᒪᑦ 
ᑖᓐᓇ ᒥᓂᔅᑕ ᑕᐃᓐᓇ ᑳᓐᑐᕌᖅ ᐋᖅᑭᒋᐊᖅᑕᐅᓚᐅᖅᑎᓐᓇᒍᓘᓐᓃᑦ ᐃᒻᒪᖄ ᑖᓐᓇ ᐅᐃᒪᓇᕐᒪᑦ. ᑖᓐᓇ 
ᐃᓱᒪᒋᔭᐅᑦᓯᐊᓚᐅᕐᓂ, ᐅᕙᒍᑦ ᐃᓄᐃᑦ ᐋᓐᓂᐊᓲᖑᕗᒍᑦ ᐊᖏᔪᒥᒃ, ᐃᓱᕐᕆᓯᐊᕐᓗᑕ ᐊᐅᓚᑕᐅᑦᓯᐊᓗᑕ 
ᑕᐃᒪᐃᒍᒪᓲᖑᒐᑦᑕ. ᑖᓐᓇ ᐊᖏᔫᖕᒪᑦ ᐃᓱᒫᓘᑎ.  
 
ᑖᓐᓇ ᒥᓂᔅᑕ ᐅᖃᐅᑎᒋᐊᓪᓚᒃᐸᕋ ᑖᓐᓇ ᑳᓐᑐᕌ ᐃᓱᓕᓚᐅᖅᑎᓐᓇᒍᓘᓐᓃᑦ ᐅᐃᒪᓇᕐᒪᑦ 
ᐃᓱᒪᒋᑦᓯᐊᓚᐅᕐᓂᐊᖅᐸᐅᒃ ᑖᒃᑯᐊ ᓴᓂᑭᓗᐊᕐᒥᐅᑦ ᐃᓱᕐᕆᑦᓯᐊᖁᓪᓗᒋᑦ ᐊᐅᓚᑦᓯᐊᖁᓪᓗᒋᑦ ᐊᑯᓂᐊᓗᒃ 
ᖃᖓᑕᕙᖕᒪᑕ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ ᑖᓐᓇ ᐃᓱᒫᓗᒍᑎᒋᔭᖓ ᑕᒪᓐᓇ 
ᑲᒪᒋᓂᐅᓴᑦᑕᕗᑦ ᐃᓱᒫᓘᒍᑎᒋᔭᖓ ᑖᓐᓇ ᖃᖓᑕᓲᖑᔪᖅ Keewatin Air-ᒃᑯ charter-ᖅᑕᐅᖃᑦᑕᕐᖓᑦ 
ᐊᑐᖅᑕᐅᖏᓐᓇᖏᑦᑐᖅ.  

ᑕᒪᒃᑯᐊᓗ ᑲᒪᒋᓇᓱᐊᖅᑐᒋᑦ ᖃᓄᖅ ᑕᐃᓐᓇ ᐃᒫᒃ ᖁᕐᕕᑐᐃᓐᓇᕈᓗᒃ ᐃᓕᔭᐅᑲᐃᓐᓇᓚᐅᖅᑐᖅ.  
 
ᐊᒻᒪᓗ ᖃᐅᔨᒃᑲᖅᑕᐅᕙᒃᑐᑎᒃᓗ ᓯᕗᓂᐊᒍᑦ ᖁᐃᔭᖅᑐᕐᕕᖃᖏᓐᓂᕋᖅᑕᐅᓪᓗᓂ ᑖᒃᑯᓄᖓᓕ ᑐᐊᕕᕐᓇᖅᑐᒃᑯᑦ 
ᑭᓯᐊᓂ ᐊᑐᖅᑕᐅᖃᑦᑕᕐᖓᑦ ᐅᐃᓂᐸᐃᒡᒨᕈᔾᔭᐅᕙᑦᑐᖅ. 
 
ᑖᓐᓇ ᑲᒪᒋᓇᓱᒃᐸᓪᓕᐊᔭᕗᑦ ᑕᐃᑲᓂᓕ ᐊᓯᔾᔨᕋᓱᖕᓂᖅᑲᑦ ᖃᖓᑕᓲᒥᒃ ᓄᑖᒥᒃ ᕿᒥᕐᕈᔪᓐᓇᖅᑕᕋᓗᐊᕗᑦ. 
ᑕᐃᒪᐃᓛᒃ ᐊᖏᓂᖅᓴᐅᔪᒥᖅᑲᐃᑦ ᐊᖏᓂᖅᓴᐅᔪᒥᖃᐃ ᖃᖓᑕᓲᒥᒃ ᐊᐅᓪᓚᕈᑕᐅᖃᑦᑕᕐᓂᐊᖅᑐᒥᒃ ᐱᑕᖃᕐᓗᓂ. 
ᑭᓯᐊᓂᓕ ᒫᓐᓇ ᐋᖅᑭᒃᓯᒪᔭᐅᑲᐃᓐᓇᖅᑐᖅ ᐄ ᑕᒪᓐᓇ ᖃᐅᔨᒪᑦᑎᐊᖅᑕᕋ ᐊᑲᐅᓐᖏᓕᐅᕈᑕᐅᔪᖅ ᑕᐃᒃᑯᐊᓗ 
ᖃᐅᔨᒪᑦᑎᐊᖅᑐᑎᒃ ᓴᓂᑭᓗᐊᕐᒥᐅᑦ ᐃᓱᒫᓘᒍᑎᒋᔭᖏᓐᓂᑦ.  
 
ᑲᑎᒪᕕᒃᔪᐊᕐᓂᖃᓚᐅᕐᒥᖕᒪᑕ ᐃᓛᒃ ᐃᓄᓕᒫᖅᑎᑦᑎᓪᓗᑎᒃ. ᑐᓴᖅᑕᒃᑯᓪᓕ ᑕᐃᒃᑯᐊ ᑎᑎᖅᑲᐅᔪᑦ ᐊᓪᓚᒃᑎᖓᓐᓂᑦ 
ᓈᒻᒪᒃᓴᕐᓂᕋᓚᐅᖅᑐᑦ ᖃᓄᐃᒃᓴᓚᐅᖏᑦᑐᑦ ᑕᒪᔅᓱᒥᖓ ᐱᔨᑦᑎᕈᑕᐅᕙᒃᑐᒥᑦ ᑕᐃᒃᑯᓇᓐᖓᑦ Keewatin Air-
ᒃᑯᓐᓂᑦ.  
 
ᑭᓯᐊᓂᓕ ᐊᖏᓂᖅᓴᐅᓂᖓᓄᑦ ᖃᖓᑕᓲᒧᑦ ᖁᐃᔭᖅᑐᕐᕕᖃᕆᐊᖃᕐᓂᖓᓂᓪᓗ ᑕᐃᒃᑯᐊᓗ 
ᐱᖃᓯᐅᑎᓪᓚᕆᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᔅᓯᔩ. ᐅᖃᖅᑎᔅᓯᔩ ᑕᐃᓐᓇ ᐅᖃᐅᓯᕆᖃᑦᑕᖅᑕᖓ public meeting ᒪᒥᐊᓇᐅᒐᓗᐊᖅ 
ᑕᐃᑲᓃᒍᓐᓇᓚᐅᖏᓐᓇᒪ. ᐊᓯᖏᓐᓂᒃ ᖃᐅᔨᓯᒪᓚᐅᕐᒥᒐᒪ ᑕᐃᒃᑯᐊ ᐃᓕᓴᖅᑏᑦ ᐱᕋᔭᖕᓂᖃᖅᑎᓪᓗᒋᑦ 
ᐊᑕᐅᔅᓯᒃᑰᓚᐅᕐᒪᑕ. ᒪᕐᕉᒍᓐᓇᓚᐅᖏᓐᓇᒪ ᑕᐃᒃᑯᓄᖓ ᐅᕙᓐᓂᒃ ᐃᓱᒪᖅᑳᖅᑐᓂᒃ ᑕᐃᒃᑯᓄᖓ ᐊᐃᓚᐅᕋᒪ.. 
 
ᑭᓯᐊᓂ ᑖᓐᓇ ᖃᖓᐃᓐᓇ ᐱᓇᓱᐊᕈᓯᐅᓚᐅᖅᑐᒥ ᕼᐊᒻᓚᒃᑯᓐᓂᑦ ᑲᑎᒪᖃᑎᖃᓚᐅᕐᒥᒐᒪ ᓱᓕ ᑖᓐᓇ 
ᐅᖃᐅᓯᕆᓚᐅᕐᒪᐅᒃ ᐃᓱᒫᓘᑎᒋᑦᓯᒍ ᓯᕗᓪᓕᖅᐸᐅᑎᓪᓗᒍ ᐃᓛᒃ ᑕᐃᓐᓇ ᖃᓄᑭᐊᖅ ᐅᖃᐅᓯᕆᔭᖓ ᑕᐃᒃᑯᐊᒎᖅ 
ᕼᐊᒻᓚᒃᑯᑦ ᐅᕝᕙᓘᓐᓃᑦ ᒪᐃᔭᐃᑦ ᑕᒪᑦᓱᒥᖓ ᐊᐅᓚᑕᐅᓂᕐᒥᒃ ᐃᓛᒃ ᓴᓂᑭᓗᐊᓕᕆᓂᕐᒥ 
ᖃᓄᐃᒃᓴᓗᐊᓚᐅᖏᒻᒪᑕ. ᑖᓐᓇ ᑐᑭᓯᓗᐊᓐᖏᑕᕋ ᑭᓯᐊᓂ ᑕᐃᒃᑯᐊ ᕼᐊᒻᓚᒃᑯᑦ ᑲᑎᒪᖃᑎᒋᑦᓱᒋᑦ ᑖᓐᓇ 
ᒥᑭᓗᐊᕐᒪᑦ, ᕿᓂᖅᑕᐅᖃᑦᑕᕐᒪᑕ ᐊᖏᕐᕋᕆᐊᓖᑦ ᐃᓃᕈᔾᔭᐅᔪᑦ ᐊᒻᒪᓗ ᖁᕐᕕᖃᕋᓂ ᐊᑯᓂᐊᓗᒃ ᖃᖓᑕᑦᓱᑎᒃ. 
ᑕᐃᒪᐃᖃᑕᕐᓂᖓᓄᑦ, ᑖᓐᓇ ᓱᓕ ᕼᐊᒻᓚᒃᑯᑦ ᐃᓱᒫᓘᑎᒋᖕᒪᐅᒃ.  
 
ᐊᐱᖅᓲᑎᒋᓐᖏᑕᕋ ᑭᓯᐊᓂ ᑐᑭᓯᒪᓂᐊᕐᒪᑦ ᑖᔅᓱᒥᖓ ᑐᑭᓯᑎᐊᑐᐃᓐᓇᖅᑕᕋ. ᓇᑯᕐᒦᒃ, ᐅᖃᖅᑎᔅᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᑖᓐᓇ ᐊᐱᖅᑯᓯ ᐊᐃᖅᑯᓯᐅᖏᒻᒪᑦ ᑭᓯᐊᓂ ᑭᐅᔪᒪᒍᕕᐅᒃ ᒥᓂᔅᑕ ᐊᒡᓘᒃᑲᖅ 
ᑭᐅᑲᐃᓐᓇᕈᒃ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᑲᑎᒪᔩᓐᓂᓛᒃ 
ᖃᐅᔨᒋᐊᖅᕕᒋᒃᑲᓐᓂᓛᖅᑲᒃᑲ ᓴᓂᑭᓗᐊᕐᒥ ᐊᒻᒪᓗ ᖃᖓᒃᑰᒐᔭᕐᒪᖔᖅ ᖃᐅᑉᐸᓪᓗ ᓴᖅᑭᓛᕐᒥᔭᕋ 
ᑎᑎᖅᑲᐅᓚᐅᖅᑐᖅ ᐱᓚᐅᕐᑕᕋ ᑖᒃᑯᓇᓐᖓᑦ ᓴᓂᑭᓗᐊᕐᒥ Hᐊᒻᓚᒃᑯᑦ ᑲᑎᒪᔨᖏᓐᓂᑦ ᒥᒃᓵᓄᑦ ᖃᖓᑕᓲᖑᕙᑦᑑᑉ.  

ᑕᐃᓐᓇ ᓴᖅᑭᓛᖅᑕᕋ. ᑕᒪᓐᓇᓗ ᕿᒥᒋᐊᓪᓚᑲᓐᓂᓛᖅᑲᕗᑦ ᐊᖏᔫᓂᖓ ᖃᖓᑕᓲᑉ ᐊᑐᖅᑕᐅᖃᑦᑕᖅᑐᖅ 
ᐊᐅᓚᕈᔾᔭᐅᔭᕆᐊᓕᓐᓂᑦ ᑕᐃᑲᓐᖓᑦ ᓴᓂᑭᓗᐊᕐᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 038 - 2(4): ᒐᕙᒪᒃᑯᑦ ᖃᓄᐃᑦᑐᓂᒃ ᒪᓕᒋᐊᖃᒻᒪᖔᑕ ᐱᔨᑦᑎᓂᐊᕐᓗᑎᒃ ᖃᖓᑕᔾᔪᖃᑦᑕᓂᕐᒧᑦ 

(ᐊᕐᕚᕐᓗᒃ) 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᐃᒍᐸᓗᒋᖅᑰᔨᒻᒪᕆᑦᑕᖓ ᒥᔅᑕ ᑲᑦᑐᒃ, ᒪᓕᒐᓕᐅᖅᑎ ᓴᓂᑭᓗᐊᕐᒧᑦ, 
ᐅᖃᓪᓚᕋᑖᖅᑕᖓ. (ᑐᓵᔨᒃᑯᑦ) ᐅᖃᖅᑏ, Kivalliq Air-ᑐᐃᓐᓇᐅᖏᑦᑐᖅ ᑕᒪᒃᑯᓂᖓ ᖃᖓᑕᓲᓐᓂ 
ᓱᑲᓐᓂᖅᓴᐅᔪᓂᒃ King Air-ᑕᖃᒻᒥᔪᖅ ᕿᑭᖅᑖᓗᒻᒥ ᑕᒫᓂ. ᑖᒃᑯᐊ ᓴᓇᓯᒪᒻᒪᑕ ᕿᓚᒥᑯᓗᑦᓯᐅᑎᒧᑦ ᑭᓯᐊᓂ 
ᓄᓇᕗᒻᒥ ᐊᑐᖅᐸᑦᑕᕗᑦ ᐃᖃᓗᓐᓂᑦ ᐊᐅᓱᐃᑦᑐᒧᑦ.  
 
ᑕᑉᐹᓐᖓᑦ ᐊᐅᓱᐃᑦᑐᒥᒃ ᐋᑐᕚᒧᑦ ᐊᑐᖅᑕᐅᕙᒻᒥᔪᖅ. ᖃᓄᑎᒋ ᐊᑯᓂᐅᕙ ᖃᖓᑕᓂᐊᕐᓗᒍ. ᓄᓇᕗᓕᒫᒥ 
ᐊᑐᖃᑦᑕᕐᓂᖏᑦ ᖃᖓᑕᓲᓂᒃ ᒥᑭᔪᓂᒃ ᖃᖓᑕᕕᔅᓴᖏᑦ ᓈᒻᒪᑎᓪᓗᒋᑦ, ᓂᐅᕕᖅᑕᐅᓯᒪᑎᓪᓗᒋᓪᓘᓐᓃᑦ 
ᐃᖃᓗᓐᓂᑦ ᐃᒡᓗᓕᒃᒧᑦ, ᒥᑦᑎᒪᑕᓕᒃᒧᑦ, ᐊᐅᓱᐃᑦᑐᒧᑦ, King Air-ᖑᖃᑦᑕᕐᒪᑦ. ᐊᓇᖅᕕᖃᖏᒻᒥᔪᖅ.  
 
ᑕᐃᒪᓕ ᐊᐱᕆᔪᒪᔭᕋ ᒥᓂᔅᑕᐅᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᕿᒥᕐᕈᓇᒃᑲᓐᓂᕈᓐᓇᕐᒪᖔᖅ ᒐᕙᒪᒃᑯᑦ 
ᖃᓄᐃᑦᑐᓂᒃ ᒪᓕᒋᐊᖃᒻᒪᖔᑕ ᐱᔨᑦᑎᓂᐊᕐᓗᑎᒃ ᐃᓄᖁᑎᖏᓐᓂᒃ ᖃᖓᑕᔾᔪᑎᖃᕐᓂᐊᑎᓪᓗᒋᑦ. ᑕᐃᒃᑯᐊ 
ᐊᔪᐃᓐᓇᕈᓐᓇᖅᑳᓐ contract-ᑖᑎᑦᑎᒐᓱᓪᓗᑎᒃ ᖃᓄᐃᑦᑑᒋᐊᖃᕐᓂᖏᓐᓂᒃ ᓲᕐᓗ ᐊᓇᖅᕕᒃᑕᖃᕆᐊᖃᕐᓂᖓᓂᒃ, 
ᒪᕐᕉᓐᓂᒃ ᐊᖁᑎᖃᕆᐊᖃᕐᓗᑎᒃ ᐊᒻᒪᓗ ᐊᓯᖏᓐᓂᒃ ᐊᑦᑕᓇᐃᖅᔪᑎᐅᒍᓐᓇᕋᔭᖅᑐᓂᒃ ᒪᓕᒃᑕᐅᒋᐊᓕᓐᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊᓕ ᒐᕙᒪᒃᑯᑦ ᒪᓕᒋᐊᖃᕐᓂᖏᑦ 
ᐊᓇᖅᕕᑦᑕᖃᕆᐊᖃᕐᓂᖏᓐᓂᒃ ᑕᐃᒃᑯᐊ ᒥᓂᔅᑕᒧᑦ ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᑦ ᐅᖃᖃᑎᒋᔭᕆᐊᖃᑦᑕᕋ. 
 
ᐊᐱᕆᕕᓐᖔ ᐱᑕᑲᖃᕆᐊᖃᒻᒪᖔᖅ ᐋᓐᓂᐊᖅᑐᓕᕆᔨᒃᑯᓐᓂᑦ ᐅᕝᕙᓖᓃᑦ ᒐᕙᒪᒃᑯᓐᓂᑦ ᖃᓄᐃᑦᑐᑐᐃᓐᓇᕐᒧᑦ 
ᐊᑐᖅᑕᐅᕙᑦᑐᓄᑦ ᖃᖓᑕᓲᓐᓄᑦ ᐋᓐᓂᐊᔪᓄᑦ ᐅᓯᔾᔪᑕᐅᕙᑦᑐᓂᒃ ᑐᐊᕕᓐᓇᑐᒃᑰᕈᑎᐅᔪᓐ ᐅᕝᕙᓘᓐᓃᑦ ᓄᓇᕗᑦ 
ᒐᕙᒪᒃᑯᖏᑕ charter-ᐸᑦᑕᖏᓐᓄᑦ ᒥᑭᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᕝᕗᖓᐅᖏᑦᑐᖃᐃ ᒥᓂᔅᑕᒧᑦ ᐊᐱᕆᖏᓐᓇᒪ. ᑕᐃᒪᓕ ᒐᕙᒪᒃᑯᑦ 
ᓇᐅᒃᑰᕋᓗᐊᖅᑲᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖏᕐᕋᖃᑦᑕᖅᑐᓕᕆᔨᒃᑯᑦ ᓯᕗᓕᖅᑎᓘᓐᓃᑦ, ᑖᒃᑯᐊ ᓄᓇᕗᑦ 
ᒐᕙᒪᒃᑯᑦ ᑕᐃᒃᑯᐊᖃᐃ ᒐᕙᒪᑐᖃᒃᑯᑦ ᐊᐱᕆᒍᑦᑎᒍ ᖃᓄᖅ ᓇᐃᑦᑑᓂᕋᐃᕙ ᐃᑲᕐᕋ ᐊᑕᐅᓯᖅ, ᒪᕐᕉᒃ,  

ᒪᕐᕈᑲᓵᒃ ᐅᕝᕙᓘᓐᓃᑦ ᑎᓴᒪᑦ ᐃᑲᕐᕋᐃᓐ ᐊᑕᐅᓯᕐᒥᒃ ᐊᖁᑎᖃᓪᓗᓂ, ᐊᓇᖅᕕᖃᖏᓪᓗᓂ. ᖃᓄᐃᑦᑕᕆᐊᖃᖅᑲ 
ᒐᕙᒪᑐᖃᒃᑯᓐᓂ? 
 
ᐅᖃᖅᑎ: ᐊᐱᖅᓱᓂᑦᓯᓐᓂ ᑕᕝᕙᓂᒃᓴᐃᓐᓇᖅ ᐊᑕᐅᓯᕐᒧᑦ ᒥᓂᔅᑕᒧᑦ ᐊᐱᖅᓱᖃᑦᑕᕆᐊᖃᕋᑦᓯ. ᑖᓐᓇ ᒥᓂᔅᑕ 
ᐊᒡᓘᒃᑲᖅ ᑭᐅᔪᒪᕕᑦ? ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓪᓚᕆᓐᖏᑕᕋ ᑖᒃᑯᐊ 
ᐃᖏᕐᕋᔪᓕᕆᔨᒃᑯᑦ ᐅᓯᔪᓕᕆᔨᒃᑯᓐᓂᓛᒃ ᑲᓇᑕᒥ ᑕᒪᒃᑯᓄᖓ ᓂᐅᕕᖅᑕᐅᓯᒪᖃᑦᑕᖅᑐᓂᒃ ᑖᒃᑯᓄᖓ ᒐᕙᒪᒃᑯᓐᓂ 
ᑭᓯᐊᓂ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᖃᕐᕕᒋᔪᓐᓇᑕᒃᑲ ᖃᓄᐃᓕᖓᓲᖑᒻᒪᖔᑕ ᑳᓐᑐᕌᒋᔭᐅᔪᓂᑦ 
ᑐᐊᕕᕐᓇᖅᑐᒃᑰᕈᑎᐅᔪᓂᑦ. 
 
ᑕᐃᒃᑯᐊᓕ ᐃᑲᕐᕋ ᐅᖓᑖᓃᓐᓂᐊᖅᑲᑕ ᒪᕐᕉᒃ ᑕᐃᒃᑯᐊ ᖁᕐᕕᖃᖅᑎᒐᓱᐊᓲᕆᒐᑦᑎᒍ ᑭᓯᐊᓂ 
ᑕᐃᒪᐃᖏᓐᓇᕈᓐᓇᖏᒻᒥᒻᒪᑦ. ᑖᓐᓇ ᐅᖃᕐᕕᒋᔪᓐᓇᖅᑕᕋᓗᐊᕋ ᑭᐅᔪᓐᓇᖏᑦᑕᕋ ᑖᒃᑯᐊ ᐅᓯᖃᑦᑕᖅᑐᓕᕆᔨᒃᑯᑦ 
ᐊᑐᐊᒐᖏᑦ ᒪᕐᕉᒋᐊᖃᕐᒪᖔᑎᒃ ᐊᖁᑎᖏᑦ ᖃᐅᔨᒪᓐᖏᓇᒃᑯ.  
 
ᑖᓐᓇ ᐅᖃᖃᑎᒋᔪᓐᓇᖅᑕᕋᓗᐊᕋ ᑖᒃᑯᓄᖓ ᑳᓐᑐᕌᑖᖅᑎᑦᑎᒐᓱᐊᕐᓂᕐᒧᑦ ᓴᖅᑮᕙᑦᑐᓄᑦ, 
ᐅᖃᖃᑎᒋᔪᓐᓇᖅᑕᕋᓗᐊᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᑖᖑᓐᖏᒻᒪᑦ, ᑕᒪᓐᓇ ᑐᓴᖃᑦᑕᖅᓯᒪᔭᕋ. ᑖᓐᓇ ᑕᓕᖅᐱ 
ᖃᐅᔨᒪᔫᔮᓐᖏᒻᒪᑦ ᓴᐅᒥᐅ ᖃᓄᐃᓕᐅᖅᑕᕋᓗᐊᖓᓂ ᓲᕐᓗ ᐃᓪᓗᒌᓐᖏᑦᑑᒃ. ᒐᕙᒪᐅᒐᑦᑕ ᐊᑕᐅᓯᐅᓪᓗᑕ 
ᖃᐅᔨᒪᖃᑦᑕᐅᑎᒋᐊᖃᕋᓗᐊᕐᖓᑕ ᑖᒃᑯᐊ ᓇᓕᐊ ᐱᓕᕆᕕᐅᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᖃᐅᔨᒪᔭᕆᐊᖃᕋᔭᓐᖑᐊᖅᑐᑦ ᐅᖃᖃᑎᒋᓯᒪᕈᓗᑦᑕᖅᑲᖏᓪᓘᓐᓃᑦ ᐃᖏᕐᕋᖃᑦᑕᖅᑐᓕᕆᔨᓕᒃᑯᑦ ᖃᓄᐃᑦᑐᓂᒃ 
ᒪᓕᒋᐊᖃᕐᒪᖔᑕ, ᒐᕙᒪᑐᖃᒃᑯᓪᓗ ᖃᓄᖅ ᒪᓕᒐᖃᕐᒪᖔᑕ. 
 
ᐅᕙᒍᑦ ᒪᓕᒐᓕᐅᖅᑎᑕᐃᓐᓇᐅᓪᓗᑕ ᖃᓄᐃᓕᒃᑲᓐᓂᕈᓐᓇᖃᑦᑕᖏᓐᓇᑦᑕ ᐊᐱᖅᓱᕋᓱᒃᑲᓗᐊᕐᓗᒍ ᑖᓐᓇᓗ 
ᐊᓯᐊᓅᕆᐊᖃᕐᒥᓇᑕ. ᐃᒫᒃ ᒥᓂᔅᑕᒥᑦ ᖃᐅᔨᒪᔪᖃᑐᐃᓐᓇᕆᐊᖃᕋᓗᐊᖅᑎᓪᓗᒍ. 
 
ᑕᐃᒪᓕ ᒥᓂᔅᑕᐅᔪᖅ ᐊᐱᕆᓂᐊᓕᖅᑕᕋ ᕿᒥᕐᕈᓯᒪᕚ ᑖᓐᓇ ᒥᓂᔅᑕ ᖃᐅᔨᓇᓱᔅᓯᒪᕚ ᐃᖏᕐᕋᖃᑦᑕᖅᑐᓕᕆᔨᒃᑯᑦ 
ᒥᓂᔅᑕᖓᓐᓂᑦ ᑕᕝᕙᓐᖓᑦ ᒐᕙᒪᒃᑯᓐᓂᑦ, ᒐᕙᒪᑐᖃᒃᑯᓐᓂᓪᓗ ᖃᓄᐃᑦᑐᓂᒃ ᒪᓕᒋᐊᖃᕐᒪᖔᑕ ᐅᓯᑎᓪᓗᒋᑦ 
ᐋᓐᓂᐊᕕᓕᐊᖅᑐᓂᒃ ᐅᕝᕙᓘᓐᓃᑦ ᑐᖁᓕᖅᑐᓂᒃ ᐅᓯᔭᐅᑎᓪᓗᒋᑦ ᑕᐃᒪᐃᑦᑐᓂᑦ ᒥᑭᔪᕈᓗᓐᓂᑦ ᖃᖓᑕᓲᓂᒃ. ᑖᓐᓇ 
ᓴᓂᑭᓗᐊᕐᒥᐅᑉ ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖓᑕ ᐊᔾᔨᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐊᓪᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐊᐱᖅᑯᑎᖓᓂᑦ ᑐᓵᕋᑖᕐᒪᑕ, 
ᑖᓐᓇᑦᑕᐅᖅ ᐊᐱᕆᒋᐊᒃᑲᓐᓂᕈᓐᓇᕐᒥᔭᕋ ᒥᓂᔅᑕᐅᖃᑎᒐ. 
 



ᓇᒡᒐᔾᔭᐅ, ᒫᑦᓯ 12, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑖᒃᑯᐊ ᐅᖃᐅᓯᕆᔭᑲᐃᓐᓇᕐᓗᒋᑦ ᑕᐃᒃᑯᐊ ᐱᔨᑦᓯᕈᑎᒋᖃᑦᑕᖅᑕᕗᑦ ᐃᓅᓕᓴᖅᑕᐅᔭᖅᑐᖅᑐᓄᑦ. 
ᐃᒪᓐᓇᐃᒐᔪᖃᑦᑕᕐᒪᑕ ᑕᐃᒃᑯᐊ ᐱᔨᑦᑎᕈᑎᒋᖃᑦᑕᖅᑕᕗᑦ ᐃᖅᑲᓇᐃᔭᕐᓇᕈᓐᓃᖅᑎᓪᓗᒍ ᖃᖓᑕᒐᔪᖃᑦᑕᕐᒪᑕ 
ᖃᖓᑕᓲᑦ ᑭᖕ ᐃᐅ ᐊᒻᒪᓗᑦᑕᐅᖅ Leers ᑕᐃᒃᑯᐊ ᓱᒃᑲᔪᑦ ᒥᑭᔫᑕᐅᓂᖅᓴᐃᑦ ᐊᑐᖅᑕᐅᒐᔪᓐᓂᖅᓴᐅᒻᒪ 
ᐃᖅᑲᓇᐃᔭᕐᓇᕈᓐᓃᖅᑎᓪᓗᒍ ᐊᒻᒪ ᖃᖓᑕᓲᖅᑕᖃᕐᓇᕈᓐᓃᖅᑎᓪᓗᒍ. ᑕᐃᒃᑯᐊ ᑭᓯᐊᓂ ᐅᑭᐅᖅᑕᖅᑐᒥ ᑕᒪᒃᑯᐊ 
ᖃᓂᒪᔪᑦ ᓄᓇᓕᓐᓄᑦ ᐊᐅᓪᓚᐅᔾᔨᔪᓐᓇᕋᑦᑎᒍ ᑭᓯᐊᓂ ᑕᐃᒪᐃᑦᑐᓂᒃ ᖃᖓᑕᓲᓂᒃ ᐊᑐᕐᓗᑕ. 
 
ᑭᓯᐊᓂᓗ ᑕᐃᒪᓐᓇ ᓇᓚᐅᑦᑖᕈᑎᑕᖃᖅᑎᑦᑎᓗᑕ ᖃᖓᑕᓲᕐᒥᑦ ᐅᓯᖃᑦᑕᕐᓂᐊᖅᑐᓂᑦ 
ᑕᐃᒪᓐᓇᐃᓕᐅᖅᑐᖃᖅᑎᓪᓗᒍ ᑕᐃᒃᑯᐊ ᓵᑕᖅᑕᐅᓯᒪᔪᑦ ᐅᐃᓂᐸᒡᒧᑦ ᐊᒻᒪᓗᑦᑕᐅᖅ ᑐᐊᕕᕐᓇᖅᑐᒃᑯᑦ 
ᐊᐅᓪᓚᐅᔾᔭᐅᖃᑦᑕᖅᑐᑦ ᑕᐃᑰᓇ ᑳᓐᑐᕌᑦᑕᐅᖃᑦᑕᖅᑐᑦ ᑭᓯᐊᓂ ᑕᐃᒃᑯᐊ ᐃᓚᖏᑦ ᖁᕐᕕᖃᓕᕐᒥᒻᒪᑕ 
ᐊᐅᓪᓚᖅᑐᖅᓯᐅᑎᒥᒃ ᐊᑐᖅᑐᑎᒃ. ᑕᐃᒃᑯᐊ ᕿᒥᕐᕈᓇᒋᐊᒃᑲᓐᓂᕈᓐᓇᕐᒥᔭᒃᑲ.  
 
ᑭᓯᐊᓂᓕ ᑕᐃᒃᑯᐊ ᖃᖓᑕᓲᑦ ᐊᑐᖅᑕᐅᖃᑦᑕᖅᑐᑦ ᐊᑐᖅᑕᐅᑐᐃᓐᓇᖃᑦᑕᖅᑐᑦ ᑐᐊᕕᕐᓇᖅᑎᖏᑎᓪᓗᒍ ᑖᒃᑯᐊ 
ᐅᖃᐅᓯᕆᔪᓐᓇᓗᐊᓐᖏᓇᒃᑭᑦ. ᑕᐃᒪᓐᓇ ᐅᖃᐅᓯᕆᔪᓐᓇᖅᑕᒃᑲ ᑭᓯᐊᓂ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᑐᖃᑦᑕᖅᑕᖏᑦ ᖃᓂᒪᔪᓂᒃ ᐃᓅᓕᓴᐃᔭᖅᑐᖅᑐᑎᒃ ᖃᖓᑕᓲᒃᑯᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐃᓛᒃ ᑭᐅᔪᓐᓇᖏᒻᒪᒍ ᒫᓐᓇ, ᑭᐅᔪᓐᓇᓐᖏᑲᓚᐅᕐᒪᒍ ᖃᖑᔨᔪᖓ ᑐᑭᓯᔪᖓ, 
ᑭᓯᐊᓂ ᓴᓂᑭᓗᐊᕐᒧᑦ ᓯᕗᓕᖅᑎᐅᖃᑲᑕᐃᓐᓇᕐᒪᑦ ᐅᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᐊᐱᖅᓱᕋᓱᒃᖢᑎᒃ, ᐅᑭᐅᑦ 
ᐱᖓᓲᕙᓪᓚᐃᓕᖅᑐᖅ ᑖᔅᓱᒥᖓ ᐊᐱᖅᓱᖃᑦᑕᖅᖢᑎᒃ. ᐅᖃᐅᑎᔪᓐᓇᖅᐹᖓᖃᐃ ᒥᓂᔅᑕᐅᑉ ᑕᒪᓐᓇ 
ᑭᐅᔭᐅᔪᓐᓇᖅᓯᑕᐃᓐᓇᕐᓂᐊᓕᖅᐸ ᑖᒃᑯᐊ ᓄᑖᓂᒃ ᑳᓐᑐᕌᒥᒃ ᐋᖅᑭᒃᔨᔪᖃᒃᑲᓐᓂᓚᐅᖏᓐᓂᖓᓂᑦ 
2008ᖑᓕᖅᑎᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑭᒡᒍᓯᕆᓪᓗᒍ ᑭᖑᓂᑦᑎᓐᓂᑦ 
ᑭᒡᒍᓯᕆᖃᑦᑕᓚᐅᖅᑕᒃᑲᑦ ᒫᓐᓇ ᐊᑐᖅᑕᐅᑲᐃᓐᓇᕐᓂᐊᖅᑐᑦ. ᐃᓕᓯᓚᐅᖅᓯᒪᖕᒪᑕ 
ᐊᑐᖅᑕᐅᑲᐃᓐᓇᑐᐃᓐᓇᕐᓂᐊᖅᑐᒥᒃ ᖁᕐᕕᖕᒥᑦ. ᑭᓯᐊᓂᓕ ᐊᔪᖅᓯᒪᒐᒪ. ᒪᓕᒐᓕᐅᖅᑎᒃᑯᓐᓄᑦ ᑖᒃᑯᐊ ᑳᓐᑐᕌᖓᑦ 
ᐃᓱᓕᖅᐸᑦ, ᑕᕝᕙᓂ ᓴᖅᑭᑦᑎᔭᕆᐊᖃᓕᕐᒥᒍᑦᑕ ᑳᓐᑐᕌᒍᑎᒃᓴᓂᒃ ᐱᔪᒪᓇᓲᑎᒃᓴᓂᒃ ᕿᒥᕐᕈᓇᒍᓐᓇᕐᓂᐊᖅᑐᒍᑦ 
ᐃᓛᒃ ᕿᓂᕈᓐᓇᕐᓂᐊᖅᑐᒍᑦ ᓴᖅᑭᑦᑎᐊᓪᓚᓚᐅᕐᓗᑕ.  
 
ᐃᓱᒫᓘᑎᒋᔭᐅᔪᑦ ᑖᒃᑯᐊ ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᑕ ᖃᖓᑕᓲᖅ ᐊᖏᓂᖅᓴᐅᓗᓂ ᐊᑐᖅᑕᐅᔭᕆᐊᖃᖅᑐᖅ 
ᖃᓄᐃᑦᑐᓂᒃᓗ ᓂᕆᐊᒋᐊᖃᕐᒪᖔᑦᑕ ᑖᒃᑯᐊ ᖃᐅᔨᒋᐊᕈᑎᒋᔪᓐᓇᕐᓂᐊᖅᑕᕗᑦ ᐃᓱᒫᓘᑎᒋᔭᐅᔪᑦ 
ᑭᐅᔾᔪᑎᒋᓇᓱᒃᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒫᓐᓇ ᓯᕿᓐᖑᔭᖅ ᐅᔾᔨᕆᒍᑦᓯᐅᒃ, ᐊᐱᖅᓱᕐᓇᖅ ᐃᓱᓕᒻᒥᖕᒪᑦ. ᑲᔪᓯᑐᐃᓐᓇᕐᓗᑕ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᑦ 7. ᑎᑎᖅᑲᑎᒍᑦ ᐊᐱᖅᑯᑏ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᒪᑐᐃᖅᓯᔾᔪᑎᓄᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 10. ᑭᐅᔾᔪᑏᑦ 
ᑲᒥᓯᓇᐅᑉ ᐅᖃᐅᓯᕆᓚᐅᖅᑕᖏᓐᓄᑦ. ᑲᑎᒪᔾᔪᑎ 11. ᑲᑎᒪᔾᔪᑎᒃᓴᑦᑎᓐᓂᑦ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 
ᑲᑎᒪᔾᔪᑎᒃᓴᖅ 12. ᑲᑎᒪᔾᔪᑎᒃᓴᑦᑎᓐᓂᑦ ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᒃᓴᖅ 
13. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᑦ. ᑲᑎᒪᔾᔪᑎᒃᓴᖅ 14. ᓴᖅᑭᑕᐅᓂᖏᑦ 
ᑎᑎᖅᑲᑦ. ᒥᓂᔅᑕ ᓇᑦᑎᖅ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᔪᑦ ᑎᑎᖅᑲᐃᑦ 

ᓴᖅᑭᖅᑎᑕᐅᔪᖅ ᑎᑎᖅᑲᒃ 024 - 2(4): ᐊᒥᐊᓕᑲᒃᑯᑦ ᐸᓯᔭᐅᔪᑦ ᐅᖃᖅᑕᐃᓕᑎᑦᑎᔪᒥᓂᐅᓂᖏᓐᓂᑦ 

ᖃᐅᔨᒪᔨᓂᑦ ᓇᓄᕐᓂᒃ - sfgate.com-ᒥ ᐅᖃᓕᒫᒐᓕᐊᒥᓂᖅ ᒫᑦᓯ 9, 2007ᒥ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᔪᖓ ᐅᑯᓂᖓ ᑎᑎᖅᑲᓂᒃ. San 
Francisco-ᒥ ᐱᕙᓪᓕᐊᔪᓂᒃ ᓴᖅᑭᑕᐅᓚᐅᖅᑐᓂᒃ ᒪᑦᓯ 9, 2007 ᑕᐃᔭᐅᓪᓗᑎᒃ ᐊᒥᐊᓕᒃᑲᓐᓂᒃ 
ᓂᐸᖏᖅᑎᑦᑎᕙᓪᓚᐃᓂᕋᖅᑕᕗᑦ ᓇᓄᕐᓂᒃ. ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓄᑦ, ᖃᐅᔨᓴᖅᑏᑦ 
ᓂᓪᓕᒃᑲᓐᓂᔾᔮᕈᓐᓃᖅᑐᑦ ᑲᑎᒪᖅᔪᐊᖅᑎᓪᓗᒋᑦ.  
 
ᑖᒃᑯᐊ ᑕᕝᕙ ᓴᖅᑭᓐᓇᓱᒃᑕᒃᑲ, ᐅᖃᖅᑏ, ᐅᓄᖅᑐᐊᓗᖕᓂᒃ ᐱᓕᕆᐊᒃᓴᖃᖃᑦᑕᕐᒥᒐᑦᑕ ᑖᔅᓱᒥᖓ ᓇᓄᓕᕆᔾᔪᑎᐅᑉ 
ᒥᒃᓵᓄᑦ ᐊᑦᑕᕆᔭᐅᓕᖅᑑᑉ ᒥᒃᓵᓄᑦ. ᑭᓯᐊᓂ ᓄᓇᕘᒥ ᐊᒃᑐᐊᓂᖃᖏᑦᑎᐊᖅᑑᒐᓗᐊᖅ ᓇᓄᐃᓪᓗ 
ᓴᓗᒃᑎᑉᐸᓪᓕᐊᓂᖏᓐᓄᑦ.  
 
ᑖᒃᑯᐊ ᑕᕝᕙ ᓇᓄᕐᓂᒃ ᑎᑎᕋᖅᓯᒪᔪᓂᒃ ᐊᑕᕐᓈᕿᓂᕋᖅᑕᐅᔪᓂᑦ ᐃᓕᓯᒪᑎᓪᓗᒋᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᑦ. ᓴᖅᑭᑕᐅᓂᖏᑦ ᑎᑎᖅᑲᑦ. ᒥᓂᔅᑕ ᐊᒡᓘᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 025 - 2(4): ᑯᐃᓐ ᑭᒡᒐᖅᑐᑎᖑᓚᐅᖅᓯᒪᔪᖅ ᐄᑐᕆᐊᓐ ᑭᓛᒃᓴᓐ 

ᑕᓗᖅᔪᐊᕐᒦᖔᖅᑐᒥᒃ ᖁᓕᑦᑕᐅᔭᖅᓯᒪᓂᖓ - ᐊᔾᔨᓕᐊᖅ ᒥᐅᕆ ᐳᕌᑦᒧᑦ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑏᑦ ᐅᖃᐅᓯᖏᑎᒍᑦ 
ᓴᖅᑭᑦᑎᖅᑲᐅᓪᓗᖓ ᒫᓐᓇ ᓴᖅᑭᑦᑎᔪᒪᔪᖓ ᐊᔾᔨᓐᖑᐊᖓᓂᒃ Governor General-ᖑᓚᖅᓯᒪᔫᑉ 
ᖁᓕᑦᑕᐅᔭᖅᓯᒪᓪᓗᓂ Globe and Mail-ᑯᓐᓂᑦ ᐱᕙᓪᓕᐊᔪᓂᒃ ᓴᖅᑭᓚᐅᖅᓯᒪᔪᖅ. ᐊᕐᓇᐅᔭᖅ ᐊᓗᑭᒧᑦ 
ᓴᓇᔭᐅᔪᕕᓂᕐᒥᒃ ᖁᓕᑦᑕᐅᔭᖅᓯᒪᔪᖅ 1970ᖏᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅᑕ ᐊᓚᕋᓚᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 026 - 2(4): ᓄᓇᕗᑦ/ᒫᓂᑑᐸ ᐊᑐᕆᐊᕆᓂᐊᖅᑕᖓᓄᑦ ᓂᕈᐊᕈᓐᓇᕈᑎᒃᓴᐃᑦ 

ᐊᖅᑯᑎᒋᔭᐅᖁᓗᐊᖅᑕᐅᔪᓄᑦ (ᐊᓚᕋᓚᒃ)  
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓇ ᑕᕝᕗᖓ ᐃᒡᓗᒧᑦ ᑐᓂᔾᔪᑎᒋᔪᒪᓪᓗᒍ Review – Nunavut/Manitoba 
Route Selection. Road-ᓚᖏᒻᒪᓇᐃᑦ ᖃᐅᔨᒪᑦᓯᐊᓚᖓᕙᓯ Route.  
 
ᐅᖃᖅᑎ: ᑖᒃᑯᐊ ᒪᐅᓐᖓᐅᔾᔭᐅᓕᑦ. ᑲᑎᒪᔾᔪᑎᒃᓴᖅ. ᑎᑎᖅᑲᑦ ᓴᖅᑭᑕᐅᓂᖏᑦ. 15 ᑲᑎᒪᔾᔪᒃᓴᑎᓐᓂ. 
ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓄᑦ. ᑲᑎᒪᔾᔪᑎᒃᓴᖅ 16. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐸᒥᒃ 
ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 17. ᐱᖁᔭᔨᕗᖔᕈᑎᓐ. ᑲᑎᒪᔾᔪᑎᒃᓴᖅ 18. ᓯᕗᓪᓕᖅᐸᒥᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 18: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

ᒪᓕᒐᒃᓴᖅ 02 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ #3, 2006-07 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᓇᑦᑎᓕᕐᒥᐅᒧᑦ, ᐱᖁᔭᒃᓴᖅ 2, ᐃᓚᒋᐊᕈᑎᒃᓴᖅ (ᐊᑭᑐᔪᖅᑐᕐᓯᐅᑎᓄᑦ) ᒪᓕᒐᖅ #3, 2006-07, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. ᑯᔭᓐᓇᒦᒃ 
 
ᐅᖃᖅᑎ: ᐱᖁᔨᕗᖔᕈᑦ ᓈᖕᒪᒻᒪᑦ. ᓈᖕᒪᒃᓴᖅᑐᑦ ᐃᓵᒡᓕᓐ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ ᑲᔪᓯᔪᖅ.  
 
ᓯᕗᓪᓕᖅᐹᒥᒃ ᐱᖁᔭᒃᓴᐃᑦ ᐅᖃᓕᒫᖅᑕᐅᓂᖏᓂᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 03 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ #3, 2006-07 - ᓯᕗᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᖓᓐᓄᑦ ᐃᖃᓗᐃᑦ ᑲᓇᓐᓇᖓᓄᑦ, ᐱᖁᔭᒃᓴᖅ 3, ᐃᓚᒋᐊᕈᑎᒃᓴ ᑮᓇᐅᔭᖅᑐᕈᑎᒃᓴᓄᑦ 
(ᐊᐅᓚᔾᔪᑎᓄᑦ) ᐱᖁᔭᖅ #3, 2006-07, ᓯᕗᓪᓕᖅᐹᒥᒃ ᐅᖃᐅᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓈᖕᒪᖕᒪᑦ. ᓈᖕᒪᓴᒃᑐᓐ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᓯᕗᓪᓕᖅᐸᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᒃᓴᑎᕗᑦ 19. ᑐᒡᓕᐊᓂᑦ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᒥᓂᔅᑐ ᓯᒪᐃᓚᒃ 
 

ᑲᑎᒪᔾᔪᑎᒃᓴᖅ 19: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 02 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ #3, 2006-07 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᒃᐱᖅᑕᐅᓪᓗᖓ 
ᓇᑦᑎᓕᖕᒧᑦ, ᐱᖁᔭᒃᓴᖅ 2, ᐃᓚᒋᐊᕈᑎ ᑮᓇᐅᔭᖅᑐᕈᑎᒃᓴᖏᓐᓄᑦ (ᐊᑭᑐᔪᖅᑐᕈᑎᒃᓴᓄᑦ) ᒪᓕᒐᖅ #3, 2006-
07, ᑐᒡᓕᐊᓄᑦ ᐅᖃᐅᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᖕᒪᒻᒪᑦ. ᐱᔾᔪᑎᖓᓄᑦ ᐱᖁᔭᒃᓴᐅᑉ. ᓈᖕᒪᓴᖅᑐᑦ. 
ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᒃᓴᖅ 2 ᑐᒡᓕᐊᓂᒃ ᐅᖃᓕᒫᖅᑕᐅᓯᒪᓕᕐᒪᑦ ᐊᒻᒪ ᒪᓕᒃᖢᒋᑦ 
ᑲᑎᒪᑐᓐᓇᕐᑐᓅᕈᓐᓇᕐᓯᔪᖅ.  
 
ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕᖓ ᑮᓇᐅᔭᓕᕆᔨᒃᑯᑦ, ᒥᓂᔅᑐ ᓯᒪᐃᓚᒃ.  
 
ᒪᓕᒐᒃᓴᖅ 03 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ #3, 2006-07 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑕᖓᓄᑦ ᐃᖃᓗᐃᑦ ᑲᓇᓐᓇᖓᓄᑦ, ᐱᖁᔭᒃᓴᖅ 3, ᐃᓚᒋᐊᕈᑎᒃᓴᐃᑦ ᑮᓇᐅᔭᖅᑐᕈᑎᒃᓴᐃᑦ 
(ᐊᐅᓚᔾᔪᑎᓂ ᐋᖅᑭᐅᒪᐃᓐᓇᕈᑎᓂᓪᓗ) ᒪᓕᒐᖅ #3, 2006-07, ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ.  

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓈᖕᒪᒻᒪᑦ. ᐱᔾᔪᑎᖓᓄᑦ ᐱᖁᔨᕗᖓᕈᐅᑉ. ᓈᖕᒪᓴᖅᑐᑦ ᐃᓵᒋᑦᑎ. 
ᐊᑭᕋᖅᑐᖅᑐᑦ. ᐱᖁᔨᕗᖔᕈᑎᑦ ᑲᔪᓯᔪᖅ. ᐱᖁᔭᒃᓴᑦ ᐱᖓᔪᖓᑦ ᑐᒡᓕᐊᓂᒃ ᐅᖃᓕᒫᖅᑕᐅᔭᕇᖅᑐᖅ. 
ᑲᑎᒪᑐᐃᓐᓇᖅᑐᓅᐊᕈᓐᓇᖅᓯᔪᖅ.  
 
ᑲᑎᒪᔾᔪᒃᓴᑎᕗᑦ 19. ᑐᒡᓕᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᒃᓴᑎᕗᑦ 20. 
ᑲᑎᒪᑐᐃᓐᓇᕆᓕᐊᓂᓐᓄᑦ ᐃᓱᒪᒃᓴᕐᓯᐅᕈᑎᖃᓪᓗᑎᒃ ᐱᖁᔭᒃᓴᓂᒃ ᐊᓯᖏᓐᓂᓪᓗ. ᐱᖁᔭᒃᓴᖅ 1, 2, ᐊᒻᒪᓗ 3 
ᒥᔅᑕ ᐹᓇᐸᔅ ᐃᒃᓯᕙᐅᑕᕆᔭᐅᓂᐊᖅᑎᓪᓗᒍ. ᑲᑎᒪᑐᐃᓐᓇᕆᐊᓚᐅᓐᖏᓂᑦᑎᓐᓂ 20-ᒥᓂᑦᔅ ᕿᑲᐃᓐᓇᓂᐊᖅᐳᖑᑦ.  
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:14ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 15:40ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐹᓇᐸᔅ)(ᑐᓵᔨᒃᑯᑦ): ᑲᑎᒪᒋᐊᓐᓂᐊᕐᓕᕋᑦᑕ ᑲᑎᒪᑐᐃᓐᓇᓕᖅᑎᓪᓗᑕ ᐅᑯᐊ ᑲᒪᒋᓂᐊᖅᑕᕗᓐ. 
ᐱᖁᔭᒃᓴᖅ 01, ᐱᖁᔭᒃᓴᖅ 02 ᐊᒻᒪᓗ ᐱᖁᔭᒃᓴᖅ 03. ᖃᓄᐃᓕᐅᕈᒪᓕᖅᐱᓯ? ᒥᔅᑕ ᒪᑉᓴᓛᒃ.  
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔭᒃᓴᖅ 01 ᐊᒻᒪᓗ ᑮᓇᐅᔭᑦ ᐊᑐᕈᒫᓐᓂᐊᖅᑐᑦ, 
ᒐᕙᒪᓕᕆᔨᕐᑯᓐᓄᑦ ᑲᒪᒋᓂᐊᖅᑕᕗᑦ, ᐊᒻᒪᓗ ᐱᔭᕇᖅᐸᑕ ᒐᕙᒪᓕᕆᔨᒃᑯᑦ ᐱᓕᕆᐊᓂᐊᖅᖢᑎᒃᑯᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - 

ᐃᓱᒪᖅᓴᖅᓯᐅᖅᑕᐅᓂᖓ - ᒐᕙᒪᒃᑯᑦ ᓯᕗᓕᖅᑎᖏᓐᓂ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒪᑉᐱᒐᖅ B-5-ᒦᑦᑐᒍᓐ. ᒐᕙᒪᓕᕆᔨᒃᑯᑦ. ᓯᕗᓕᖅᑏ, 
ᐱᖃᑎᒋᔪᒪᔭᓐᓂᒃ ᐱᑕᖃᖅᑳ?  
 
ᓯᕗᓕᖅᑎ ᐹᓪ ᐅᑲᓕᖅ: ᐄ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᑕᕝᕗᖓ ᐊᐱᖅᓱᖅᑕᐅᕕᒻᒧᑦ ᐃᓯᖅᑎᓚᐅᒃᑭᑦ. 
 
ᖁᔭᓐᓇᒦᒃ, ᐃᖅᓱᒃᑏ. (ᑐᓵᔨᒃᑯᑦ) ᑎᑎᕋᖅᑕᐅᓯᒪᓂᐊᕐᒪᑕ ᒥᓂᔅᑕ ᑖᒃᑯᐊ ᑭᒃᑰᒻᒪᖔᓐ ᓇᓗᓇᐃᑲᐃᓐᓇᒃᑭᓐ. 
 
ᓯᕗᓕᖅᑎ ᐹᓪ ᐅᑲᓕᖅ: ᑖᒃᑯᐊ ᑕᒪᐅᖓᖃᑎᒋᒃᑲᓂᖅᑖᒃᑯ ᑐᖏᓖᒃᑲ. ᑖᓐᓇ ᐊᐅᓚᑦᑎᓂᓕᕆᔨᒻᒧᑦ ᑐᓂᓚᖓᔭᕋ 
ᑕᓕᖅᐱᓃᑦᑐᖅ, ᔮᓐ ᐅᐊᓪᔅ ᐊᒻᒪᓗ ᓴᐅᒥᓐᓃᑦᑐᖅ, ᒐᕙᒪᓕᕆᓂᕐᒧᑦ ᓯᓚᑎᑦᑎᓐᓂ ᐊᒻᒪ ᐃᖅᑲᓇᐃᔭᖅᑏᑦ 
ᖁᓪᓕᖅᐹᓂ ᐊᓪᓚᒃᑎᒋᔭᕋ ᑐᖏᓕᕆᓯᓐᓈᖅᑐᒍ, ᑕᐃᕕᑦ ᐊᒪᕈᐃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙᓃᓚᐅᕐᕋᑦᑕ ᒪᑉᐱᒐᖓᓂ B-10. ᒫᓐᓇ ᓇᑎᖅ ᒪᑐᐃᖓᒻᒪᑦ, ᐊᐱᕆᔪᒪᔪᖃᑉᐸᑦ. 
ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᕈᒪᓪᓗᒍᓗ ᑖᓐᓇ ᓯᕗᓕᖅᑎ ᐊᒻᒪᓗ 
ᑕᒫᓃᖃᑎᒋᔭᖏᒃ.  

ᐊᐱᖅᑯᑎᒃᓴᖃᕋᒪ ᐱᓕᕆᐊᕐᕆᓂᐊᖅᑕᓯ ᐸᕐᓇᐅᑎᖏᑕ ᐃᓗᐊᓃᑦᑐᖅ ᒪᑉᐱᒐᖅ 19-B. 19-ᒦᑉᐸᓪᓚᐃᔪᖅ ᐊᒻᒪᓗ 
ᑕᐃᒃᑯᐊ ᓯᕗᓪᓕᐅᔾᔭᐅᔪᒃᓴᐃᑦ 2007-08-ᒥ ᐃᖅᑲᓇᐃᔭᖃᑎᒋᓗᒋᑦ ᑲᓇᑕ, ᔫᑳᓐ ᐊᒻᒪᓗ ᓄᓇᑦᑎᐊᕐᒥᐅᑦ. 
ᐅᑭᐅᖅᑕᖅᑐᒥ ᑕᑯᓐᓇᖑᐊᖅᑕᐅᔪᑦ ᐋᖅᑭᒃᑕᐅᔪᓐᓇᓂᐊᕐᒪᑕ. ᖃᓄᖅ ᑖᓐᓇ ᑐᑭᖃᒻᒪᖔᖅ 
ᑐᑭᓯᑎᑕᐅᒋᐊᒃᑲᓐᓂᑲᐃᓐᓇᕐᓚᖓ. ᖃᓄᖅ ᐅᑭᐅᖅᑕᖅᑐᒥ ᑕᑯᓐᓇᑕᐅᓐᖑᐊᖅᑐᖅ ᑐᑭᖃᒻᒪᖔᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᒐᕙᒪᒋᓚᐅᖅᑕᑎᓐᓂ ᑖᒃᑯᐊ $40 ᒥᓕᐊᒥᒃ ᓴᓂᖅᕙᐃᓚᐅᖅᓯᒪᔪᒍᑦ. 
ᑕᐃᒃᑯᐊᓗ ᒐᕙᒪᑕᓵᑦ.  
 
ᐅᖃᐅᓯᖃᓚᐅᖅᓯᒪᓪᓗᑎ ᐅᑭᐅᑕᖅᑐᒧᑦ ᑐᕋᖓᔪᒥᑦ ᐋᖅᑭᒃᓯᔪᒪᓚᐅᖅᑐᑎ. ᑖᒃᑯᐊ ᖃᓄᖅᑑᕈᑎᒋᓂᐊᖅᑕᕗᑦ. 
ᓄᓇᑦᑎᐊᕐᒥᐅᓐ, ᔫᑳᓐᒥᐅᑦ, ᑲᓇᑕᒥᐅᓪᓗ ᐱᖃᑎᒋᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐱᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᓯᕗᓕᖅᑎ. ᑕᐃᒃᑯᐊ 
ᐅᑭᐅᖅᑕᖅᑐᒥᐅᖃᑎᑎᑦ ᓯᕗᓕᖅᑏᑦ ᐃᖅᑲᓇᐃᔭᖃᑎᒋᖃᑦᑕᕋᕕᒋᑦ ᓄᓇᑦᑎᐊᕐᒥᐅᓐ,  Yukon-ᒥᐅᓪᓗ. ᑕᐃᓐᓇ 
ᐅᑭᐅᖅᑕᖅᑐᒧ ᑕᑯᓐᓇᓐᖑᐊᒐᓯ ᐱᕙᓪᓕᐊᔪᓕᕆᓂᕐᒧᑦ ᐊᑐᖅᑐᒃᓴᓂᒃ ᑮᓇᐅᔭᓂᒃ ᐱᑕᖃᖃᓯᐅᔾᔨᓯᒪᕙᖅᑲᐃ 
ᐅᑭᐅᖅᑕᖅᑐᒥᐅᑦ ᐱᕙᓪᓕᐊᑎᑦᑎᓇᓱᐊᕐᓂᐊᕐᕋᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐄ, ᑖᓐᓇ ᐃᓚᒋᔭᐅᖃᑕᐅᔪᖅ ᑭᓱᑐᐃᓐᓇᕐᓄᑦ. 
ᐃᓚᒋᔭᐅᖃᑕᐅᓪᓚᕆᓐᓂᐊᖅᖢᓂᓗ ᑕᒪᒃᑯᓄᖓ ᑕᑯᓐᓇᖑᐊᖅᑕᑎᓐᓄᑦ. ᑭᓯᐊᓂ ᐅᖃᕈᓐᓇᖏᑦᑐᖓ 
ᐱᓂᐊᕐᒪᖔᑦᑕ ᑮᓇᐅᔭᓂᒃ ᐃᖅᑲᓇᐃᔭᖃᑎᒋᔭᕆᐊᖃᕐᓂᐊᖅᑕᕗᑦ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᐅᑭᐅᖅᑕᖅᑐᒥ 
ᒐᕙᒪᖃᕝᕖᑦ. ᐊᒃᓱᐊᓗᒃ ᑕᐃᒃᑯᐊ ᐃᑲᔪᖅᑎᑐᒋᖃᑦᑕᕋᑦᑎᒃᑯᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᒻᒪᓐ. ᐅᑭᐅᖅᑕᖅᑐᒥ 
ᑕᑯᓐᓇᓐᖑᐊᒐᓕᕆᑎᓪᓗᓯ ᑐᑭᓯᓇᓱᕝᕕᐅᓂᖃᑕᐅᓂᐊᖅᐸᖅᑲᐃ ᒪᓕᒐᓕᐅᖅᑏᑦ ᐊᒻᒪᓗ ᑕᖅᑲᒃᑯᐊ ᐃᓄᐃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᖅᑭᔅᓱᐃᓇᓱᐊᕐᓂᐊᕋᑦᑕ ᑲᓇᑕᐅᑉ ᒐᕙᒪᒃᑯᖏᑦ 
ᐃᓚᒋᔭᐅᖃᑕᐅᑎᓐᓂᐊᖅᑕᕗᑦ ᑭᓯᐊᓂ ᒫᓐᓇᐅᔪᖅ ᑕᐃᒃᑯᐊ ᑲᑎᒪᔾᔪᑎᒋᖃᑦᑕᖅᑕᕗᑦ ᐱᒋᐊᓕᑕᐃᓐᓇᕐᒪᑕ. 
 
ᓯᕗᓪᓕᖅᐹᕐᓘᓐᓃᑦ ᐊᓂᒍᖅᓯᒪᓐᖏᑕᕗᑦ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᑭᐅᔪᖅ. ᑕᕝᕙᓂ ᒪᒃᐱᒐᕐᒥ ᑖᒃᑯᐊ 
ᓄᓇᕗᑦ ᒐᕙᒪᒃᑯᖏᑦ ᒐᕙᒪᓕᕆᖃᑦᑕᕐᒪᑕ. ᖃᔅᓯᓂᑦ ᐃᖅᑲᓇᐃᔭᖅᑎᖃᕐᐱᓯ ᐋᑐᕚᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑎᓴᒪᑦ ᐃᖅᑲᓇᐃᔭᖅᑐᑦ ᑕᐅᓇᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᑖᓐᓇ ᓯᕗᓕᖅᑎ. ᒪᒃᐱᒐᖅ B-17-ᒥ ᒐᕙᒪᓕᕆᔨᒃᑯᑦ 
ᓴᓐᖏᓂᕐᓂᑦ ᓱᓐᓂᖅᑯᑎᖃᕐᓂᐊᓂᕐᒥ ᐃᓗᓕᖃᖃᓯᐅᑎᓯᒪᒻᒪᑦ.  
 
ᓄᓇᕗᑦ ᒐᕙᒪᒃᑯᖅᑲᐃ ᐋᑐᕚᒦᑦᑐᑦ ᐋᔩᖃᑎᒌᓐᓂᒃᑰᕈᑎᖃᖅᐸᑦ ᑖᒃᑯᓂᖓᑦ ᓴᓐᖏᓂᕐᓂᑦ 
ᓱᓐᓂᒃᑯᑎᖃᕐᓂᐊᓂᕐᒥᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᐊᑕᐅᓯᖅ ᐃᖅᑲᓇᐃᔭᖅᑎ ᐋᑐᕚᒦᑦᑐᖅ 
ᑮᓇᐅᔭᓕᕆᔨᒃᑯᓐᓂ ᐱᖃᑎᖃᕐᓱᓂ ᑐᑭᒧᐊᖅᑎᑦᑎᖃᑦᑕᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᓪᓗ ᑲᑎᒪᖃᑎᖃᖃᑦᑕᖅᑐᓂ 
ᑕᒪᒃᑯᐊᕈᓘᔭᐃᑦ ᐱᓕᕆᐊᖑᔭᕆᐊᓖᑦ ᑐᑭᒧᐊᔅᓯᒪᓂᐊᕐᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᒥᓂᔅᑕᕆᔭᐅᔪᖅ. ᐅᖃᖅᓯᒪᔪᖅᑕᖃᕐᒥᒻᒪᑦ 
ᑮᓇᐅᔭᓕᕆᓂᕐᒧᑦ ᑐᕌᖓᔪᖅ ᐱᓕᕆᐊᕆᔭᐅᖃᑕᐅᒻᒥᒻᒪᑕᒎᖅ. ᑭᓲᕙᑦ ᑕᐃᒃᑯᐊ ᐋᑐᕚᒥᐅᓄᑦ 
ᐃᖅᑲᓇᐃᔮᕆᔭᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᒃᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᖅᑲᓇᐃᔭᕈᓘᔭᖃᑦᑕᖅᓯᒪᔪᑦ ᓴᓐᖏᓂᕐᓂᑦ 
ᐱᓕᕆᐊᖃᕐᓱᑎᑦ ᐊᒻᒪᓗ ᐊᓯᖏᓐᓂ ᓱᕐᓗ ᓇᓗᓕᕆᓪᓗᑎᑦ ᒐᕙᒪᐅᖃᑎᖏᓐᓂ ᐱᖃᑎᖃᕐᑐᓂ. ᑕᒪᒃᑯᐊ 
ᐊᔅᓱᕉᑕᐅᔭᕆᐊᓖᑦ ᐱᓕᕆᐊᕆᔭᐅᔭᕆᐊᖃᕐᑐᓪᓗ. 
 
ᑖᒃᑯᓄᖓ ᑲᒪᒋᔭᐅᕈᓘᔭᖃᑦᑕᖅᑐᑦ ᑭᓱᓂᑦ ᓴᖅᑭᖅᑐᖃᐃᓐᓇᐅᔭᕐᒪᑦ ᓄᓇᕗᒧᑦ ᐃᑲᔪᕈᓐᓇᓂᖅᐹᖑᑎᓐᓇᓱᑦᑐᑎᒃᑯ 
ᐋᖅᑭᔅᓯᒪᖃᑦᑕᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᑖᓐᓇ. ᑖᓐᓇᖃᐃ ᒥᓂᔅᑕ ᐅᖃᕈᓐᓇᖅᐳᖅ 
ᑕᐃᒃᑯᐊ ᐃᖅᑲᓇᐃᔮᑦ ᑎᓴᒪᑦ ᐋᑐᕚᒦᑦᑐᑦ ᐃᑲᔫᑎᖃᓪᓚᕆᒃᑲᓗᐊᖅᐹᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᔫᑎᖃᕐᓂᖏᑉᐸᑕᓕ ᑕᐃᑲᓃᓐᓇᔭᓐᖏᑦᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒥᑦ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᑭᐅᒻᒪᑦ. ᖃᐅᔨᒪᕙᖃᐃ ᑖᓐᓇ 
ᒥᓂᔅᑕᕆᔭᐅᔪᖅ ᑕᐃᒃᑯᐊ ᒐᕙᒪᖃᕐᕖᑦ ᐅᑭᐅᖅᑕᕐᑐᒦᑦᑐᑦ ᓄᓇᑦᑎᐊᖅ, ᔫᑳᓐ-ᓗ ᑕᐅᓇᓂ 
ᐃᖅᑲᓇᐃᔭᖅᑎᖃᕐᒪᖔᖅ ᐋᑐᕚᒥ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑲᓂ ᑎᑎᕋᕐᕕᓕᐅᒐᓗᐊᑦ 
ᒐᕙᒪᖁᑎᒌᓐᖏᓇᒃᑭᓪᓕ ᖃᓄᐃᓕᐅᖃᑦᑕᕐᒪᖔᖅ ᓂᓪᓕᐅᑎᒋᔪᓐᓇᓐᖏᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᕆᖅᑲᐅᓐᖏᑦᑕᕋᐅᓇ ᖃᓄᐃᓕᐅᖃᑦᑕᕐᒪᖔᖅ ᑐᑭᓯᐅᒪᒻᒪᖔᖅ 
ᐊᐱᕆᑐᐃᓐᓇᖅᑲᐅᔭᕋ ᑎᑎᕋᕐᕕᖃᕐᒪᖔᖅ ᐋᑐᕚᒥ ᑕᐃᒃᑯᐊ ᔫᑳᓐᒥᐅᑦ ᓄᓇᑦᓯᐊᒥᐅᓪᓗ.  
 
ᐆᒪᖅᑯᑎᓕᕆᕕᑦᑕᖃᒻᒥᒻᒪᓐ ᒪᑉᐱᒐᖅ B-17 ᐃᓗᐊᓂ, $35 ᑕᐅᓴᓐᖑᓚᐅᖅᓯᒪᔫᒐᓗᐊᖅ $200-ᓂᑦ $2,000-
ᖑᖅᑎᑕᐅᔪᕕᓂᖅ ᑕᒪᑐᒪᓂ ᐊᕐᕌᒍᒥ 2007-08-ᒥ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᖃᐅᔾᔨᒍᓐᓇᖅᐳᖅ ᑕᐃᒪᓐᓇ ᐅᓄᖅᓯᒋᐊᑲᓪᓚᒃᑐᐊᓘᒻᒪᑕ ᑭᓱᓂᒃ ᐊᑐᕐᓂᐊᕐᒪᖔᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᓯᕗᓪᓕᖅᐹᒥ ᐊᕐᕌᒎᒥ 
ᑎᑎᕋᖅᕕᒃᑕᖃᕆᐊᖃᓚᐅᕐᒪᓐ ᓴᖅᑭᑦᑕᓚᐅᖅᓯᒪᔪᒍᑦ ᐊᑕᐅᓯᕐᒥᒃ ᐃᖅᑲᓇᐃᔭᑎᖃᑦᖢᓂ ᐊᒻᒪᓗ ᓇᖅᐸᖓᓂᒃ 
ᐃᖅᑲᓇᐃᔭᖃᑦᑕᖅᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᖁᔭᓐᓇᒦᒃ. ᑕᕝᕙᓃᓐᓇᑦᑕ B-17. ᒐᕙᒪᓕᕆᔨᒃᑯᑦ. 
ᓇᐃᓈᖅᓯᒪᔪᑦ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. B-10 ᐃᓗᐊᓂ, ᐊᒻᒪᓗ ᑖᒃᓱᒪ ᐅᖃᐅᑎᒋᖅᑲᐅᒻᒪᒍ 
ᐆᒪᖅᑯᑎᓕᕆᕕᒃᑕᖃᒻᒪᓐ. ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐ ᓴᖅᑭᑦᑎᓚᐅᖅᓯᒪᒻᒪᓐ ᑎᑎᖅᑲᓂᒃ 
ᐆᒻᒪᖅᑯᑎᓕᕆᕝᕕᑯᓐᓄᑦ ᓴᖅᑭᑕᐅᓚᐅᖅᓯᒪᔪᓂᒃ ᐃᑯᒪᖅᑎᓅᖅᐸᓪᓕᐊᓂᕐᒥᒃ ᑕᐃᒪᓐᓇ ᑕᐃᒎᓯᖃᑦᖢᓂ. ᑖᒃᑯᐊ 
ᐃᓗᐊᓂ ᐃᒪᐃᓕᖓᔪᑦ, ᐃᑯᒪᖅᑏᑦ,  

ᕿᒥᕐᕈᓇᖁᔨᒃᑲᓂᖅᑐᓐ ᑖᓐᓇ ᐊᑕᐅᓯᖅ ᑎᒥᓐᖑᖅᑎᑕᐅᔪᖅ ᐊᐅᓚᑕᐅᓗᓂ ᐆᒪᖅᑯᑎᓕᕆᓂᕐᒥᒃ ᐊᒻᒪᓗ 
ᐅᖅᓱᐊᓗᓕᕆᓂᖅ, ᑖᒃᑯᐊ ᑕᐱᑎᒃᑲᓂᕐᓗᒋᑦ. ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᕆᐊᖃᕐᓂᐊᖅᑐᑦ ᑕᐃᒪᓐᓇ 
ᐊᑑᑎᖃᑦᑎᐊᓂᖅᐹᒃᑯᑦ ᐊᐅᓚᑕᐅᔪᓐᓇᓂᐊᕐᒪᑕ ᐆᒻᒪᖅᑯᑏᑦ ᐅᖅᓱᐊᓗᐃᑦ, ᒑᓰᓐ ᐊᒻᒪᓗ ᓄᓇᒦᖔᖅᑐᓐ. 
 
ᓯᕗᓪᓕᖅᐹᖅ ᑖᓐᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ, ᐊᖏᓚᐅᖅᓯᒪᖏᓇᑦᑕ $1 ᒥᓕᐊᓐ ᓇᑉᐸᓪᓗᐊᖏᓐᓂ 
ᑮᓇᐅᔭᓂᒃ ᑐᒃᓯᕋᓚᐅᖅᓯᒪᒻᒪᑕ ᐅᖅᓱᐊᓗᓕᕆᔨᒃᑯᑦ, ᐆᒪᖅᑯᑎᓕᕆᔨᒃᑯᓐᓄᑦ ᓅᑕᐅᔪᒪᑎᓪᓗᒋᑦ.  
 
ᑕᐃᒪᐃᓐᓇᑐᖅᑕᖃᓚᐅᖅᑎᓪᓗᒍ ᖃᓄᖅ ᓴᖅᑭᑕᐅᒃᑲᓐᓂᕈᒪᓕᕐᒫᓐ ᑕᐃᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᕿᒥᕐᕈᓇᒋᐊᖃᕐᓂᐊᖅᑕᕗᑦ ᐃᓘᓇᖏᑦ 
ᐆᒪᖅᑯᑎᓕᕆᓂᕐᒧᑦ ᑐᕌᖓᔪᓐ 20-ᐳᓴᓐᓗᐊᒥᒃ ᒐᕙᒪᐃᓐ ᑮᓇᐅᔭᖁᑎᖏᓐᓂᒃ ᐊᑐᕐᒪᑕ. ᖃᓄᖅᑑᓂᐊᖅᑕᕗᓐ 
ᐃᓘᓇᖏᓐ ᐱᐅᓯᕚᓪᓕᕈᓐᓇᓂᐊᕋᑦᑕ ᐊᐅᓚᓂᕗᑦ ᒪᓕᒐᓕᐅᖅᕕᒧᓪᓗ ᐊᖏᖅᑕᐅᔭᕆᐊᖃᕐᓂᐊᖅᑐᑎᒃ ᑕᒪᒃᑯᐊ 
ᐆᑦᑐᕈᒪᔭᕗᓐ. ᑭᓱᓂᒃ ᓴᖅᑭᖅᑐᖃᕐᓂᐊᕐᒪᒑᑦ ᑐᑭᓯᔪᒪᔪᐃᓐᓇᐅᔪᒎᒐᓗᐊᖅ ᑭᓯᐊᓂ ᑕᒪᓐᓇ 
ᐅᖃᐅᓯᕆᔭᐅᒃᑲᓐᓂᖁᓂᐊᖅᑕᒃᑲ ᐅᓪᓗᒥ ᑕᒪᓐᓇ ᐊᑐᖅᑕᕗᑦ ᐃᖏᕐᕋᑎᐊᖏᒻᒪᓐ. 
ᖃᓄᖅᑑᕈᑎᒋᒃᑲᓐᓂᕆᐊᖃᕐᓂᐊᖅᑕᕗᑦ ᐊᐅᓚᔾᔭᓂᖅᓴᐅᓂᐊᕐᒪᓐ.  
 
ᑎᑎᕋᖅᕕᒻᒧᑦ ᐊᑕᐅᓯᕐᒧᑦ ᐅᓄᒃᑲᓂᖅᑐᓂᓪᓘᓐᓃᑦ ᒪᑐᐃᖓᑦᑎᐊᖅᑐᖓ, ᑕᐃᒃᑯᐊ ᑭᓯᐊᓂ 
ᑲᒪᒋᒋᐊᓚᐅᖏᓂᑦᑎᓐᓂ ᑖᓐᓇ ᐊᐱᖅᑯᑎ ᑭᐅᒍᓐᓇᔾᔮᖏᑕᕋ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐃᓱᒫᓘᑎᒋᒐᒃᑯ ᕿᒥᕐᕈᓇᒃᑲᓐᓂᕆᐊᖃᕐᓂᐊᓂᕋᖅᓯᒪᔪᑦ 
ᖃᐅᔨᒪᔭᒃᑯᓪᓕ ᕿᒥᕐᕈᓇᒃᑕᐅᔪᕐᔪᐊᒻᒪᕆᐊᓘᓚᐅᕐᒪᑦ ᖃᐅᔨᒪᔪᕐᔪᐊᕐᓄᑦ 
ᑮᓇᐅᔭᐃᕈᑎᒋᔾᔪᐊᓚᐅᖅᑕᒃᓴᕆᓪᓗᑎᒃᑯᓪᓗ. ᑕᐃᒪ ᕿᒥᕐᕈᓇᖅᑕᐅᓚᐅᖅᑎᓪᓗᒋᑦ ᐅᖅᓱᐊᓗᓕᕆᔩᑦ, 
ᐆᒪᖅᑯᑎᓕᕆᔩᓪᓗ, ᑲᑎᑕᐅᒃᑲᓐᓂᕈᒪᓕᕆᕗᑦ.  
 
ᖃᓄᖅ ᑮᓇᐅᔭᓂᒃ ᐊᑐᒃᑲᓐᓂᕆᐊᖃᕐᓂᐊᖅᐱᑖ ᖃᐅᔨᒪᔨᑕᕆᔭᐅᔪᓄᑦ ᐊᑭᓕᐅᑕᐅᓂᐊᖅᑐᓂᒃ, 
ᕿᒥᕐᕈᓇᒃᑕᐅᑲᓐᓂᕐᓗᓂ ᑕᐃᒫᕌᓂᒃᓯᒪᓕᕋᓗᐊᖅᑎᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᐃᒻᒪᖃ ᑕᑯᓐᓇᖏᓐᖑᐊᖅᑑᒍᓐᓇᕋᓗᐊᖅᑐᖓ ᑭᓯᐊᓂ 
ᖃᓄᖅᑑᕈᑎᒋᔭᕆᐊᖃᖅᑐᒍ ᓇᐅᒃᑯᑦ ᐱᕙᓪᓕᐊᕙᓪᓕᐊᑲᓐᓂᖅᑐᒥᑦ ᑕᑯᔪᓐᓇᕐᓂᐊᕋᑦᑕ. ᖃᓄᖅᑑᕈᑎᒋᓂᐊᕈᑦᑎᒍ 
ᑮᓇᐅᔭᓂᒃ ᐊᑐᓐᖏᓂᖅᓴᐅᒍᓐᓇᕐᓂᐊᕋᑦᑕ ᐱᔨᑦᑎᕈᑏᓪᓗ ᓇᐅᒃᑯᑦ ᐱᐅᓯᕚᓪᓕᕈᓐᓇᕐᓂᐊᕐᒪᖔᑦ. ᑕᒪᒃᑯᓂᖓ 
ᕿᒥᕐᕈᓇᒋᐊᖃᕐᓂᐊᖅᑐᒍᑦ. ᑭᐅᔪᓐᓇᓐᖏᑦᑐᖓ ᓴᖅᑭᓐᖏᑐᐃᓐᓇᕆᐊᓕᒻᒥᑦ ᓇᓖᕌᕈᑏᑦ ᐃᓘᓐᓇᖏᑦ 
ᕿᒥᕐᕈᓇᑦᑎᐊᖅᑕᕗᑦ ᑲᒪᒋᓂᐊᕈᑦᑎᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᖅᑲᒃᑯᐊᖃᐃ ᐃᒪᐃᓕᒐᔭᖅᐳᑦ, ᒐᕙᒪᒃᑯᓂᒃᑯᐊ 
ᑕᑯᓐᓇᖏᓐᖑᐊᑐᐃᓐᓇᖅᑐᑦ ᖃᓄᐃᖅᑐᖃᔮᓐᖏᓐᖑᐊᖅᑎᑦᑎᔪᑦ. 
 
ᐃᖅᑲᓇᐃᔮᕆᔭᐅᓯᒪᓕᕇᕐᒪᑦ, ᑮᓇᐅᔭᒃᑲᓐᓂᐊᓗᓐᓂᑦ ᑕᐃᒪ ᔭᒐᐃᓂᐊᓕᕆᕕᑖ ᐊᑐᖅᑕᐅᒌᓚᐅᕋᓗᐊᕐᒪᑦ ᑕᒪᒃᑯᐊ 
ᖃᐅᔨᓴᒃᑲᓐᓂᕈᒪᔭᓯ. ᖃᐅᔨᓴᖅᑎᐅᑉ ᐅᓂᒃᑳᓕᐊᖏᑦ ᖃᐅᔨᓵᑦ ᑕᒪᒃᑯᐊ ᐱᔭᕇᖅᓯᒪᔪᑦ. ᑕᐃᒪᐃᑦᑐᓄᑦ 
ᑮᓇᐅᔭᐃᒃᑲᓐᓂᕈᒪᓐᖏᑦᑐᖓ ᕿᒥᕐᕈᓇᒃᑲᓐᓂᕐᓗᑎᒍᓗ ᑕᐃᒃᑯᐊ ᐱᓕᕆᐊᕆᔭᐅᕌᓂᒃᓯᒪᔫᒐᓗᐊᑦ. 
ᑐᑭᓯᓇᖅᓯᒋᐊᒃᑲᓐᓂᕈᒪᑐᐃᓐᓇᖅᑕᕋ ᑖᒃᓱᒧᖓ ᒥᓂᔅᑕᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᐊᐱᖅᑯᒻᒥᑦ ᑐᓴᓐᖏᓐᓇᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᑖᓐᓇᖃᐃ ᐅᓗᕆᐊᒋᔭᐅᒻᒪᓇᐃ. ᐃᒃᓯᕙᐅᑖᖅ, ᑐᑭᓯᓇᖅᓯᒋᐊᒃᑲᓐᓂᕐᓗᒍ ᑖᓐᓇ ᒥᓂᔅᑕ 
ᑐᑭᓯᓂᐊᕐᒪᑦ. ᒐᕙᒪᖏᑦ, ᒐᕙᒪᓕᕆᔨᒃᑯᑦ ᖃᐅᔨᒪᔨᑕᕐᒥᑦ ᐃᖅᑲᓇᐃᔭᖅᑎᑦᑎᒃᑲᓐᓂᕐᓂᐊᖅᐹᑦ 
ᐊᑭᓕᖅᓯᓗᑎᓪᓘᓐᓃᑦ ᑭᓇᒥᑦ ᐅᓂᒃᑳᓕᐊᕆᔭᐅᒃᑲᓐᓂᕐᓂᐊᕐᒪᑦ ᐆᒻᒪᖅᑯᑎᓕᕆᓂᐅᑉ ᒥᒃᓵᓅᖓᔪᑦ 
ᑮᓇᐅᔭᐃᕈᑎᒋᔭᕐᔪᐊᒻᒪᕆᐊᓗᒋᓚᐅᕋᑦᑎᑯᑦ ᑭᖑᓂᑦᑎᓐᓂᑦ. ᖁᔭᓐᓇᒦᒃ, ᑐᑭᓯᓇᖅᓯᔪᒃᓴᐅᕗᖅ ᑖᒃᓱᒧᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑐᑐ. ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᒫᓐᓇ ᑖᒃᑯᐊ ᒪᕐᕉᒃ ᐃᖅᑲᓇᐃᔭᖅᑏᒃ ᐅᖃᓪᓚᖃᑎᒌᑦᑑᒐᓗᐊᒃ ᓇᓪᓕᐊᒃᑯᑦ 
ᑲᒪᒋᔭᐅᓂᖅᓴᐅᔪᓐᓇᕋᔭᕐᒪᖔᑦ ᐅᓪᓗᒥ ᖃᐅᒻᒪᖅᑯᑏᑦ ᐱᔾᔪᑎᒋᓪᓗᒋᑦ ᐱᔨᑦᓯᕋᕈᑎᒋᔭᖅᐳᑦ ᖃᐅᒻᒪᖅᑯᑏᑦ 
ᐊᑲᐅᓯᕚᓪᓕᖅᑎᑕᐅᔪᓐᓇᖁᓪᓗᒋᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᑲᒪᒋᔭᐅᕙᒌᖅᓯᒪᓐᖏᒻᒪᑕ ᑕᐃᒃᓱᒪᓂ 
ᐅᓂᒃᑳᕆᔭᐅᓚᐅᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᓂᕈᐊᖅᑎᒋᔭᖅᐳᑦ ᑲᒪᒋᑦᑎᐊᕆᐊᖃᕋᑦᑎᒍ 
ᐱᔨᑦᓯᕋᐅᑎᖃᑦᑎᐊᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᖏᖃᑎᒋᑦᑎᐊᖅᐸᕋ ᒥᓂᔅᑕ ᐃᒪᓐᓇ ᐅᖃᐅᑎᔭᕋ ᑖᓐᓇ 
ᐅᓂᒃᑳᓕᐊᕆᔭᐅᓚᐅᖅᑐᖅ ᖃᐅᔨᓴᕈᑕᐅᓚᐅᖅᑐᖅ ᐱᔭᕇᖅᑕᐅᕙᒌᓚᐅᕐᒪᑦ ᐊᑐᓕᖁᔨᕗᖔᕈᑎᖃᓚᐅᕐᒪᑕᓗ 
ᐅᓂᒃᑳᓕᐊᕆᔭᐅᓚᐅᖅᑐᑦ ᐱᖁᔨᕗᖔᕈᑕᐅᓚᐅᖅᑐᑦ ᕿᒥᕐᕈᔭᐅᓯᒪᒐᓗᐊᖅᐹᑦ ᑐᖅᑯᑦᑕᐅᓯᒪᑐᐃᓐᓇᖅᐸᓪᓘᓐᓃᑦ 
ᐅᕝᕙᓘᓐᓃᑦ ᖃᐅᔨᓴᒃᑲᓐᓂᕋᓱᐊᒃᑲᓐᓂᓚᖓᕙᑦ? 
 
ᐄ, ᑐᑭᓯᐅᒪᓚᐅᕋᒪ ᑕᐃᔅᓱᒪᓂ ᑕᐃᒪᓐᓇ ᐅᓂᒃᑳᓕᐊᕆᔭᐅᓯᒪᔪᑦ ᑕᐃᒪᐃᑉᐸᒌᕋᓱᒋᓪᓗᒍ. ᑕᐃᒪ 
ᐱᒋᐊᒃᑲᓐᓂᕈᑎᖃᕐᓂᐊᖅᐹᑦ ᐅᕝᕙᓘᓐᓃᑦ ᑖᒃᑯᐊ ᐱᓕᕆᐊᕆᔭᐅᕙᒌᖅᓯᒪᔪᑦ ᑲᔪᓯᒍᑎᒋᔭᐅᓂᐊᖅᐹᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᒍᓐᓇᖏᓐᓇᒃᑯ ᑖᓐᓇ. ᑖᒃᑯᐊ 
ᐱᖁᔨᕗᖔᕈᑕᐅᓚᐅᖅᑐᑦ ᐲᑐᐃᓐᓇᕐᓗᒋᑦ ᑖᒃᑯᐊ ᐊᑐᖅᑕᐅᓚᐅᖅᑐᑦ ᐊᑐᒃᑲᓐᓂᓕᕐᒥᓗᒌᓛᖅᑑᔮᕐᒪᑦ. 
ᐃᒪᓐᓇᐃᓕᐅᕋᓱᐊᖅᑐᒍᓇᐃ, ᑖᒃᑯᐊ ᐃᖅᑲᓇᐃᔭᖃᑎᒌᑦᑎᐊᕈᓐᓇᖁᓪᓗᒋᑦ ᐱᔨᑦᓯᕋᐅᑎᒋᔭᖅᐳᑦ 
ᐊᑲᐅᓯᕚᓪᓕᖅᑎᑕᐅᖁᓪᓗᒋᑦ. ᑖᓐᓇ ᑲᑎᒪᔨᐅᔪᖅ ᖃᓄᒃᑲᓐᓂᖅ ᐅᖃᕈᓐᓇᖅᐸᑦ ᐱᖁᔨᑉᐸᑦ, ᓈᓚᑐᐃᓐᓇᖅᑕᕋ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᐱᕆᒍᒪᔭᕋ ᓇᓗᓇᐃᖅᓯᒍᓐᓇᕋᔭᕐᒪᖔᑦ ᐃᒪᓐᓇ ᑖᒃᑯᐊ 
ᐊᑐᓕᖁᔨᕗᖔᕈᑏᑦ ᐲᖅᑕᐅᓗᑎᒃ ᐊᓯᖔᖏᓐᓂᑦ ᐅᖃᕈᓐᓇᖅᐹᓛᕐᓂᖓ ᑐᑭᓯᓐᖏᓇᒃᑯ.  
 
ᐃᒪᓐᓇ ᐅᖃᕋᓱᐊᖅᑐᖓ ᐱᓕᕆᕙᒌᖅᓯᒪᒻᒪᑕ ᒐᕙᒪᒃᑯᑦ ᑲᔪᓯᕙᓪᓕᐊᓚᐅᕐᒪᑕ ᑕᐃᒪ ᑖᒃᑯᐊ $500-ᑕᐅᓴᓐ 
ᐲᖅᑕᐅᓚᐅᖅᓯᒪᒻᒪᑕ ᐊᕐᕌᓂ ᐸᕐᓇᔅᓯᒪᓚᐅᓐᖏᒻᒪᑕ. ᑕᕝᕙᓂ ᐅᖃᓚᐅᖅᓯᒪᒻᒪᑕ ᐸᕐᓇᔅᓯᒪᓐᖏᒻᒪᑕᒎᖅ 
ᐊᕐᕌᒍᒃᑲᓂᕐᒥ ᐅᑕᖅᑭᒋᐊᖃᕐᓂᐊᒪᑖᓚᓚᐅᖅᓯᒪᒻᒪᑕ ᐊᕐᕌᓂ.  
 
ᑕᐃᔅᓱᒪᓂ ᐸᕐᓇᔅᓯᒪᓐᖏᒃᑯᔅᓯ ᓱᒻᒪᑦ ᑮᓇᐅᔭᑦ ᐱᒋᐊᕋᕐᐱᓯᐅᒃ?  
 
ᑕᐃᒪᐃᓕᑐᐃᓐᓇᑕᒃᑲ, ᑕᐃᒪ ᐸᕐᓇᔅᓯᒪᓕᖅᐸᑕ ᐱᖁᔨᕗᖔᓂᑦ ᐊᑐᓕᖅᑎᑦᑎᕙᓪᓕᐊᓂᐊᓕᖅᐹᑦ? ᖃᓄᐃᓐᖏᑦᑐᖅ 
ᑕᒪᓐᓇ. ᐄ, ᑕᐃᒪ ᐃᖅᑲᓇᐃᔭᖅᑎᑖᕋᓱᐊᕈᒪᓐᖏᓐᓇᒪ ᑖᒃᑯᓂᖓᔅᓴᐃᓐᓇᖅ ᐱᓕᕆᐊᖃᕐᓂᐊᖅᑐᓂᑦ 
ᐅᓂᒃᑳᓕᐅᒃᑲᓐᓂᕈᒪᒻᒪᑕ ᖃᐅᔨᓴᒃᑲᓐᓂᕈᒪᒻᒪᑕ ᖃᐅᔨᓴᒃᑲᓐᓂᕆᐊᖃᓐᖏᒻᒪᑕᐃᓛ. 
 
ᖃᐅᔨᓴᖅᐸᒌᖅᓯᒪᒻᒪᑕ. ᐄ, ᐃᒻᒪᖃ ᐃᒪᓐᓇ ᕿᒥᕐᕈᑲᓐᓂᖅᐹ ᖃᓄᖅᑑᕈᑎᔅᓴᓂᑦ ᑲᑎᑎᑕᐅᔪᓐᓇᖁᓪᓗᒋᑦ ᑖᒃᑯᐊ 
ᐱᔨᑦᓯᕋᐅᑏᑦ ᐋᒡᒐᓘᓐᓃᑦ ᐄᓘᕝᕙ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᒥᓂᔅᑕ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ ᑐᓴᖅᑎᑦᑎᐊᕈᒪᓪᓗᒍ 
ᑐᑭᓯᓇᑦᑎᐊᕈᒪᓪᓗᖓ ᖃᐅᔨᒪᑎᒋᔭᐅᔪᒥᑦ ᐃᖅᑲᓇᐃᔭᖅᑎᖃᔾᔮᖏᑦᑐᒍᑦ ᐅᖃᓪᓚᖃᑎᒌᑐᐃᓐᓇᖅᑑᒃ ᑖᒃᑯᐊ 
ᐃᖅᑲᓇᐃᔭᖃᑎᒌᓐᓂᐊᖅᑑᒃ ᐱᔨᑦᓯᕋᐅᑎᔅᓴᐅᒐᔭᖅᑐᓂᑦ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ ᓱᕐᓗ ᑐᑭᓯᒋᐊᕈᑎᔅᓴᓂᑦ ᐱᓪᓗᓂ ᖁᕕᐊᓇᖃᑦᑕᖅᐳᖅ.  
 
ᑖᓐᓇ ᐊᐃᑉᐹᖅ ᐊᐱᖅᑯᑎᒋᔪᒪᔭᕋ ᑕᕝᕙᓂ ᐅᖃᖅᑲᐅᒐᓚ ᐊᑯᓂᐅᔪᒃᑯᑦ ᓄᓇᕗᑦ ᒐᕙᒪᒃᑯᖏᑦ 
ᐱᓕᕆᐊᖃᕐᓂᐊᕐᒪᑕ ᐋᖅᑭᑎᐊᖅᓯᒪᔪᓂᑦ ᐃᖅᑲᓇᐃᔭᖃᑎᖃᑦᑎᐊᕐᓗᑎᓪᓗ ᑕᒪᒃᑯᓂᖓ ᐊᑐᖅᑕᐅᒍᓐᓇᕋᔭᖅᑐᓂᑦ 
ᖃᐅᒻᒪᖅᑯᑎᓄᑦ ᐅᖅᑰᓴᐅᑎᓄᓪᓗ.  
 
ᐊᓯᐊᓂᖃᐃ ᑎᒥᑖᓂᐊᖅᐸᑦ ᑖᒃᑯᐊ ᐅᓂᒃᑳᕆᔭᐅᓯᒪᔪᑦ ᒪᓕᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐋᔩᖃᑎᒌᒍᑎᖃᕐᑐᒍᑦ ᓱᕗᓂᔅᓴᐅᓂᐊᖅᑐᒥ 
ᐋᑐᕚᒥᐅᑕᐅᔪᓂᑦ ᓄᑦᑎᖅᑕᐅᔪᓐᓇᖁᓪᓗᒋᑦ ᐃᖅᑲᓇᐃᔭᕐᕕᔅᓴᐃᑦ ᐅᕙᓂ ᒥᓂᔅᑕᒧᑦ ᑲᒪᒋᔭᐅᒋᐊᖅᑳᕋᔭᖅᑐᑦ. 
ᑕᐃᒪᓐᓇᐃᑦᑐᒥᑦ ᐅᖃᐅᓯᖃᕐᐸᓚᐃᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᕈᓐᓇᖅᐹ ᖃᖓ ᑕᒪᓐᓇ ᒐᕙᒪᒃᑯᑦ ᑎᒥᑖᒃᑲᓂᕐᓂᐊᕐᒪᖔᑕ 
ᑕᐃᒪᓐᓇ ᐱᑕᖃᒃᑲᓂᕐᓂᐊᕐᐸ ᒫᓐᓇᐅᔪᖅ ᖃᐅᒻᒪᖅᑯᑎᓕᕆᔨᒃᑯᑦ ᓱᕐᓗ ᐱᑕᖃᑦᑕᕐᒪᑕ ᓴᖅᑭᖅᑐᑲᒃᑲᓂᕐᓂᐊᕐᐸᖃᐃ. 
ᖁᔭᓐᓇᒦᒃ, ᐃᓯᒃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᔪᓐᓇᖏᑦᑕᕋ ᒫᓐᓇ ᐅᖅᓱᐋᓗᓕᕆᓂᕐᒥᑦ 
ᒐᓯᔅᓴᐅᑎᔅᓴᓂᓪᓗ ᑲᒪᒋᔭᖃᓐᖏᓇᑦᑕ ᒫᓐᓇ ᑲᒪᒋᓕᕈᑦᑎᒍ ᑕᒪᓐᓇ ᑲᒪᒋᒋᐊᖃᓛᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑕᕝᕙᓃᓇᑦᑕ B-10. ᓇᐃᓐᓈᖅᓯᒪᔪᑦ ᑖᒃᑯᐊ ᐱᓕᕆᕝᕕᖏᑦ. 
ᑲᑎᓪᓗᒋᑦ ᐋᖅᑭᐅᒪᓂᕐᒧᑦ. $1,155,000. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ Business Plan ᐃᓗᐊᓂ B-15 ᖁᓛᓂᒻᒪᕆᐋᓗᒃ. ᑖᒃᑯᐊ Bullets 
ᑕᓪᓕᒪᒋᖅᑯᒻᒪᕆᖅᑯᒻᒪᒋᐅᑯᐊ B-14-ᒦᑦᑐᖅ Bullets ᑕᓪᓕᒪᒋᖅᑰᖅᑕᖓ ᑕᑉᐹᓂ ᖁᓕᒻᒪᕆᐊᓂ.  

ᑖᓐᓇ ᐊᐱᖅᑯᓯᕆᔪᒪᔭᕋ, ᐅᖃᐅᓯᕆᖃᑦᑕᖅᑕᕋᐃᓛᒃ ᐃᖏᕐᕋᔾᔪᑎᓕᕆᔨᒃᑯᑦ, ᐋᓐᓂᐊᕐᕕᐅᑉ ᐃᖏᕐᕋᔾᔪᑎᓕᕆᔨᖏᑦ 
ᓄᑦᑎᖅᑕᐅᓚᐅᕐᒪᑕ ᐸᓐᓂᖅᑑᒧᑦ. ᐃᒻᒪᖃ ᐅᖃᐅᑎᔪᓐᓇᕐᐹᖓ ᑐᑭᓯᓇᓱᒋᓚᐅᕋᓗᐊᕋᒪ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ ᓱᕐᓗ Headquarters-ᒥᐅᑕᐃᑦ ᓅᑦᑎᖅᑕᐅᖁᓪᓗᒋᑦ ᓄᓇᓕᓐᓄᑦ ᐊᔾᔨᒌᓐᖏᑦᑐᓄᑦ 
Decentralization ᑖᓐᓇ ᐊᑐᕐᓗᒍ.  
 
ᖁᕕᐊᒋᓪᓗᑎᒍᓪᓗ ᑕᒪᓐᓇ ᑭᓯᐊᓂᓕ ᑖᓐᓇ ᐃᖏᕐᕋᔾᔪᑎᓕᕆᔨ ᑐᓴᐅᒪᒐᒃᑯᑦ ᐃᖃᓗᐃᑦ ᐋᓐᓂᐊᕐᕕᐋᓄᑦ 
ᐃᖅᑲᓇᐃᔭᕐᕕᐅᓚᐅᖅᑐ Headquarters-ᒦᓚᐅᖏᑦᑐᖅ. Decentralized-ᑕᐅᔪᓐᓇᕋᔭᕐᒪᖔᑦ ᓲᕐᓗ 
ᑕᕝᕗᖓᓪᓗᑐᖅ ᐃᖅᑲᓇᐃᔭᖅᑐᖅ ᐋᓐᓂᐊᕐᕕᖕᒥ ᐃᓗᐊᓃᖢᓂ ᐋᓐᓂᐊᕕᖕᒥ ᐱᐊᓂᒃᑕᐅᕙᓪᓕᐊᔪᓂᒃ 
ᖃᖓᑦᑕᐅᓯᕆᔨᑐᐃᓐᓇᐅᓪᓗᓂ.  
 
ᓲᕐᓗᖃᐃ ᐃᒪᓐᓇ ᐊᔾᔨᒋᓇᔭᕐᒪᒍ, ᐃᒥᐊᓗᓕᕆᔨᒃᑯᑦ ᓯᕐᓗᐊᖓᓂ ᐃᖅᑲᓇᐃᔭᖅᑐᖅ ᐸᖕᓂᖅᑑᒧᑦ ᓅᑕᐅᓇᔭᖅᐸᑦ 
store-ᒥ ᐃᖅᑲᓇᐃᔭᖅᑐᖅ ᐸᓐᓂᖅᑑᒧᑦ ᓅᑕᐅᓇᔭᖅᐸᑦ ᑖᓐᓇ ᐋᖅᑭᑦᑎᐊᓯᒪᔪᓐᓃᕋᔭᕐᒥᖕᒪᑦ. ᑖᓐᓇ 
ᐋᖅᑭᑦᑎᐊᖅᓯᒪᔪᓐᓃᕈᑕᐅᓚᐅᕐᒪᑦ ᐃᖅᑲᓇᐃᔭᖅᑐᖅ ᐋᓐᓂᐊᕕᐅᑉ ᐃᓗᐊᓂ ᓄᒃᑎᖅᑕᐅᓐᓂᖅᑎᓪᓗᒍ ᐸᖕᓂᖅᑑᒧᑦ. 
ᑖᓐᓇᖃᐃ ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖓ “Provide on-going support evaluation on decentralization” 
ᑐᑭᖃᕐᒪᖔᑦ ᑖᒃᑯᐊ headquarters-ᒦᑦᑐᐃᑦ decentralize-ᑕᐅᕙᓪᓕᐊᔪ-ᕙᒃᐳᑦ ᐅᕝᕙᓘᓐᓃᑦ 
ᐃᖅᑲᓇᐃᔭᕐᕕᓪᓚᑦᑖᑯᓗᐃᑦ ᐃᓗᐊᓃᑦᑐᑦ ᓲᕐᓗ ᐋᓐᓂᐊᕕᐅᑉ ᐃᓗᐊᓂ ᐃᖅᑲᓇᐃᔭᓪᓚᑐᖅᑐᖅ 
ᓄᒃᑎᑕᐅᔪᓐᓇᖃᑕᐅᖕᒪᖔᑦ ᑖᒃᑯᐊ ᒪᓕᒐᐃᑦ policy ᒪᓕᒃᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗ. ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᒪᒋᓗᐊᖅᓯᒪᔭᕗᓪᓕᖅᑲᐃ ᓇᒻᐸᐃ 
ᐊᖑᑎᓯᒪᒐᓗᐊᕐᒪᖔᑕ ᐊᒻᒪᓗ ᐊᐅᓚᑦᑎᐊᕋᓗᐊᕐᒪᖔᑕ ᐃ, ᐃᑲᔪᖅᐸᒃᑐᒍᑦ ᐃᓇᑕᐅᒐᐃᒐᑦᑕ ᑖᒃᑯᐊ 
ᐃᑲᔪᕋᓱᒍᒪᓂᐊᖅᑕᕗᖅᑲᐃᑦ ᐋᓐᓂᐊᖃᖅᑕᐃᔪᓕᕆᔨᒃᑯᑦ ᖃᐅᔨᓴᒃᑲᓐᓂᕐᓗᒋᑦ. ᑭᓯᐊᓂ ᑐᓴᕐᕕᒋᓚᐅᕋᑦᑎᒍᑦ ᒥᓂᔅᑕ 
ᑕᒪᓐᓇ ᐊᐅᓚᑦᑎᐊᕐᓂᖅᓴᐅᓕᖅᑐᖅ ᑭᓯᐊᓂ ᓇᓗᓇᖏᑦᑐᖅ ᖃᐅᔨᓴᐃᓐᓇᕋᑦᑕᐃᓛᒃ ᐊᐅᓚᑦᑎᐊᕋᓗᐊᕐᒪᖔᑦᑕ 
ᒐᕙᒪᒋᔭᕗᑦ. ᑕᒪᓐᓇ ᑲᒪᒋᒃᑲᓐᓂᕈᓐᓇᕐᓂᐊᖅᑕᕗᑦ ᓯᕗᓂᒃᓴᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᕐᒥ ᐅᖃᕐᓂᐊᖅᑕᓐᓄᑦ ᖁᖓᓐᖑᓱᒃᐸᓵᕋᒪ. ᐅᕙᓐᓄᑦ 
ᐊᐅᓚᑦᑎᐊᖅᑐᖅᔪᐊᒻᒪᕆᐊᓗᒃ. ᑕᑉᐱᑯᓐᖓᕋᒪ ᐋᓐᓂᐊᕕᖕᒧᑦ ᖃᐅᔨᓴᖅᑕᐅᒐᒪ ᑕᓚᕘᖏᓐᓂᒃᓗ fax-ᖓᓂᒃᓗ 
copies-ᖏᓐᓂᒃ ᖃᐃᑦᑎᔭᐅᓪᓗᖓ ᐸᓐᓂᖅᑑᒧᑦ. ᐊᖏᕐᕋᕋᒪ ᑕᓚᕘᕋᒪ ᖃᖓᑦᑕᐅᑎᒃᓴᕋᓗ ᐋᖅᑭᒃᓯᒪᓕᕇᖅᖢᑎᒃ. 
ᐊᐅᓚᑦᑎᐊᖅᑐᖅᔪᐊᒻᒪᕆᐊᓗᒃ. ᑭᓯᐊᓂ ᓂᖏᐅᕋ ᑕᒪᐅᓐᖓᖅᐸᑦ ᐊᐅᓚᑦᑎᐊᖏᓯᑳᓪᓚᖕᒥᓗᓂ. ᖃᐅᔨᒪᔭᐅᖏᒻᒪᑦ 
ᑭᓇᐅᖕᒪᖔᑦ ᐅᕙᖓᓕ ᖃᐅᔨᒪᔭᐅᒐᒪ ᐅᓗᕆᐊᒋᔭᐅᒐᒪ ᐃᖅᑲᓇᐃᔭᖅᑎᑐᐃᓐᓇᕐᓄᑦ. ᐊᐅᓚᑦᑎᐊᖅᑐᒻᒪᕆᐊᓗᒃ 
ᐅᕙᓐᓄᑦ.  
 
ᐃᒪᓐᓇᐃᓕᓇᓱᒃᑐᖓ, ᐊᐱᕆᓇᓱᒃᑐᖓᐃᓛᒃ ᐆᒥᖓ. ᑕᕝᕙᓂ ᐋᓐᓂᐊᕐᕕᐅᑉ ᐃᓗᐊᓃᑦᑐᑦ, ᐃᒥᐊᓘᑉ ᓯᕐᓗᐊᖓᑕ 
ᐃᓗᐊᓃᑦᑐᑦ, Motor Vehicles ᐃᓗᐊᓂ ᐃᖅᑲᓇᐃᔭᖅᑐᑦ, decentralized-ᑕᐅᔪᓐᓇᕐᒪᖔᑕ ᓲᕐᓗ ᑖᓐᓇ 
ᐃᖅᑲᓇᐃᔭᕐᕕᑎᒃ ᕿᒪᒃᓗᒍ, ᐸᖕᓂᖅᑑᒧᑦ ᓄᒃᑎᓪᓗᑎᒃ ᐃᓄᑯᓗᖏᑦ, ᐋᓐᓂᐊᕐᕕᒃ ᑖᓐᓇ ᕿᒪᒃᓗᒍ, 
ᑕᐃᒪᐃᑦᑐᓐᓇᕐᒪᖔᑕ ᐊᐱᕆᓇᓱᒃᐳᖓ headquarters British-ᖑᖏᒻᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑖᓐᓇ ᑐᑭᓯᒋᐊᕈᑎᒋᓇᓱᒃᑕ ᒥᔅᑕ ᐊᕐᕙᕐᓘᑉ, ᑭᐅᔪᓐᓇᕈᕕᐅᒃ, ᒥᔅᑕ 
ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒫᒃ ᓅᑎᕆᕙᓪᓕᐊᓪᓗᑕ ᐱᑐᐃᓐᓇᐅᔪᖏᑦᑎᐊᕐᖓᑦ ᑖᒃᑯᐊ 
ᑲᑎᒪᑎᒋᐊᕋᓱᒃᑐᑎᒍᑦ ᖃᓂᒌᒃᑐᑦ ᐃᖅᑲᓇᐃᔮᑦ ᑕᐃᒫᒃ ᑖᓐᓇ ᐃᓚᒋᔭᐅᓯᒪᔪᖅ ᐋᓐᓂᐊᖃᖅᑕᐃᔪᓕᕆᔨᒃᑯᓐᓄᑦ. 
ᐅᖃᖅᑲᐅᒐᒪᓗ ᖃᐅᔨᓴᐃᓐᓇᕋᑦᑕ ᓇᒥᓕᒫᖅ ᓯᐊᒻᒪᖅᑕᐅᓂᖅ ᖃᓄᖅ ᐊᐅᓚᑦᑎᐊᓕᕋᓗᐊᕐᒪᖔᑦ ᑖᒃᑯᐊ 
ᐃᖅᑲᓇᐃᔭᖃᑎᒋᑦᑎᐊᕋᓱᖕᓂᐊᕆᕙᕗᑦ ᐋᓐᓂᐊᖃᖅᑕᐃᔪᓕᕆᔨᒃᑯᑦ ᖃᐅᔨᓴᖅᑕᐅᑎᑦᑎᐊᕐᓗᒍ ᖃᓄᓕᕐᒪᖔᑦ 
ᖃᓄᐃᓚᐅᕐᒪᖔᑦ ᓯᕗᓂᖓᒍᑦ ᓇᓗᓇᖏᑦᑐᖅ. 

ᓯᕗᓂᖓᒍᑦᑕᐅᖅ ᑕᐃᒫᒃ ᐊᐅᓚᑦᑎᐊᖅᑐᑯᓘᓚᐅᖏᒻᒥᖕᒪᑦ ᖃᐅᔨᒪᑦᑎᐊᕋᑦᑕ. ᑕᐃᒫᒃ ᖃᓄᑐᐃᓐᓇᖅ 
ᐊᓯᔾᔨᒐᓛᑐᐊᕋᐃᖕᒪᑦ ᓇᓕᐊᑐᐃᓐᓇᖅ ᐃᒫᒃ ᑐᓴᕐᓇᓕᖅᓴᐅᑎᒋᓲᖑ `ᒪᑦ. ᐆᒧᖓ ᓵᑕᐅᓕᖅᑐᓂ ᑕᒪᓐᓇ 
ᖃᐅᔨᓴᒃᑲᓐᓂᕆᐊᖃᕋᑦᑎᒍᑦ ᓇᓗᓇᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖃᑎᒋᔭᕋ ᒥᓂᔅᑕ ᐋᖅᑭᑦᑎᐊᖅᑕᐅᑯᓗᑲᐃᑎᒋᔪᓐᓇᖏᒻᒪᑕ ᑖᓐᓇ 
ᐋᖅᑭᑎᐊᕐᓂᐊᕐᒪᖔᓪᓘᓐᓃᑦ ᓯᕗᕋᓇᒐᓚᒻᒪᓐ. ᑭᓯᐊᓂ ᑕᓚᐴᖃᕐᓗᓂ ᑎᒍᑐᐃᓐᓇᕆᐊᓕᒻᒥᒃ ᐋᓐᓂᐊᖅᕕᐅᑉ 
ᐃᓗᐊᓂ. ᑭᕕᓪᓗᒍᓗ ᑖᒃᓯᓕᕆᔨᔪᑎᑐᑦ Hotel ᐃᓗᐊᓂ ᓯᕙᓂᓯᑲᐅᑎᒋᓗᓂ ᐸᖕ̀ᓂᖅᑑᒧᓐ. ᐸᖕᓂᖅᑑᒥ 
ᐃᖅᑲᓇᐃᔭᖅᑐᖃᖏᒻᒪᓐ 6-ᒦᖔᓕᕇᒪᓐ. ᑖᓐᓇ ᑭᓯᐊᓂᑦᑕᐅᖅ 6-ᒦᖔᓕᖅᑎᓪᓗᒍ ᓯᕙᓂᑲᐅᑎᒋᔪᓐᓇᕆᐊᖃᓪᓗᓂ 
ᑕᕝᕗᖓ ᐃᖏᕐᕋᔾᔪᑎᓄᑦ ᐃᖅᑲᓇᐃᔭᖅᑎᒧᑦ ᐸᖕᓂᖅᑑᒥ. ᑕᒪᒃᑯᐊᓕᒫᑦᑎᐊᖅ ᐋᖅᑭᓱᑦᑎᐊᖅᑖᓗᒋᓪᓗᒋᑦ ᑭᓯᐊᓂ 
ᐋᖅᑭᓯᒪᑦᑎᐊᖅᑐᑯᓘᓕᑕᐃᓐᓇᕋᔭᕐᒪᓐ.  
 
ᓲᕐᓗ, ᑖᓐᓇ ᐋᓐᓂᐊᖅᐸᓐ, ᐋᓐᓂᐊᓲᖏᓐᓇᐅᒐᑦᑕ, ᐋᓐᓂᐊᖅᐸᓐ ᑖᓐᓇ ᐃᖅᑲᓇᐃᔭᕆᐊᕈᓐᓇᖏᑉᐸᓘᓐᓃᑦ 
ᐊᓯᐅᑲᐅᑎᒋᒥᒻᒪᓐ. ᐃᖃᓗᓐᓂ ᑕᐃᒪᑦᑐᓕᕆᔨ ᐋᓐᓂᐊᑉᐸᑦ ᐊᓯᐊᓄᑦ ᐃᓂᖏᖅᑕᐅᑲᐅᑎᒋᒻᒪᓐ. ᑕᑉᐱᑲᓂ 
ᑕᐃᒪᐃᖏᑦᖢᓂ. ᐃᓄᖃᓐᖏᐅᔭᓕᖅᐸᓐ ᓂᐱᓕᐅᖅᑐᖃᓕᖅᑐᓂᓗᒎᖅ. ᑕᒪᓐᓇ ᑖᓐᓇ ᐃᓄᒃ ᐊᑕᐅᓯᖅ ᑕᕝᕙᓂ 
ᐋᓐᓂᐊᕕᐅᑉ ᐃᓗᐊᓂ ᐲᖅᑕᐅᔭᕆᐊᖃᑉᐸᑦ, ᐊᓯᖏᓐᓂᒃ ᑎᑎᕋᖅᑎᑐᐃᓐᓇᕐᓂᒃ ᐃᓱᒫᓗᖏᑦᑐᖓ. ᐸᐃᑉᐹᓂ 
ᐊᔭᐅᖅᐸᑦᑐᓂᒃ. ᐃᒃᑯᓂᖓᓕ ᐱᓕᕆᔨᓪᓚᑦᑖᓂᒃ ᖃᖓᑦᑕᐅᓯᖅᓯᓲᒥᒃ ᐅᖃᐅᓯᖃᕋᒪ. ᑕᐃᓐᓇ 
ᐅᑎᖅᑎᑕᐅᓂᐊᖏᑉᐸᑦ, ᐋᓐᓂᐊᕕᒻᒥ ᑕᑉᐱᑲᓂ ᐃᖅᑲᓇᐃᔭᖅᑐᑎᑐᑦ ᐋᖅᑭᑎᐊᖅᓯᒪᑎᒋᔪᒥᒃ ᑭᓯᐊᓂ 
ᐋᖅᑭᒃᑎᐊᕆᐊᖃᕐᓂᐊᖅᑐᖅ. ᖃᓄᖅ ᐊᑯᓂᐅᑎᒋᔪᒥᒃ ᑕᒪᓐᓇ ᖃᐅᔨᒪᖏᑕᕋ. ᑖᓐᓇ ᐊᐱᖅᑯᓯᕆᖏᑕᕋ. ᒥᓂᔅᑕ 
ᐅᖃᐅᑎᓇᓱᑐᐃᓐᓇᖅᑕᕋ ᓂᐸᖏᐅᑎᔾᔮᖏᑕᕗᓐ ᑖᓐᓇ ᑕᒪᒃᑯᐊ ᐃᓄᒃᑎᑐᐃᓐᓇᖅ ᐅᖃᓪᓚᒍᓐᓇᖅᑐᐃᑦ 
ᐆᒪᓂᖏᓐᓂ. ᓯᓂᓕᔾᔮᖏᓐᓇᑦᑕ ᐱᔨᑦᑎᕋᖅᑐᓂ. 
 
ᐅᓇ ᐊᐱᕆᔪᒪᒃᑲᓂᖅᑕᕋ, ᑖᒃᑯᐊ ᑕᕝᕙᓂᒃᑕᐅᖅ Intergovernmental Affairs-ᒥ, ᑐᓴᓚᐅᕐᕋᑦᑕ 
ᕿᑎᖅᑰᑕᐅᑎᓪᓗᒍ ᑲᑎᒪᔪᓐ ᐅᖃᓪᓚᒃᑐᒥᓂᐅᒻᒪᓐ Northern Development Ministers Forum, ᑖᓐᓇ 
Assistant Deputy Minister, Northern Affairs Programs Indian Affairs, ᐅᖃᓪᓚᑎᓪᓗᒍ ᐳᕋᐃᒥᓂᔅᑕ 
ᕼᐋᐳᒎᖅ ᐅᖃᓚᐅᕐᒪᓐ, ᑕᒪᐅᖓ ᑎᑭᓯᒪᑲᑕᑦᖢᓂ ᓄᓇᕗᒻᒧᑦ, ᓄᓇᑦᓯᐊᕐᒧᑦ, ᔫᑳᓐᒧᓪᓗ, ᐊᕐᕌᓂ ᐊᐅᔭᐅᓚᐅᖅᑐᖅ. 
ᐅᖃᓚᐅᕐᒪᒡᒎᖅ ᑲᓇᑕᒎᖅ ᐅᑭᐅᖅᑕᖅᑐᖓ ᑕᑯᑐᐃᓐᓇᖏᑕᖓ. ᖃᓄᑦᑑᔪᓐᓇᕐᒪᖔᒡᒎᖅ ᑖᓐᓇ ᑕᑯᖔᕈᒪᔭᖓ. 
ᓲᕐᓗ ᓄᓇᕗᑦ ᓴᓐᖏᓂᖅᓴᐅᓗᓂ, ᑮᓇᐅᔭᖃᕐᓂᖅᓴᐅᓗᓂ, ᑕᒪᒃᑯᐊᓗ ᒐᕙᒪᐅᕙᓚᐅᖅᑐᓐ Federal 
ᒐᕙᒪᐅᕙᓚᐅᖅᑐᑦ ᑭᖑᓂᑦᑎᓐᓂ ᕿᒪᑦᑕᑎᓐᓂ, ᐃᓕᖅᑯᓯᖅᓘᑎᒋᓚᐅᖅᑕᖏᓐᓂᒃ ᐊᑐᓐᖏᓪᓗᓂ. ᑕᐃᒪ 
ᑐᓴᕐᓂᐊᕋᑦᑕᒎᖅ ᒫᑦᓯ 19-ᖑᓕᖅᐸᓐ ᑮᓇᐅᔭᖃᑦᑎᑕᐅᓂᐊᕐᒪᖔᑦ ᓄᓇᕗᑦ ᖃᑦᓯᓂᒃ, ᑖᒃᑯᓇᓐᖓᑦ Federal 
ᒐᕙᒪᒃᑯᓐᓂᑦ.  
 
ᐅᖃᖃᑎᒌᑉᐸᑉᐹᓐ EIA-ᑯᑦ ᐃᖅᑲᓇᐃᔭᖅᑎᖏᑦ, ᒐᕙᒪᑐᖃᒃᑯᓪᓗ ᐃᖅᑲᓇᐃᔭᖅᑎᖏᑦ 
ᓂᕆᐅᓇᒐᓚᒃᑐᖃᕐᓂᐊᖅᑰᒻᒪᖔᑦ, ᓲᕐᓗ ᐆᒃᑑᑎᒋᓪᓗᒍ ᒫᑦᓯ 19 ᐅᕙᑦᑎᓐᓄᑦ ᐅᖃᖏᒃᑲᓗᐊᖅᐸᓐ ᖃᓄᐃᖏᑦᑐᖅ. 
ᑭᓇᑐᐃᓐᓇᕐᒧᑦ ᐅᖃᖏᒃᑲᓗᐊᖅᐸᓐ ᑭᓯᐊᓂ ᐅᖃᖃᑎᒌᓲᖑᕚᑦ ᓂᕆᐅᓇᖅᑐᖃᕐᓂᐊᖅᑰᒻᒪᖔᖅ ᑮᓇᐅᔭᓂᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᕕᐊᔾᔮᖏᓐᓇᒃᑯ ᖁᖓᔮᓐᓂᐊᕐᒪᖔᖅ, ᖁᖓᔮᔾᔮᖏᒻᒪᖔᕐᓘᓐᓃᑦ, 
ᖃᐅᔨᑦᖤᕐᓂᐊᕋᒪ. ᐊᒻᒪ ᐊᐱᕆᔪᒪᔪᖓ, ᑖᓐᓇ ᐅᖃᓪᓚᑐᒻᒪᕆᐊᓘᓚᐅᕐᒪᓂᓛᒃ ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓ, 
ᑕᐃᓐᓇᒎᖅ ᐳᕆᓐᑎᔅ ᑎᑭᑦᑐᓇᓐᖏᒻᒪᓐ. ᖃᐃᔪᓂ ᑕᖅᑭᐅᓂᐊᖅᑐᓂ ᕿᓚᒥᑯᓘᓐᓂᐊᓕᖅᑐᖅ ᑕᒪᓐᓇᒎᖅ north, 
ᐅᑭᐅᖅᑕᖅᑐᖅ ᐅᐸᑦᑕᐅᓂᐊᕐᒪᑦ 60-ᖑᔪᓄᑦ ᓄᓇᓕᓐᓄᑦ, countries.  

ᖃᓄᖅ ᐃᓚᐅᖃᑕᐅᑎᒋᕙᑦ ᓄᓇᕗᑦ ᒐᕙᒪᒃᑯᑦ ᑖᒃᓱᒧᖓ ᐊᒻᒪᓗ ᖃᑦᓯᓂᒃ ᒐᕙᒪᑐᖃᒃᑯᓐᓂᑦ ᑮᓇᐅᔭᖃᕐᑎᑕᐅᕙᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᕚᕐᓗᒃ. ᒥᔅᑕ ᓯᕗᓕᖅᑎ. 
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᒃᑯᑦ ᐃᑲᔪᖅᑐᑦ ᑖᒃᑯᓂᖓ 
ᖃᐅᔨᓴᕋᓱᑦᑐᓂᑦ ᑕᑯᓐᓈᖑᐊᖅᑐᒍ 44-ᖑᓂᐊᕐᖓᑕ ᖃᐅᔨᓴᖅᑕᑦ 30-ᒦᕋᔭᓐᓂᐊᖅᑐᑎᑦ ᓄᓇᕗᑦ ᐃᓗᐊᓂ 
ᑕᒪᒃᑯᓂᖓ ᐊᔾᔨᒌᓐᖏᑐᒐᓚᓐᓂ ᖃᐅᔨᓴᕐᓗᑎᑦ. ᑖᒃᑯᐊ ᒐᕙᒪᑐᖃᒃᑯᑦ ᐃᓇᑦᑎᒐᓱᓐᓂᐊᖅᑐᑦ ᑖᒃᑯᓂᖓ 
ᖃᐅᔨᓴᕐᓂᐊᖅᑐᓂᑦ ᐃᓚᒋᔭᐅᒃᑲᓐᓂᖁᔨᓪᓗᑎᑦ ᓄᓇᕗᒻᒥᐅᑕᓂᑦ ᐊᒻᒪᓗ ᐃᓕᓐᓂᐊᑎᑦᑎᒐᓱᓪᓗᑎᑦ 
ᓄᓇᕗᒻᒥᐅᑕᓂᑦ ᑕᒪᒃᑯᓂᖓ ᖃᐅᔨᓴᖅᑎᓪᓗᒋᑦ.  
 

ᑕᕝᕘᓇ ᑕᕝᕙ ᖃᐅᔨᒪᑎᑕᐅᔪᒍᑦ ᐱᕙᓪᓕᐊᔭᖏᓐᓂ ᑖᒃᑯᐊ ᓚᐃᓴ ᑐᓂᓯᐅᖅᑲᐃᕙᒻᒥᒐᑦᑕ ᐊᓪᓚᕝᕕᑎᒍᑦ 
ᑕᐃᒃᑯᓂᖓ Nunavut Research Institute ᑯᑦ ᑕᐃᑰᓇ ᓚᐃᓴᑖᕆᐊᖃᖃᑦᑕᓂᐊᖅᑐᑎᑦ ᑕᕝᕗᓈ ᑕᕝᕙ 
ᐃᓚᒋᔭᐅᓯᒪᔪᒍᑦ ᐅᓪᓗᒥᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᒥᔅᑕ ᐊᕐᕚᕐᓗᒃ. 
 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓚᐃᓴᓂᑦ ᑐᓂᔭᓯ condition-ᖃᕆᐊᖃᓲᖑᕙᑦ ᓱᕐᓗ 
ᐃᒪᓐᓇᐃᑦᑑᒍᔅᓯ ᑭᓯᐊᓂ ᓚᐃᓴᓂ Research Institute ᐃᓗᐊᒎᕐᓗᑎᑦ ᑐᓂᔪᓐᓇᐸᔅᓯᒋᑦ ᓱᕐᓗ ᐆᑦᑑᑎᒋᓗᒍ 
ᐃᓕᓐᓂᐊᖅᑐᑦ High School ᒥ ᒍᕋᐃᑦ 12-ᒦᑐᓪᓘᓐᓃᑦ ᐊᑕᐅᓯᕐᒥᑦ ᑐᖔᓂᐅᓐᖏᑦᑐᖅ ᐱᖃᑎᖃᕐᓂᐊᕈᔅᓯ 
ᖃᐅᔨᓴᖅᑎᓪᓗᓯ ᐊᖏᕈᓐᓇᓂᐊᖅᐸᔅᓯᒋᑦ ᓚᐃᓴ ᒪᑯᓂᖓᒐᓚ. ᑕᒪᒃᑯᓂᖓ ᐋᖅᑭᔅᓱᐃᓯᒪᕙ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᕚᕐᓗᒃ. ᓴᖑᕙᓪᓕᐊᖅᑰᓕᕋᑦᑕ ᑲᑎᒪᓂᑦᑎᓐᓂ ᑕᕝᕙᓃᓐᓇᑦᑕ Intergovernmental 
Affairs. ᑭᐅᑎᓚᐅᕐᓗᒍ ᑕᕝᕗᖓ B-10-ᒧᑦ ᐅᑎᕆᐊᕐᓂᐊᕋᒪ. ᒥᔅᑕ ᓯᕗᓕᖅᑎ. 
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓐᖏᑕᕋ, ᖃᐅᔨᒪᔭᒃᑲᓕ conditions-ᖑᓱᑦ 
ᓚᐃᓴᖏᓐᓂ ᑭᓯᐊᓂᓕ ᐃᓗᓕᖏᑦ ᖃᐅᔨᒪᓐᖏᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᑕᕝᕙᓃᓐᓇᑦᑕ B-10. ᒥᔅᑕ ᐊᕐᕚᕐᓗᒃ. 
 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. B-10 ᐃᓗᐊᓂ Intergovernmental Affairs. ᖃᐅᔨᒪᓐᖏᑦᑐᖅ ᒥᓂᔅᑕ 
ᖃᐅᔨᒪᒐᓗᐊᖅᑐᖓ ᑭᓯᐊᓂ ᑐᕌᒐᖃᓲᖑᒻᒥᒻᒪᑕ ᑕᑯᒋᑦ ᐃᒪᐃᓕᖓᔪᒥᑦ ᓄᓇᕗᑦ ᖃᐅᔨᓴᖅᑎᐋᓗᐃᒡᒎᖅ ᑕᒫᓂ 
ᐅᑭᐅᖅᑕᖅᑐᒦᓐᓂᐊᕐᖓᑕ ᓇᒥᓕᒫᑦᑎᐊᖅ. ᖃᐅᔨᒪᓕᕋᒥ ᓱᕈᖅᓴᐃᔪᑦ ᑕᒪᓐᓇ ᐅᖅᑰᓯᕙᓪᓕᐊᓂᖓ ᐱᑎᑕᐅᒻᒪᑦ 
ᓱᕈᖅᓴᐃᔪᓄᑦ ᐃᓄᓐᓄᑦ ᖃᓪᓗᓈᓄᑦ, ᖃᓪᓗᓈ ᓄᓇᖓᓐᓂ, ᑭᓱᑐᐃᓐᓇᕐᓄᑦ.  
 

ᐅᓇ ᓱᕐᓗ ᐱᑎᓐᖏᑦᑐᖅ ᖃᐅᔨᔭᐅᒻᒪᑦ, ᑕᐃᒪ ᓯᕗᓂᔅᓴᑎᓐᓂ, ᐃᓚ ᐅᖃᖅᓯᒪᒻᒪᑎ ᑖᒃᑯᐊ ᒐᕙᒪᒃᑯᑦ 
ᒐᕙᒪᑐᖃᒃᑯᓪᓗ ᑕᒪᕐᒥ ᐅᖃᖅᓯᒪᒻᒪᑎ ᑖᒃᑯᐊᒎᖅ ᐃᓄᐃᑦ ᐊᑐᕐᓗᒋᑦ Investment ᓱᕐᓗ Human Investment 
ᑕᐃᖃᑦᑕᖅᑐᐃᑦ ᐊᑐᕐᓗᒋᑦ ᑐᕌᒐᖃᓗᐊᕐᓂᐊᕐᒪᑕ ᒥᓂᔅᑕᓗ ᑐᕌᒐᓕᐅᖅᓯᒪᖅᑰᕋᓂ ᓚᐃᓴᑖᖅᑎᓐᓂᐊᕈᔅᓯᐅᒃ 
Institute-ᑯᓐᓂ ᐊᑏ ᐃᓕᓐᓂᐊᖅᑎᒥᑦ ᐃᓚᐅᔪᖃᕐᓂᐊᖅᐳᖅ ᐃᒪᐃᓕᖓᔪᓂᓪᓘᓐᓃᑦ ᓯᕗᓂᔅᓴᑎᓐᓄᑦ 
ᐃᓱᒪᓕᕐᓂᐊᕐᒪᑕ ᐃᒪᓐᓇᐃᑦᑐᓐᖑᓛᕈᒪᓪᓗᑎᑦ ᐃᓕᓐᓂᐊᕆᐊᔅᓴᖅ ᐃᓐᓇᖅᓯᐅᑎᓂᑦ ᐃᓕᓐᓂᐊᓕᕈᑎᑦ.  
 

ᐃᒃᓯᕙᐅᑖᖅ, ᑖᔅᓱᒪ ᐃᓗᐊᓂ ᑕᑯᒐᒪ ᐊᑭᓕᖅᓱᐃᔪᒍᑦ $1-ᒥᓕᐊᓐ-ᑲᓴᑦᑎᐊᓐᓂ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ 
Intergovernmental Affairs ᐃᓗᐊᓃᑦᑐᓄᑦ ᑖᒃᑯᐊᓗ ᐱᓕᕆᓪᓗᐊᑕᖅᑰᖅᑐᑎᑦ ᓄᓇᕗᑦ ᒐᕙᒪᑦ 
ᖃᓄᐃᓕᐅᕋᔭᕐᒪᖔᖅ. ᐅᖃᐅᑎᒍᓐᓇᖅᐹᖔ ᑖᒃᑯᐊ Policies-ᓂᑦᑕᐅᖅ ᑖᒃᑯᐊ ᐋᖅᑭᔅᓱᐃᖃᑦᑕᖅᐸᑦ ᒐᕙᒪᒃᑯᑦ 
ᖃᓄᐃᓕᔪᓐᓇᕈᑎᔅᓴᖏᓐᓂ ᒐᕙᒪᑐᖃᒃᑯᓄᓪᓘᓐᓃᑦ ᐊᓯᖏᓐᓄᓘᓐᓃᑦ? ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᕚᕐᓗᒃ. ᒫᓐᓇ ᐃᓕᓴᕆᓚᐅᑲᓐᓂᐊᕋᒃᑯ ᒥᔅᑕ ᐲᑕᓴᓐ. ᐅᑎᕐᓂᐊᖅᐳᖓ ᐃᓕᓐᓄᑦ. 
ᒫᓐᓇ ᑖᒃᓱᒧᖓ ᑭᐅᑎᓚᐅᑲᓪᓚᒌᑦ ᒥᔅᑕ ᒥᓂᔅᑕ. 
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᑭᐊᖅ ᑭᐅᒋᐊᔅᓴ ᓇᓗᓇᕐᖓᑦ. ᐃᑲᔪᕋᓱᐃᓐᓇᐸᑦᑐᒍᑦ 
ᓇᐅᒃᑯᑐᐃᓐᓇᖅ ᐃᑲᔫᑎᖃᕈᓐᓇᖃᑦ ᓄᓇᕗᒻᒥᐅᑕᓄᑦ ᑭᒃᑯᑐᐃᓐᓇᕐᓄᑦ ᓲᕐᓗ ᑕᒪᓐᓇ ᐃᓕᖅᑯᓯᕆᒐᑦᑎᒍ. ᖃᓄᖅ 
ᑭᐅᒋᐊᔅᓴ ᓇᓗᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑕᕝᕙᓃᓐᓇᑦᑕ B-10ᒥ. (ᑐᓵᔨᑎᒍᑦ) ᒐᕙᒪᐅᖃᑎᒌᑦᑐᓕᕆᔨᒃᑯᑦ. 
ᐊᐅᓚᓂᖏᓐᓄᑦ ᒪᑭᒪᓂᕐᓄᑦ. $1,155,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: B-11ᒧᐊᕐᓗᑕ. (ᑐᓵᔨᑎᒍᑦ) B-12. ᐊᐅᓚᑦᑎᔩᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᓄᓇᖃᖅᑳᖅᓯᒪᔪᑦ 
ᐊᒻᒪ ᓄᓇᕐᔪᐊᑉ ᐅᑭᐅᖅᑕᖅᑐᖓᓂ ᐱᓕᕆᐊᑦ. ᑲᑎᓕᒫᖅᑐᒋᑦ ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᓪᓗ. $509,000. 
ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔾᔪᑎᖃᖅᑐᖅ ᑕᐃᒃᑯᐊ ᑭᓪᓕᖏᓐᓄᑦ, ᑭᓪᓕᒋᔭᐅᔪᑦ 
ᐃᖃᓗᓕᕆᓂᕐᒧᓪᓗ ᑎᓯᐱᕆᒥᑦ ᐊᕐᕌᓂ ᑖᓐᓇ ᓯᕗᓕᖅᑎᐅᔪᖅ ᐊᑎᓕᐅᖃᑕᐅᓚᐅᕐᒪᑦ ᑰᔾᔪᐊᕐᒥ ᓄᓇᕕᒻᒥ 
ᓄᓇᑖᖅᑐᓄᑦ ᐊᖏᖃᑎᒌᒍᑕᐅᔪᒥᑦ. ᑕᐃᒪᓕ ᓇᓗᓇᐃᖅᓯᒍᓐᓇᖅᑯᖃᐃ ᑕᕝᕙᓂ ᐊᑎᓕᐅᖅᑎᓪᓗᒋᑦ 
ᓴᖅᑮᓯᒪᒻᒪᖔᑕ ᐃᓱᒫᓗᒍᑎᒋᓚᐅᖅᑕᖏᓐᓂᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᖏᖃᑎᒌᒍᑕᐅᔪᒥ ᑖᒃᑯᐊ ᓄᓇᕗᒻᒥᐅᑕᐅᔪᑦ 
ᐊᖏᓂᖅᓴᓂᒃ ᐱᑕᖃᐃᓐᓇᓂᐊᖅᑐᑦ ᑕᐅᕙᒃᑯᓇᓐᖓᑦ ᓄᓇᕕᒻᒥᐅᓂᑦ ᐱᔪᓐᓇᖅᑕᖏᓐᓂᑦ ᑖᒃᑯᐊᓗ 
ᐃᓱᒫᓗᒍᑎᒋᔭᕗᑦ ᓄᖅᑲᖓᑎᑦᑎᔪᒪᑐᐃᓐᓇᓚᐅᓐᖏᓇᑦᑕ ᐊᖏᖃᑎᒌᒍᑕᐅᔪᓂᑦ ᑖᒃᑯᓄᖓ ᓄᓇᕕᒻᒥᐅᑕᐅᔪᓄᑦ 
ᐃᓄᖏᓐᓄᑦ. 
 
ᑖᒃᑯᐊ ᐃᓱᒫᓗᒍᑎᒋᔭᕗᑦ ᑲᔪᓰᓐᓇᖅᑐᑦ ᑖᒃᑯᓇᓂᓗ ᐊᖏᖃᑎᒌᒍᑕᐅᔪᓂᒃ ᑖᒃᑯᐊ ᐱᔪᓐᓇᕐᓂᐊᖅᑕᕗᑦ 
ᐊᖏᓂᖅᓴᐅᖏᓐᓇᓂᐊᖅᑐᑦ ᑕᐃᒃᑯᓇᓐᖓᑦ ᓴᓂᓪᓕᕆᔭᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᑖᓐᓇ ᐅᑉᐱᕈᓱᑉᐹ ᓯᕗᓕᖅᑎᐅᔪᖅ ᑕᒪᓐᓇ 
ᐋᖅᑭᔅᓯᒪᑦᑎᐊᕆᐊᖓᓂᑦ ᐅᕙᑦᑎᓐᓄᑦ ᐊᑲᐅᓗᓂ. 
 
ᑕᐃᒪᓕ ᐊᐱᖅᑯᑎᒋᔪᒪᔭᕋ ᐊᑎᓕᐅᖅᑕᐅᑎᓪᓗᒍ ᑕᐃᓐᓇ ᐊᖏᖃᑎᒌᒍᑕᐅᔪᖅ ᓄᓇᕕᒻᒥ ᓄᓇᑖᕈᑕᐅᓚᐅᖅᑐᓂᒃ 
ᐱᑕᖃᖅᑳ ᓄᓇᕗᒻᒥᐅᑦ ᐊᑭᓖᒍᓐᓇᕐᓗᑎᒃ ᑕᐃᑯᖓ, ᐊᑭᓖᔪᓐᓇᕆᐊᖃᖅᑳᑦ ᑖᓐᓇ ᓴᖅᑭᓚᐅᕐᓂᖓᓂ 
ᐊᖏᖃᑎᒌᒍᑕᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᐋᒡᒐᐃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᑕᕝᕙᓃᓐᓇᑦᑕ B-11 ᐊᒻᒪ B-12. (ᑐᓵᔨᑎᒍᑦ) ᓄᓇᖃᖅᑳᖅᓯᒪᔪᑦ ᐊᒻᒪ 
ᓄᓇᕐᔪᐊᑉ ᐅᑭᐅᖅᑕᖅᑐᖓᓂ ᐱᓕᕆᐊᑦ. ᐊᐅᓪᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $509,000. ᐊᖏᖅᐱᓰ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): B-13ᒦᑦᑐᒍᑦ. ᐱᓕᕆᐊᔅᓴᓂᒃ ᓄᑦᑎᕆᓂᖅ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᑦ. 
$1,045,000. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᐅᓯᖏᓐᓂᑦ ᐅᖃᖅᑲᐅᒻᒪᑦ ᐋᔩᖃᑎᒌᑉᐸᓪᓕᐊᓂᐊᕋᑦᑕ 
ᒐᕙᒪᑐᖃᒃᑯᓐᓄᑦ ᑖᒃᑯᐊ ᓄᓇᕗᒻᒥᐅᑦ ᐱᖃᑦᑕᕈᓐᓇᓂᐊᕐᖓᑕ ᑕᒪᒃᑯᓂᖓ ᓄᓇᒥᐅᑕᐅᔪᓂᑦ. 
ᖃᓄᐃᓕᖓᓕᕐᒪᖔᖅ ᑕᒪᓐᓇ ᐋᔩᖃᑎᒌᓐᓂᐅᔪᖅ ᓇᓗᓇᐃᖅᓯᒋᐊᕈᓐᓇᖅᑳ ᒥᓂᔅᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᑐᑭᓯᐅᒪᔭᒃᑯᓪᓕ ᐃᒃᓯᕙᐅᑖᖅ ᐊᔩᖃᑎᒌᓐᓂᕐᒧᑦ ᐊᖏᔪᖅᑳᕆᐅᔪᖅ 
ᑲᑎᒪᖃᑎᖃᖃᑦᑕᖅᓯᒪᓕᖅᑐᖅ ᑕᒪᒃᑮᓐᓂᒃ ᒐᕙᒪᑐᖃᒃᑯᓐᓂᑦ Mr. Mahare ᐅᓂᒃᑳᕈᒫᕐᓂᐊᖅᑐᖅ 
ᐅᖃᖃᑎᖃᖃᑦᑕᓂᕐᒥᒃ ᒥᓂᔅᑕᐅᔪᒥᒃ ᒐᕙᒪᑐᖃᒃᑯᓐᓂᑦ ᑕᒫᓂ ᑕᖅᑭᐅᑉ ᓄᖑᐊᓂ. ᖁᔭᓇᓐᒦᒃ  
 
ᐃᒃᓱᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᒋᓪᓗᒍ ᑭᐅᖕᒪᑦ ᒥᔅᑕ ᒪᐃᔭ ᐃᖃᓗᒃᑑᑦᑎᐊᕐᒥ 
ᑕᑯᓚᐅᕋᒃᑯ. 
 
ᐅᖃᓚᐅᒻᒪᑦ ᐅᕙᓐᓄᑦ ᐊᔩᖃᑎᒌᑎᓪᓗᐊᑕᐅᓂᕋᓚᐅᓐᖏᒻᒪᑦ ᐅᓂᒃᑳᓕᐅᕋᓱᑐᐃᓐᓇᕐᓂᕋᓚᐅᕐᖓᑦ 
ᐅᓂᒃᑳᓕᐅᕆᐊᖃᖅᑐᓂ ᒥᓂᔅᑕ ᐳᕆᓐᑎᔅᒧᑦ ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓐᓄᑦ.  
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖄ ᒥᔅᑕ ᒪᐃᔭ ᑎᒃᑯᐊᖅᑕᐅᓂᐊᕐᒪᖔᑦ ᐊᔩᖃᑎᒌᔨᓪᓗᐊᑕᐅᓂᐊᕐᓗᓂ ᑕᒫᓂ 
ᑕᖅᑭᐅᔪᒥ. ᐊᔩᖃᑎᒌᑎᓪᓗᒋᑦ ᐱᓕᕆᐊᒃᓴᓂᒃ ᓄᑦᑎᕆᓂᕐᒧᑦ ᓄᓇᓕᖕᓄᑦ ᓄᓇᕗᒻᒧᑦ. 
 
ᐃᒃᓱᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᑕᐃᒪ ᒥᓂᔅᑐ ᐃᓄᓕᕆᔨᑐᖃᒃᑯᓐᓄᑦ ᐳᕆᓐᑎᔅ ᐱᖃᑕᐅᓚᐅᖅᑐᖓ ᑎᒃᑯᐊᖅᑕᐅᑎᓪᓗᒍ 
ᒥᔅᑕ ᒪᐃᔭ ᓇᓗᓇᐃᖅᓯᓚᐅᕆᓪᓗᓂᓗ ᐊᔩᖃᑎᒌᒃᐸᓪᓕᐊᓂᕐᒧᑦ.  
 
ᐊᓯᐊᒍᑦ ᑐᓴᒃᑲᓂᕐᓯᒪᓐᖏᒃᑲᓗᐊᖅᑐᖓ ᖃᖓᒃᑰᒐᔭᕐᒪᖔᑕ ᑕᒪᒃᑯᐊ ᐅᖃᖃᑎᒌᓐᓃᑦ. ᑭᓯᐊᓂ 
ᑐᑭᓯᓪᓚᕆᓐᓂᐊᖅᑐᒍᖃᐃ ᑭᓯᐊᓂ ᑕᖅᑭᐅᑉ ᓄᖑᐊᓂ ᖃᓄᐃᓕᐅᖅᐸᓪᓕᐊᓯᒪᓕᕐᒪᖔᑕ ᐱᔪᓐᓇᕐᓯᑐᐅᕈᑦᑕ.  
 
ᐃᒃᓱᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᐲᑕᓴᓐ.  

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᒃ ᒥᓂᔅᑕ ᑐᓴᒐᒃᓴᒥᒃ ᖃᐃᑦᑎᒐᕕᑦ.  
 
ᑎᓯᐱᕆᐅᑎᓪᓗᒍ ᓇᓗᓇᐃᕐᓯᓚᐅᕋᕕᑦ ᑕᐃᒃᑯᐊ ᑐᓴᕆᐊᒃᓴᖅ ᑕᐃᒃᑯᓂᖓ ᐊᖏᖃᑎᒌᒍᓐᓃᓚᐅᕐᒪᑎᒎᖅ 
ᐊᐃᕙᓪᓗᑎᒡᓗ ᐊᑐᕚᒥᐅᑕᐃᑦ ᓯᐊᒻᒪᑦᑎᕆᓂᕐᒥᒃ ᐅᖃᖃᑎᒌᑎᓪᓗᒋᑦ.  
 
ᓇᓗᓇᐃᖅᓯᔪᓐᓇᕐᐲᑦ ᑕᑦᓱᒪ ᒥᒃᓵᓄᑦ? ᖁᔭᓐᓇᒦᒃ. 
 
ᐃᒃᓱᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᒌᓐᓂᐊᓕᓵᖅᑎᓪᓗᒋᑦ ᐃᖅᑲᓇᐃᔭᖅᑎᕗᑦ 
ᐊᒻᒪ ᑲᓇᑕᑉ ᒐᕙᒪᒃᑯᖏᓐᓂᑐᑦ ᓇᓗᓇᐃᖅᓯᑲᓐᓂᓚᐅᖅᑐᑦ ᑲᓇᑕᐅᑉ ᒐᕙᒪᒃᑯᖏᑦ ᐃᓱᒪᒋᔭᖏᑦ ᐊᔾᔨᒌᓐᖏᒻᒪᖏᑦ 
ᐃᓱᒪᒋᓚᐅᕐᑕᑎᓐᓄ.  
 
ᐅᖃᕈᓐᓇᖅᑐᖓ ᒥᔅᑕ ᒪᐃᔭ ᒪᑐᐃᖓᑦᑎᐊᕐᑐᖅ. ᐊᒻᒪ ᑖᒃᑯᐊ ᐅᖃᐅᓯᕆᔭᖅᑎᓐᓄᑦ ᒪᕐᕉᓐᓄᑦ ᑭᓯᐊᓂ 
ᖃᓄᐃᑦᑐᓂᒃ ᐅᖃᐅᓯᖃᓐᓂᐊᕐᒪᖓᑕ ᓴᖅᑭᒃᑐᖃᓐᓂᐊᕐᒪᖔᑦ ᖃᐅᔨᒪᓐᖏᑦᑐᖓ ᓇᓗᓇᐃᕐᓯᓯᒪᑦᑎᐊᕈᒪᔪᖓ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᓱᒪᒋᔭᑦᑎᓐᓂᒃ. ᐱᓂᐊᕐᓂᖃᕐᕕᐅᔭᕆᖃᕋᑦᑕ ᑲᓇᑕᒥᐅᑎᑎᑐᑦ. ᑕᕆᐅᖅᐳᑦ 
ᐱᓯᒪᔪᒪᔭᕗᑦ ᓴᖏᓂᖃᕈᒪᔪᒍᑦ ᐃᑲᔪᓯᐊᕐᑕᕈᒪᔪᒍᑦ ᐊᔾᔨᑦᑎᐊᖓᓂᒃ ᑲᓇᑕᒥᐅᑕᖁᑎᑦᑕ ᐱᕙᒃᑕᖏᑕ. 
ᑕᐃᒪᓐᓇᐃᓕᖓᑎᓪᓗᑕ ᑲᓇᑕᐅᑉ ᒐᕙᒪᒃᑯᖏᑦ ᑕᐃᒪᓐᓇ ᓄᓇᖁᑎᖃᕈᓐᓇᓂᕐᓴᐅᓂᐊᕐᒪᑕ ᓄᓇᑦᑎᓐᓂᒃ 
ᑕᕆᐅᖁᑎᑦᑎᓪᓗ.  
 
ᖁᔭᓐᓇᒦᒃ.  
 
ᐃᒃᓱᕙᐅᑕᖅ: ᖁᔭᓐᓇᒦᒃ, ᒥᔅᑐ ᒥᓂᔅᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᐅᒃᐱᕈᓱᒃᑐᖓ ᒪᑐᐃᕆᐊᕈᑎᓐᓄᑦ 
ᐅᖃᓪᓚᖃᐅᖕᒪᑦ ᑲᑎᒪᔨᕌᓛᑦ ᐃᑲᔪᕐᓯᓂᖏᓐᓂᑦ ᒥᓂᔅᑕᒥᒃ ᐊᒻᒪᓗᒃᑕᐅᖅ ᐱᓕᕆᓇᓱᒃᑕᖏᓐᓂᒃ 
ᐊᖏᖃᑎᒌᒐᓱᐊᕐᑎᓪᓗᒋᑦ ᐱᖃᓯᐅᑎᓪᓗᒋᑦ ᑕᕆᐅᕗᑦ ᓇᖕᒥᓂᖅ ᐊᐅᓚᓇᓱᒃᑎᓪᓗᑎᒍ. 
 
ᖃᐅᔨᒪᔪᖓ ᓯᕗᕐᖓᒍᑦ 2007-08-ᖑᓚᐅᖅᑎᓪᓗᒍ 18, 19-ᒥ ᐅᖃᖅᓯᒪᒻᒪᑕ ᓯᐊᒻᒪᑦᑎᕆᓂᖅ 2007 ᑎᓯᑉᐱᕆ 
31, 2008-ᒧᑦ ᑎᑭᓪᓗᒍ. 
 
ᑕᐃᑲᓂ ᑖᓐᓇ ᐊᖏᖃᑎᒌᒍᑎᐅᓐᓂᖏᑉᐸᑦ ᑕᕆᐅᓕᕆᓂᖅ, ᐊᖏᖃᑎᒌᒍᑎᓕᐅᕋᓱᓐᓂᕆᔭᖏᑦ 
ᐊᕐᕕᐊᕈᑕᐅᓂᐊᖅᐹ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒫᓐᓇᐅᓂᖓᓂ ᖃᐅᔨᒪᖏᑦᑐᖓ 
ᖃᓄᐃᓕᖓᓕᕐᒪᖔᑦᑕ ᓄᓇᖁᑎᑦᑕ ᑕᕆᐅᖓ. ᐱᑦᔪᑎᒋᓪᓗᒍ ᑲᓇᑕᐅᑉ ᒐᕙᒪᒃᑯᖏᓐᓂ ᐃᑲᔪᖅᑐᐃᔪᖅ ᑕᐃᓐᓇ 
ᑭᒡᒐᑐᖅᑎᒐ ᒥᓂᔅᑕᒧᑦ ᐅᖃᐅᓯᓂᐊᖅᑕᖓ ᑎᓕᔭᐅᓯᒪᔾᔪᑎᓂᒃ ᐋᖅᑭᒃᓯᓂᐊᖅᑐᑎᒃ.  

ᒫᓐᓇᐅᔪᖅ ᓇᓚᐅᒃᑖᕈᓐᓇᖏᓐᓇᒪ ᕿᓚᓈᓗᐊᕋᔭᕐᒪᓐ. ᑕᐃᒪ ᑭᒡᒐᑐᖅᑎᖓᓄᑦ ᑎᑎᕋᓪᓗᑕ ᑎᓕᔭᐅᓯᒪᔾᔪᑎᖓᓗ 
ᓴᓐᖏᔫᖁᓪᓗᒍ ᐋᖅᑭᒍᓐᓇᓂᐊᕐᒪᑦ ᐊᖏᖃᑎᒌᒍᓐᓇᐃᓕᐅᖅᑲᔭᕗᑦ ᕿᓚᒻᒥᐅᔪᒃᑯᑦ ᐋᖅᑭᒃᑕᐅᖁᓪᓗᒍ. 
ᓯᕗᒧᐊᑉᐸᓪᓕᐊᖁᓪᓗᑕᓗ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗᒃᑕᐅᖅ ᒥᓂᔅᑖ, ᓂᕆᐅᒃᑲᓗᐊᖅᑐᖓ ᑲᓇᑕᐅᑉ ᒐᕙᒪᒃᑯᖏᑦ 
ᐊᖏᖃᑎᖃᖁᓇᐅᒐᓗᐊᖅ ᓄᓇᕘᑦ ᒐᕙᒪᒃᑯᖏᓐᓂᑦ, ᐃᓱᒪᒋᔭᐅᔪᒧᑦ ᑖᒃᓱᒧᖓ.  
 
ᒥᓂᔅᑕᐅᑉ ᓇᓗᓇᐃᖅᓯᕕᒋᔪᓐᓇᖅᐹᖓ ᖃᖓᒃᑯᒃᑭᐊᖓᐃ ᐅᓂᒃᑳᕈᓐᓇᖅᓯᓛᖅᐸ ᒪᓕᒐᓕᐅᖅᕕᒻᒧᑦ 
ᓯᕗᒧᐊᑉᐸᓪᓕᐊᓯᒪᓂᕆᔭᖓᓂᒃ ᑕᒪᑐᒪ ᓯᐊᒻᒪᖅᑎᕆᓂᐅᑉ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᖃᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᖃᖅᑲᐅᒐᒪᐃᓛᒃ ᑐᑭᓯᕚᓪᓕᓛᖅᑐᖓ ᑕᖅᑭᖅ 
ᐃᓱᓕᑉᐸᑦ. ᒪᑐᐃᖓᑦᑎᐊᓛᖅᑐᖓ ᒪᓕᒐᓕᐅᖅᑎᐅᖃᑎᓐᓄᑦ ᑕᐃᒃᓱᒪᓂᐅᓕᖅᐸᑦ. ᑐᑭᓯᒋᐊᖅᐹᓪᓕᕈᒪ 
ᑭᓱᑯᑦᑎᐊᓃᒻᒪᖔᑦᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᑕᕝᕙᓃᓐᓇᑦᑕ ᒪᑉᐱᒐᖅ 13. (ᑐᓵᔨᒃᑯᑦ) ᒐᕙᒪᐅᖃᑎᒌᑦᑐᓕᕆᔨᒃᑯᑦ. 
ᐊᒡᒍᑐᖅᓯᒪᓂᖓ. ᑲᑎᓪᓗᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ. $1,045,000. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ ᐃᓱᓕᑉᐳᖅ) ᑖᑦᓱᒪ ᒥᔅᑕ ᐲᑕᓴᓐ ᐃᓚᖓᓂᒃ 
Devolution ᒥᒃᓵᓄᑦ ᖃᐅᔨᒪᖏᒃᑲᓗᐊᖅᑐᖅ ᖃᐅᔨᒪᔪᖓ ᑭᓯᐊᓂ ᐊᒥᓲᒻᒪᑕ ᖃᒥᑐᐃᓐᓇᕆᐊᖃᑦᑐᑦ ᐃᓗᐊᓂ, 
ᓲᕐᓗ, License Fees, Taxes, ᐅᕝᕙᓘᓐᓃᑦ Royalties, grandfathered-ᑕᐅᑐᐃᓐᓇᕆᐊᖃᒻᒥᒻᒪᑕ 
ᒐᕙᒪᑐᖃᒃᑯᓐᓂᑦ ᐃᓛᒃ ᐱᓯᒪᐃᓐᓇᖅᑕᐅᑐᐃᓐᓇᕆᐊᖃᒻᒥᒻᒪᑕ ᐃᓚᖏᑦ ᐊᕐᕌᒍ ᐅᓇ ᑎᑭᓐᓇᓱᓐᓂᖓᓂ. 
ᖃᓄᑭᐊᖅ ᐋᖅᑭᒃᓯᓇᓱᑐᐃᓐᓇᕆᐊᖃᒻᒥᒻᒪᑕ.  
 
ᐊᐱᕆᓗᖓᖃᐃ ᑖᓐᓇ Devolution Agreement ᐊᑎᓕᐅᖅᑕᐅᓚᐅᖏᓐᓂᖓᓂ ᐅᓇ ᐃᒡᓗ 
ᐊᖏᖅᑳᕆᐊᖃᕋᔭᓐᓂᖓᓂᒃ formal motion to support, ᑭᓱᒧᒃᑭᐊᖅ. ᐃᖅᑲᓇᐃᔭᖅᑎᑐᐃᓐᓇᕐᓂᒃ 
ᐊᑎᓕᐅᖅᑕᐅᓇᔭᓐᓂᖅᐸᓐ ᐅᓗᕆᐊᓇᕋᔭᕐᒪᓐ. ᐅᓇᖃᐃ, this House, motion-ᑯᑦ ᓈᒻᒪᔅᓯᓚᐅᖅᑎᓪᓗᒍ ᑭᓯᐊᓂ 
ᐊᑎᓕᐅᖅᑕᐅᔪᓐᓇᖅᓯᑕᐃᓐᓇᖅᐸᑦ. ᖃᓄᑭᐊᖅ ᑕᐃᔭᐅᕙᑦᑐᐃᑦ, ᖃᓄᖅ ᑕᐃᔭᐅᕙᒻᒪᖔᑕᓘᓐᓃᑦ ᖃᐅᔨᒪᖏᑕᕋ.  
 
ᑖᒃᓱᒧᖓ ᐊᐱᕆᓇᓱᒃᐳᖓ motion-ᑯᑦ ᐋᖅᑭᒍᓐᓇᕋᔭᕐᒪᖔᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. (ᑐᓵᔨᒃᑯᑦ) ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᓯᕙᐅᑖᖅ. ᓇᓗᓇᓐᖏᑦᑐᖅ ᖃᐅᔨᒪᖃᑎᒌᒋᐊᖃᕐᓂᐊᖅᑕᕗᑦ ᑕᒪᑐᒪ 
ᒥᒃᓵᓄᑦ, ᐅᕙᑦᑎᓐᓄᑦ ᒐᕙᒪᐅᔪᖅ ᐊᖏᖅᑕᐅᒋᐊᖃᕋᔭᓐᖓᑦ, ᑐᓂᓯᒋᐊᑐᐃᓐᓇᕈᓐᓇᖏᓐᓇᑦᑕ ᑭᓯᐊᓂ 
ᐊᖏᑦᑎᐊᓚᐅᖅᑎᓪᓗᑕ. ᓲᕐ, ᓇᓗᓇᓐᖏᑦᑐᖅ ᑖᓐᓇ ᑲᒪᒋᒃᑲᓂᕐᓂᐊᖅᑕᕗᑦ  

ᓯᕗᓂᒃᑎᓐᓂ ᖃᐅᔨᒪᑦᑎᐊᕐᓕᕈᑦᑕ ᖃᓄᐃᓕᖓᓂᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. B-13. (ᑐᓵᔨᒃᑯᑦ) ᓯᐊᒻᒪᑦᑎᕆᓂᖅ. ᐱᓕᕆᐊᒃᓴᓂᒃ ᓅᑦᑎᕆᓂᖅ. ᑲᑎᓪᓗᒋᑦ 
ᐊᐅᓚᔾᔪᑏᑦ. $1,045,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕐᓗᑕ ᒪᑉᐱᒐᖅ B-4-ᒧᓐ. ᑕᕝᕙᓂ ᐊᐅᓚᑦᑎᔨᒃᑯᑦ ᐊᒻᒪ ᒐᕙᒪᐅᖃᑎᒌᑦᑐᓕᕆᔨᒃᑯᑦ. 
ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕕᑦᑐᖅᓯᒪᓂᖏᓐᓄᑦ ᐊᑭᓕᕆᐊᓖᑦ ᓇᓗᓇᐃᖅᑐᖅᑕᐅᓯᒪᔪᑦ 
ᐊᐅᓚᑦᑎᔩᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ. ᓇᓗᓇᐃᖅᓯᒋᐊᕈᒪᔪᖓ ᒥᓂᔅᑕᒧᑦ ᐃᒻᒪᖃ ᑖᒃᑯᐊ ᐊᐅᓚᔾᔪᑎᔅᓴᓂᑦ 
ᑮᓇᐅᔭᖅᑐᕈᑎᔅᓴᖏᑦ ᐊᐃᐳᕈ 1-ᖑᓕᖅᐸᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᕿᑎᖅᑰᒥ ᑐᓴᖅᑎᑦᑎᓚᐅᕐᒪᑦ 
ᑯᐊᐳᕋᐃᓴᓐᑯᓄᑦ ᑎᒥᐅᔪᓄᑦ ᐱᔨᑦᑎᕈᑎᔅᓴᑦ 7-ᓂᑦ ᐃᖅᑲᓇᐃᔭᕈᑎᔅᓴᖃᕐᓂᐊᕐᒪᑕ ᐃᖅᑲᓇᐃᔮᔅᓴᐃᑦ 
ᑕᕝᕙᓃᓐᓂᐊᕐᒪᖔᑕ.  
 
ᐋᖅᑭᒋᐊᖅᓯᒪᔪᓂᑦ ᑐᓂᔭᐅᓂᐊᕐᒪᖔᑕ ᐊᐱᖅᓱᖔᓕᕐᒥᔪᖓ ᑖᒃᑯᓇᓐᖓᑦ ᐱᓕᕆᕕᖓᓐᓂ 
ᑮᓇᐅᔭᓕᕆᔨᒃᑯᓐᓃᓐᖓᖅᓯᒪᔪᑦ ᖃᖓᒃᑯᓐᓄᑦ ᑎᑎᕋᖅᑕᐅᓂᐊᕐᒪᖔᑕ ᖃᐅᔨᒪᓐᖏᒃᑲᓗᐊᖅᑐᖓ 
ᑐᓴᖅᑎᑕᐅᔭᕇᕋᑦᑕ ᐊᓯᔾᔨᓂᐊᕐᒪᒡᒎᖅ ᑖᓐᓇ ᖃᓄᐃᓕᖓᓂᐊᕐᒪᖔᓪᓗ ᖃᐅᔨᒪᓇᓐᖏᑦᑐᖅ ᐊᐃᐳᕈ 1-ᒥ. ᑕᐃᒃᑯᐊ 
ᑎᒥᐅᔪᓄᑦ ᐱᔨᑦᑎᕋᖅᑎᑦᑎᔨᒃᑯᑦ ᐱᓕᕆᕕᖓᑦ ᑕᐃᒃᑯᐊ ᑮᓇᐅᔭᓕᕆᔨᒃᑯᓐᓄᑦ ᓅᑦᑎᖅᑕᐅᓂᐊᕐᒪᑕ EIA-ᑯᓐᓂ. 
ᔫᓂᒥ ᐅᐱᕐᖔᒥᓗᑭᐊᖅ ᑲᑎᒪᕐᔪᐊᓕᕈᑦᑕ ᑕᑯᑎᑕᐅᔪᒫᖅᐱᑖ ᐋᖅᑭᒋᐊᖅᓯᒪᓕᖅᑐᓂᑦ ᐊᑐᕈᒫᖅᑐᓂᑦ 
ᑎᑎᕋᖅᓯᒪᔪᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᐊᕈᑎᔅᓴᖅᑕᖃᕐᓂᐊᖅᑐᖅ ᑕᕝᕗᖓ 
ᐱᖃᓯᐅᔾᔨᓯᒪᓗᑎᑦ ᐊᓯᔾᔨᖅᓯᒪᓂᕆᔭᖏᓐᓂ ᓄᑦᑎᑕᐅᑐᐃᓐᓇᖅᑐᖅ ᑮᓇᐅᔭᓕᕆᔨᒃᑯᓐᓄᑦ EIA-ᑯᑦ ᐱᓕᕆᕕᖓᓐᓂ 
ᐃᓚᒋᐊᕈᑎᑦ ᑮᓇᐅᔭᖅᑐᕈᑎᔅᓴᓂᑦ ᑎᑎᕋᖅᓯᒪᓗᑎᑦ ᐅᕙᖓᑦ ᓄᑦᑎᓚᐅᖅᑐᑦ ᐃᑯᖓ ᓄᑦᑎᖅᑕᐅᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᑖᒃᑯᐊ ᑎᒦᑦ ᐋᖅᑭᓱᖅᓯᒪᓂᕆᔭᖏᑦ 7-ᓂᑦ 
ᐃᖅᑲᓇᐃᔭᖅᑎᖃᕐᒪᑕ ᐅᖃᖅᑲᐅᒻᒪᑦ 7-ᔪᒡᒍᖅ ᑖᒃᑯᐊ ᐱᓕᕆᕕᐅᔪᑦ ᑮᓇᐅᔭᓕᕆᔨᒃᑯᒡᒎᖅ ᐱᓕᕆᕕᒋᔭᖏᓐᓄᑦ 
ᓄᑦᑎᖅᑕᐅᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᐊᐱᖅᑯᑎᔅᓴᒥᑦ ᐱᓯᒪᓐᖏᒃᑲᓗᐊᖅᑐᖓ ᑭᐅᔪᒪᓐᓂᕈᕕᑦ, ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᓴᒪᐃᑦ ᐃᖅᑲᓇᐃᔮᔅᓴᐃᑦ ᑮᓇᐅᔭᓕᕆᔨᒃᑯᓐᓄᑦ 
ᓄᑦᑎᖅᑕᐅᓂᐊᖅᑐᑦ 7-ᓂᑦ ᑕᐃᑲᓐᖓᑦ 7-ᓂᑦ ᓄᑦᑎᖅᑕᐅᓂᐊᖅᑐᑦ ᑎᓴᒪᐃᑦ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑎᓴᒪᐃᑦ ᓇᓕᐊ ᐃᖅᑲᓇᐃᔮᒃᓴᐃᑦ 
ᓄᑦᑎᖅᑕᐅᓂᐊᕐᒪᑕ ᑮᓇᐅᔭᓕᕆᔩᑦ ᑕᐃᒃᑯᐊ Corporate Service-ᑯᓐᓃᑦᑐᑦ ᕿᒪᑦᑕᐅᓂᐊᕐᒪᖔᑕ ᑕᐃᑯᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐱᕐᖔᑯᖅᑲᐃ ᑖᓐᓇ ᑲᒪᒋᓛᖅᑕᕗᑦ ᒫᓐᓇ 
ᑭᐅᑕᐅᑐᓐᓇᓂᐊᖅᐸᕋ ᐊᖓᔪᖅᑳ, ᐊᓪᓚᕕᒻᒥ ᑭᐅᔨ, ᐊᐅᓚᑦᑎᔨ, ᑭᐅᔨᓗ. ᐱᓕᕆᕕᑦᑎᓃᖏᓐᓇᓂᐊᖅᑐᑦ 
ᑮᓇᐅᔭᓕᕆᕕᒃᑯᑦ ᓄᑦᑎᖔᕐᓂᐊᖅᑐᑦ ᑕᐃᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᑕᕝᕙᓃᓐᓇᑦᑕ B-4. (ᑐᓵᔨᒃᑯᑦ) ᐊᐅᓚᑦᑎᔩ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ 
ᐱᓕᕆᕕᒻᒧᑦ. ᓇᐃᓈᖅᓯᒪᔪᖅ ᐊᕕᑦᑐᖅᓯᒪᓂᖏᓐᓄᑦ. ᐊᑭᓕᕆᐊᓖᑦ. ᐊᐅᓚᔾᔪᑏᑦ ᐋᖅᑭᐅᒪᓂᕈᑏᓪᓗ. 
$11,306,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᐱᓕᕆᕕᖓᑦ ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᐱᔭᕇᕐᒪᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ, ᒥᔅᑕ ᐅᐊᓪᔅ, ᐊᒻᒪᓗ ᐅᒪᕈᐃᑦᑐᖅ ᑕᕝᕙᓃᑦᑐᓐᓇᖅᑲᐅᒐᑦᑎ. ᐃᖅᓱᒃᑏ, 
ᑖᒃᑯᐊ ᐊᐱᖅᓱᖅᑕᐅᕕᒻᒥ ᐊᓂᑎᑦᑐᓐᓇᖅᓯᔭᑎᑦ.  
 
ᑕᐃᒪ ᐱᓕᕆᐊᔅᓴᖃᕋᑦᑕ ᑖᒃᑯᓂᖓ ᐱᖃᑖᓂ ᑕᐃᔭᐅᓯᒪᔪᒥᑦ ᓄᓇᓕᓐᓂ ᒐᕙᒪᓕᕆᔨᒃᑯᓄᑦ ᐱᔨᑦᑎᕋᑦᑎᑯᑦ 
ᐱᓕᕆᐊᕆᓂᐊᓕᕐᒥᒐᑦᑎᒍ. ᒫᓐᓇ ᐊᐱᕆᔪᒪᔭᕋ ᑖᓐᓇ ᒥᔅ ᐸᕋᐅᓐ ᒪᑐᐃᖅᓯᓐᖓᐅᑎᓂᑦ ᐅᖃᐅᓯᔅᓴᖃᕐᒪᖔᖅ. ᒥᔅ 
ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐸᕋᐅᓐ. ᒫᓐᓇ ᐊᐱᕆᔪᒪᔭᕋ ᑖᓐᓇ ᒥᓂᔅᑕ ᐸᕋᐅᓐ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᓗ ᐱᔨᑦᑎᕋᖅᑎᒃᑯᓐᓃᖔᖅᑐᖅ ᐅᖃᐅᓯᔅᓴᖃᕐᒪᖔᖅ. ᒥᔅ ᐸᕋᐅᓐ.  
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - 

ᐃᓱᒪᖅᓴᖅᓯᐅᖅᑕᐅᓂᖓ - ᓄᓇᓕᓐᓂ ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᖅᑏᑦ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ ᐊᖏᔪᒥᑦ ᐃᓕᔅᓯ ᓵᔅᓯᓐᓄᑦ 
ᐅᓂᒃᑳᕆᐊᖅᑐᕈᓐᓇᕋᒪ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᑕᒫᓃᑎᓪᓗᒋᑦ ᑕᒪᓐᓇᓗ ᐊᕐᕌᒍᑕᒫᑦ ᖃᐅᔨᓵᕗᑦ 
ᑖᒃᑯᓂᖓ ᐱᓕᕆᕝᕕᒋᔭᑦᑎᓐᓂ ᐅᓂᒃᑳᖅᑕᐅᓂᐊᖅᑎᓪᓗᒋᑦ ᑕᕝᕗᖓ ᐅᑭᐅᒧᑦ ᐊᑕᓚᐅᖅᑐᒧᑦ 2007-08-ᒧᑦ.  

ᐃᒃᓯᕙᐅᑖᖅ, ᓄᓇᓕᓐᓂᑦ ᐊᒻᒪᓗ ᒐᕙᒪᓕᕆᔩᑦ ᐱᔨᑦᓯᕋᖅᑏᑦ ᑮᓇᐅᔭᖃᖅᑏᑦ $146,000,000-ᓂᒃ ᐊᒻᒪ ᑕᐃᒃᑯᐊ 
ᓅᑕᐅᓯᒪᔪᑦ ᑎᑎᕋᕐᕖᑦ ᐊᕐᕕᓂᓕᐅᓪᓗᑎᒃ ᐊᒻᒪᓗ ᐃᖃᓗᓐᓂ ᑕᒫᓂ. 
 
ᐃᓕᑕᖅᓯᕗᒍᑦ ᑖᒃᑯᐊ CGS-ᑯᓂᓛᒃ ᐱᓕᕆᐊᖏᑦ ᐊᒻᒪ ᐱᔨᑦᓯᕋᕐᓂᖓ, ᑮᓇᐅᔭᓕᕆᓂᖓᓗ ᑕᒪᒃᑯᓄᖓ 
ᓄᓇᓕᓐᓄᑦ ᑕᒪᐃᓐᓄᑦ ᐅᓪᓗᑕᒫᖅᓯᐅᑎᓂᒃ ᐊᑐᖃᑦᑕᖅᑐᑦ ᑖᒃᑯᐊ ᐱᓕᕆᕝᕕᒋᔭᖅᐳᑦ ᑕᕝᕙᓂ ᓄᓇᕗᑦ ᒐᕙᒪᒃᑯᑦ 
ᐃᓗᐊᓂ. 
 
ᐊᖏᔪᒥᑦ ᐱᓕᕆᓪᓗᐊᖅᓯᒪᕗᒍᑦ ᐊᒻᒪ ᐃᔨᒋᑦᑎᐊᖅᓯᒪᕗᒍᑦ ᑕᒪᒃᑯᓂᖓ ᐱᓕᕆᐊᒃᓴᐅᓂᐊᖅᑐᓂᒃ ᑮᓇᐅᔭᐃᑦ 
ᒥᒃᓵᓄᑦ ᓇᓕᐊ ᐊᖏᓂᖅᐹᒥᑦ ᐊᑐᖅᓯᒪᒻᒪᖔᑦ.  
 
ᐊᒻᒪ ᑕᒪᓐᓇ ᐱᓕᕆᐊᕆᔭᖅᐳᑦ ᐃᔨᒋᓚᐅᖅᑕᕗᓂᓛᒃ ᑖᒃᑯᐊ ᐱᓕᕆᕝᕕᐅᔪᑦ ᒥᒃᓵᓄᑦ ᕼᐋᒻᒪᓚᒃᑯᑦ ᑲᔪᓯᖁᓪᓗᑎᒍ, 
ᑕᒪᒃᑯᓂᖓ ᑮᓇᐅᔭᓂᒃ ᐊᑐᖅᑕᖅᑕᖏᓐᓂᑦ ᐊᒻᒪᓗ ᐃᓕᓐᓂᐊᕐᓂᐅᖃᑦᑕᖅᑐᑦ ᑮᓇᐅᔭᐃᑦ ᐊᑐᖅᐸᑦᑕᖏᓐᓂᑦ 
ᑲᔪᓯᑦᑎᐊᖁᓪᓗᑎᒍ. ᐃᒃᓯᕙᐅᑖᖅ, ᖁᕕᐊᓱᑦᑐᖓ ᑕᒪᒃᑯᐊ ᐃᓗᐊᓃᑦᑐᓗᑦᑖᑦ ᖃᓄᐃᓐᓂᕆᔭᖏᑦ ᓄᓇᓖᑦ 
ᐃᓗᐊᓂ ᕼᐋᒻᒪᓚᒃᑯᑦ, ᐱᓕᕆᐊᖏᓂᓛᒃ ᐱᕚᓪᓕᕐᔪᐊᖅᑐᒻᒪᕆᐊᓘᓯᒪᒻᒪᑕ ᓄᓇᕗᑦ ᐃᓗᐊᓃᑦᑐᑦ.  
 
ᑕᐃᒫᒃ ᐱᒋᐊᓚᐅᖅᑎᓐᓇᑕ ᑕᒪᒃᑯᐊ ᕿᒥᕐᕈᓂᐊᕋᑦᑎᒍᐃᓛᒃ ᑮᓇᐅᔭᐃᑦ 2007-08 ᐊᑐᓚᐅᖅᑐᑦ. 
ᐃᓕᔅᓯᓐᓄᑦ ᐅᖃᕈᒪᕗᖓ ᓱᓇᑦ ᐊᒃᓱᕈᕐᓇᓚᐅᕐᒪᖔᑕ ᐊᒻᒪ ᑐᓗᖅᑕᐅᑕᐅᓚᐅᕐᒪᖔᑕ ᑖᒃᑯᐊ CGS-ᑯᑦ 
ᐊᑐᖅᑕᓚᐅᖅᑕᖏᑦ ᐊᒻᒪ ᐅᖃᐅᓯᖃᑦᑎᐊᕐᓗᑕ ᓱᓇ ᐊᖏᔫᑎᑦ ᑮᓇᐅᔭᖅᑐᖅᑐᓂ ᐱᓕᕆᕝᕕᐅᑉ ᐱᓕᕆᐊᕆᔭᖏᑦ 
ᖃᓄᖅ ᑲᔪᓯᕙᓪᓕᐊᓯᒪᒻᒪᖔᑕ ᑕᕝᕙᓂ ᐅᑭᐅᒥᑦ. 
 
ᑖᒃᑯᐊ ᐊᕐᕌᒎᓚᐅᖅᓯᒪᔪᑦ ᑖᒃᑯᐊ CGS-ᑯᑦ ᖃᐅᔨᐊᓂᒃᓯᒪᕗᑦ ᑮᓇᐅᔭᑦ ᐊᒃᓱᕈᕐᓇᓚᐅᓯᒪᒻᒪᑕ ᐃᓚᖏᓪᓗ 
ᐊᒥᒐᖃᑦᑕᓚᐅᖅᑐᑎᒃ ᑕᒪᒃᑯᓄᖓ ᐱᓕᕆᐊᓄᑦ ᐊᑐᒐᒃᓴᓄᑦ ᑮᓇᐅᔭᓄᑦ ᐊᒻᒪᓗ ᑕᒪᒃᑯᐊ ᐃᖏᕐᕋᔾᔪᑏᑦ ᒪᑯᐊ 
ᖃᐅᒻᒪᖅᑯᑏᑦ ᐊᒃᓱᕈᕐᓇᓚᐅᖅᓯᒪᒻᒪᑕ ᑖᔅᓱᒧᖓ CGS-ᑯᓐᓄᑦ. ᐃᓚᖏᓪᓘᓐᓃᑦ ᐊᔪᖅᓴᖃᑦᑕᓚᐅᕐᒪᑕ 
ᐃᖏᕐᕋᔭᕆᐊᔅᓴ ᑕᒪᓐᓇ ᑮᓇᐅᔭᖅ ᐊᔪᕐᓇᕐᓂᑯᐊᓗᐊᓄᑦ ᐊᒻᒪᓗ ᓱᓇᑐᐃᓐᓇᐃᑦ ᐊᑭᑦᑐᖅᐸᓪᓕᐊᑎᓪᓗᒋᑦ.  
 
(ᑐᓵᔨᑎᒍᑦ) ᐃᒃᓯᕙᐅᑖᖅ, ᑕᒪᑐᒪᓂ $6-ᒥᓕᐊᓂ ᐊᒥᒐᖅᓯᓂᐊᖅᕙᓗᑦᑐᒍᑦ ᒐᕙᒪᐅᑉ ᐱᔨᑦᑎᕈᑎᓪᓗ ᐃᓗᐊᓂ 
ᑕᒪᒃᑯᓄᖓ ᐊᑐᐃᓐᓇᕈᖅᓴᖃᑦᑕᖅᑕᕗᑦ ᓂᐅᕕᖅᐸᑦᑐᓄᑦ ᐊᒻᒪᓗ ᐃᓚᒋᔭᐅᖃᑦᑕᖅᑐᓄᑦ.  
 
ᐊᕐᕌᒍᑦ ᓯᑕᒪᐅᓕᖅᑐᑦ ᒐᕙᒪᒃᑯᑦ ᑮᓇᐅᔭᖃᖅᑎᑦᑎᖃᑦᑕᖅᓯᒪᔪᑦ ᓄᓇᓕᓐᓂᑦ ᐊᒻᒪᓗ ᒫᓐᓇ ᐊᐅᓚᔾᔪᑎᓂᒃ 
ᑮᓇᐅᔭᖃᖅᑎᑦᑎᖃᑦᑕᖅᑐᑎᒃ 30%-ᓂᒃ ᐊᑭᑐᓂᖅᓴᐅᔪᑦ ᑕᐃᒪᓐᖓᓂᑦ 2002-ᒥᑦ ᐱᒋᐊᓚᐅᖅᓯᒪᒻᒪᑕ. ᐊᒻᒪᓗ 
ᑕᐃᒪᐃᓕᖓᐃᓐᓇᖅᑎᑦᑐᓐᓇᕐᓂᐊᖅᑕᕗᑦ ᐊᑭᑦᑐᖅᐸᓪᓕᐊᓃᑦ ᑕᒪᒃᑯᐊ ᒪᓕᓪᓗᑎᒍ. 
 
ᐃᒃᓯᕙᐅᑖᖅ, ᕼᐋᒻᒪᓚᒃᑯᑦ ᑮᓇᐅᔭᖅᑖᖅᑎᑕᐅᒃᑲᓂᕐᓂᐊᖅᑐᑦ ᑲᑕᑉᐹᓪᓕᔾᔮᓐᖏᒻᒪᑕ ᑮᓇᐅᔭᖅᑖᕆᖃᑦᑕᖅᑕᖏᑦ 
ᐊᒻᒪᓗ ᒪᑭᒪᒍᓐᓇᕐᓂᐊᕐᒪᑕ ᒫᓐᓇ ᓴᖅᑭᔮᖅᑐᑦ ᐱᓕᕆᐊᓐᖑᖅᑎᑕᐅᓯᒪᔪᑦ ᐱᔨᑦᑎᕈᑏᓪᓗ. 
 
ᒪᑐᐃᖓᑦᑎᐊᖅᑐᒍᑦ ᐊᒻᒪᓗ ᐃᓱᒪᔅᓴᖅᓯᐅᕈᑎᖃᕈᓐᓇᑦᑎᐊᖅᖢᑕ ᐊᓯᔾᔨᖅᑕᐅᔭᕆᐊᖃᖅᐸᑕ ᑕᒪᒃᑯᐊ 
ᐊᐅᓚᔾᔪᑎᒋᔭᐅᖃᑦᑕᖅᑐᑦ ᐱᓕᕆᐊᓐᖑᖅᑎᑕᐅᓯᒪᔪᓄᑦ ᐊᑑᑎᖃᑦᑎᐊᕐᓂᖅᐹᒃᑯᑦ ᐃᖏᕐᕋᓂᐊᕐᒪᑕ ᐱᐅᓂᖅᐹᒃᑯᓪᓗ 
ᓴᖅᑭᔮᖅᑎᑕᐅᓂᐊᕐᒪᑕ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ. 
 
ᕼᐋᒻᒪᓚᒃᑯᑦ ᐃᓕᓐᓂᐊᖅᑎᑕᐅᒃᑲᓐᓂᕈᒪᓚᐅᖅᑐᑦ ᐊᕐᕌᒎᒃ ᒪᕐᕉᓕᖅᑑᓐᓂᒃ ᐊᒻᒪᓗ ᐊᓯᔾᔨᖅᑐᑎᒍ 
ᐃᓕᓐᓂᐊᖅᑎᑦᑎᔾᔪᓯᖃᖃᑦᑕᖅᑕᕗᑦ ᕼᐋᒻᒪᓚᒃᑯᓐᓄᑦ. 
 
ᓄᓇᓕᓐᓂᑦ ᓈᓚᒐᓱᖃᑦᑕᖅᑐᒍᑦ ᑕᐃᒪᐃᓐᓂᖓᓄᓪᓗ ᑲᔪᓯᑦᑎᐊᕐᓂᖅᓴᐅᓯᒪᓕᖅᑐᒍᑦ. 700 ᐅᖓᑖᓃᑦᑐᓂᒃ 
ᐊᕐᕌᒍᑕᒫᖅ ᐃᓕᓐᓂᐊᖅᑎᑦᑎᖃᑦᑕᕋᑦᑕ ᕼᐋᒻᒪᓚᒃᑯᓐᓄᑦ ᐃᖅᑲᓇᐃᔭᖅᑎᒋᔭᐅᔪᓂᒃ.  
 
ᐊᕐᕌᓂᑦ ᓄᓇᓖᑦ ᑲᑎᒪᑎᑕᐅᖃᑦᑕᕐᓂᖏᓐᓄᑦ ᐃᑲᔪᖅᑎᒋᓪᓗᑎᒍ ᓄᓇᕗᑦ  

ᐃᓪᓗᓕᕆᔨᕐᔪᐊᒃᑯᖏᑦ ᐊᓯᔾᔨᖅᓯᓂᐊᓕᖅᑐᒍᑦ ᐃᒥᕐᒧᑦ ᐊᒻᒪᓗ ᑭᓈᓗᑦᑕᖃᕐᕕᕆᓂᕐᒧᑦ ᑐᕌᖓᔪᓂᒃ.  
 
ᒫᓐᓇᐅᔪᖅ ᑖᒃᑯᐊ ᐃᒥᕐᒧᑦ ᑭᓇᓗᖃᕐᓂᕐᒧᑦ ᐊᑐᖅᑐᑦ ᑮᓇᐅᔭᑦ ᐋᖅᑭᒋᐊᖅᑕᐅᓯᒪᓕᖅᑐᑦ ᐆᑦᑑᑕᐅᓂᐊᖅᖢᑎᓪᓗ 
ᐱᖓᓱᓂ ᓄᓇᓕᓐᓂ ᐃᓪᓗᓕᒑᕐᔪᒻᒥ, ᑰᒑᔪᒻᒥ ᐸᖕᓂᖅᑑᒥᓗ. ᑕᐃᒪᓐᓇ ᐆᑦᑐᕋᐅᑎᓄᑦ ᓴᖅᑭᔮᖅᑎᑦᑎᔪᒪᔪᒍᑦ 
ᐊᐳᖅᑕᐅᑎᒋᔭᐅᖃᑦᑕᖅᑐᑦ Hᐋᒻᓚᒃᑯᓐᓄᑦ ᐃᒥᓕᕆᑎᓪᓗᒋᑦ ᑭᓈᓗᖃᕐᓂᒧᓪᓗ ᐱᔨᑦᑎᕈᑎᓂᒃ ᐱᓕᕆᐊᖃᑦᑎᓪᓗᒋᑦ 
ᓴᖅᑭᔮᖅᑎᑎᑦᑎᐊᓂᖅᓴᐅᓂᐊᕐᒪᑕ. 
 
ᐊᒻᒪᓗ ᐃᓕᓴᖅᓯᓯᒪᔪᒍᑦ ᐊᖏᖅᓯᒪᔪᒍᓪᓗ ᐅᖅᓱᐊᓗᒃᑖᕈᑎᒋᖃᑦᑕᖅᑕᕗᑦ, ᓄᑕᐅᒍᓐᓃᒻᒪᑕ ᐊᒻᒪᓗ ᓄᓇᕐᔪᐊᕐᒥ 
ᐅᖅᓱᐊᓗᐃᓐ ᐊᑭᖏᑦ ᐊᓯᔾᔨᑕᐃᓐᓇᐅᔭᖅᖢᑎᒃ ᐅᕙᒍᑦ ᐊᐅᓚᑦᑐᓇᖏᑦᖢᑎᒃᑯᑦ. ᐃᖏᕐᕋᑎᐊᕐᓂᖅᓴᐅᒐᓱᒃᑐᒍᑦ 
ᓂᐅᕕᖅᐸᓪᓕᐊᖃᑦᑕᑎᓪᓗᑕ ᑕᒪᒃᑯᓂᖓ ᐅᖅᓱᐊᓗᓐᓂᒃ. CGS-ᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ 
ᐃᖅᑲᓇᐃᔭᖃᑎᒌᓐᓂᐊᖅᑐᑦ ᖃᓄᖅᑑᕈᑎᖃᕐᓂᐊᕐᒪᑕ ᖃᓄᖅ ᓂᐅᕕᖃᑦᑕᕈᓯᕐᒥᓐᓂᒃ ᐅᖅᓱᓗᓐᓂᒃ ᐊᒻᒪᓗ ᓇᐅᒃᑯᑦ 
ᐱᐅᓯᕚᓪᓕᕈᓐᓇᓂᐊᕐᒪᖔᖅ.  
 
ᓇᓖᕌᕈᑎᓂᒃ ᕿᒥᕐᕈᓇᖃᑎᒋᔭᕗᓐ ᑮᓇᐅᔭᓕᕆᔨᒃᑯᓐ, ᐅᖅᓱᐊᓗᒃᑖᕋᓱᒃᑐᓂ ᐊᑭᑦᑐᐸᓪᓕᐊᓃᑦ ᑕᒪᒃᑯᐊ 
ᐅᓗᕆᐊᓇᐅᑎᒋᖃᑦᑕᕐᒪᒋᑦ. ᓇᓖᕌᕈᑏᓐ ᕿᒥᕐᕈᓇᓕᖅᑎᓪᓗᑎᒃᑯ ᒐᕙᒪᐅᓪᓗᑕ ᖃᐅᔨᒪᑦᑎᐊᕆᐊᖃᑦᑐᒍᑦ 
ᐱᐅᓂᖅᐹᓂᒃ ᐅᖅᓱᐊᓗᓐᓂᒃ ᓂᐅᕕᖃᑦᑕᕈᓐᓇᓂᐊᕐᕋᓗᐊᕐᒪᖔᑦᑕ. 
 
ᒐᕙᒪᒃᑯᑦ, ᒐᕙᒪᓕᕆᔨᒃᑯᑦ ᐊᒻᒪᓗ ᐱᔨᑦᑎᖅᑏᑦ ᐃᓕᓐᓂᐊᕐᑎᑦᑏᓇᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᖅᑯᑎᒋᓪᓗᓂᔾᔪᓐ ᐃᓄᐃᑦ ᓄᓇᑖᖃᑕᐅᓯᒪᔪᑦ ᐱᕚᓪᓕᕈᓐᓇᓂᐊᕐᒪᑕ. ᒫᓐᓇᐅᔪᖅ CGS-ᑯᑦ ᐃᖅᑲᓇᐃᔭᖃᑎᖃᑦᑐᑦ 
ᓯᓚᑦᑐᕐᓴᖅᕕᒻᒥᑦ, ᑲᑭᕙᒻᒥᓪᓗ. 14 ᐃᓕᓐᓂᐊᖅᑐᑦ ᖃᕆᓴᐅᔭᓕᕆᓂᕐᒥᒃ ᐃᓕᓐᓂᐊᖅᑎᑕᐅᒍᓐᓇᓂᐊᕐᒪᑕ. ᐊᒻᒪᓗ 
ᑕᒪᒃᑯᐊ ᑐᓴᕈᒥᓇᖅᑐᓐ ᐃᓚᖏᑦ. 
 
ᑕᑯᔭᒃᓴᕆᕙᓯᐅᒃ ᕼᐊᒻᓚᒃᑯᑦ ᐊᖏᓪᓕᕙᓪᓕᐊᓕᖅᑎᓪᓗᒋᑦ ᑕᒪᒃᑯᐊ ᐆᒪᖅᑯᑎᓕᕆᓂᕐᒧᑦ ᑐᕌᖓᔪᓐ 
ᑲᒪᒌᓐᓇᕈᓐᓇᖅᓯᒪᔭᕗᑦ. ᐃᒃᓯᕙᐅᑖᖅ, ᐅᓪᓗᒥ ᐅᖃᕈᓐᓇᖅᑐᖓ ᓄᓇᓖᑦ ᐱᓕᕆᐊᖑᖅᑎᑕᐅᓯᒪᔪᓂᒃ 
ᐊᑐᖅᑐᒃᓴᓂᒃ ᑮᓇᐅᔭᖅᑖᑲᓐᓂᓂᐊᖅᑐᓐ $2.5 ᒥᓕᐊᓐ ᓄᓇᓕᓐᓅᖅᑕᐅᓗᑎᒃ ᒪᑭᒪᐅᑎᖏᓐᓄᑦ ᐊᑐᕋᔭᖅᑐᓂᒃ 
ᐆᒪᖅᑯᑏᑦ ᐊᑭᑦᑐᐸᓪᓕᐊᑎᓪᓗᒋᑦ. 
 
ᐃᒃᓯᕙᐅᑖᖅ, ᐊᒃᓱᕈᐃᓐᓇᖅᑐᒍᑦ ᐱᔨᑦᑎᕈᑏᓐ ᐱᐅᓂᖅᐹᖑᐃᓐᓇᕈᓐᓇᓂᐊᕐᒪᑕ ᒐᕙᒪᒃᑯᓐᓄᑦ ᐱᓕᕆᕝᕕᖏᓐᓄᑦ. 
 
ᑖᒃᑯᐊ ᐱᓕᕆᕝᕖᑦ ᖃᑦᑎᕆᔨᓂᒃ ᐃᓕᓐᓂᐊᕐᑎᑦᑎᖃᑦᑕᖅᑐᑦ ᐊᒻᒪᓗ ᐃᑭᑦᑕᐃᓕᒪᑎᑦᑎᓂᕐᒧᑦ ᑐᑭᒧᐊᕈᑏᑦ 
ᐊᑐᓕᖅᑎᑕᐅᓪᓗᑎᒃ. ᐃᓕᓐᓂᐊᑎᑦᑎᔩᑦ ᐃᓕᓐᓂᐊᑏᓐᓇᖅᑕᕗᓐ ᐊᑭᓕᖅᓱᖅᑕᐅᖏᖢᑎᒃ ᖃᑦᑎᕇᔩᑦ. 342 
ᖃᑦᑎᕆᔩᑦ ᐃᓕᓐᓂᐊᕐᕌᓂᓚᐅᖅᑐᑦ 29-ᓂᑦ ᐊᕐᕌᓂᐅᓚᐅᖅᑐᖅ. 
 
ᒪᑯᓂᖓ ᓵᖓᓗᐊᖅᖢᒋᑦ ᐱᖁᑎᕐᔪᐊᑦ, ᓴᐳᒻᒥᐅᓯᖅᑕᐅᓂᖏᑦ Hᐋᒻᓚᒃᑯᑦ ᖃᑦᑎᕆᔾᔪᑎᖏᑦ ᐃᓕᓐᓂᐊᕐᕈᑏᑦ 
ᐊᑭᓕᖅᓱᖅᑕᐅᖏᑦᑐᓄᑦ, ᐅᓄᖅᓯᑎᑕᐅᒃᑲᓂᖅᖢᑎᒃ. 
 
ᐊᒃᓱᕉᑎᖃᑦᑐᒍᑦ 2006-ᖑᑎᓪᓗᒍ ᐃᑭᑦᑐᒥᓂᕐᓂᒃ ᐅᓄᓐᖏᓂᖅᓴᓪᓚᕆᐅᓯᒪᔪᓐ Hᐊᒻᓚᒃᑯᑦ ᓄᓇᕗᑦ ᒐᕙᒪᒃᑯᖏᑦ, 
ᓄᓇᕗᒻᒥ, Hᐋᒻᓚᒃᑯᑦ ᑲᑐᔾᔨᖃᑎᒌᖏᑦ,  

ᓇᓪᓕᐅᒃᑯᒫᓕᕆᕕᒻᒥᒃ ᓴᖅᑭᑦᑎᓚᐅᖅᓯᒪᔪᑦ ᐊᕐᕌᒎᑦ ᑕᓪᓕᒪᐅᓕᖅᑐᓐ. ᑖᓐᓇ ᐊᒃᓱᐊᓗᒃ ᑲᔪᓯᑦᑎᐊᓚᐅᖅᓯᒪᔪᓐ 
ᐊᒻᒪᓗ Hᐋᒻᓚᒃᑯᑦ ᐊᕐᕌᒍᑕᒫᑦ ᑮᓇᐅᔭᓂᒃ ᐊᑐᓐᖏᓂᖅᓴᖅᔪᐊᕐᕌᓘᓕᖅᖢᑎᒃ.  
 
ᓇᓪᓕᐅᒃᑯᒫᖏᑦ ᐊᖅᑯᑎᒋᓪᓗᓂᔾᔪᒃ ᐊᑭᑭᓐᓂᖅᓴᓂᒃ ᐃᑭᑦᑕᐃᓕᒪᑎᑦᑎᓂᕐᒧᑦ ᓇᓪᓕᐅᒃᑯᒫᖃᑦᑐᑦ ᐊᓯᖏᑎᒍᓪᓗ 
ᓴᐳᒻᒥᐅᓯᖅᑕᐅᓯᒪᓪᓗᑎᒃ.  
 
ᒐᕙᒪᒃᑯᑦ ᐊᒻᒪᓗ ᓇᓪᓕᐅᒃᑯᒫᓕᕆᔩᑦ ᐃᖅᑲᓇᐃᔭᖃᑎᒌᑦᑐᓐ ᑲᔪᓯᑦᑎᐊᕐᓂᐊᕐᒪᑦ ᐃᑲᔪᕐᓂᖃᕐᓂᐊᕐᒪᓪᓗ 
Hᐋᒻᓚᒃᑯᓐᓂᑦ. ᓂᕆᐅᑉᐳᒍᑦ ᐱᓇᓱᐊᕈᓯᕐᓂ ᐊᒡᒋᖅᑐᓂ ᐅᖃᐅᓯᖃᕐᓂᐊᕐᓂᑦᑎᓐᓂᒃ.  
 
ᐊᒃᓱᕉᑎᔅᓴᐃᑦ ᑕᒪᒃᑯᐊᕈᓘᔭᐅᖃᑦᑕᕐᒥᔪᑦ, ᐱᔨᑦᑎᕈᑏᑦ ᐱᓕᕆᕝᕕᓐᓄᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᑐᕌᖓᔪᑦ 
ᐃᑲᔪᖅᓲᑎᓪᓗ ᐃᓅᓯᓕᕆᓂᕐᒧᑦ.  
 
ᑮᓇᐅᔭᖅᑎᒍᑦ ᐊᒃᓱᕈᖅᑎᑕᐅᖃᑦᑕᖅᑐᒍᑦ ᐃᓛᓐᓂᑯᓪᓗ ᖃᓄᖅᑑᕈᑎᔅᓴᓂᒃ ᐱᓕᕆᐊᖃᕈᓐᓇᐃᓕᐅᖃᑦᑕᖅᖢᑕ 
ᑮᓇᐅᔭᑭᔅᓴᕐᓂᖅ ᐱᑦᔪᑎᒋᓪᓗᒍ. ᐊᒃᓱᕈᖃᑦᑕᖅᑕᕗᑦ ᐊᐅᓚᑕᐅᑦᑎᐊᕐᓂᐊᕐᒪᑕ ᑕᒪᒃᑯᐊ ᓴᓇᕐᕈᑏᓐ 
ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ ᒪᓕᒐᓕᐅᖅᕕᒻᒧᑦ.  
 
ᓯᕗᒃᑲᑕᖅᑎᐅᓂᖅ ᑐᑭᒧᐊᑦᑎᑎᑦᑎᐊᓂᕐᓗ, ᐱᔨᑦᑎᕈᑏᓪᓗ ᓯᕗᓪᓕᐅᔾᔭᐅᓯᒪᕗᑦ ᐅᕙᑦᑎᓐᓄᑦ. ᐊᖏᖅᓯᒪᑦᑎᐊᖅᑐᒍ 
ᐃᖅᑲᓇᐃᔭᖃᑎᖃᕈᒪᓪᓗᑕ ᑕᖅᑲᒃᑯᓂᖓ.  
 
ᒐᕙᒪᓕᕆᓂᕐᒧᑦ ᓵᓐᖓᑎᓪᓗᑕ ᐃᑲᔪᕈᒪᔭᕗᑦ ᑕᐃᒃᑯᐊ ᐅᕙᑦᑎᓐᓂᑦ ᐊᑐᖅᐸᑦᑐᑦ, ᑲᑐᔾᔨᖃᑎᒋᕙᑦᑕᕗᓪᓗ 
ᓄᓇᓕᓐᓂᑦ ᐊᒻᒪᓗ ᒐᕙᒪᒃᑯᓐᓄᑦ ᖃᓄᖅ ᐃᖏᕐᕋᑦᑎᐊᕈᓐᓇᖅᑐᓂᒃ ᐊᐅᓚᑦᑏᓐᓇᕈᓐᓇᕐᓂᐊᕋᑦᑕ. 
 
ᐅᑯᐊ ᐱᓕᕆᐊᕆᔪᒪᐃᓐᓇᖅᑕᕗᑦ: 
 
 ᓄᑖᑦ ᐊᒻᒪᓗ ᐱᐅᓯᕚᓪᓕᖅᑎᓪᓗᒋᑦ ᐱᓕᕆᐊᓐᖑᖅᑎᑕᐅᓯᒪᔪᑦ, 
 ᐅᖓᑕᐅᑎᓐᖏᓪᓗᑎᒃᑯᑦ ᐊᑐᕈᒫᕐᓂᐊᖅᑐᖁᑎᕗᑦ,  
 ᐃᑲᔪᖅᓱᐃᓗᑕ ᐃᓕᓐᓂᐊᕈᑎᒃᓴᖅᑎᒍᑦ,  
 ᓄᓇᓕᓐᓂᑦ ᓴᓐᖏᓂᕐᓂᑦ ᒪᑭᒪᑎᑦᑎᓂᖅ,  
 ᐊᒻᒪᓗ ᐊᕙᑎᓕᕆᓂᕐᒧᑦ ᑐᕌᖓᔪᑦ. 
 
ᑕᒪᔾᔭ ᐅᖃᐅᓯᒃᓴᒃᑲ ᒪᑐᐃᖅᓯᒋᐊᕈᑎᒃᑲ ᑲᑎᒪᔨᕋᓛᑦ ᐊᐱᖅᑯᑎᖏᓐᓄᑦ ᑭᐅᑦᑕᕈᓐᓇᖅᓯᔪᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐳᕋᐅᓐ. ᑲᑎᒪᑐᐃᓐᓇᕐᕕᐅᑉ ᓵᖓᓅᖃᑎᖃᕈᒪᕖᑦ? 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐄ. 
 
ᐃᒃᓯᕙᐅᑕᖅ: ᐊᖏᖅᐱᓰ ᐃᖅᑲᓇᐃᔭᖅᑎᖏᑦ ᐊᐱᖅᓱᖅᑕᐅᕕᒻᒨᕈᓐᓇᕐᖓᑕ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ ᑕᐃᒃᑯᐊ ᐃᓯᖅᑎᑕᐅᓚᐅᕐᓕᑦ. ᐃᖅᓱᒃᑏ, ᑖᒃᑯᐊ ᒥᓂᔅᑕᐅᑉ ᐃᑲᔪᖅᑎᖏᑦ 
ᐊᐱᖅᓱᖅᑕᐅᕕᒻᒧᑦ ᐃᓯᖅᑎᓚᐅᒃᑭᑦ. 
 
ᖁᔭᓐᓇᒦᒃ, ᐃᖅᓱᒃᑏ. ᑎᑎᕋᖅᓯᒪᓂᐊᕐᒪᑕ ᑖᒃᑯᐊ, ᑎᑎᕋᖅᑕᐅᓯᒪᓂᐊᕐᒪᑕ ᒥᓂᔅᑕᐅᑉ ᑖᒃᑯᐊ ᑕᕝᕙᓂ 
ᐃᒃᓯᕚᖃᑎᒋᔭᑎᑦ ᐊᑎᖏᑦ ᐅᖃᐅᓯᕆᔪᓐᓇᖅᐱᒌᑦ? 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓃᑦᑐᖅ ᐹᒻ ᕼᐊᐃᓂᔅ ᑐᒡᓕᕋ, ᐊᒻᒪᓗ 
ᓴᐅᒥᓐᓃᑦᑐᖅ ᑖᓐᓇ ᒪᐃᒃ ᕌᕝᑐ ᑖᓐᓇᓕ Director of Finance. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᒋᑦᓯ ᑕᕝᕗᖓ ᐊᐱᖅᓱᖅᑕᐅᕕᒻᒧᑦ. ᒫᓐᓇ ᐊᐱᕆᓚᐅᑲᒍᒪᔭᕋ 
ᐃᒃᓯᕙᐅᑕᖓᑕ ᑐᒡᓕᖓ ᑖᒃᑯᓇᓂ ᑲᑎᒪᔨᕋᓛᖑᔪᓂᑦ ᐱᖁᑎᕐᔪᐊᓕᕆᔨᒃᑯᓐᓄᑦ ᐅᖃᐅᓯᒃᓴᖃᕐᒪᖔᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ ᓂᒡᓕᐅᑎᖃᕈᓐᓇᕐᓂᐊᕋᒪ ᐃᒃᓯᕙᐅᑕᕆᔭᐅᓪᓗᖓ 
ᐱᖁᑎᕐᔪᐊᓕᕆᓂᕐᒧᑦ, ᐃᓪᓗᓕᕆᓂᕐᒧᓪᓗ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᕿᒥᕐᕈᓇᓚᐅᖅᑐᒍᑦ 2007-08 ᑮᓇᐅᔭᑦ 
ᐊᑐᕈᒫᕐᓂᐊᖅᑐᓂᒃ. ᐊᒻᒪᓗ ᐱᓕᕆᐊᒃᓴᖏᑕ ᐸᕐᓇᐅᓯᐊᕆᔭᐅᓯᒪᔪᑦ ᒐᕙᒪᓕᕆᔨᒃᑯᓐᓄᑦ ᐱᔨᑦᓯᖅᑎᓄᓪᓗ 
ᑲᑎᒪᖃᑎᒋᔪᓐᓇᓚᐅᖅᑐᑎᒍᓗ ᑖᓐᓇ ᒥᓂᔅᑕ ᐊᒻᒪᓗ ᓯᐊᓛᖓ ᕕᕝᕗᕕᐅᕆᐅᓚᐅᖅᑎᓪᓗᒍ. 
 
ᑮᓇᐅᔭᖃᖅᑎᑕᐅᔪᑦ ᐊᒻᒪᓗ ᖁᔭᓕᓚᐅᖅᑐᑕ ᑖᒃᑯᐊ ᐊᑐᐃᓐᓇᕈᖅᑎᑕᐅᓚᐅᕐᒪᑕ 2007-08 ᐊᑭᑐᔪᖅᑐᕈᑎᔅᓴᓄᑦ 
ᐅᐃᒍᓕᖅᑕᐅᑎᓪᓗᒋᑦ. ᐱᕕᖃᕐᓂᓐᓂᑦ ᖁᔭᓐᓇᒦᕈᒪᔭᒃᑲ ᓄᓇᕗᒻᒥ ᓄᓇᓕᓐᓂᑦ ᐱᖁᑎᕐᔪᐊᓕᕆᔨᒃᑯᑦ 
ᑲᑎᒪᔨᕋᓛᖏᑦ ᓯᕗᓪᓕᐅᔾᔭᐅᔪᔅᓴᓂᒃ ᐋᖅᑭᔅᓱᐃᓚᐅᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖃᖅᑎᑕᐅᓂᐊᖅᑐᓂᒃ. 
ᓂᕆᐅᑉᐳᒍᑦ ᖃᓄᐃᓕᐅᖃᑦᑕᕐᒪᖔᑦ ᐅᓂᒃᑲᐅᔾᔭᐅᓂᐊᕐᓂᑦᑎᓐᓂᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᑦ 
ᑮᓇᐅᔭᑦ ᐊᑐᖅᑕᐅᔭᕆᐊᖃᕐᓂᐊᖅᑐᑦ ᓇᓪᓕᖅᑯᐊᖃᕐᔫᒥᓕᕐᓂᐊᕋᑦᑕ ᑲᓇᑕᒥᐅᑕᐅᖃᑎᑦᑎᓐᓂᑦ.  
 
ᕿᒥᕐᕈᓇᒍᒪᒻᒥᔪᒍᑦ ᐃᒪᖃᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᓂᐅᕕᖅᐸᑦᑐᑦ ᓴᐳᒻᒥᐅᓴᖅᑕᐅᓯᒪᓂᖏᑦ ᐱᖁᔭᕐᔪᐊᑦ ᐊᒻᒪ 
ᐃᒻᒥᒧᑦ ᐊᕝᕕᐊᕈᑎᖃᕐᓂᖅ 2007-08-ᒥ. ᓄᓇᓕᓐᓂᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᐊᒻᒪᓗ 
ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᑲᒪᒋᔭᐅᓂᐊᖅᑐᑦ. ᓂᕆᐅᑉᐳᒍᑦ ᑖᒃᑯᐊ ᐱᖁᔭᒃᓴᐃᑦ ᕿᒥᕐᕈᓇᓐᓂᐊᕋᑦᑎᒍ. 
 
ᕼᐋᒻᒪᓚᒃᑯᓐᓄᑦ ᑮᓇᐅᔭᖃᖅᑎᑕᐅᖃᑦᑕᕐᓂᖏᑦ ᓈᒻᒪᓈᕐᓂᖅᓴᐅᔭᕆᐊᓖᑦ, ᐊᒃᓱᕉᑎᒋᔭᐅᒃᑲᓐᓂᕆᐊᖃᖅᑐᑎᓪᓗ 
ᑮᓇᐅᔭᖃᕐᓂᖅᓴᐅᓕᕈᓐᓇᕐᓂᐊᕐᒪᑕ ᐃᒥᕐᒧᑦ ᑭᓈᓗᖃᕐᓂᕐᒧᓪᓗ ᐱᔨᑦᑎᕈᑎᓄᑦ ᐊᑭᓕᒋᐊᕈᑏᑦ 
ᐊᐅᓚᑦᑎᐊᕐᓂᖅᓴᐅᓂᐊᕐᒥᒻᒪᑕ ᐊᒻᒪᓗ ᓂᕆᐅᑉᐳᒍᑦ ᑕᐃᒃᑯᐊ ᐆᑦᑑᑎᒋᔭᐅᔪᑦ ᐱᖓᓱᓂᑦ ᓄᓇᓕᓐᓂᑦ 2006-07-
ᒥᑦ ᖃᓄᐃᓕᖓᓂᐊᕐᒪᖔᑦ. 
 
2007-08-ᒥ ᑐᐊᐸᓕᕆᓂᕐᒧᑦ ᑐᕌᖓᔪᓂᑦ ᐱᓕᕆᐊᖃᕐᓂᐊᖅᑐᑦ. 2006-07-ᒥᓗ ᑖᒃᑯᐊ 
ᐃᓚᒋᔭᐅᖃᑕᐅᓚᐅᓐᖏᑦᑐᑎᒃ 2007-08-ᒧᑦ. ᐊᒻᒪᓗ ᐊᕕᒃᑐᕐᓯᒪᔪᓂ ᑐᐊᐸᓕᕆᓂᕐᒧᑦ ᑐᕌᖓᔪᑦ 
ᑮᓇᐅᔭᖃᖅᑐᑕᐅᓚᐅᓐᖏᑦᑐᑦ 2007-08 ᐊᑭᑐᔪᖅᑐᕈᑎᒃᓴᖏᓐᓂ.  

ᐃᓱᒫᓗᑎᖃᖅᑐᒍᑦ ᑐᐊᐸᓕᕆᓂᕐᒧᑦ ᑐᕌᖓᔪᑦ ᓯᕗᓪᓕᐊᔾᔭᐅᓐᖏᓗᐊᕐᒪᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐊᒻᒪᓗ 
ᓇᓗᓇᖅᖢᓂ ᖃᓄᖅ ᑖᒃᑯᐊ ᑮᓇᐅᔭᖃᖅᑎᑕᐅᓂᐊᕐᒪᖓᓐ.  
 
ᕼᐊᒻᓚᒃᑯᑦ ᐊᒃᓱᕈᐃᓐᓇᕐᑐᑦ ᐱᑐᐃᓐᓇᐅᖏᑦᑐᓕᕆᓂᕐᒥᒃ ᐃᖅᑲᓇᐅᔭᒃᑎᒃᓴᓂᒃ ᕿᓂᖃᑦᑕᕐᓱᑎᒃ ᐊᒻᒪᓗ 
ᐃᓱᒫᓘᑎᖃᕐᓱᑎᒃ ᓄᓇᓕᕆᔩᑦ ᐃᑲᔪᕐᓯᑕᐅᓐᖏᓗᐊᕐᒪᑕ. ᑭᓯᐊᓂᓕ ᑕᐃᒪᐃᒃᑲᓗᐊᖅᑐᓪᓗᒍ ᐃᖅᑲᓇᐃᔮᖓᑦ 
ᐊᒃᓱᐊᓗᒃ ᐱᕐᔪᐊᖑᔪᖅ ᒐᕙᒪᒃᑯᓐᓄᑦ ᐊᒻᒪᓗ ᓇᖕᒥᓂᕆᔭᐅᔪᓄᑦ. ᐊᔭᐅᕆᕗᑦ ᒥᓂᔅᑕᒥᒃ ᐃᖅᑲᓇᐃᔭᖃᑎᖃᖁᓪᓗᒍ 
ᕼᐊᒻᓚᒃᑯᓐᓂᒃ ᐱᓗᐊᕐᓗᒍ ᐃᓕᓐᓂᐊᖅᑎᑕᐅᖃᑦᑕᓂᐊᕐᓗᑎᒃ ᑕᐃᒃᑯᐊ ᓄᓇᓕᖕᓂ ᓄᓇᓕᖁᑎᒋᔭᐅᔪ 
ᓄᓇᓕᓕᕆᔩᑦ.  
 
ᓄᓇᕗᖕᒥ ᕼᐊᒻᓚᒃᑯᑦ ᑲᑐᔾᔨᑲᑎᒌᖏᑦᑕ ᓇᓕᐅᒃᑯᒫᓄᑦ ᓴᖅᑭᓚᐅᕐᓯᒪᔭᖏᑦ ᑮᓇᐅᔭᖃᑦᑎᑕᐅᓐᖏᑦᑐᑦ 2007-08-ᒥ. 
ᑖᒃᑯᐊ ᓴᖅᑭᑕᐅᓚᐅᕐᓯᒪᔪᑦ ᐊᕐᕌᒍᑦ ᐱᖓᓱᑦ ᓈᒃᐸᑕ ᐃᒥᓐᓂᒃ ᑮᓇᐅᔭᕐᑎᒍᑦ ᒪᑭᒪᒍᓐᓇᕐᓯᓂᐊᕋᓱᒋᔭᐅᓪᓗᑎᒃ. 
ᓇᓗᓇᖅᑐᖅ ᐅᓪᓗᒥ ᖃᓄᐃᓕᖓᓕᕋᓗᐊᕐᒪᖔᑕ ᑖᒃᑯᐊ ᓇᓚᐅᒃᐳᖓ ᒥᓂᔅᑕᒧᑦ ᐅᓂᒃᑲᐅᔾᔭᐅᓂᐊᕋᑕ ᑕᒪᑦᑐᒪ 
ᒥᒃᓵᓄᑦ ᐊᒻᒪᓗ ᖃᓄᖅ ᐋᖅᑭᒋᐊᕐᑕᐅᓂᐊᕐᒪᖔᖏᑦ.  
 
ᕕᕗᐊᕆ 19, 2007-ᖑᑎᓪᓗᒍ ᓄᓇᕗᑦ ᒐᕙᒪᒃᑯᖏᑦ ᑐᓴᒐᒃᓴᓂᒃ ᓴᖅᑮᓚᐅᕐᓯᒪᔪᑦ $1.5 ᒥᓕᐊᓂᓪᓗ ᓴᖅᑮᓪᓗᑎᒃ 
ᕼᐊᒻᓚᒃᑯᑦ ᐃᑲᔪᕐᑕᐅᒍᓐᓇᕐᓂᐊᕐᒪᑕ ᐅᖁᒪᐃᒃᓴᓂᕐᓴᐅᓕᕐᑎᓪᓗᒋᑦ ᐅᕐᓱᐊᓗᖕᒧᑦ ᖃᐅᒻᒪᖅᑯᑎᓄᓪᓗ 
ᑮᓇᐅᔭᖅᑐᕈᑏᑦ.  
 
ᐊᑐᓕᖅᑎᑦᑎᔪᒪᔪᒍᑦ 2007-08-ᒥ ᐊᑐᓕᖁᔭᓕᐊᕆᔭᐅᓚᐅᕐᑐᓂᒃ ᑲᓇᑕᐅᑉ ᒐᕙᒪᒃᑯᖏᑦᑕ 
ᐅᕐᓱᐊᓗᖃᐅᑎᖃᕐᕕᖕᒧᑦ ᒪᓕᒐᓐᓂᒃ. ᐅᓄᖅᑐᑦ ᐊᑭᑐᔪᖅᑐᕈᑎᒃᓴᑎᒍᑦ ᑮᓇᐅᔭᖃᖅᑎᑕᐅᓪᓗᑎᒃ 
ᓴᓇᔭᐅᖏᓐᓇᕐᓯᒪᔪᑦ 8-ᓄᑦ ᐊᕐᕌᒍᓄᑦ. ᐊᖏᓪᓕᑎᑕᐅᒃᑲᓐᓂᕆᐊᖃᕐᒪᑕ ᒪᓕᒐᓐᓂᓪᓗ ᐊᖑᒻᒪᑎᓕᕐᓂᐊᕐᒪᑕ ᐊᒻᒪᓗ 
ᐃᓚᖏᑦ ᐅᕐᓱᐊᓗᑭᒃᓴᓕᕐᑐᑦ ᖃᖓᑕᓲᒃᑯᒃ ᑭᓯᐊᓂ ᐊᔾᔭᕐᓯᕕᐅᖃᑦᑕᕆᐊᖃᑦᑕᕐᓯᒪᔪᑦ ᐅᒥᐊᕐᔪᐊᑰᖅᑐᑦ 
ᑎᑭᓚᐅᕐᑎᓐᓇᒋᑦ.  
 
ᐅᔾᔨᕆᓚᐅᕐᑐᒍᑦ ᐊᑕᐅᓯᑐᐊᑯᓗᖕᒥᑦ ᓴᓇᔭᐅᓂᐊᕐᒪᑦ ᓴᓇᔭᐅᔪᖃᓐᓂᐊᕐᒪᑦ 2007-ᒥᑦ 2012-ᒧᑦ ᑎᑭᓪᓗᒍ.  
ᓂᕆᐅᒃᐳᒍᑦ ᖃᐅᔨᒪᔨᑕᕆᔭᐅᔫᑉ ᐊᑐᓕᖁᔭᓕᐊᕆᓚᐅᕐᑕᖏᑦ ᓴᖅᑭᑕᐅᓂᐊᕐᓂᖏᓐᓂᒃ ᒪᓕᒐᓕᐅᕐᕕᐅᑉ ᐃᓗᐊᓂ. 
2006-ᒥ ᑕᒪᒃᑯᐊ ᐅᕐᓱᐊᓗᖕᒥᒃ ᓂᐅᕕᕈᑎᒋᔭᐅᔪᓐᓇᖁᓐᖏᒃᖢᒋᑦ ᑲᑎᒪᔨᐅᔪᑦ ᐅᔾᔨᕐᓱᕈᑎᖃᓚᐅᕐᐳᑦ ᑕᒪᒃᑯᐊ 
ᓯᓚᕐᔪᐊᒥ ᐊᑭᖏᑦ ᐅᕐᓱᐊᓗᐃᑦ ᒥᓂᔅᑕᐅᑉ ᑲᒪᒋᓐᖏᒻᒪᒋᑦ.  
 
ᑭᓯᐊᓂ ᑲᑎᒪᔨᐅᔪᖅ ᖁᕕᐊᓱᓐᖏᔾᔪᑎᖃᖅᐳᑦ ᑕᒪᒃᑯᐊ ᓲᕐᓗ ᓂᐅᕕᓚᐅᓐᖏᓐᓂᖏᓐᓂ ᒐᕙᒪᒃᑯᑦ ᐊᑭᖏᑦ 
ᐊᓯᔾᔨᖃᑦᑕᕐᒪᑕ. ᑲᒪᑎᔨᐅᔪᑦ ᑕᐃᒪᓐᓇ ᐊᑭᑭᓪᓕᒋᐊᖅᓯᒪᔪᓂᒃ ᓂᐅᕕᖃᑦᑕᕈᒪᓕᕐᓯᒪᒻᒪᑕ ᓄᓇᕗᒥ ᒐᕙᒪᒃᑯᖏᑦ 
2007-ᖑᓂᐊᖅᑐᒥ. ᐃᓕᑕᖅᓯᓚᐅᕐᐳᓪᓗ ᑲᑎᒪᔨᐅᔪᑦ ᑕᒪᒃᑯᐊ ᒐᕙᒪᒃᑯᑦ ᖃᐅᔨᓴᖁᓪᓗᒋᑦ ᐊᐅᓚᑦᓯᐊᕋᓗᐊᕐᒪᖔᑖ 
ᓄᑖᑦ ᐊᑐᐊᒐᑎᒍᑦ 2007-ᖑᐊᓂᕐᑐᒥ ᐅᕐᓱᐊᓗᒃᑖᕐᓂᖅ.  
 
ᑲᑎᒪᔨᐅᔪᑦ ᐃᓱᒫᓗᒍᑎᖃᖅᐳᑦ ᑮᓇᐅᔭᖁᑎᖏᑦ ᑕᒪᒃᑯᐊ ᐊᔾᔨᒋᓐᖏᒻᒪᒋᑦ ᓄᓇᕗᑦ ᒐᕙᒪᒃᑯᖏᓐᓂ 
ᐊᑐᕐᓂᐊᕐᑕᖏᑦ ᐅᕐᓱᐊᓗᖕᒧᑦ  

ᑕᒪᒃᑯᐊ ᐊᑭᑦᑐᕆᐊᖅᑕᐃᒍᑎᐅᔪᑦ. 2007-08 ᐊᑐᕈᒫᕐᓂᐊᕐᑐᑦ ᐱᔾᔪᑎᒋᓪᓗᒋᑦ ᐅᕐᓱᐊᓗᖕᓄᑦ ᑲᑕᒍᑎᖃᓐᓂᐊᕐᒪᑕ 
$14 ᒥᓕᐊᓂᒃ ᑮᓇᐅᔭᖁᑎᖏᓐᓄᑦ ᐊᕐᕌᒍ ᓄᖑᐊᓂ 2007-08-ᒥᓗ.  
 
ᑲᑎᒪᔨᐅᔪᑦ ᐅᔾᔨᕈᓱᓚᐅᕐᐳᑦ ᓄᕕᐱᕆ 1, 2006-ᖑᑎᓪᓗᒍ ᑕᒪᒃᑯᐊ ᐊᑭᓕᖅᑐᐃᖃᑦᑕᕐᑐᑦ ᐅᕐᓱᐊᓗᖕᓂᒃ ᐃᒪᓐᓇ 
ᓲᕐᓗ ᐋᖅᑭᒃᓯᒪᑦᓯᐊᓚᐅᓐᖏᒻᒪᑕ ᐅᑎᕐᑎᑕᐅᔪᓐᓇᖁᓪᓗᒋᑦ. ᑲᑎᒪᔨᐅᔪᑦ ᖁᔭᓐᓇᒦᒃᐳᑦ ᒥᓂᔅᑕᒥᒃ ᑕᒪᒃᑯᓂᖓ 
ᐊᑲᐅᓐᖏᓕᐅᕈᑎᖃᖅᑎᑕᐅᑦᑕᐃᓕᒪᒋᖃᕈᓐᓇᕋᔭᓐᓂᖏᓐᓄᑦ ᐃᓚᒋᐊᕈᑎᒃᓴᐅᓂᐊᕐᑐᓂᒃ ᑮᓇᐅᔭᓂᒃ ᓴᖅᑭᓯᓯᓗᑎᒃ. 
ᑭᓯᐊᓂ ᑕᐃᒪᓐᓇᐃᒃᑲᓗᐊᑎᓪᓗᒍ ᑖᒃᑯᐊ ᐊᑐᖅᑕᐅᓂᐊᖅᑐᑦ ᑮᓇᐅᔭᑦ ᖃᐅᔨᒪᓪᓚᕆᑦᑕᐅᖏᒻᒪᑕ ᐃᒪᓐᓇ 
ᒐᕙᒪᒃᑯᑦ ᐊᑐᕐᓂᐊᕐᑕᖏᓐᓄᑦ ᐊᑐᕈᒫᕐᓂᐊᕐᑕᖏᓐᓄᑦ. 
 
ᑲᑎᒪᔨᐅᔪᑦ ᐅᔾᔨᕈᓱᓚᐅᕐᐳᑦ ᓄᓇᕗᑦ ᒐᕙᒪᒃᑯᖏᑦ ᐅᒻᒪᖁᑎᓕᕆᓂᕐᒧᑦ ᐊᐅᓚᑦᓯᓂᕐᒥᒃ ᑲᒪᒋᔭᐅᖃᑦᑕᕐᒪᑕ 
ᓄᓇᕗᖕᒥ ᓄᓇᓕᓕᕆᔨᒃᑯᓐᓄᑦ ᐱᔨᑦᑎᕋᑦᑎᑯᓐᓗᓪᓗ. ᐱᖓᓱᓪᓗ ᑖᒃᑯᐊ ᐊᑐᓕᖅᑎᑕᐅᓯᒪᓪᓗᑎᒃ 
ᐊᑐᖅᑕᐅᓂᐊᕐᑐᑦ ᐊᒻᒪᓗᑦᑕᐅᖅ ᐊᑐᓐᖏᓂᕐᓴᓐᓄᑦ ᑕᒪᒃᑯᓄᖓ ᐅᕐᓱᐊᓗᖕᓄᑦ ᐱᔾᔪᑎᒋᓪᓗᒍ ᑲᑎᒪᕕᐅᑉ ᐃᓗᐊᓄᑦ 
ᐅᓂᒃᑳᖁᔭᐅᓯᒪᕗᑦ.  
 
ᑲᑎᒪᔨᐅᔪᓪᓗ ᖁᕕᐊᓱᓐᖐᓇᖅᐳᑦ ᑕᒪᒃᑯᐊ ᐆᒻᒪᖅᑯᑏᑦ ᐱᔾᔪᑎᒋᓪᓗᒋᑦ ᐱᓕᕆᐊᕆᔭᐅᓂᖏᓐᓄᑦ 
ᐊᑕᐅᓯᐅᓐᖏᑦᑐᒧᑦ ᓄᓇᕗᑦ ᒐᕙᒪᒃᑯᖏᑕ ᑎᒥᖏᓐᓄᑦ ᒫᓐᓇᓵᖑᓚᐅᖅᑐᖅ ᓴᖅᑭᑎᑦᑎᓚᐅᕐᒪᑕ ᑖᒃᑯᓄᖓ 
ᐊᐅᓚᑦᑎᔩᑦ ᒐᕙᒪᐅᖃᑎᒌᓕᕆᔨᒃᑯᖏᑦᑕᓗ ᐆᒻᒪᖅᑯᑎᓕᕆᔨᒃᑯᖏᓐᓄᑦ ᑕᒪᓐᓇ ᓱᕐᓗ ᒐᕙᒪᒃᑯᓐᓄᑦ ᑎᒥᐅᔪᒥᑦ 
ᓴᖅᑭᑎᑦᑎᔪᒪᒻᒪᑕ ᐃᒪᓐᓇ ᓂᐅᕕᖃᑦᑕᕋᔭᖅᑐᓂᑦ ᓄᓇᕗᒻᒧᑦ ᐅᖅᓱᐋᓗᓐᓂᑦ ᐅᖃᐅᓯᖃᖃᑦᑕᕐᒪᑕ ᑲᑎᒪᔨᐅᔪᑦ 
ᑕᒪᓐᓇ ᐱᔾᔪᑎᒋᓪᓗᒍ ᐊᑲᐅᓐᖏᓕᐅᕈᑎᒋᒐᔭᕐᓂᖓᓄᑦ. 
 
ᑲᑎᒪᔨᐅᔪᑦ ᐊᐱᖅᑯᑎᖃᓚᐅᖅᑐᑦ ᑕᐃᒪᓐᓇ ᓵᑕᐅᒍᓐᓇᕋᔭᕋᓗᐊᕐᒪᖔᑕ ᓄᓇᕗᒥᐅᑕᐅᔪᓄᑦ ᓱᕐᓗ ᐊᑐᐊᒐᖏᑦ 
ᐊᑐᖃᑦᑕᖅᑕᖏᓪᓗ ᑮᓇᐅᔭ ᐆᒻᒪᖅᑯᑎᓄᑦ ᐱᔾᔪᑎᒋᓪᓗᒋᑦ 2005-06 ᑲᓐᑐᕌᔅᓯᓂᖅ ᑕᒪᓐᓇ ᐱᔾᔪᑎᒋᓪᓗᒍ 
ᐅᓂᒃᑳᕆᔭᐅᓯᒪᔪᖅ ᓴᖅᑭᑎᑕᐅᓚᐅᓐᖏᒻᒪᑦ ᑲᑎᒪᕕᐅᒃ ᐃᓗᐊᓄᑦ ᐊᑐᖅᑐᐊᓂᕐᒧᓪᓗ ᐱᓕᕆᐊᕆᔭᐅᔪᑦ ᐅᓂᒃᖄᑦ 
ᑎᓯᕝᕙᒥ 2005-06-ᖑᓂᐊᖅᑐᒥ ᑲᓐᑐᕌᒍᑎᖃᕐᓂᖅ ᐅᖅᓱᐋᓪᓗᓂ ᑕᒪᓐᓇ ᑲᑎᒪᓐᓇᐅᑎᓪᓗᒍ ᓴᖅᑭᑎᑕᐅᖁᓪᓗᒋᑦ. 
 
ᑕᕝᕙ ᒪᑐᐃᕈᑎᒃᑲ ᐱᔭᕇᖅᐸᒃᑲ. ᑲᑎᒪᔨᐅᖃᑎᒃᑲ ᐊᐱᖅᓱᕈᒪᑐᐃᓐᓇᕆᐊᖃᕐᓂᐊᖅᑐᔅᓴᐅᒻᒥᔪᑦᑕᐅᖅ 
ᐃᓱᒫᓗᒍᑎᒋᔭᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒫᓐᓇ 5 ᒥᓂᔅᓯᒥᑦ ᓄᖅᑲᓚᐅᑲᓐᓂᐊᕋᑦᑕ. 
 
ᐃᖅᓱᒃᑎ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:01ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 17:12ᒥ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᓐᖓᓱᒋᑦᓯ. ᐱᒋᐊᒃᑲᓐᓂᓚᐅᖏᓂᑦᑎᓐᓂ ᐃᖅᑲᐃᑎᒍᒪᔭᒃᑲ ᐅᑯᐊ ᑲᑎᒪᔩᑦ. ᑖᒃᑯᐊ 
ᒪᓕᒐᐃᑦ 77(1), 10-ᒥᓂᔅᒥᒃ ᐅᖃᓪᓚᒍᓐᓇᓂᐊᖅᐳᓯ ᐊᒻᒪᓗ 77(2), ᒪᓕᓪᓗᒍ ᐃᒃᓯᕙᐅᑕᖅ ᐃᓱᒪᔅᓲᑎᖃᕐᓗᓂ 
ᑲᑎᒪᔨᐅᔪᖅ ᐅᖃᓪᓚᒍᓐᓇᖅᑐᖅ ᐊᑕᐅᓯᐊᖏᓪᓗᓂ ᐅᖃᐅᓯᕆᔭᐅᔪᒧᑦ ᑭᓯᐊᓂ ᑕᒪᕐᒥᓗᒃᑖᖅ ᐅᖃᓪᓚᒃᓯᒪᓕᖅᐸᑕ. 

ᑕᐃᒪ ᐅᖃᕈᒪᔪᖓ ᑲᑎᒪᔨᐅᔪᓄᑦ ᖃᖓᑐᐃᓐᓇᒃᑯᑦ ᐊᐱᖅᑯᑎᖃᖃᑦᑕᓂᐊᖅᑯᓯ, ᒪᑉᐱᒐᓂᒃ ᑲᒪᒋᔭᖃᑦᑎᓪᓗᑕ. 
ᑖᒃᑯᓂᖓ ᐱᓕᕆᐊᕐᕆᔭᑦᑎᓐᓂᒃ. ᑲᑎᒪᔨᐅᔪᑦ ᐅᖃᐅᓯᒃᓴᑐᐃᓐᓇᖅᑕᖃᑉᐹᑦ? ᐅᖃᐅᓯᒃᓴᑐᐃᓐᓇᐃᑦ. ᒥᔅᑕ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦᓯ. ᐊᓕᐊᓇᐃᑦ ᑲᑎᒍᓐᓇᓯᒻᒥᒐᑦᑕ ᑖᒃᓱᒧᖓ ᐊᕐᕌᒍᑕᒫᖅᓯᐅᑎᒧᑦ, 
ᐊᐅᓛᕈᑎᒃᓴᒧᑦ, ᐱᑦᔪᑎᖃᑦᑐᑕ, ᑖᒃᑯᐊ ᑕᐃᒪᓐᓇᐃᑦᑑᑎᓪᓗᒋᑦ ᑖᓐᓇ ᒪᓕᒐᓕᕆᔨᖁᑎᒋᔭᕗᓐ Hᐊᒻᓚᒃᑯᓐᓂ ᓲᕐᓗ 
ᑕᕝᕙᐅᔭᕆᐊᖃᓕᕌᖓᒥ ᐊᔪᓐᓂᖅᐹᒍᔫᔭᓕᓲᖑᒐᑦᑕ ᐱᑕᖃᖏᑉᐸᑦ ᑖᓐᓇ ᐱᓕᕆᕕᐅᔪᖅ ᓲᕐᓗ 
ᐃᖏᕐᕋᔾᔪᑎᒃᓴᖃᖏᑎᐊᒻᒪᕆᓪᓗᑕᓗ, ᑕᒪᒃᑯᐊᓗ ᐃᒥᖅᑕᕆᐊᓖᑦ, ᐊᓇᖅᑕᕆᐊᓖᓪᓗ, ᐊᑦᑕᑰᕆᐊᓖᓪᓗ.  
 

ᓲᕐᓗ ᐱᓕᕆᓂᕐᒥᒃ ᐊᔪᓐᓇᑲᓐᓂᖃᑦᑕᕋᔭᖅᑎᓪᓗᒋᑦ ᑭᓯᐊᓂ ᐅᓇ ᑭᓐᖒᒪᖃᑦᑕᕋᒃᑯ ᓱᓕ ᑖᒃᑯᐊ ᐃᖏᕐᕋᔾᔪᑎᖏᑦ, 
ᐃᓛᒃ ᐃ̀ᖏᕐᕋᓂᕆᔭᖏᑦ Hᐋᒻᓚᒃᑯᑦ. ᖃᓄᑭᐊᖅ ᑭᖑᕙᖅᑳᑎᓐᓇᒋᑦ ᖃᐅᔨᓴᖅᑎᖃᒃᑲᓐᓂᕆᐊᖃᕋᓱᒋᒐᒃᑭᑦ. 
 

ᐃᒫᒃ ᖃᓂᒋᒋᐊᒃᑲᓂᕐᓗᓂ ᑖᒃᑯᓄᖓ ᒐᕙᒪᒋᔭᑦᑎᓐᓄᑦ, ᓄᓇᓕᑦᑎᓐᓄᑦ ᑲᒪᔨᐅᔪᓄᑦ. ᐅᖓᓯᓗᐊᖅᑑᔭᕆᖃᑦᑕᕋᒃᑭᑦ 
ᐃᒫᒃ ᓈᒻᒪᓐᖏᓕᐅᕈᑎᖃᓕᖅᑎᓪᓗᒋᑦ ᑮᓇᐅᔭᑎᒍᓪᓗ ᐃᖏᕐᕋᓂᕆᓯᒪᔭᖏᑦ ᓯᕗᓕᖅᑎᑦᑎᐊᕆᒃᑲᓗᐊᖅᑐᑎᒃ 
ᐃᓛᓐᓂᒃ ᐃᖅᑲᐃᑎᑕᐅᒋᐊᖃᑦᑕᖏᒃᑳᖓᒥᒃ ᓲᕐᓗ ᓴᓂᖅᕙᐸᓪᓕᐊᑐᐃᓐᓇᓕᓲᖑᒻᒪᑦ ᑖᓐᓇ ᒐᕙᒪᐅᓂᕆᔭᖓ 
ᓄᓇᓕᓐᓂ.  
 

ᑕᒪᓐᓇ ᐃᓱᒪᒋᖃᑦᑕᖅᖢᒍ ᑖᒃᑯᐊ ᒐᕙᒪᒋᔭᕗᑦ ᑕᒫᓂ Region-ᔪᓂ ᖃᓂᓪᓕᒋᐊᕆᐊᖃᒃᑲᓂᒐᓱᒋᓪᓚᑦᑖᕋᒃᑭᑦ 
ᐊᒻᒪᓗ ᐱᓕᕆᖃᑎᖃᕆᐊᒃᑲᓂᕐᓗᑎᒃ ᖃᓂᓐᓂᓴᒃᑯᑦ ᒪᓕᒐᔾᔪᐊᕐᓗ, ᐊᑐᐊᒐᒃᓴᐃᓪᓗ, ᐊᑐᐊᒐᒃᓴᖏᑦ ᒪᑯᐊ 
ᖃᐅᑕᒫᖅᓯᐅᑎᑦ, ᐃᖏᕐᕋᔾᔪᑎᔅᓴᐃᑦ ᐊᑐᐊᕆᐊᖃᑦᑕᖏᑦ. ᑮᓇᐅᔭᐃᓗ ᒥᐊᓂᕆᒋᐊᖃᑦᖢᒋᑦ. ᐊᖅᑯᑎᓪᓗ 
ᐅᒃᑯᐃᖔᖅᑎᒋᐊᖃᖅᑐᒋᑦ, ᒥᑦᑕᕐᕖᓪᓗ ᐋᖅᑭᐅᒪᑎᒋᐊᖃᑦᖢᒋᑦ, ᑕᒪᒃᑯᓂᖓ ᓲᕐᓗ ᑖᒃᑯᐊ ᕼᐋᒻᓚᒃᑯᑦ 
ᒥᐊᓂᕆᔭᖃᓗᐊᕐᒪᑕ ᑕᒪᒃᑯᐊᓗ. 
 

ᐊᒻᒪ ᑖᒃᓰᔭᐅᑏᑦ ᖁᕕᐊᓱᒍᑎᔅᓴᐃᑦ, ᓴᐃᒪᖅᓴᐅᑎᔅᓴᐃᑦ ᓄᓇᓕᓐᓄᑦ ᑕᒪᒃᑯᐊ ᐱᒐᓗᐊᒻᒥᑎᓪᓗᒋᑦ. 
ᑲᒪᔨᖃᑦᑎᐊᕌᖓᒥ ᓯᕗᓕᖅᑎᖃᑦᑎᐊᕌᖓᒥ ᐱᓕᕆᖃᑎᖃᑦᑎᐊᖅᑐᒥᑦ ᓱᓇᓗᑦᑖᑦᑎᐊᑦ ᑮᓇᐅᔭᖅᓱᕋᓗᐊᑎᓪᓗᒋᑦ 
ᓄᓇᓕᒻᒥ ᐋᖅᑭᐅᒪᒍᓐᓇᖅᐹᓪᓕᓲᖑᒻᒪᑕ.  
 

ᑖᓐᓇ ᑭᓐᖒᒻᒪᖃᑦᑕᕋᒃᑯ ᓄᓇᓖᑦ ᑲᑕᓕᑐᐊᕋᒥ ᓱᕐᓗ ᑲᑕᔅᓯᒪᔮᓕᕋᒥ ᑮᓇᐅᔭᑎᒍᓪᓗ ᐊᒻᒪᓗ 
ᓯᕗᓕᖅᑎᐅᔭᕆᐊᖃᕐᓂᕐᒧᑦ ᐃᖏᕐᕋᑎᑦᑎᑎᐊᕆᐊᖃᕐᓂᕐᒧᑦ ᓯᕗᒧᑦ ᓴᓇᔪᖁᑎᖏᓪᓗ 
ᒥᐊᓂᕆᔭᐅᑦᑎᐊᕆᐊᖃᕐᓂᖏᑦ. ᑖᓐᓇ ᐊᒥᒐᖅᓯᓕᕌᖓᒥ ᑕᐃᒪᓐᓇᐃᑦᑐᒥᑦ ᐃᖅᑲᐃᑎᑕᐅᓐᖏᑲᐃᓐᓈᓗᔅᓱᑎᑦ 
ᐅᑭᐅᖅ ᐊᕐᕌᒍᒧᑦ ᑎᑭᕋᑕᖅᑐᓂ ᑲᑕᑦᑐᒡᒎᖅ ᑕᐃᒃᑯᐊ ᑐᓴᕐᓇᓯᓪᓗᓂ. ᑖᓐᓇ ᑐᓴᕐᓂᖏᑦᑐᒻᒪᕆᐋᓘᒻᒪᑦ.  
 

ᐅᕙᖓᓕ ᐃᓱᒪᖃᑦᑕᓕᕋᒪ ᖃᐅᑕᒫᖑᓐᖏᑦᑐᐃᓐᓇᑐᕐᓘᓐᓃᑦ ᓈᒻᒪᑦᑎᐊᕋᓗᐊᕐᒪᖔᑕ ᒐᕙᒪᐅᔪᑦ ᑕᕝᕙᓂ 
ᓄᓇᓕᓐᓂ ᐃᔨᒋᔭᐅᖏᓐᓇᑎᐊᒻᒪᕆᒋᐊᖃᕋᓱᓕᖅᑕᒃᑲ. ᑮᓇᐅᔭᒥᑦ ᑐᓂᑐᐃᓐᓇᕐᓗᒍ ᐳᐃᒍᕐᓗᒍᓗ I hope to see 
you next year ᓱᕐᓗ ᐊᕐᕌᒍ ᑕᑯᔪᒫᕆᕙᒋᓇᐃ ᑕᐃᒪᓐᓇᐅᓐᖏᑦᑐᖅ. ᑕᒪᓐᓇ ᑭᓐᖒᒪᒋᖃᑦᑕᕋᒃᑯ 
ᐅᖃᐅᓯᕆᐊᕐᔪᔪᒪᖅᑲᐅᔭᕋ ᑭᓯᐊᓂ ᖃᖓᐅᓚᐅᖅᑐᒥ ᑖᓐᓇ ᓱᓕ ᑭᓐᖒᒪᒐᓗᐊᖅᑕᕋ ᓄᓇᓖᑦ ᐃᒻᒥᓐᓄᑦ 
ᒐᕙᒪᐅᒐᓱᓐᓂᕐᒧᑦ ᓴᓐᖏᓂᖅᑖᑲᓐᓂᕆᐊᖃᕐᑐᑦ ᑭᓐᖒᒪᐃᓐᓇᕐᒥᔭᕋᓗᐊᕋᑦᑕᐅᖅ ᓱᕐᓗ ᒪᑯᐊ ᐃᓄᓐᓂ ᐱᐅᓂᖅᓴᒧᑦ 
ᐊᑐᕆᐊᒃᑲᓂᕋᔭᕋᓗᐊᖅᑐᒋᑦ ᒪᓕᒐᓄᓪᓗ ᐊᑐᖅᑎᑕᐅᑦᑕᐃᓕᓂᕐᒧᓪᓗ ᒐᕙᒪᒃᑯᓐᓂ ᓱᕐᓗ ᑐᓗᖅᑕᐅᑎᖃᓕᖃᑦᑕᕐᒪᑕ 
ᑮᓇᐅᔭᓪᓗ ᓱᓇᒧᑦ ᐊᑐᕆᐊᔅᓴᖏᑦ ᐋᖅᑭᐅᒪᒐᔭᕋᓗᐊᖅᑐᑎᑦ ᐅᕗᖓᓕ ᐊᑐᖅᑐᔅᓴᐅᒻᒪᑦ ᐊᑐᕐᓂᖅ 
ᐊᔪᖅᑕᕗᓚᑐᐃᓐᓇᖃᑦᑕᓕᖅᑐᑎᓲᖑᒻᒪᑕ. 
 

ᐊᒻᒪᓗ ᐅᓇ ᐊᔅᓱᒻᒪᕆᐋᓗᒃ ᖃᐱᓚᕆᓕᕋᒃᑯ ᐅᓪᓗᒥᒧᑦ ᑎᑭᑦᑐᒍᑦ ᓄᓇᓖᑦ ᐃᓱᒪᒋᔭᖏᑦ ᓄᓇᓕᖏᑕ 
ᐊᔪᖅᓴᐅᑎᕆᔭᖏᑦ ᓄᓇᓖᑦ ᐃᒪᓐᓇ ᐅᖃᕋᓗᐊᖅᑎᓪᓗᒋᑦ ᐄ, ᐊᖏᖅᑐᖃᕐᑐᓂ ᐊᐅᓚᑦᑎᔨᒥᑦ, ᐊᓱᐃᓪᓛᒃ 
ᓇᓗᓇᐃᖅᑕᐅᒻᒪᑕ ᐅᑯᐊ ᐊᕐᕌᒍᓄᑦ ᑕᓪᓕᒪᓄᑦ ᐋᖅᑭᔅᓯᒪᔪᑦ ᑖᓐᓇᐅᓐᖏᑦᑎᐊᒻᒪᕆᑐᒍ ᑕᑯᔅᓴᕈᕌᖓ ᐊᔅᓱᕐᔪᐊᕌᓗᒃ 
ᑖᒃᑯᐊ ᐊᐅᓚᑦᑎᔩᑦ ᓄᓇᓕᓐᓂ ᑲᑎᒪᔨᓪᓗ ᒪᐃᔭᖓᓪᓗ ᓂᑲᓪᓗᖃᑦᑕᕐᒪᑕ. ᖃᐅᔨᒪᓂᖅᓴᐃᖏᒃᑯᐊ ᐅᕙᑦᑎᓐᓂ 
ᓱᓇ ᐱᔭᕆᐊᖃᓪᓗᕆᑦᑐᑕᐅᒻᒪᖔᖅ ᓄᓇᓕᓐᓂ. ᑕᒪᓐᓇ ᑕᑯᓇᑦᑕᐅᑲᓐᓂᕆᐊᖃᕋᓱᒋᓪᓚᑦᑖᖅᑕᕋ ᐃᑲᔪᖅᑎᒌᓐᓂᖅ 
ᐱᓕᕆᖃᑎᒌᓐᓂᖅ ᒐᕙᒪᒃᑯᑦ ᓯᕗᓂᕆᓇᓱᐊᖅᑕᖓ ᑐᑭᑖᒃᑲᓂᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐅᖃᐅᓯᔅᓴᑐᐃᓐᓇᐃᑦ. ᒥᔅᑕ ᐊᕐᕚᕐᓗᒃ. 
 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᕋᔮᒥᑦ. ᐃᓛ, ᐊᖏᖃᑎᒋᒐᒃᑯ ᒥᔅᑕ ᐊᓚᕋᓚᒃ ᐅᖃᐅᓯᕆᕋᑖᖅᑕᖓ 
ᑖᓐᓇ ᐅᓇ ᐃᓚᒃᑲᓐᓂᒐᓛᑐᐃᓐᓇᕐᓗᒍ. ᓂᕈᐊᖅᑕᐅᓯᒪᒻᒪᑕ ᕼᐊᒻᒪᓚᒃᑯᑦ ᓂᕈᐊᖅᑕᐅᓯᒪᒻᒪᑕ ᑲᑎᒪᔨᖏᑦ 
ᐅᕙᑦᑎᑐᑦ No less no more ᐅᕙᑦᑎᑐᑦᑎᐊᖅᑕᐅᖅ  



ᓇᒡᒐᔾᔭᐅ, ᒫᑦᓯ 12, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑖᒃᑯᐊ ᓂᕈᐊᖅᑕᐅᓯᒪᔪᑦ. ᑕᐃᒪ ᓂᕈᐊᖅᑕᐅᓯᒪᓂᖅ ᒪᓕᑦᑐᒋᑦ ᐋᔩᖃᑎᒌᑦᑕᖅᐳᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ 
ᐊᓱᐃᓪᓛᒃ ᐋᖅᑭᔅᓱᑎᑦ. ᒐᕙᒪᒃᑯᑦ ᑖᒃᑯᐊ ᐃᓗᐊᓂ ᐋᖅᑭᔅᓱᐃᓇᓱᓕᕋᒥ ᐊᑐᖅᑕᐅᔪᔅᓴᓂᑦ ᑮᓇᐅᔭᓂᑦ ᐊᓚᕋᓚᒃ 
ᐅᖃᕋᑖᕐᒪᑦ ᑕᐃᒪᓗ ᐊᓯᔾᔨᖅᓯᒪᓕᖅᑐᓂ. ᑖᒃᑯᐊ ᓂᕈᐊᖅᑕᐅᓯᒪᔪᑦ ᓄᓇᓕᓐᓂ ᕼᐊᒻᒪᓚᖑᔪᑦ ᑲᑎᒪᔨᖏᑦ 
ᐊᖏᓚᐅᖅᑕᕋᓗᐊᖏᑦ ᐃᖅᑲᓇᐃᔭᖅᑎᓄᑦ ᐊᓯᔾᔨᖅᑕᐅᓪᓗᑎᑦ ᑖᒃᑯᓄᖓ Managers-ᖑᔪᓄᑦ.  
 
ᖃᐅᔨᒪᓐᓇᖅᑑᒐᓗᐊᖅ ᑮᓇᐅᔭᑭᔅᓴᓕᕌᖓᒥ ᑕᐃᒪᐃᓲᑦ ᑭᓯᐊᓂ ᖃᐅᔨᒪᔭᕆᐊᖃᕋᓗᐊᕐᒥᒻᒪᑕ ᓄᓇᕗᑦ ᒐᕙᒪᑦ 
ᑮᓇᐅᔭᑭᔅᓴᓕᕌᖓᑦᑕ ᐅᓇ ᐊᖏᕈᓐᓇᔾᔮᖏᑕᕗᑦ ᐅᓇ ᓴᖅᑭᑐᓇᔾᔮᖏᑕᕗᑦ. ᐊᔅᓱᓪᓘᓐᓃᑦ ᑐᓴᐅᒪᕙᒌᕈᑎ 
ᐊᔪᕐᓇᓚᐅᖅᑐᒥᑦ ᑭᖑᓂᖔᖓᒎᓐᖏᑦᑐᖅ.  
 
ᑖᓐᓇ ᐃᓚᒋᐊᒐᓛᒍᒪᖅᑲᐅᒐᒃᑯ ᐊᒻᒪᓗ ᐃᒃᑯᐊ Infrastructure Advisory Committee-ᖑᓂᕋᖅᑕᖏᑦ 
ᖃᐅᔨᓚᐅᐱᓪᓚᓪᓚᖓᑐᖅ ᒥᓂᔅᑕᒥᑦ ᓂᓪᓕᑲᓐᓂᖏᓐᓂᓐᓂ ᑕᒻᒪᕈᒪᓐᖏᒧᑦ. 
ᐃᒃᑯᐊ ᑭᒃᑯᓐᓂ ᑲᑎᒪᔨᖃᕐᑐᑦ ᑭᓇᒃᑯᓃᓐᖔᖅᑐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐅᖃᐅᓯᑐᐃᓐᓇᐃᑦ. ᐊᐱᖅᑯᓯᑐᐃᓐᓇᓐᓃᒃᑲᑦᑕ. ᑖᓐᓇ 
ᑐᑭᓯᒋᐊᕈᑕᐅᓇᓱᑦᑐᖅ ᑭᐅᔪᓐᓇᕐᓂᕈᕕᐅᒃ, ᒥᔅ ᒥᓂᔅᑕ. 
 
ᐊᖓᔪᖅᑳ ᓕᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᐱᖅᑯᑕᐅᔪᓂᓛᒃ ᐱᒋᐊᓕᓵᓚᐅᖅᑐᓐ 
ᑕᐃᒪᓐᓇ ᐃᖏᕐᕋᑦᑎᐊᓕᓵᖅᑐᓐ, ᐃᓛᒃ ᓲᕐᓗ ᐱᒋᐊᓕᓵᒧᖅᑲᐃ ᑖᓐᓇ ᖃᐅᔨᓇᓐᓂᐊᖅᑐᖅ ᖃᓄᖅ ᐃᖏᕐᕋᓂᖏᑦ. 
ᑭᓯᐊᓂ ᐅᐱᒋᓚᐅᖅᑕᒃᑲ ᐊᒻᒪᓗ ᓂᕆᐅᒍᔭᐅᓚᐅᖅᑐᑎᒃ ᐱᓕᕆᑦᑎᐊᕐᓂᖏᑦ. ᐅᑯᐊᖑᔪᐃᒐᓗᐃᑦ 
ᐊᕐᕕᓕᓂᐅᒻᒪᑕᐃᒃᑯᐊ, ᒪᕐᕉᒃ ᑕᐃᑲᓐᖓᑦ ᑲᑎᒪᔨᕋᓛᓃᖔᖅᑐᑦ ᓲᕐᓗ Mayor-ᖑᔪᓐ ᓄᓇᓕᑦᑎᓐᓂ. ᑖᓐᓇ ᐃᓕᓴᐱ 
ᓯᐅᑎᐊᐱᒃ, ᑕᒫᓐᖓᑦ ᐃᖃᓗᒻᒥᐅᑕᖅ ᐊᒻᒪ ᐱᖃᑎᖃᑦᑐᓂ ᓱᓕ Mayor-ᖑᔪᒥᒃ, ᐊᒻᒪ NAM-ᑯᓐᓂᑦ ᒪᕐᕉᒃ ᓱᓕ 
ᑕᐃᒃᑯᐊᓕ NAM-ᑯᑦ Mayor-ᖑᓗᒃᑖᒻᒪᑕ. ᒪᕐᕉᒃ Mayors ᑕᐃᑲᓐᖔᖅᑐᓐ ᐊᒻᒪ ᒪᕐᕉᒃ ᓱᓕ ᑕᕝᕙᓐᖓᑦ 
ᒐᕙᒪᒃᑯᓃᖔᖅᑐᑦ, ᓲᓗ CGS-ᑯᓐᓂᑦ ᐱᖃᑖ, ᐱᖃᑖᓗ ᑮᓇᐅᔭᓕᕆᔨᒃᑯᓃᖔᖅᑐᖅ, Finance Department-
ᑯᓂᓐᖔᖅᑐᖅ. ᐊᕐᕕᓂᓖᑦ ᑕᐃᒃᑯᐊ ᑲᑎᑦᑐᒋᑦ.  
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ ᐸᕋᐅᓐ. General Comments. (ᑐᓵᔨᒃᑯᑦ) ᐊᐱᖅᓱᕈᓐᓇᓂᐊᖅᐳᓯ 
ᐅᐊᑦᑎᐊᕈᒃᑲᓐᓂᖅ. ᔭᐃᒥᓯ ᐊᕐᕚᕐᓗᒃ. 
 
ᐊᕐᕚᕐᓗᒃ: ᑐᑭᓯᕗᖓ NAM-ᑯᓃᖔᖅᑐᖅ 4-ᖑᔪᑦ. ᒪᕐᕉᒃ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖏᓐ. ᐃᓛᒃ ᑖᓐᓇ 
ᐅᖃᐅᓯᕆᖅᑲᐅᒐᒃᑯ, ᓲᕐᓗ Advisory ᑐᑭᖃᒻᒪᓐ ᐃᒪᓐᓇᐃᑉᐸᑦ ᐱᐅᒐᔭᖅᑰᖅᑐᖅ, ᐃᒪᓐᓇᐃᐸᖅᑲᐃ 
ᐱᐅᓇᔭᖅᑰᖅᑐᖅ. ᑖᒃᑯᐊᓕ ᓂᕈᐊᖅᑕᐅᓯᒪᔪᑦ Hamlet Council, ᓂᕈᐊᖅᑕᐅᓯᒪᒻᒥᔪᑦᑕᐅᖅ MLAs, 
ᐋᖅᑭᒃᓱᐃᖃᑎᒌᒍᓐᓇᕋᔭᖅᐸᑕ ᓲᕐᓗ ᐊᖏᖃᑎᒌᓚᐅᖅᑎᓪᓗᒋᑦ. ᐱᓗᐊᖅᑐᒥᒃ ᓯᕗᓪᓕᖅᐸᐅᓗᑎᒃ Hamlet 
Council. ᑖᓐᓇ ᓴᖅᑭᐸᒃᑲᔭᖅᐸᑦ ᐅᕙᑦᑎᓐᓄᖔᖅ.  
 
ᐅᕙᒍᑦ ᖃᐅᔨᒪᓂᐊᕐᕋᑦᑕ ᒐᕙᒪᒃᑰᖓᑉᐸᑕ ᑕᑯᒋᑦ ᑖᒃᑯᐊ ᓴᖅᑭᖅᑕᕋᓗᐊᖅᕗᑦ ᕼᐊᒻᒪᓚᒃᑯᓃᓐᖔᖅᑐᑦ 
ᐋᔩᖃᑎᒌᒍᑎᒋᓚᐅᖅᑕᕗᑦ ᑭᓯᐊᓂ $6.6 ᒥᓕᐊᓐ, ᐄ, $10.4 ᒥᓕᐊᓐ, ᖃᑦᓯᓂᑭᐊᖅ ᐊᑭᓕᒃᓴᖃᐅᑎᒋᓂᐊᕐᕋᑦᑎᒍ. 
Finance Minister ᐅᖃᑉᐸᓐ ᐊᑭᓕᒃᓴᖃᐅᑎᒋᓂᐊᕋᑦᑐᒍ. ᐅᕙᒍᑦ ᓂᕈᐊᖅᑕᐅᓯᒪᔪᒍ ᐋᖅᑭᒃᓱᐃᒍᓐᓇᖅᑐᒍᑦ 
ᒪᒥᐊᓪᓗᑕᓗ Hamlet-ᑯᓐᓄᑦ, ᑕᑯᒋᑦ ᐊᑭᓕᒃᓴᖃᓗᐊᕐᓕᕌᖓᑦᑕ ᐅᑯᐊ ᐲᖅᓯᒪᔭᕆᐊᖃᕐᓂᐊᖅᑐᑦ ᐅᕝᕙᓗ 
ᑭᖑᕙᕆᐊᖃᕐᓂᐊᖅᑐᑦ. ᐱᐅᖏᑐᖅᔪᐊᕐᕌᓗᒻᒥᒃ ᐅᖃᑦᑐᖃᖅᑲᐅᒻᒪᑦ.  
 
ᑕᐃᒃᑯᐊᒎᖅ ᐊᖏᖃᑎᒌᒍᑕᐅᓚᐅᖅᑐᑦ ᒥᑦᑎᒪᑕᓕᒃᒥ, Arena-ᓇᔅᓴᕐᓗ, Recreation Complex 
ᑲᑎᓐᖓᓂᐊᓚᐅᖅᑑᒐᓗᐊᒃ. ᐱᖃᑖᒎᖅ ᐲᖅᑕᐅᓯᒪᒻᒪᕆᒻᒪᑦ. ᑕᑯᓕᑕᐃᓐᓇᖅᑐᑎᓪᓗ. ᑕᐃᓐᓇᒎᖅ Resolute Bay-
ᒥ ᐊᖏᖅᑕᐅᓯᒪᓚᐅᖅᑐᖅ ᓴᓇᔭᐅᓂᐊᕐᓚᐅᖅᓯᒪᒻᒪᑦ ᓅᑕᐅᒋᐊᖅᓯᒪᓕᕐᒪᒡᒎᖅ 2010-ᖑᕙᓪᓚᐃᔪᖅ 2011-
ᐸᓗᒧᓗᑭᐊᖅ. ᑕᑯᓕᑕᐃᓐᓇᕆᓪᓗᑎᒍ. ᐅᓇ ᖃᓄᐃᒻᒪᒃᑭᐊᖅ, ᐅᓇ ᐅᖃᐅᓯᕆᒃᑲᓐᓂᕆᐊᕈᒪᒻᒥᔭᕋ ᐊᑦᔨᒌᒻᒪᓐ.  

SAO-ᒥᑦ ᐱᔪᒪᓲᖑᒐᑦᑕ ᐊᔪᓐᖏᑦᑐᒥᒃ, ᐊᓱᐃᓛᒃ ᑮᓇᐅᔭᒧᑦ ᓴᓐᖏᔪᒥᒃ SAO-ᑖᖅᐳᒍᑦ ᓇᑭᒃᑭᐊᖅ Toronto-
ᒥᖅᑲᐃ. ᑎᑭᓐᓇᒥ ᑲᑎᒪᔩᑦ ᓂᕈᐊᖅᑕᐅᓯᒪᔪᑦ ᑕᑯᒐᒥᒋᑦ, ᐱᖃᑎᒋᖃᑦᑕᓕᕋᒥᒋᑦ ᐊᒻᒪ ᓵᓚᒋᔪᒪᓕᕆᕙᐃᑦ. ᑖᒃᑯᐊ 
ᐱᓕᕆᖃᑎᒌᑦ, CGS-ᑯᑦ ᐃᖅᑲᓇᐃᔭᖅᑎᖏᑦ ᐃᖃᓗᓐᓂ ᐊᒻᒪ SAO-ᖑᒐᒥᒃ ᖃᐅᔨᒪᒐᒥᒃ. ᑖᒃᑯᐊ 
ᐃᖅᑲᓇᐃᔭᖅᑎᑖᕌᖓᒥᒃ CGS-ᑯᑦ ᐃᑲᔪᕆᐊᖃᖅᑰᔨᒐᓗᐊᒻᒪᑕ ᐃᖅᑲᓇᐃᔭᖅᑎᑖᓂ ᑭᓇ 
ᐊᔪᓐᖏᑐᖅᔪᐊᕐᕌᓗᒐᓗᐊᖅᐸᓐ ᓇᑭᓐᖔᕐᓗᓂ ᐅᕝᕙ ᐃᖅᑲᓇᐃᔭᕐᓗᓂ ᑐᓐᖓᕕᒋᓂᐊᖅᑕᒥᓂᒃ. ᓂᕈᐊᖅᑕᐅᓯᒪᔪᖅ 
Hᐊᒻᓚᒃᑯᑦ ᐊᖏᔪᖅᑳᕆᓗᓂᒋᑦ. Motion-ᓕᐊᖏᑦ ᑲᔪᓯᑎᓪᓗᓂᒋᑦ. ᒪᑯᓂᖓᓕᒫᑦᑎᐊᖅ. ᑕᐃᒪᓐᓇᑦᑕᐅᖅ 
ᐱᖃᑦᑕᕐᒥᒐᑦᑕ.  
 

ᐃᖅᑲᓇᐃᔭᖅᑎᕕᑦ, Deputy Minister-ᕕᓪᓘᓐᓃᑦ, ADM-ᕕᓪᓘᓐᓃᑦ, Capital Planning-ᒥᓪᓘᓐᓃᑦ 
ᓴᖅᑭᒃᑲᓗᐊᖅᐸᒋᑦ. ᐃᕝᕕᑦ ᓂᕈᐊᖅᑕᐅᓯᒪᒐᕕᓐ ᐃᒪᓐᓇᐃᑦᑑᖁᔭᕆᐊᖃᒻᒥᔭᑎᓐ. Advisory Committee-ᑯᑦ and 
Infrastructure ᐅᖃᕋᓗᐊᖅᐸᑕ ᐃᒪᓐᓇᐃᑦᑑᖁᔪᒥᓇᕐᓗᑎᑦ ᐃᕝᕕᑦᑕᐅᖅ ᓂᕈᐊᖅᑕᐅᓯᒪᒐᕕᑦ 
ᐅᖃᐅᑎᔭᕆᐊᕐᓗᒋᑦ, ᐋᒃᑲ ᐅᓇ ᖁᕕᐊᒋᔭᐅᔾᔮᓐᖏᑦᑐᐊᓗᒃ ᒪᓕᒐᓕᐅᖅᑎᐅᑉ ᑕᐃᒪᓐ ᐋᖅᑭᒃᑲᓗᐊᖅᐸᒍ. 
ᓂᕈᐊᖅᑕᐅᓯᒪᓃᑦ ᑖᓐᓇ ᕼᐋᒻᒪᓚᒃᑯᓐᓄᑦ council-ᑯᓐᓄᓪᓗ ᓂᕈᐊᖅᑕᐅᓯᒪᔪᑦ ᑖᒃᑯᐊ ᐅᐱᒋᓗᒋᑦ, ᐃᓄᓐᓄᑦ 
ᐱᔭᐅᔪᒪᓯᒪᓂᑰᒻᒪᑕ. 
 

Last point ᑲᒪᒋᕐᔪᐊᕆᐊᖃᕐᓂᐊᖅᑕᕗᑦ O&M-ᖑᒐᓗᐊᖅᐸᑦ, capital-ᖑᒐᓗᐊᖅᐸᓪᓘᓐᓃᑦ, 
ᐱᓕᕆᕕᔾᔪᐊᕆᐊᖃᕐᓂᐊᖅᑐᒍᑦ ᖃᓄᐃᑦᑐᑦ ᓄᓇᓕᓐᓄᑦ ᐊᑐᓛᖑᕙᑦ, ᒐᕙᒪᒃᑯᓐᓅᓐᖏᑦᑐᑦ. ᐅᕙᒍᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᑎᒍᑦ civil servants-ᖑᒐᑦᑕ. ᓄᓇᓕᓐᓂᑦ ᐱᒍᒪᔭᐅᔪᑦ ᑭᓲᒻᒪᖔᑕ ᑕᐅᑐᑦᑎᐊᕆᐊᖃᕐᓂᐊᖅᑕᕗᑦ 
ᖃᓄᐃᑦᑐᑦ ᓱᕈᓯᑦᑎᓐᓄᑦ ᓯᕗᓂᒃᓴᖅᑖᕈᑎᒋᔭᕆᐊᖃᖅᑕᖏᑦ ᓯᕗᓪᓕᐅᑎᑦᑕᕆᐊᖃᕐᓂᐊᖅᐱᑎᒍ 
ᓯᕗᓂᒃᓴᖃᑦᑎᐊᖁᓪᓗᒋᑦ ᓱᕈᓯᖅᐳᑦ ᐃᓐᓇᕈᓕᕈᑎᒃ? ᓄᒫᓇᕕᔾᔪᐊᖅᑲᐅᒻᒪᓂᓛᒃ ᐅᖃᓪᓚᐃᓐᓇᕋᓗᐊᖅᑎᓪᓗᖓ 
ᐱᓐᖑᐊᕐᕕᖃᕆᐊᖃᖅᑐᒍᑦ, ᕿᑎᕝᕕᖃᕆᐊᖃᖅᑐᒍᑦ, ᓯᐊᕐᕆᔮᕐᕕᖃᕆᐊᖃᖅᑐᒍᑦ ᒥᑦᑎᒪᑕᓕᒻᒥᑦ, 
ᐅᖃᓪᓚᐃᓐᓇᕋᓗᐊᖅᑎᓪᓗᖓ ᐃᑉᐸᔅᓴᖅ ᐅᓐᓄᐊᖏᓛᖅ ᐃᒻᒥᓃᖅᑐᖃᕇᕐᓂᒥᒻᒪᑦ ᒪᒃᑯᑦᑐᒥᑦ. 
 

ᐃᖅᑯᒻᒪᕆᐊᓚᐅᖅᑕᑐᖅᒪ ᓂᕈᐊᖅᑕᐅᓯᒪᔪᑎᒍᑦ ᓄᓇᓖᑦ ᐱᔪᒪᔭᖏᑦ ᑭᓲᒻᒪᖔᑕ ᖃᐅᔨᓴᒃᑲᓐᓂᕋᓱᓪᓗᒋᑦ. ᐅᑯᐊ 
regulatory requirements ᓲᕐᓗ ᑕᐃᔭᐅᕙᑦᑐᑦ ᑖᒃᑯᓇᓐᖓᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᐊᑭᑐᔪᕐᔪᐊᕌᓘᒻᒪᑕ ᓇᐅᒃᑯᒃᑭᐊᖅ ᐊᑭᑭᓐᓂᖅᓴᐅᔪᓐᓇᕋᔭᕐᒪᖔᑕ ᕿᓂᖅᑕᐅᔪᓐᓇᕐᓂᐊᓕᖅᑐᑦ. ᑖᓐᓇ ᑮᓇᐅᔭᖅ 
ᓄᓇᕗᑦ ᒐᕙᒪᒃᑯᓐᓅᖅᑕᐅᖃᑦᑕᖅᑐᖅ ᐅᕝᕙᓘᓐᓃᑦ ᒐᕙᒪᑐᖃᒃᑯᓐᓂᓪᓘᓐᓃᑦ ᐅᕝᕙᓘᓐᓃᑦ ᑖᒃᓯᐅᓯᔭᖅᑐᓂᒃ, 
ᓚᐃᓴᓖᑦ, insurance ᑭᓱᑦᑕᓕᒫᓂᒃ ᐱᖃᑦᑕᖅᑐᑦ ᐃᓱᖃᕐᒪᑕ ᐅᖓᑖᓅᕈᓐᓇᕋᑎᓪᓗ.  
 

ᐊᒻᒪ ᐊᑭᓕᔅᓴᖃᕈᒪᓐᖏᒃᑭᓪᓗᑕ ᓄᓇᕗᑦ ᒐᕙᒪᐅᔪᒍᑦ ᐃᑲᔪᖅᑎᒋᖃᑦᑕᖅᑕᕗᑦ ᒐᕙᒪᑐᖃᒃᑯᑦ 
ᑲᒪᑦᑎᐊᕈᓐᓇᖏᑦᑐᓂᒃ ᑕᐅᑐᓕᕈᑎᒃ ᐊᒻᒪ ᑐᓐᖓᓇᕈᓐᓃᕐᓂᐊᕐᒥᒻᒪᑕ. ᐃᒪᓐᓇ ᐅᖃᕋᓱᑦᑐᖓ ᐅᔾᔨᖅᓱᕆᐊᓚᐅᖅᑕ 
ᑮᓇᐅᔭᐃᑦ ᐊᑐᕐᓗᒋᑦ ᖃᓄᐃᑦᑐᒥᑦ ᓯᕗᓂᒃᓴᒥᑦ ᐸᕐᓇᓐᓂᐊᕐᒪᖔᑦᑕ ᓄᓇᕗᒻᒥᐅᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᐹᓇᐸᔅ. 
 

ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖄᕐᔪᒍᒪᒋᓪᓗᖓᑦᑕᐅᖅ ᐊᖏᖃᑎᒋᖅᑲᐅᒐᒃᑯ ᐊᓚᕋᓚᒃ ᐊᒻᒪ 
ᐊᖏᖃᑎᒋᓪᓗᒍ ᑖᓐᓇ ᒥᔅᑕ ᐊᕐᕚᕐᓗᒃ. 
 

ᐃᓛᒃ ᑖᒃᑯᐊ ᑭᒡᒐᖅᑐᕐᕕᒋᔭᕗᑦ ᐃᓛᑎᒍᑦ ᓄᓇᓕᖏᑦ ᒥᑭᑦᑑᒻᒪᑕ ᐅᖃᐃᓐᓇᖅᐸᒃᑲᒪ ᑖᒃᓱᒥᖓ. ᑕᐃᒪᓕ ᑕᐃᒃᑯᐊ 
advisory committee ᑕᑯᓇᓚᐅᕐᒥᒐᒃᑭᑦ ᖃᓄᖅ ᑖᒃᑯᐊ ᐃᓱᒪᓕᐅᕈᑎᒋᔭᒥᓂᖏᑦ ᑖᒃᑯᓄᖓᓗ ᒪᐃᔭᓂᒃ 
ᑎᑎᖅᑲᐅᓯᐊᖅᓯᒪᓪᓗᑎᒃ ᑖᒃᑯᐊ ᒪᐃᔭᒋᔭᕗᑦ ᑕᕝᕙᓐᖔᖅᑐᒥᒃ ᒪᓂᔅᑕᒥᑦ, ᑖᒃᑯᐊ advisory committee-ᑯᑦ 
ᐋᖅᑭᓱᖅᑕᕕᓂᖏᓐᓂᑦ. ᑭᓯᐊᓂ ᑖᒃᑯᐊ ᑭᖑᓪᓕᐅᔾᔭᐅᒻᒪᑕ ᓄᓇᓖᑦ ᒥᑭᓐᓂᖅᓴᐃᑦ. $130 ᒥᓕᐊᓐ ᑐᓂᔭᐅᓚᐅᕐᒪᑦ 
ᑖᓐᓇ ᒐᕙᒪᑐᖃᒃᑯᓐᓂᑦ ᑕᕝᕗᖓ ᑖᒃᑯᓄᖓ ᒥᓂᔅᑕᒧᑦ ᑐᓂᔭᐅᓯᒪᔫᒐᓗᐊᑦ ᑭᓯᐊᓂ advisory committee-ᑯᓐᓂᑦ 
ᐃᓱᒪᖅᓲᑎᒋᔭᐅᓕᖅᑐᓂ. ᑕᐃᒪ $26,000-ᓂᒃ ᑕᒫᓂᖃᐃ ᓄᓇᓖᑦ ᑕᒪᒃᑯᐊ ᕼᐋᒻᒪᓚᐅᔪᑦ ᑐᓂᔭᐅᒐᔭᖅᐳᑦ 
ᑕᕝᕙᓐᖓᑦ $130 ᒥᓕᐊᓐᓂᒃ ᐊᖏᓂᖓ ᒪᓕᑦᑐᒍ. 
 

ᑭᓯᐊᓂ ᓄᓇᓖᑦ ᒥᑭᓐᓂᖅᓴᐃᑦ ᑕᒪᒃᑯᓂᖓ ᐱᖁᑎᕐᔪᐊᓂᒃ ᐱᑖᕋᓱᓐᓂᐊᕐᓗᑎᒃ ᑮᓇᐅᔭᓂᒃ 
ᐱᕈᖅᑎᑦᑎᓇᓱᒃᑲᓗᐊᕈᑎᒃ ᐊᕐᕌᒍᒐᓱᓐᓄᑦ, ᐊᕐᕌᒍᒐᓴᓐᓄᑦ ᐱᕈᖅᑎᑦᑎᓇᓱᐊᕋᔭᕐᒪᑕ match-ᒐᓱᓐᓂᐊᕐᓗᓂᐅᒃ 
ᑖᒃᑯᐊ ᒐᕙᒪᒃᑯᑦ ᑖᓐᓇ ᑮᓇᐅᔭᑦ ᓴᖅᑭᑎᓯᒪᔭᖓᑦ ᐅᕝᕙᓘᓐᓃᑦ ᑖᒃᑯᐊ ᓄᓇᓖᑦ ᓴᖅᑭᑎᓯᒪᔭᖏᑦ ᒐᕙᒪᒃᑯᓐᓂᑦ 
match-ᑕᐅᓂᐊᕐᓗᒋᑦ. ᑕᐃᒪᓐᓇᐃᑎᓪᓗᒍ ᓂᕆᐅᓇᖅᓯᓚᐅᕋᓗᐊᖅᑐᓂ ᓯᐊᕐᕆᔮᕐᕕᔅᓴᖅ ᖃᐅᓱᐃᑦᑐᕐᒦᑦᑐᖅ ᑕᒫᓂ 
2007-08 ᑕᕝᕙᓕ ᓇᓗᓇᕈᓐᓃᑦᑎᐊᖅᑐᓂ ᑮᓇᐅᔭᒥᑦ ᐊᖏᖅᓯᓪᓗᑕ ᓲᖃᐃᒻᒪ ᑕᕝᕙᓂ ᐊᖏᕆᐊᖃᕋᑦᑎᒍ, 
ᐊᖏᓚᐅᕋᑦᑎᒍ ᑮᓇᐅᔭᖅᑕᖃᓕᖅᑐᓂᓗ.  



ᓇᒡᒐᔾᔭᐅ, ᒫᑦᓯ 12, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᕝᕙᓂ ᑖᒃᑯᐊ Advisory Committee-ᑯᑦ ᓴᖅᑭᓯᒪᓕᕐᒥᒻᒪᑕ 2010/11-ᒧᑦ ᑭᖑᕙᕆᐊᖅᑐᓂ ᒥᓂᔅᑕᓪᓗᑭᐊᖅ 
ᐊᖏᑐᐃᓐᓇᖅᐸᖏᑦ ᑖᒃᑯᐊ Advisory Committee ᑯᑦ ᑐᔅᓯᕌᕆᔭᖏᑦ ᐅᕝᕙᓗᑭᐊᖅ ᐃᓛ ᒫᓐᓇ 
ᐊᑐᕇᖅᑐᔅᓴᐅᒻᒪᑕ ᑎᑎᖅᑲᐅᓯᐊᖅᓯᒪᓕᕐᖓᑕ ᑕᒪᒃᑯᐊ ᕼᐊᒻᒪᓚᐅᔪᑦ ᑕᐃᒪᐃᓕᖓᓂᐊᕐᓂᖏᓐᓄᑦ. Federal 
Government-ᑯᓐᓂ ᑐᓂᔭᐅᔪᑦ. 
 

ᑖᓐᓇ ᒥᓂᔅᑕᑉ ᐃᓱᒪᖅᓲᑎᒋᔭᕋᓗᐊᖓ ᑖᒃᑯᓇᓐᖓᑦ ᑲᑎᒪᔨᐅᔪᓂᑦ Advisory Committee-ᑯᓐᓂ 
ᐃᓱᒪᖅᓲᑎᒋᔭᐅᖔᓕᖅᑐᓂ ᑕᒪᒃᑯᓄᖓ ᐱᖅᑯᑎᕐᔪᐊᖅᑖᕈᑎᔅᓴᖏᓐᓄᑦ ᓄᓇᓖᑦ ᑕᐃᒪᓐᓇᐃᓕᖓᓂᐊᖅᑎᓪᓗᒍ 
ᑭᒡᒐᖅᑐᖅᑐᑎᒍᑦ ᓄᓇᓕᓐᓂ ᒥᑭᓂᖅᓴᐅᔪᓂᑦ ᐱᓐᖑᐊᑐᐃᓐᓇᓂᐊᖅᑐᒍᑦ ᐄᓛᓪᓚᑦᑖᖅ ᑭᖑᕙᑐᐃᓐᓇᓚᑦᑖᖅᑐᑕᓗ 
ᑕᒪᒃᑯᑎᒎᓇ ᐱᖁᑎᕐᔪᐊᖅᑎᒍᑦ. ᑕᐃᓐᓇ ᓯᐊᕐᕆᔮᕐᕕᔅᓴᖅ ᐊᕐᕌᒍᑦ 11 ᐅᖓᑖᓂᐅᔪᔅᓴᐅᓕᖅᑐᑦ 
ᐱᓕᕆᐊᕆᓕᖅᑕᕗᑦ ᑭᖑᕙᕆᐊᖏᓐᓇᐸᑦᑐᓂ ᑕᐃᒪᓐᓇ ᐊᓯᐅᓚᐅᖅᐸᑦᑐᓂ ᑕᐃᒪᓐᓇᐃᑦᑑᓯᒪᓕᕐᒪᑦ.  
 

ᑕᐃᒪᓐᓇᐃᓐᓂᖓᓄᑦ ᐃᓱᒪᖅᓴᖅᓯᐅᖃᑦᑕᕆᐊᖃᕐᑐᓇᐅᒻᒪᑕ CG&S ᐄᓛ ᑮᓇᐅᔭ ᐊᑐᕋᔅᓴᖅ ᐱᓕᕆᐊᕆᔭᕗᑦ 
ᑭᓯᐊᓂ ᐅᕙᒍᑦ ᑕᑯᖃᑦᑕᑎᓪᓗᑕ ᑮᓇᐅᔭᓂᑦ ᐊᖏᖅᑎᐅᖃᑦᑕᑎᓪᓗᑕᓗ ᒪᓕᒐᓕᐅᖅᑎᐅᔪᒍᑦ ᑕᒪᒃᑯᐊ 
ᒥᑦᑕᕆᔭᐅᓗᐊᖅᑎᓪᓗᒋᑦ ᓄᓇᓖᑦ ᒥᑭᓐᓂᖅᓴᐅᔪᑦ ᑕᒪᓐᓇ ᓈᒻᒪᓗᐊᖃᑦᑕᖏᒻᒪᑦ ᐊᖏᖅᓯᒐᓱᒋᐊᔅᓴᖅ ᑮᓇᐅᔭᓂᑦ. 
ᐃᒻᒪᖃ ᐋᒡᒑᕐᓯᑦᑎᐊᒻᒪᕆᖃᑦᑕᕈᑦᑕᖃᐃ ᒥᑭᓐᓂᖅᓴᐅᔪᑎᒍᑦ ᓄᓇᓕᓐᓂ ᑮᓇᐅᔭᑦ ᐱᓕᕆᐊᕆᓕᖔᕋᑦᑎᒍ ᑕᐃᒪᓐᓇ 
ᑭᓯᐊᓂ ᑐᓴᕈᓐᓇᖅᑰᓕᕐᒪᑕ.  
 

ᐃᓛ ᑕᒪᓐᓇ ᓂᓪᓕᐅᑎᒋᔪᒪᒐᒃᑯᑦ ᑐᓂᔭᐅᔪᖅ ᑖᓐᓇ $130-ᒥᓕᐊᓐ ᒐᕙᒪᒃᑯᓐᓄᑦ ᑐᓂᔭᐅᔫᒐᓗᐊᖅ 
ᒐᕙᒪᑐᖃᒃᑯᓐᓂ ᑖᒃᑯᓄᖓ ᑎᒥᓐᖑᖅᑎᑕᐅᓯᒪᔪᓂᑦ ᐃᓱᒪᖅᓲᑎᒋᔭᐅᑐᐃᓐᓇᓕᖅᑐᓂ ᑕᒪᒃᑯᐊ ᒥᑭᓐᓂᖅᓴᐅᔪᑦ 
ᓄᓇᓖᑦ ᑭᖑᕙᕆᐊᖅᓱᑎ ᐱᓂᐊᑐᐃᓐᓇᖅᑑᒐᓗᐊᑦ ᐊᕙᓂᐋᓗᒃ ᑭᓯᐊᓂ ᐊᕐᕌᒍᒐᓴᐃᑦ ᑭᓯᐊᓂ 
ᐊᓂᒍᖅᓯᒪᓕᖅᑎᓪᓗᖏᑦ.  
 

ᑕᒪᓐᓇ ᐃᓗᐊᕆᓗᐊᓐᖏᑦᑐᒍ ᓂᓪᓕᐅᑎᒋᐊᕐᔪᒍᒪᕋᑖᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᐹᓇᐹᔅ. ᐅᖃᐅᓯᔅᓴᑐᐃᓐᓇᐃᑦ. ᒥᔅᑕ ᑲᑦᑐᒃ. 
 

ᑲᑦᑐᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᓗᐊᓐᖏᑦᑐᒥᑦ ᐅᕙᓂ ᓂᓪᓕᐊᒍᒪᔪᖓ ᑭᓯᐊᓂ ᖃᐅᔨᒪᓕᕋᑦᑕ ᑕᒪᓐᓇ 
ᐅᖅᓱᐋᓗᒧᑦ ᓯᕗᓪᓕᕐᒥ ᐅᖃᐅᓯᖃᕐᓂᐊᖅᑐᖓ. ᐅᖅᓱᐋᓘᒃ ᑖᓐᓇ ᑭᖑᓪᓕᖅᐹᒥ ᖁᕝᕙᕆᐊᓚᐅᖅᑎᓪᓗᒍ 
ᑖᒃᑯᓂᖓ ᒪᖃᐃᔅᓯᓂ ᐅᒪᔪᖅᓴᐅᑎᓂ ᐊᖏᔪᒻᒪᕆᒻᒥᑦ ᐊᑦᑐᐊᓂᖃᓕᕐᒪᑦ ᐃᓛ ᑖᓐᓇ ᒥᓂᔅᑕ ᐅᖃᐅᑎᓚᐅᕋᒃᑯ 
ᕕᕗᐊᕆᒥᖃᐃ ᑕᒫᓃᑦᑐᑕ ᑕᐃᒃᑯᐊ ᑕᐅᕙᓂ ᒪᖃᐃᑎᓂᑦ ᐃᓚᖏᑦ ᑕᑯᕙᓚᐅᖅᑕᕋᓗᐊᖏᑦ ᓱᕐᓗ 
ᑕᑯᓚᐅᖅᓯᒪᒍᓐᓃᕋᖅᑎᒋᑦ ᑕᒪᓐᓇ ᒐᓴᓖᑦ ᐊᑭᑐᓗᐊᕐᓂᖓᑦ ᐱᔾᔪᑕᐅᔅᓱᓂ.  
 

ᑕᒪᓐᓇ ᑐᓴᖃᑦᑕᕋᒃᑯ ᐅᖃᕈᓐᓇᖅᑕᕋ ᐃᒻᒪᖃ ᑕᒪᓐᓇ ᐊᑭᑦᑐᕆᐊᓕᕇᕐᒥᑉᐸᑦ ᐃᒻᒪᖃ ᐅᖅᓱᐋᓗᓐᓇᕐᓂᖓ 
ᐊᔪᕐᓇᓂᐊᖅᑐᖅ ᑕᐅᑐᓐᓇᖔᕐᓗᑕ ᑕᒡᒐᓕ ᐅᖃᖅᐸᑉᐳᒍᑦ ᑕᒪᒃᑯᐊ ᑭᖑᕚᕆᓂᐊᖅᑕᕗᑦ ᑕᐅᕗᖓᓕᒫᖅ 
ᐆᒪᔪᖅᓯᐅᓂᒃᑯᑦ ᒪᖃᐃᓐᓂᒃᑯᑦ ᐊᒻᒪᓗ ᐃᓄᐃᑦ ᖃᐅᔨᒪᓂᖏᓐᓂᑦ ᑕᐃᒪᐃᑦᑐᓂᑦ ᖃᐅᔨᖁᕙᑦᑕᕗᑦ ᐊᑐᕈᓐᓇ 
ᐊᑭᑐᓗᐊᕐᓂᐋᓗᒃ ᐱᔾᔪᑎᒋᓪᓗᒍ ᐊᑐᕐᓗᒍ ᐃᒻᒪᖃ ᑕᒪᒃᑯᐊ ᐃᕐᖑᑕᕗᑦ ᖃᐅᔨᒪᒋᐊᓕᒐᓗᐊᖏᑦ ᐃᒻᒪᖃ 
ᖃᐅᔨᒪᓂᐊᖅᑰᖏᒻᒪᒋᑦ ᑕᒪᓐᓇ ᐊᑭᑐᓗᐊᕐᓂᖏᓐᓄᑦ ᑕᒫᓂ ᓄᓇᕗᑦ ᐃᓗᐊᓂ. ᑖᓐᓇ ᐃᓱᒪᒋᕙᒃᑲᒃᑯ ᐅᖃᖅᑕᕋ.  
 

ᐃᒻᒪᖃ ᐊᑭᑦᑐᕆᐊᓕᕐᒥᑉᐸᑦ ᑕᒪᓐᓇ ᒑᓯᒥᒃ ᐅᕝᕙᓘᓐᓃᑦ ᐅᖅᓱᐊᓗᒻᒥᒃ. ᐃᒻᒪᖄ ᑕᒪᓐᓇ ᐃᓄᐃᑦ ᐱᐅᓯᑐᖃᖓ 
ᖃᐅᔨᒪᓂᖓ ᐊᓯᐅᕙᓪᓕᐊᓂᐊᖅᑐᖅ. ᐃᓛᒃ ᑕᒪᓐᓇ ᖃᐅᔨᑦᓱᓂ ᑭᓯᐊᓂ, ᒪᖃᐃᑦᑐᓂ ᑭᓯᐊᓂ ᑕᒪᓐᓇ ᐊᑐᖅᖢᒍ 
ᓱᓇᑐᐃᓐᓇᖅ ᖃᐅᔨᕙᓪᓕᐊᓇᕐᒪᓐ.  
 

ᐊᑐᖅᓱᓂ ᐃᒫᓪᓚᕆᒃ ᐃᓕᓴᖅᑕᐅᓪᓗᑕ ᐊᑖᑕᒃᑯᑎᓐᓄᑦ, ᐊᖓᒃᑯᑎᓐᓄᑦ, ᑭᓇᒃᑯᑎᓐᓄᑦ. ᐃᒫᒃ 
ᑕᐅᑐᓐᓂᒃᑯᑐᐃᓐᓇᖅ, ᑲᑎᒪᓂᒃᑯᑐᐃᓐᓇᖅ ᑕᒪᒃᑯᓂᖓ ᐃᓚᖓᑎᒍᑦ ᐃᓕᒃᓯᒪᒐᑦᑕ. ᑕᐃᒪᓐᖓᑦ ᐃᒻᒪᖃ ᑕᒪᓐᓇ 
ᐊᑭᑐᓗᐊᕐᓂᖅ ᐊᑭᑦᑐᐸᓪᓕᐊᓂᖅ ᑕᐃᒪᓐᖓᓐ ᓄᐃᑕᓂᐊᖅᐸᓐ. ᑕᒪᓐᓇ ᐃᓄᐃᑦ ᐱᐅᓯᖓᓐ ᐱᖅᑯᓯᖓᓐ 
ᐃᓕᑉᐸᓪᓕᐊᓂᐊᖅᑐᑦ. ᑖᓐᓇ ᑕᑯᓐᓇᕋᒃᑯ ᐅᖃᐅᓯᕆᔭᕋ. ᑭᓯᐊᓂᑦᑕᐅᖅ ᑖᒃᑯᐊ ᐅᖃᖃᑦᑕᖅᑐᐃᓐ 
ᐊᖏᖃᑎᒌᓐᓂᐅᓚᐅᖅᑐᖅ ᑕᒪᒃᑯᐊ ᐊᑭᑐᔫᑏᑦ ᓄᓇᓕᓐᓅᖅᑕᐅᕙᑦᑐᑦ. ᑕᑲᓐᓇᑦᑕᐅᖅ ᓂᕈᐊᖅᑕᐅᕕᒋᓯᒪᔭᕋ 
ᐆᑦᑑᑎᒋᓗᒍ.  

ᑕᑯᓐᓇᓐᖑᐊᕈᑦᓯ ᑖᒃᑯᐊ 3 Bay Garages ᐅᒃᑯᐊᖏᑦ ᓴᓇᔭᐅᒋᐊᓖᓐ. ᐃᓛᒃ ᑖᓐᓇ ᓱᓇᐅᓗᐊᖅᑑᔭᓐᖏᑦᑐᖅ. 
ᑖᓐᓇᓕ ᐊᑭᑐᔫᑎᓃᒃᑲᓗᐊᕈᓂ ᑮᓇᐅᔭᐃᑦ ᐃᒻᒪᖃ ᕿᓂᕈᑎᓗᒍ ᑖᒃᑯᐊ ᐅᒃᑯᐊᑦ ᓴᓇᔭᐅᒍᓐᓇᖅᑐᓐ. ᑭᓯᐊᓂ 
ᑖᒃᑯᐊ ᐊᑭᑐᔫᑎᓄᑦ ᐃᓕᔭᐅᓯᒪᒻᒪᑕ. ᑖᓐᓇ ᓲᕐᓗ ᑕᕝᕙᓂ ᓴᓂᑭᓗᐊᕐᒥ ᐅᖃᑉᐸᑦᑐᑦ ᐱᓐᖑᐊᖅᕕᕗᑦ 
ᒥᑭᓗᐊᓕᖅᑐᖅ. ᑕᐃᒪ ᖁᕕᐊᓱᒃᕕᒃ ᐅᕝᕙᓘᓐᓃᑦ ᓇᓪᓕᐅᓐᓃᑦ ᐊᑐᖅᑎᓪᓗᒋᑦ ᐱᓐᖑᐊᕕᕗᑦ ᒥᑭᓗᐊᓕᖅᑐᖅ.  
 

ᐅᕙᖓ ᐊᓪᓛᑦ ᐅᖃᐅᓯᕗᑦ ᓈᓚᑦᓱᒋᑦ ᐃᓛᓐᓂᒃᑯᑦ ᒥᑭᔫᓕᕙᑦᑐᖓ ᐱᓐᖑᐊᖅᕕᒃ ᐱᓕᕆᐊᕈᑎᔅᓴᓄᑦ 
ᐱᑦᔪᑎᒋᑦᓱᒍ. ᑕᒡᒐᓕ ᑖᒃᑯᐊ ᒐᕙᒪᒃᑯᑦ ᐊᑭᑐᔫᑎᑎᒍᑦ ᐋᖅᑮᓚᖓᕗᓐ ᑕᐃᒃᑯᐊᒎᖅ ᓴᓇᒪᑦᑕᐅᒋᐊᖃᑦᑐᐃᓐ 
ᐅᒃᑯᐊᖏᑦ ᐋᖅᑭᒃᑕᐅᒋᐊᖃᒻᒪᑕ. ᑖᓐᓇ ᐊᕐᕌᒍᓄᑦ ᑕᓪᓕᒪᓄᑦ, first priority ᓲᕐᓗ ᑖᓐᓇ ᑐᑭᖃᓗᐊᖏᒻᒪᓐ. 
ᐃᒻᒪᖄ ᑕᐃᒃᑯᐊ Advisory Committee-ᑯᑦ ᐃᒻᒪᖃ ᖃᓄᑭᐊᖅ ᑕᑯᓐᓇᖅᓯᒪᓂᖓᑕ ᑐᑭᓯᒪᓪᓗᐊᖏᓐᓇᒃᑭᓐ.  
 
ᑖᒃᑯᐊ ᐃᓄᐃᑦ ᐅᖃᐅᓯᕆᓕᖅᑕᖏᓐ ᐃᒻᒪᖃ ᖃᐅᔨᒪᓪᓗᐊᖏᒧᒃᑯᐊᖃᐃ ᑖᒃᑯᐊ ᓄᓇᓖᑦ ᐃᓛᒃ ᓄᓇᓕᖃᑦᑐᑦ 
ᓱᓇᒥᒃ ᑮᓇᐅᔭᖅᑕᖃᓕᕋᓗᐊᕐᒪᖔᑕ ᖃᐃᔨᒪᓇᖏᒧᖅᑲᐃ ᑖᒃᑯᓂᖓ ᑐᑭᑖᕈᔾᔨᖃᑦᑕᕐᖓᑕ ᓄᓇᓕᓐᓂᑦ. ᐃᒪᖃ 
ᐊᑐᑎᖃᓗᐊᖏᓂᖅᓴᓂᒃ ᑖᓐᓇ ᐅᖃᐅᓯᕆᔪᒪᒐᒃᑯᑦ ᐅᖃᐅᓯᕆᔭᕋ. ᓇᑯᕐᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐅᖃᐅᓯᒃᓴᐃᓐᓇᕐᓄᑦ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᓯᕗᓪᓕᖅᐹᒥᒃ ᑕᐃᓐᓇ my colleague ᐅᖃᓕᒫᕈᓐᓇᖃᐅᒻᒪᑦ 
ᒥᑦᑕᕕᒻᒦᑦᑕᕆᐊᖃᑲᐃᓐᓇᕋᑦᑕ ᑕᐃᒃᑯᐊ ᑕᒪᐅᖓ ᐱᓕᕆᓂᐊᖅᑐᑦ ᐊᖃᒍ ᑕᑯᓂᐊᖅᑐᒃᓴᐅᕗᑎᑦ ᒥᓂᔅᑕ. ᐊᒻᒪᓗ 
ᖁᔭᓐᓇᒦᒃ, ᑖᒃᑯᐊ ᐅᓪᓗᒥ comments-ᒋᔭᑎᓐ.  
 
ᑕᕝᕗᖓ ᓇᐃᑦᑐᑯᓗᒻᒥᒃ ᐅᓪᓗᒥ comments-ᖃᕈᒪᖅᑲᐅᒐᒪ. ᒪᑯᐊ ᑮᓇᐅᔭᖏᑦ ᓄᓇᓖᑦ 
ᐋᖅᑭᒐᓱᒃᐸᓪᓕᐊᑎᓪᓗᒋᑦ. ᑖᓐᓇ ᐋᖅᑭᑎᐊᕐᓂᐊᕐᑐᒃᓴᐅᕗᑦ review-ᑲᑦᑐᒍ ᐃᑉᐸᔅᓵᓂ ᔭᓄᐊᕆᖑᑎᓪᓗᒍ 
ᐅᓂᒃᑳᓚᐅᖅᑐᓯ. ᑕᐃᒃᑯᐊ ᐃᓱᐊᖅᓯᖏᕈᓘᔭᖃᑦᑕᕐᒪᑕ Hamlet-ᒐᓚᐃᑦ ᑮᓇᐅᔭᕐᒥᓐᓂᒃ. 
 
ᖃᓄᑭᐊᖅ ᒥᓂᔅᑐᑎᓪᓗᑎᑦ ᐋᖅᑭᑎᐊᖅᔫᒥᕈᓗᑕᐃᓐᓇᓂᐊᖅᑐᒃᓴᐅᕗᖅ ᓂᕆᐅᒋᔪᒪᒐᓗᐊᖅᑕᕗᓐ.  
 
ᐊᒻᒪ ᐱᖃᑖᒍᑦ ᑕᐃᒃᑯᐊ Infrastructure Funding ᒥᒃᓵᓄᑦ. NAM-ᑯᑦ ᐃᓚᐅᓪᓗᑎᓪᓗ. ᓱᓕ ᑐᐊᕕᓐᓇᕋᔭᕐᒪᖔᑕ 
ᑮᓇᐅᔭᓂᒃ ᐱᓕᕆᓯᒪᐃᓐᓇᖅᑲᐅᔪᑦ ᑭᓯᐊᓂ ᑕᐃᒃᑯᐊ ᓴᖅᑭᖅᖃᓗᐊᕐᒪᑕ ᓱᓕ ᓈᒻᒪᒍᓱᒃᑑᔭᖏᑦᑐᑎᒃ. 
 
ᓱᓕ ᐅᕙᒍᓪᓕ ᐃᓚᖓᓂᒃ ᑕᑯᐊᓂᒍᓐᓇᖏᑦᑐᑎᒍᓪᓗ ᐊᒃᓱᐊᓗᓪᓗ ᐃᑲᔪᖅᑐᖅᑕᕋᓗᐊᕐᕗᓐ ᖃᓄᑭᐊᖅ 
ᑐᐊᕕᕆᔭᖏᓐ ᐱᑕᖃᓕᕋᔭᖅᐸᓐ Plan ᑕᑯᓇᔭᖅᑕᖏᓐᓂᑦ ᐅᑭᐅᖅ ᐊᑕᐅᓯᖅ ᓴᓇᒐᑦᑎᒍ, 5 Year Plan-
ᖑᒐᓗᐊᖅᐸᓐ ᑭᓯᐊᓂ ᑐᐊᕕᖅᑐᐊᓘᔮᖅᑐᑕ ᐱᓕᕆᐊᕆᖃᑦᑕᕋᑦᑎᒍᑦ. Even though it’s a 5 Year Plan, 
ᑭᓯᐊᓂ ᑐᐊᕖᓐᓈᓗ ᐋᖅᑭᑦᑕᐅᒐᓱᑦᑐᓂ ᐃᓚᖓᓂ.  
 
ᐃᓱᒪᓕᕋᓗᐊᖅᑐᖓᓕ (ᑐᓵᔨᑎᒍᑦ) ᐃᒪᓐᓇ ᐃᓱᒪᖅᑲᐅᔪᖓ ᐸᕐᓇᑦᑎᐊᕋᓱᐊᖃᑦᑕᕐᓂᖅᓴᐅᒋᐊᖃᕋᓗᐊᕐᒪᑕ 
(ᑐᓵᔨᑎᒎᖅᑐᖅ ᓄᖅᑲᖅᑐᖅ) deadline-ᖏᑦ ᐊᓐᖑᑎᒐᓱᑐᐃᓐᓇᖅᑐᑎᒃ ᐃᓕᔭᐅᒐᓱᐊᖅᑐᑦ. 
 
(ᑐᓵᔨᑎᒍᑦ) ᐋᖅᑭᒃᓯᓯᒪᔭᕆᐊᖃᕋᓗᐊᕐᒪᑕ ᐱᐅᓂᖅᓴᒥᑦ, ᐅᔾᔨᖅᓱᖅᑎᐊᕐᓗᑎᒃ ᑲᒪᓂᖅᓴᐅᔪᓐᓇᕐᓂᐊᕐᒪᑕ. ᑕᒪᒃᑯᐊ 
ᓄᓇᓖᑦ ᒪᐃᔭᐅᔪᓪᓗ ᑲᑎᒪᔨᖏᓪᓗ ᐊᑲᖅᓴᓐᖏᑐᐃᓐᓇᔾᔮᓐᖏᒻᒪᑕ ᓈᓚᑐᐃᓐᓇᖅᑐᕈᓗᒻᒧᑦ. ᑖᓐᓇ ᐱᔾᔪᑎᒋᓪᓗᒍ 
ᐋᖅᑭᑦᑎᐊᖅᓯᒪᔭᕆᐊᖃᕋᓗᐊᕐᒪᑕ. ᓄᓇᓕᓐᓂ ᑖᒃᑯᐊ ᓴᐃᒻᒪᖅᑎᔾᔫᒥᓗᒋᑦ ᐱᒻᒪᕆᐊᓘᖅᑰᕐᒪᑦ ᑕᐃᒪᓐᓇᐃᑦᑑᓗᒍ 
ᑕᒪᓐᓇ. ᑕᐃᒪᓐᓇ ᑐᕌᒐᒃᓴᖃᕆᐊᖃᕋᓗᐊᕋᑦᑕ.  

ᓄᓇᓕᓐᓂᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ ᐊᒃᓱᕈᑦᑎᐊᖅᑐᑎᒃ ᐃᓄᐃᑦ ᐃᖅᑲᓇᐃᔭᖃᑦᑕᕐᒪᑕ ᖃᐅᔨᒪᓕᕇᕐᒪᑕ 
ᐃᓗᖏᖅᓱᖃᑦᑕᓕᕋᑦᑕ ᐃᓕᓴᕆᔪᒪᓪᓗᒍᓗ ᑕᒪᓐᓇ. ᒥᔅᑕ ᓵᓐ ᒪᐃᓕ ᑕᐃᓐᓇ ᐃᒃᓯᕚᖅᑐᖅ 
ᓂᕈᐊᖅᑕᐅᕕᒋᓯᒪᔭᒦᓐᖔᖅᑐᖅ ᐊᖓᔪᖅᑲᐅᑎᐅᖃᑕᐅᔪᒃᓴᐅᓕᕐᒪᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑐᖅ. ᑕᐃᒪᓐᓇᐃᑦᑐᑦ 
ᖃᐅᔨᒪᔫᒐᓗᐊᑦ ᖃᓄᐃᓕᐅᕐᒪᖔᕐᒥᒃ.  
 
ᐃᓚᖓᑦ ᑕᐃᓐᓇ ᐅᖃᐅᓯᕆᔪᒪᔭᕋ ᑲᑎᒪᔨᕋᓛᓄᑦ ᐃᒃᓯᕙᐅᑕᕆᔭᐅᑎᓪᓗᖓ ᐊᓯᖏᓐᓄᓪᓗ ᐱᓕᕆᕕᐅᔪᓄᑦ 
ᑕᑯᖃᑦᑕᕋᑦᑕ ᐱᓕᕆᕕᓐᓂᑦ ᐱᓕᕆᕕᒻᒧᑦ ᓄᑦᑎᖅᑕᐅᔪᑦ ᐱᓕᕆᐊᒃᓴᐃᑦ. $1-ᑕᐅᓴ-ᕼᐊᓐᓇᓚᖏᓐᓃᒍᓐᓇᖅᑐᑦ 
ᓄᓇᓕᓐᓂᑦ ᐅᕙᓂ ᐊᑐᖅᑕᐅᓐᖏᒻᒪᑦ ᐃᑯᖓ ᐊᐅᓪᓚᖅᑎᑕᐅᖔᖅᑐᓂ. 
 
ᐅᑉᐱᕈᓱᒃᑲᒪ ᑕᐃᒪᓐᓇ ᒪᓕᒐᓕᐅᖅᑎᒃᑯᑦ ᐊᐅᓚᑦᑎᔭᕆᐊᖃᕈᓐᓇᖅᑐᑦ ᓇᒧᓐᖓᖅᑕᐅᔪᓐᓇᕐᒪᖔᖅ 
ᓄᑦᑎᖅᑕᐅᔪᓐᓇᕐᒪᖔᖅ $200,000 ᐊᑐᖅᑕᐅᓂᖏᑉᐸᑦ ᐅᕙᓂ ᓄᓇᓕᒻᒥ ᒪᓕᒐᓕᐅᖅᑎᐅᑉ 
ᓄᓇᓕᖁᑎᒋᔭᖓᓐᓄᑦ ᐃᓕᔭᐅᖔᕐᓗᓂ ᐃᒻᒪᖃ ᑭᓪᓕᓕᐅᕐᓗᒋᑦ ᑮᓇᐅᔭᐃᑦ ᐊᑐᖅᑕᐅᔭᕆᐊᓖᑦ ᐃᒃᓱᒧᖓ 
ᓄᓇᓕᒻᒧᑦ, ᑭᓪᓕᓕᐅᕐᓗᒋᑦ ᑕᐃᒪᓐᓇ. ᕼᐋᒻᒪᓚᒃᑯᑦ ᖁᕕᐊᓱᓗᐊᕋᔭᖅᐸᓪᓚᐃᔪᑦ ᑕᐃᒪᓐᓇ ᑭᓪᓕᓕᐅᕆᒍᑦᑕ.  
 
ᓇᓛᒎᓐᖏᑐᒃᑰᕋᔭᖅᑐᕐᓗ ᓇᓛᒎᑦᑎᐊᕋᔭᖅᑐᕐᓗ. ᓲᕐᓗ ᐆᑦᑑᑎᒋᓗᒍ, ᐊᑭᑐᔪᖅᑐᕈᑎᒃᓴᐃᑦ ᐊᑐᖅᑕᐅᓐᓂᖏᑉᐸᑕ 
ᒪᓕᒐᓕᐅᖅᑎᐅᑉ ᓄᓇᖁᑎᖓᓄᑦ, ᐆᑦᑑᑎᒋᑐᐃᓐᓇᕐᓗᒍ. ᐊᐅᓪᓚᖅᑎᑦᑐᓐᓇᖅᐸᑦ ᓂᕈᐊᖅᑕᐅᕕᓐᓄᑦ 
ᐱᔭᕇᖅᑕᐅᓯᒪᓐᖏᑦᑐᓂᒃ ᐱᔭᕇᖅᑕᐅᖁᓪᓗᒋᑦ. ᐋᒃᑲᐅᖅᑰᖅᑐᖅ. ᐊᐱᕆᔭᐅᓐᓂᖅᐸᑦ ᐱᓚᕗᓂᒃᑯᐊ ᒪᐃᔭᐃᓪᓗ 
ᐊᒃᓱᐊᓗᒃ ᖁᕕᐊᓱᒃᑲᔭᖅᑰᖅᑐᑦ ᑕᐃᒪᓐᓇᐃᓕᐅᖅᑕᐅᑉᐸᑦ. 
 
ᑕᒪᓐᓇᐃᓛᒃ ᐃᓱᒪᔅᓴᖅᓯᐅᕈᑕᐅᒋᐊᖃᕋᓱᒋᓕᖅᑕᕋ ᑕᐃᒪᓐᓇᐃᑦᑐᓐᓇᕋᑐᒋᓪᓗᒍ. ᒐᕙᒪᒃᑯᑦ, ᑲᓇᑕᐅᑉ 
ᒐᕙᒪᒃᑯᖏᓪᓗ ᐊᓯᖏ ᐊᑭᑐᔪᖅᑐᕈᑎᒃᓴᐃᑦ ᑕᐃᒃᑯᐊ ᐊᑐᖅᑕᐅᔾᔮᓐᖏᑉᐸᑕ ᑖᔅᓱᒧᖓ ᐊᑐᖅᑕᐅᔭᕆᐊᓖᑦ 
ᐊᓯᖏᓐᓄᑦ ᐱᓕᕆᐊᓄᑦ ᓄᓇᓕᓐᓄᑦ ᒐᕙᒪᒃᑯᖏᓐᓄᑦ ᑐᓂᓗᒋᓪᓘᓐᓃᑦ. ᐊᐱᖅᑯᓯᒋᓂᐊᖅᑕᕋ ᒫᓐᓇ 
ᐱᓕᕆᕕᔅᓯᓐᓂᑦ ᐃᓱᒪᔅᓴᖅᓯᐅᕈᑎᖃᓕᕋᑦᑕ.  
 
ᐅᖃᓕᖅᑐᖓ ᑕᐃᒪᓐᓇ ᐱᔾᔪᑎᒋᓪᓗᒍ ᑕᑯᖃᑦᑕᕋᑦᑎᒍ ᕼᐋᒻᒪᓚᒃᑯᓐᓄᑦ ᑐᕌᖓᔫᒐᓗᐊᑦ ᐱᓕᕆᔾᔪᑎᒃᓴᐃᑦ 
ᐱᓐᖑᐊᕆᔭᐅᑐᐃᓐᓇᓕᕐᒪᑕ ᓲᕐᓗ ᒥᓐᓂᒍᓚᐅᔾᔭᐅᓪᓗᑎᒃ.  
 
ᑕᒪᓐᓇ ᐱᕙᓪᓕᐊᓐᖏᓐᓇᑦᑕ ᐃᖅᑲᓇᐃᔭᖅᑎᑎᑦ ᑎᑎᕋᖃᑦᑕᐅᑎᑐᐃᓐᓇᖅᐸᒻᒪᑕ ᑲᑎᒪᔨᕋᓛᑦ ᐃᒃᓯᕙᐅᑕᖓᓐᓄᑦ. 
ᐅᓇ ᐱᓕᕆᐊᒃᓴᐅᔪᖅ ᑮᓇᐅᔭᐃᑦ ᐊᑐᖅᑕᐅᓐᖏᑦᑐᑦ ᐊᑐᓕᖁᔭᕗᓕᐅᖅᐳᒍᑦ ᐃᒃᓱᒧᖓ ᐃᓕᔭᐅᖁᓪᓗᒍ 
ᐃᒪᐃᓕᐅᖅᐸᒻᒪᑕ. ᒥᓂᔅᑕᐅᑉ ᐊᑎᓕᐅᖅᑐᓂᐅᒃ ᐊᖏᕇᖅᑐᓂᐅᓪᓗ ᑐᓴᕆᐊᓚᐅᓐᖏᑦᑎᐊᒻᒪᕆᑦᑐᓂ 
ᒪᓕᒐᓕᐅᖅᑎᐅᖃᑎᒥᓄᑦ. ᖃᓄᖅ ᐊᖏᖅᑕᐅᖁᒐᔭᕐᒪᖔᕐᒥᐅᒃ, ᖃᓄᖅ ᐊᖏᕆᐊᖃᕐᒪᖔᕐᒥᐅᒃ.  
 
ᐊᑐᖅᑕᐅᓐᖏᑉᐸᑕ ᑮᓇᐅᔭᐃᑦ ᒥᓂᔅᑕᐃᑦ ᐊᑎᓕᐅᑐᐃᓐᓇᕆᓪᓗᓂᐅᒃ, ᑕᐃᒪᓕ ᐃᒪᓐᓇ ᒪᓕᒐᕐᒥᑦ 
ᐊᐅᓚᔾᔪᑎᑕᖃᕈᓐᓇᖅᓯᒐᓗᐊᖅᐳᖅ ᐅᖃᐅᔾᔨᒋᐊᖅᑐᖃᕈᓐᓇᖅᐸᑦ ᖃᓄᖅ ᐅᖓᑕᐅᔾᔨᑦᑕᐃᓕᔪᓐᓇᕐᒪᖔᑕ ᐃᓕᓐᓂᑦ 
ᑐᓴᑦᑎᕈᒪᓂᐊᖅᑐᖓ ᑕᒪᑐᒪ ᒥᒃᓵᓄᑦ ᐃᓗᓕᑯᓘᔭᖏᓐᓄᐊᕈᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐅᖃᐅᓯᖅᓴᖃᖅᑐᖃᒃᑲᓂᖅᐹ ᑭᓱᑐᐃᓐᓇᕐᒧᑦ? ᐊᑎᓕᐅᖅᓯᒪᔪᖃᕈᓐᓃᕐᒪᑦ. 
ᑭᓱᑐᓐᓇᕐᒧᑦ ᐅᖃᐅᓯᔅᓴᖃᕈᒪᔪᓄᑦ ᒫᓐᓇ ᐱᓕᕆᐊᖃᕐᓂᐊᖅᑐᒍᑦ  

ᒪᑉᐱᒐᖏᑎᒍᑦ ᕿᒥᕐᕈᓇᒡᓗᑎᒍ ᐱᓕᕆᕕᒋᔭᖓᑕ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎ ᒐᕙᒪᒃᑯᓐᒻᓄᓪᓐᓗ J-5-
ᒥ ᐱᒋᐊᕐᓗᑕ. ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᔅᓯᖅᑏᑦ. ᓇᐃᓈᖅᓯᒪᔪᑦ ᐱᓕᕆᕕᒻᒧᑦ ᐱᓕᕆᕕᐅᕈᓯᒻᒧᑦ. ᐊᓪᓚᕕᒻᒥ 
ᐊᐅᓚᑦᑎᒃ ᐱᓕᕆᕕᒻᒧᑦ. ᑲᑎᓪᓗᒋᑦ ᐊᐅᓚᑎᔾᔪᑏᑦ. $7,647,000. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᒻᒪᓗ ᑐᖏᓕᖓ ᐊᐱᕆᔪᒪᔭᕋ ᑕᐃᒃᑯᐊ ᒪᓕᒐᓕᐅᖅᑎᓄᑦ 
ᐅᖃᐅᔾᔭᐅᒋᐊᖅᑎᐅᒋᐊᖃᑦᑕᑎᓪᓗᓯ ᐱᓕᕆᕕᔅᓯᓐᓂ ᓱᓪᓗ ᐊᐅᓚᑦᑎᔾᔪᑎᔅᓴᓯ ᑲᒪᒋᔭᐅᑎᓪᓗᒋᑦ.  
 
ᖃᓄᖅ ᐱᒻᒪᕆᐅᑎᒋᖃᑦᑕᖅᐸᑦ ᑐᓴᖅᑕᓯ ᒪᓕᒐᓕᐅᑎᓂᑦ? ᑐᓴᖅᑕᓯ ᐃᓕᔭᐅᑐᐃᓐᓇᖃᑦᑕᖅᐹᑦ ᐊᕐᕌᒍᓛᖅᑐᒃ 
ᑲᒪᒋᔭᐅᓛᕐᒪᑦ ᑕᐃᒪᓐᓇ ᒪᓕᒐᖃᕐᐱᓯ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳ ᓚᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ. 
ᐱᒻᒪᕆᐋᓘᒻᒪᑕ ᐅᕙᑦᑎᓐᓄᑦ ᐱᓕᕆᕕᐅᓪᓗᑕ ᓈᓚᖃᑦᑕᖅᑐᒍᑦ ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᖏᓐᓄᑦ. 
ᐃᖅᑲᐅᒪᓇᓱᖃᑦᑕᖅᑐᒍᑦ ᐅᖃᐅᓯᕆᔭᔅᓯᓐᓂ ᐊᑐᓕᖁᔭᓕᐊᔅᓯᓐᓂ. ᖁᔭᓐᓇᒦᒃ, ᐃᒃᓯᕙᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᖏᓕᕆᔭᖓ ᑐᓴᕐᕕᒋᔪᒪᒻᒥᔭᕋ. ᖃᓄᐃᑦᑐᓂᑦ 
ᐅᖃᐅᔾᔨᒋᐊᕈᑎᖅᑲᐅᔭᒃᑲ ᑕᐃᒃᑯᐊ ᒐᕙᒪᒃᑯᓐᓄᑦ ᑐᑭᖃᕐᒪᖔᑦ, ᑐᖏᓕᖓ ᑖᓐᓇ ᒥᓂᔅᑕᐅ 
ᐊᑐᓕᖁᔭᓕᐅᖃᑦᑕᕐᒪᑦ. ᐊᒡᒍᖅᑐᖅᓯᒪᓂᕐᒧᓪᓗ ᐃᖅᑲᓇᐃᔭᖅᑎᓂᑦ ᐊᖏᔪᖅᑲᐅᑎᓂᑦ ᐱᓕᕆᖃᑎᖃᕐᓱᓂ ᑮᓇᐅᔭᖅ 
ᐊᑐᖅᑕᐅᔪᔅᓴᐃᑦ ᐊᑐᖅᑕᐅᓂᖏᑉᐸᑕ ABCD-ᑯᓐᓄᑦ. ᖃᓄᖅ ᐃᓱᒪᓕᐅᖃᑦᑕᕐᒪᑕ ᐊᒥᐊᒃᑯᖃᕌᖓᑕ ᑮᓇᐅᔭᓂᑦ? 
ᓇᒦᑦᑐᖃᕐᓂᐊᑐᕐᓗ ᓇᓗᓇᐃᓐᖏᑦᑐᑦᑕᕌᖓ. ᑭᓇ ᐊᑐᓕᖁᔭᓕᐅᖃᑦᑕᖅᐸᑦ ᐊᕐᕚᓪᓗᒃ ᓂᕈᐊᖅᑕᐅᕕᖓᓄᑦ 
ᓄᑦᑎᖁᓪᓗᒍ? ᐅᕙᑦᑎᓐᓂ ᓄᓇᖁᑎᓐᓃᖔᖅᑐᕕᓂᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅ ᕼᐊᐃᓐ. 
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑏᑦ ᓯᕗᓕᖅᐹᒥ ᐊᐱᖅᑯᑎᒋᖅᑲᐅᔭᖓ ᑲᑎᒪᔨᕋᓛᖏᑦ 
ᑲᑎᒪᑎᓪᓗᒋᑦ ᒪᓕᒐᓕᐅᖅᑎᑐᐃᓐᓇᕐᓂᑦ ᐅᖃᐅᓯᕆᔭᐅᔪᓂᑦ ᑐᓵᖃᑦᑕᖅᑐᒍᑦ ᑐᖏᓕᕆᔭᐅᖃᑦᑕᖅᓯᒪᓕᕋᒪ 
ᐊᒥᓱᑲᓪᓚᓐᓄᑦ ᐱᓕᕆᕕᐅᔪᓄᑦ. ᒪᓕᒐᓕᐅᖅᑎᑐᐃᓐᓇᕐᓂᑦ ᑐᓴᖅᑕᑎᓐᓂ ᐊᔅᓱᐋᓗᒃ ᐊᑑᑎᖃᖃᑦᑕᕐᒥᔪᖅ 
ᑐᑭᓯᕚᓪᓕᓇᕐᒪᑦ ᐱᓕᕆᕕᐅᔪᓂᑦ. 
 
ᐃᓛᓂᒃᑯᑦ ᐱᔭᕐᓂᖏᑦᑐᕈᓘᖃᑦᑕᖅᑑᒐᓗᐊᖅ ᐃᓱᒪᔅᓴᖅᓯᐅᕈᑎᒋᔭᕆᐊᔅᓴᖏᓐᓂ ᐊᑐᐊᒐᖏᑦ ᒐᕙᒪᒃᑯᑦ 
ᑐᓗᖅᑕᕈᑕᐅᑎᓪᓗᒋᑦ ᑕᐃᒪᓐᓇᐃᖃᑦᑕᖅᑐᑦ ᑭᓯᐊᓂ ᐊᑐᓕᖁᔭᐅᔪᖅ ᐃᓱᒪᔅᓴᖅᓯᐅᕈᑕᐅᔪᓐᓇᖃᑦᑕᓐᖏᓚᖅ 
ᒐᕙᒪᒃᑯᑦ ᐊᑐᐊᒐᖏᓐᓄᑦ ᑐᓗᖅᑕᓇᖅᑎᓪᓗᒍ.  
 
ᐱᓕᕆᖃᑎᖃᐃᓐᓇᕈᒪᓕᖅᑐᒍᑦ ᒪᓕᒐᓕᐅᖅᑎᑐᐃᓐᓇᕐᓂᑦ ᓄᓇᓕᓐᓂᕐᒥᐅᑕᑎᓪᓗ. 
 
ᐊᒻᒪᓗᑦᑕᐅᖅ ᑐᒡᓕᐊ ᐃᒃᓯᕙᐅᑕᖅ ᐱᔾᔪᑎᖃᖅᑲᐅᔪᖅ ᐊᑭᑐᔪᖅᑐᕈᑎᔅᓴᐃᑦ ᑮᓇᐅᔭᐃᑦ ᒥᔅᓵᓄᑦ 
ᑐᓂᐅᖅᑲᕐᑕᐅᖃᑦᑕᕐᓂᖏᑕ ᐃᒪᓐᓇ ᒪᓕᒐᓕᐅᖅᑎᓄᑦ ᐅᖃᕈᓐᓇᖅᑐᖓ ᑖᓐᓇ ᑮᓇᐅᔭᐃᑦ ᖃᓄᐃᓐᓂᖏᓐᓂ 
ᐃᖏᕐᕋᓂᖏᑦ ᒪᓕᑦᑐᒋᑦ.  

ᐱᔭᕐᓂᕈᓐᓃᕌᖓᑕ ᑮᓇᐅᔭᖅᑖᑲᓐᓂᕆᐊᖃᓕᕌᖓᑎ ᑮᓇᐅᔭᓂᑦ ᐲᖅᓯᓗᑕ ᐊᑐᖅᑕᐅᓂᐊᓚᐅᖅᑑᒐᓗᐊᓂᑦ 
ᐊᓯᐊᓄᑦ ᐊᑐᖅᑕᐅᓚᐅᑲᑐᐃᓐᓇᖅᑐᑎᑦ ᑮᓇᐅᔭᐃᑦ ᐅᑎᖅᑎᑕᐅᖃᑦᑕᕐᑐᑦ ᐊᓯᐊᓄᑦ ᐊᑐᖅᑕᐅᔭᕆᐊᖃᕌᖓᑦ. 
ᓄᓇᓕᓐᓂ ᐊᑐᖅᑕᐅᓂᐊᓚᐅᖅᑑᒐᓗᐊᑦ ᐃᒻᒪᓐᓇ ᓄᑦᑎᖅᑕᐅᖃᑦᑕᖏᑦᑐᑦ ᑮᓇᐅᔭᓪᓚᑦᑖᖑᓂᖓ 
ᐊᑐᖅᑕᐅᖔᖃᑦᑕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕼᐊᐃᓐ. ᒥᔅᑕ ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᑐᖏᓕᖓ ᑕᒪᕐᒥᒃ ᖁᔭᒋᕙᔅᓯᒃ. 
 
ᐅᑉᐱᕈᓱᑦᑐᖓ ᑐᑭᓯᑦᑎᐊᖅᑰᕋᕕᑦ ᐃᓛᓐᓂᒃᑯᑦ ᐊᔅᓱᕈᑦᑎᐊᓕᖃᑦᑕᕐᒪᑕ ᓄᓇᓖᑦ ᐊᔪᖅᓴᑦᑎᐊᓕᕌᖓᒥ, 
ᐊᔪᖅᓴᑦᑎᐊᓕᕌᖓᒥ ᐊᔅᓱᐋᓗᒃ ᑎᑎᕋᖅᓯᓯᒪᖃᑦᑕᕐᒪᑕ ᐃᓚᖏᓐᓂ ᐅᑕᖅᑭᔪᓂᑦ ᐱᓕᕆᐊᔅᓴᐅᔪᓂᑦ 
ᑮᓇᐅᔭᖅᑖᕈᑎᔅᓴᖏᓐᓂ.  
 
ᒥᓂᔅᑕ ᑐᖏᓕᖓᓘᓐᓃᒃ ᑐᓂᓯᓐᖏᑯᑦᑕ ᑮᓇᐅᔭᓂᑦ ᓄᑦᑎᖅᑎᕆᓐᖏᑯᑦᑕᓘᓐᓃᑦ ᑮᓇᐅᔭᓂᑦ ᐊᕐᕈᖅᑐᖅᓯᒪᓂᕐᒧᑦ 
ᓇᓕᐊᓐᓄᑐᐃᓐᓇᖅ. ᑮᓇᐅᔭᐃᑦ ᑕᐃᒃᑯᐊ ᐊᖏᖅᑕᐅᓚᐅᖅᑐᑦ ᐊᒡᒍᖅᑐᖅᓯᒪᓂᕐᒥᑦ ᑕᐃᑲᓃᖏᓐᓇᕆᐊᖃᕋᓗᐊᕐᒪᑕ. 
ᖃᓄᐃᓕᐅᕋᔭᕆᐊᖃᖅᐱᑕᓕ ᑕᐃᒪᓐᓇ ᓯᕗᒧᐊᖁᓪᓗᒍ? 
 
ᐱᖁᔭᓕᐅᕆᐊᖃᖅᐱᑖ ᐅᕝᕙᓘᓐᓃᑦ ᒥᓂᔅᑕᐃᑦ ᑲᑎᒪᔨᖏᑕ ᐃᓱᒪᓕᐅᕈᑎᒋᕙᐃᑦ ᐅᕝᕙᓘᓐᓃᑦ ᑐᖏᓕᖓᑕ 
ᒥᓂᔅᑕᐅᑉ ᐃᓱᒪᓕᐅᕈᑎᑐᐃᓐᓇᕐᓗᓂᐅᒃ ᒥᓂᔅᑕᐅᓪᓘᓐᓃᑦ ᐊᑎᓕᐅᑐᐃᓐᓇᕐᓗᓂᐅᒃ ᓯᕗᒧᐊᒐᔭᖅᐹ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᓐᓂᒃᑯᑦ ᑕᐃᒪᓐᓇᐃᑦᑐᓂᒃ 
ᐃᓱᒪᓕᐅᕆᐊᒃᓴᖅ ᐱᔭᕐᓂᓐᖏᑦᑐᓪᓛᓘᖃᑦᑕᕐᒪᑦ, ᐱᓕᕆᐊᒃᓴᐃᑦ ᐃᓛᓐᓂᒃᑯᑦ ᓄᑦᑎᖅᑕᐅᖃᑦᑕᕐᒪᑕ ᐱᓕᕆᐊᒃᓴᒥᑦ 
ᐱᓕᕆᐊᒃᓴᒧᑦ. ᐱᓕᕆᐊᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ ᐊᐅᓚᑦᑎᔭᕆᐊᖃᕋᑦᑕ ᑮᓇᐅᔭᖁᑎᒋᔭᑦᑎᓐᓂᑦ. ᖁᔭᓐᓇᒦᕈᒪᔭᕋ 
ᑖᒃᓱᒥᖓ ᒪᓕᒐᓕᐅᖅᑎᐅᔪᒥᑦ ᐅᖃᐅᓯᖃᖅᑲᐅᒻᒪᑦ ᓂᓪᓕᐅᑎᖃᑦᑎᐊᖅᑲᐅᒐᕕᑦ, ᑐᓴᖅᑲᐅᒐᑦᑎᒍ ᐅᖃᐅᓯᕆᔭᖏᑦ.  
 
ᐄ, ᐊᔅᓱᕉᓴᑦᑎᐊᖅᑐᑕ ᐱᓕᕆᓇᓱᖃᑦᑕᖅᑐᒍᑦ. ᐊᑭᑐᔪᖅᑐᕈᑎᒃᓴᐃᑦ ᐊᖏᖅᑕᐅᓯᒪᔪᑦ 
ᓯᕗᒧᐊᑦᑎᑦᑎᐊᕋᓱᖃᑦᑕᖅᑕᕗᑦ. (ᑐᓵᔨᑎᒎᖅᑐᖅ ᓄᖅᑲᖅᑐᖅ) . . . ᐊᒥᓱᑦ ᑐᒃᓯᕋᖃᑦᑕᕐᒪᑕ ᑕᐃᒃᑯᐊ 
ᓴᖅᑭᓚᐅᖅᑎᓪᓗᒋᑦ ᐃᒃᑯᐊ ᑲᑎᒪᔨᕋᓛᑦ ᓴᖅᑭᓚᐅᖅᑎᓪᓗᒋᑦ ᐃᓱᐊᖅᓯᓂᖅᓴᒻᒪᓘᔮᓚᐅᕋᓗᐊᕐᒪᑦ 
ᖃᓪᓕᓂᖅᓴᐅᓪᓗᑎᓪᓗ ᓄᓇᓕᓐᓄᑦ. ᑕᐃᒪ ᑐᓴᓚᐅᖅᑐᒃᓴᐅᔪᓯ ᑮᓇᐅᔭᖅᑖᕆᓚᐅᖅᑕᕗᑦ ᒐᕙᒪᑐᖃᒃᑯᓐᓂᑦ $130 
ᒥᓕᐊᓐᖑᓚᐅᕐᒪᑦ ᑕᓪᓕᒪᓄᑦ ᐅᑭᐅᓄᑦ ᐊᑐᕐᓂᐊᖅᑐᓂᒃ. 
 
ᐊᒻᒪ ᑕᐃᒪ ᐊᐱᖅᓱᓚᐅᕋᑦᑕ ᓄᓇᓕᓐᓂᑦ ᑕᒪᐃᓐᓂᑦ ᑖᒃᑯᐊ 25, 26-ᖑᔪᓄᑦ ᖁᓕᓂᒃ ᖃᐃᑦᑎᓚᐅᕐᓕᑦ 
ᐱᔪᒪᔭᖏᑦ ᑕᐃᒃᑯᐊ ᓯᕗᓪᓕᐅᖁᔭᖏᑦ ᑕᐃᑲᓐᖓᑦ ᐱᒋᐊᕐᓗᑕ ᖁᓕᐅᓗᑎᒃ. ᑕᐃᒃᑯᐊ ᕿᒥᕐᕈᐊᖅᑕᐅᑦᑕᓚᐅᖅᐳᑦ, 
ᕿᒥᕐᕈᐊᖅᑕᐅᒐᓗᐊᖅᑐᑎᒃ ᑮᓇᐅᔭᖅ ᐊᒥᒐᓚᐅᖅᑐᖅ. ᐱᐊᓂᒃᑲᑦᑎᒍ ᑮᓇᐅᔭᑦ ᐃᒪᓐᓇ ᐊᑐᕆᐊᖃᓚᐅᖅᑐᑦ 
ᐊᖏᔫᑎᒋᔪᑦ $400 ᒥᓕᐊᓐᖑᓚᐅᕐᒪᑕ, ᑖᓐᓇᓕ ᑮᓇᐅᔭᖅ ᖃᐃᑕᐅᔪᖅ ᒐᕙᒪᑐᖃᒃᑯᓐᓂᑦ ᐊᒥᒐᓗᐊᖅᑐᓂ. 
ᑕᐃᒃᑯᐊᓕ ᐱᓕᕆᓚᐅᖅᑐᑦ ᐱᓕᕆᑦᑎᐊᕋᓱᒋᓚᐅᖅᑕᒃᑲ ᓲᖃᐃᒻᒪ ᓄᓇᓕᓐᓃᓐᖔᕐᒪᑕ ᐊᒻᒪᓗ ᓄᓇᓕᓐᓂᑦ 
ᑭᒡᒐᖅᑐᐃᓪᓚᕆᓕᓚᐅᕐᒪᑕ.  

ᑕᒪᓐᓇ ᐊᓯᓐᖑᓚᐅᖅᓯᒪᓐᖏ ᑕᐃᒃᑯᐊᑕᖃᓕᖅᑎᓪᓗᒍ. ᐊᒻᒪ ᐃᓕᒃᓯᓐᓄᑦ ᐃᓱᒪᒃᓴᖅᓯᐅᕈᑎᒃᓴᒥ 
ᑐᓂᓯᒍᒪᒐᓗᐊᖅᑐᖓ ᑕᐃᒃᑯᐊ ᑲᑎᒪᔨᕋᓛᑦ ᐊᑕᐅᑦᑎᒃᑰᕐᓗᑎᒃ ᑖᒃᑯᓂᖓ ᒪᓕᒐᓕᐅᖅᑎᑐᐃᓐᓇᕐᓂᑦ 
ᑲᑎᒪᖃᑎᖃᕋᔭᕐᒪᖔᑕ, ᖃᓄᐃᓐᓇᔭᕐᒪᖔᖅ. ᐃᓚᐅᔭᕆᐊᖃᕋᓗᐊᕋᑦᑕ ᐃᑉᐱᒍᓱᑦᑐᖓ, ᐃᓚᐅᖏᓐᓇᕆᐊᖃᖅᑐᓯ 
ᓂᕈᐊᖅᑕᐅᓯᒪᒐᔅᓯ ᐊᕐᕕᐅᔪᒪᓐᖏᑦᑎᐊᖅᑐᖓᓕ. ᐃᓛᒃ, ᐅᕙᖓ ᑕᑯᒐᒃᑭᑦ ᑕᐃᒃᑯᐊ ᑎᑎᕋᖅᓯᒪᔪᑦ ᐊᒻᒪ ᑖᒃᑯᐊ 
ᓴᓇᔨᒃᑲ ᑕᐅᑐᑦᑐᑎᒋᑦ ᕿᒥᕐᕈᒐᑦᑎᒍ ᑖᒃᑯᐊ ᑐᒃᓯᕋᖅᑕᐅᓚᐅᖅᑐᑦ. ᓲᖃᐃ ᓯᕗᓪᓕᖅᐹᒥ ᑕᑯᔭᕆᐅᕋᒪ ᓄᓇᕗᓗᑦᑖᑉ 
ᐱᖁᑎᐊᓗᒃᓴᖏᓐᓂᑦ ᐊᑭᑐᔫᑎᒻᒪᕆᐊᓘᓪᓗᑎᓪᓗ ᐊᖏᓚᐅᖅᑕᒃᑲ ᐊᖏᕆᐊᖃᓚᐅᕋᒃᑭᑦ. 
 
ᑕᒪᓐᓇ ᐊᑐᖅᑕᐅᓲᖑᔪᔅᓴᐅᒻᒪᑦ ᒪᓕᒥᐊᑐᐃᓐᓇᓚᐅᖅᑕᕋ. ᐊᓯᐊᓂᑦ ᐊᑐᕋᔅᓴᖅᑕᖃᓗᐊᖅᑰᓐᖏᒻᒪᑦ ᐊᖅᑯᑎᒃᓴᒥᑦ 
ᑕᐃᒪᓐᓇᐃᑦᑑᑎᓪᓗᒍ ᑕᐃᒪ ᖃᐅᔨᓚᐅᖅᐳᖓ. ᐊᒻᒪ ᖁᕕᐊᓱᔾᔫᒥᒐᓱᓐᓂᐊᕋᓱᒋᓚᐅᖅᑕᒃᑲ ᓄᓇᕗᒻᒥᐅᑦ ᑕᒪᐃᑕ 
ᓄᓇᓖᑦ ᑕᒪᕐᒥᒃ ᐱᑖᓚᐅᕐᒪᑕ ᒥᑭᑦᑑᒐᓗᐊᖅᐸᑦ ᑕᒫᓂ $200,000-ᖃᐃ ᒥᑭᓛᖑᓚᐅᖅᑐ, ᐊᔾᔨᒌᓚᐅᓐᖏᒻᒪᑕ 
ᐱᔭᐅᔪᑦ. ᐃᓚᖏᑦ ᐊᑭᑐᔫᑎᕐᔪᐊᒻᒪᕆᐊᓘᓪᓗᑎᒃ ᐊᒻᒪ ᑕᐃᒃᑯᐊ ᐱᖃᓐᖏᓗᐊᖅᑐᑦ ᓲᕐᓗ ᑎᑭᕋᕐᔪᐊᖅ 
ᕿᑎᕐᕕᖃᓗᐊᓐᖏᒻᒪᑦ, ᕿᑎᕝᕕᑦᑖᖅᑐᖅ, ᐃᓛᒃ ᖃᐃᔪᒥᑦ ᑕᒫᓂ ᐅᑭᐅᒥᑦ.  
 
ᐊᒻᒪᓗ ᑕᑉᐹᓂ ᖃᐅᓱᐃᑦᑑᖅᑰᖅᑐᖅ, ᖃᐅᓱᐃᑦᑐᖅ ᑕᐃᓐᓇ ᓯᐊᕐᕆᔮᕐᕕᑦᑖᓚᐅᖅᑐᖅ ᐱᖃᓚᐅᓐᖏᒻᒪᑕ. ᑕᐃᒃᑯᐊ 
ᑕᐅᑐᒃᑕᐅᓇᓱᑦᑎᐊᓚᐅᖅᑐᑦ ᑕᒪᕐᒥᒃ ᓄᓇᓕᐅᔪᑦ ᐊᖏᖃᑎᒌᑦᑎᐊᖅᑐᑎᒃ ᐱᖃᓕᑦᑖᕆᐊᖃᖅᑑᔮᖅᑐᑎᒃ 
ᓯᐊᕐᕆᔮᕐᕕᒻᒥᑦ ᕿᑎᕝᕕᒻᒥᑦ. ᐊᖏᖃᑎᒋᑦᑎᐊᖅᐸᕋ ᑖᓐᓇ ᑲᑎᒪᔨᐅᖃᑎᒐ ᒥᑦᑎᒪᑕᓕᒻᒥ ᑕᒪᒃᑯᐊ 
ᐊᑐᖅᑐᕐᔪᐊᒻᒪᕆᐊᓘᒻᒪᑕ ᓄᓇᓕᓐᓂᑦ ᖃᐅᔨᒪᒐᑦᑕ ᑕᒪᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑕᕝᕙᓂ ᓱᓕ J-5-ᒥ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᑭᓯᑦᑎᐊᖅᑕᕋ ᐅᖃᓪᓚᑦᑕᕋ. ᐃᒻᒪᖃ ᒐᕙᒪᒃᑯᑦ, ᒐᕙᒪᑐᖃᒃᑯᑦ 
ᓵᓐᖓᑦᑎᐊᒃᑲᓐᓂᕐᓂᖅᓴᐅᔭᕆᐊᖃᕐᓂᐊᖅᑕᕗᑦ. ᖃᐅᔨᒪᔪᒍᓇᐃ ᑐᓐᓂᖅᓴᐃᔭᕇᓚᐅᕐᒪᑕ farm aid ᐊᒻᒪ 
ᑐᓐᓂᖅᓴᐃᔭᕇᓚᐅᕐᒪᑕ ᐊᓯᖏᓐᓄᑦ. 
 
ᐃᒃᑯᐊ Transportation Infrastructure ᑖᒃᑯᓄᖓ ᓯᑎᖑᔪᓄᑦ ᑐᕌᓐᑐ, ᒪᓐᑐᕆᐋᓪ ᐊᒥᖅᓱᕐᔪᐊᒻᒪᕆᐊᓗᒃ 
ᑮᓇᐅᔭᓂᑦ.  
 
ᐊᒻᒪ ᖃᐅᔨᒪᓂᐊᕆᕗᒍᑦ ᐃᑲᔪᖅᑐᑖᓗᒐᑦᑎᒎᖅ Federal Government-ᑯᓐᓂ Newest Province Newest 
Territory ᓄᓇᕗᑦ. ᑕᐃᒪ Budget-ᖏᑕ ᑕᑯᒍᔅᓯᐅᒃ Federal Government -ᑯᑦ ᐅᓅᓇ Asterisk 
ᓇᒻᒪᖃᓐᖏᑐᕐᓘᓐᓃᑦ Asterisk-ᖃᕐᔪᑯᓗᑐᐃᓐᓇᓂᐊᕐᒥᔪᖅ ᓄᓇᕗᒻᒨᓐᖓᐅᔪᖅ.  
 
ᒥᑭᑦᑐᓚᒻᒪᕆᐋᓗᒃ Billions-ᓂᓪᓕ ᐅᖃᐅᓯᖃᕐᓂᐊᒥᒻᒪᑕ, ᐅᑯᐊ ᖃᐅᔨᒪᒐᓗᐊᖅᑐᒍᑦ Federal Government-ᑯᑦ 
ᐅᖃᖅᐸᑦᑐᑦ ᐃᓄᒋᐊᓛᑦ ᓈᓚᒋᐊᖃᕋᑦᑎᒍ ᑭᓯᐊᓂᑦᑕᐅᖅ ᖃᐅᔨᒪᔭᕆᐊᖃᕐᓂᐊᒥᒻᒪᑕᑦᑕᐅᖅ ᓄᓇᕗᑦ 
ᒐᕙᒪᒃᑯᖏᓐᓄᑦ ᖃᐅᔨᒪᑎᑕᐅᔭᕆᐊᖃᕐᓂᐊᒥᒻᒪᑕ ᓯᕗᓂᔅᓴᕗᑦ. 
 
ᑲᓇᑕᓕᒫᒧᑦ ᓄᓇᕗᑦ ᐃᓗᐊᓃᒻᒪᑦ ᔫᑳᓐ ᐅᕝᕙᓘᓐᓃᑦ ᓄᓇᑦᓯᐊᖅ Minerals, Land, Environment. ᐅᕙᒍᑦ 
ᑲᒪᔨᐅᓂᐊᖅᑐᒍᑦ Northwest Passage-ᒥᑦ ᐊᒻᒪᓗ ᑎᒍᒥᐊᖅᑕᐅᓂᐊᖅᑐᒍᑦ Arctic Islands-ᓂᑦ.  
 
ᑖᔅᓱᒥᖓ ᐅᖃᕆᐊᖅᑐᖅᓯᒪᓐᖏᓐᓇᒪ, ᐃᓛ, ᐅᔾᔨᕈᓱᖁᔭᒃᑲ ᑖᒃᑯᐊ ᒐᕙᒪ ᓴᓐᖏᓂᖃᕐᑐᖅ ᐃᓱᒪᔅᓴᖅᓯᐅᕈᓐᓇᕈᑎᑦ 
ᑖᒃᑯᐊ ᓇᒪᐃᑦ ᐅᖓᑖᓄᑦ.  

ᐅᓇ ᐊᐱᖅᑯᓯᕆᔪᒪᔭᕋ ᑕᕝᕙᓂ J-5 ᐃᓗᐊᓂ Directorate. ᐅᓇ Budget-ᓕᐅᖅᑕᐅᓚᐅᖅᑐᖅ 2006-07 Zero-
ᖑᔪᖅ ᐊᒻᒪ Revised Estimates ᐱᑕᖃᓕᑦᑕᕆᕗᖅ $5,000. ᖃᐅᔨᒪᓐᖏᓐᓇᒪ 2005-06 Budget-ᖑᓚᐅᖅᑐᖅ 
ᖃᓄᐃᑦᑑᒻᒪᖔᑕ ᑭᓯᐊᓂᓕ ᐊᑐᖅᑕᐅᓚᑦᑖᓚᐅᖅᑐᑦ $15,000-ᖑᓕᖅᑐᑎᑦ, Budget-ᓕᐅᓕᕐᒥᒐᕕᑦ Zero-
ᓯᑳᓪᓚᑭᓪᓗᓂ.  
 
ᑕᐃᒪ ᑕᕝᕙᓂ Grants and Contributions 2006-07 ᑕᒫᓐ ᐊᑐᖅᑕᑎᓐᓂ ᒫᓐᓇ ᐅᖃᐅᓯᕆᔭᕗᑦ Zero-ᒥᒻᒪᑦ 
J-5 ᐃᓗᐊᓂ Zero-ᒥᒻᒪᑦ. Grants and Contributions ᑐᓂᕐᕈᑏᑦ ᐃᑲᔫᓯᐊᓪᓗ. ᑕᐃᒪ 
ᓴᖅᑭᑳᓪᓚᑦᑐᖃᕐᓂᐊᖏᒃᑲᓗᐊᖅᐹ ᑕᐃᒪᓐᓇ $5 ᒥᓕᐊᓐᖑᔪᓂᑦ ᓱᕐᓗ 2006-07 Zero-ᒥᑦ $5 ᒥᓕᐊᓐᒨᓚᐅᕐᒪᑦ 
ᑭᓱᐋᓗᑭᐊᖅ ᐱᔾᔪᑎᒋᓪᓗᒍ, ᐅᓇᑦᑕᐅᖅ ᐊᑖᓂ, Contracts Services Main Estimates 2006-07, $98,000, 
2006-07 Revised Estimates, $2,000,346. ᑕᐃᓐᓇ ᑖᓐᓇ $98,000-ᖑᓕᕋᓗᐊᕐᒥᒻᒪᑦ ᑕᒪᑐᒪᓂ 
ᖃᓄᐃᓕᑳᓪᓚᓐᓂᐊᕆᕙᑭᐊᖅ ᑕᐃᒪᐃᑦ.  
 
ᑭᓱᒧᓄᑯᐊ ᐱᔾᔪᑎᒋᓪᓗᒋᑦ ᐱᓯᒻᒥᔭᔅᓴᐃᓐᖏᓚᑦ ᐅᕝᕙᓘᓐᓃᑦ ᑖᒃᑯᐊᑕᐃᓐᓇᐅᑎᑕᔅᓴᐅᓐᖏᓚᑦ ᓈᓴᐅᑎᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅ ᒥᓂᔅᑕ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ, ᐅᖃᐅᓯᕆᔭᖏᑦ ᑖᔅᓱᒪ ᑲᑎᒪᔨᐅᖃᑎᒪ J-6-
ᒧᐊᕈᔅᓯ ᑖᓐᓇ $5 ᒥᓕᐊᓐᖑᓂᕋᖅᑕᖅ ᐊᒻᒪ ᑕᐅᕗᓐᖓᖅᑑᕌᓪᓚᒻᒪᑦ $15 ᒥᓕᐊᓐᒧᑦ. ᑖᒃᑯᐊᓘᑯᐊ ᐅᖅᓱᐋᓗᒻᒧᑦ 
ᐊᑐᕈᑕᐅᓚᐅᖅᑐᑦ ᑕᐃᒪ ᓯᕗᓂᐊᒍᓂᓛᒃ ᑮᓇᐃᔭᓂᑦ ᑕᕝᕙᐃᓐᓇᖅ ᐊᖏᕈᓐᓇᖏᓐᓇᑦᑕ ᐃᓕᔅᓯᓅᖃᕐᒥᓗᓂ 
ᑭᓯᐊᓂᐅᖃᑦᑕᕐᒪᑦ. ᑖᓐᓇ $15 ᒥᓕᐊᓐ ᓱᕐᓗ ᐊᑐᓚᐅᖅᓯᒪᔪᖅ.  
 
ᐊᒻᒪ $5-ᒥᓕᐊᓐ PPD-ᑯᓐᓄᑦ ᐊᑐᖅᑕᐅᓚᐅᖅᑐᖅ. ᐊᒻᒪ ᐅᖃᐅᓯᐅᖅᑲᐅᔪᖅ ᒥᔅᓵᓄᑦ Committ-ᖏᓂᓛ 
ᐊᔪᕐᓇᖃᑦᑕᕐᒪᑦ ᐊᒻᒪ ᖃᓪᓗᓇᐅᔭᕈᒪᖃᐃ.  
 
(ᑐᓵᔨᒃᑰᓕᖅᑐᖅ) ᑲᓇᑕᐅᑉ ᒐᕙᒪᒃᑯᖏᑦ ᐊᔭᐅᕋᐃᓐᓇᕈᓐᓇᖏᑕᕗᑦ ᓄᓇᕗᒻᒥ ᑭᓐᖒᒪᔭᐅᔪᑦ ᐱᖁᑎᕐᔪᐊᓕᕆᓂᕐᒧᑦ 
ᑐᕌᖓᒍᑦ ᐱᓇᓱᑦᑎᑐᒃᑯ. ᐄ, ᐊᔭᐅᕆᔪᒪᖃᑦᑕᕈᒪᒐᓗᐊᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓂ ᑭᓯᐊᓂ 
ᑲᑎᒪᖃᑎᒋᖃᑦᑕᖅᑕᕗᑦ ᒪᕐᕈᐊᖅᑕᖅᓱᒍᖃᐃ ᐊᕐᕌᒍ ᐊᑕᐅᓯᖅ ᐃᓗᐊᓂ.  
 
ᑭᖑᓪᓕᕐᒥ ᑲᑎᒪᖃᑎᒋᓪᓗᑎᒃᑯ, ᐊᔅᓱᐋᓗᒃ ᐱᐅᔪᓇᓚᐅᖅᑐᑦ ᐅᖃᓚᐅᖅᓯᒪᒻᒪᑕ ᐊᖏᖅᓯᒪᐃᓐᓇᓂᐊᖅᓯᒪᓪᓗᑎ 
ᑭᓯᐊᓂ ᐊᖏᖅᓯᒪᓂᕋᓗᐊᖓ ᐊᓯᔾᔨᖅᓴᕋᐃᒍᓐᓇᖅᑐᖅ ᒐᕙᒪᒃᑯᓂᒃᑯᐊ ᐊᓯᔾᔨᕈᓐᓇᕐᒪᑕ ᐊᓯᖔᖏᑦ 
ᓴᓐᖏᓂᖅᑖᕈᓐᓇᕐᒪᑕ. 
 
ᑭᐅᕗᖓᖃᐃ ᐃᓚᖏᓐᓂᑦ ᐊᐱᖅᑯᑎᒋᖅᑲᐅᔭᖏᓐᓄᑦ ᐊᒻᒪᓗ ᑐᑭᓯᓇᖅᓯᑎᒋᐊᒃᑲᓐᓂᕐᓗᖓ ᐅᑯᐊ $5-ᒥᓕᐊᓐ 
ᐊᕐᕚᕐᓘᑉ ᐅᖃᐅᓯᕆᖅᑲᐅᔭᖏᑦ ᐅᖅᓱᐊᓗᓕᕆᔨᒃᑯᓐᓄᑦ ᐊᑐᖅᑕᕕᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᓯᕿᓐᖑᔭᖅ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓴᐅᑦ ᑕᐅᑐᓕᖅᑐᒍ ᐅᓐᓄᑦᑐᕈᓘᒻᒥᒻᒪᑦ ᐊᒻᒪᓗ ᐊᖏᔪᑦᑏᓐᓇᐅᒐᔅᓯ 
ᐅᕙᓐᓂᒃ ᑕᖃᓪᓗᐊᕐᓂᖅᓴᐅᓕᖅᑰᕋᔅᓯ ᐅᕙᓐᓂᒃ. ᓄᖅᑲᕈᒪᓕᕋᓗᐊᖅᑐᖓ. report progress-ᒍᒪᓕᕋᓗᐊᖅᑐᖓ. 
ᓇᐅᒡᓕ ᐊᔪᓐᖏᑦᑎᐊᖅᑐᖓ ᐃᑲᕐᕋᒐᓵᓗᓐᓂᒃ ᖃᐅᔨᒪᓂᐊᖅᐳᓯ ᑭᓯᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. (ᑐᓵᔨᑎᒍᑦ) ᐱᖁᔨᕈᒫᖅᑕᖃᓕᕐᒪᑦ ᓄᖅᑲᖅᐸᓪᓕᐊᔪᒪᓕᖅᑐᓂ ᑖᓐᓇᓗ 
ᑲᑎᒪᔾᔪᑕᐅᔪᓐᓇᖏᑦᑐᓂ. ᐊᖏᖅᑐᐃᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. ᓇᖏᖅᓯᓂᐊᓕᕋᒪ ᓄᖅᑲᖅᐸᓪᓕᐊᓂᐊᓕᕋᑦᑕ. 

(ᑐᓵᔨᑎᒎᖅᑐᖅ ᓄᖅᑲᖅᑐᖅ) ᒥᓂᔅᑕ, ᐃᓂᓐᓄᑦ ᐅᑎᓚᐅᑲᒍᓐᓇᖅᓯᔪᑎᑦ. 
 
ᐃᖅᓱᒃᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 21. ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᓕᐊᑦ. ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᐱᖁᔭᒃᓴᖅ 1ᒥᒃ ᐊᒻᒪᓗ 
ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ, ᓄᖅᑲᖅᐸᓪᓕᐊᔪᒪᓕᖅᖢᑎᒃ. ᐊᒻᒪᓗ ᐅᖃᖅᑏ, ᐱᖁᔨᕗᖓ ᑖᒃᑯᐊ 
ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᓕᐊᕆᔭᐅᖅᑲᐅᔪᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑖᓐᓇ ᐋᖅᑭᑦᑎᐊᖅᓯᒪᒻᒪᑦ. ᑐᒡᓗᖅᓯᔪᖅ ᒥᔅ ᐊᒡᓘᒃᑲᖅ. ᑖᓐᓇ 
ᐱᖁᔨᕗᖔᕈᑦ ᐋᖅᑭᑦᑎᐊᖅᓯᒪᒻᒪᑦ. ᐊᖏᖅᑐᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. 
 
ᓈᓴᐅᑎᓕᒃ 22. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 23. ᑲᑎᒪᔾᔪᑎᒃᓴᐃᑦ. 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ.  
 
ᑲᑎᒪᔾᔪᑎᒃᓴᐃᑦ ᒫᑦᓯ 13ᒧᑦ:  
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᐃᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

21. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑕᐃᒪ ᒫᓐᓇ ᓄᖅᑲᖓᑲᐃᓐᓇᕐᓂᐊᓕᕐᒥᒐᑦᑕ ᖃᐅᑉᐸᒧᑦ, ᓇᒡᒐᔾᔭᐅᓕᖅᑭᖕᒧᑦ, ᒫᑦᓯ 13, 
1:30 ᐅᑎᓛᕆᕗᓯ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:04ᒥ ᐅᓐᓄᒃᑯᑦ



 

 

 


